
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 90 
 

ᕿᑎᖅᑰ, ᒫᑦᓯ 12, 2020 
 

 

ᖁᑉᐱᕐᓂᓖᑦ 5760ᒥᒃ 5828ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5760 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 12, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 10:02ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ 

ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᑦ 

 

ᐅᓪᓛᑦᑎᐊᖅ, ᐅᓪᓛᑐᖃᐅᓕᖅᑐᖅ. 

ᓄᓇᕗᑦᒥᐅᑕᐃᓪᓗ ᑐᓐᖓᓱᑦᑎᐊᓚᐅᕐᒥᒋᑦᑎ. 

ᒪᓕᒐᓕᐅᖅᑎᓪᓗ ᑲᔪᓯᑦᑎᐊᕐᓂᐊᕐᒥᔪᒍᑦ 

ᓇᓗᓇᓐᖏᑦᑐᖅ ᐅᓪᓗᒥ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) 

ᓯᕗᒃᑲᑦᑕᖅᑎ, ᒥᓂᔅᑐ ᓯᐅᑎᐊᐱᒃ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 424 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓛᑦᓯᐊᕙᒃᑯᑦ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᖃᐅᑎᔪᒪᒐᒃᑭᑦ  

ᒪᓕᒐᓕᐅᖅᑎᐅᖅᑎ ᑖᓐᓇ ᔫ ᓴᕕᑲᑖᖅ 

ᑕᕝᕙᓃᔾᔮᖏᒻᒪᑦ ᒪᓕᒐᓕᐅᕐᕕᖕᒥ ᑲᑎᒪᖃᑕᐅᖕᒪᑦ 

ᑖᒃᑯᐊ ᓯᕗᓕᖅᑎᑦ ᑲᑎᓐᓂᖏᓐᓂᒃ ᐋᑐᕚ, 

ᐋᓐᑎᐅᕆᐅᒥ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 425 - 5(2): 

ᐅᔭᕋᕐᓂᐊᓂᕐᒧᑦ ᐱᓕᒻᒪᑦᓴᐃᓂᖅ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓛᒃᑰᖅᐸᑦᓯ 

ᐱᓗᐊᓐᖑᐊᖅᑐᒥᒃ ᖁᑦᑎᑦᑐᒦᑦᑐᐃᑦ ᑕᑉᐹᓂ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᐳᖓ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᐅᖃᕆᐊᕈᒪᒐᒪ ᐱᓕᕆᕝᕕᒋᔭᑦᑕ 

ᑖᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃ ᑕᐃᓐᓇ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᖃᓄᖅᑑᖃᑎᖃᖃᑦᑕᕐᒪᑦ ᐃᓄᓕᕆᔨᒃᑯᓐᓂᒃ ᐊᒻᒪᓗ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᑎᑎᕋᖅᐸᓪᓕᐊᖕᒪᑕ 

ᑲᑐᔾᔨᓪᓗᑎᒃ ᒐᕙᒪᒃᑯᑦ ᓄᓇᕗᓕᒫᒧᑦ ᐅᔭᕋᖕᓂᐊᕐᒧᑦ 

ᐱᓕᒻᒪᒃᓴᐃᓂᕐᒧᑦ.  

 

ᐊᖏᖅᑕᐅᓚᐅᖅᑐᖅ ᐅᓐᓄᒃ 2020-2021 

ᑮᓇᐅᔭᖅᑐᕈᑎᒃᓴᓂᒃ ᐱᖃᓯᔾᔨᐅᓚᐅᕐᒪᑦ $250,000 

ᐊᑕᐅᓯᐊᕐᓗᑎᒃ ᑮᓇᐅᔭᖃᖅᑎᓂᐊᖅᑐᑦ 

ᐱᓕᕆᕝᕕᖕᒥ ᐱᔭᕇᕋᓱᒡᓗᒍ ᑐᑭᒧᐊᒍᑎᒥᒃ. 

ᐱᔭᕇᖅᐸᑦ ᑖᓐᓇ ᑐᑭᒧᐊᒍᑎᖓ ᐊᑐᕈᑕᐅᓗᓂ 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒪᖏᓐᓂᒃ 

ᐱᓕᕆᖃᑕᐅᔪᓂᒃ ᐅᔭᕋᖕᓂᐊᕐᓂᕐᒧᑦ ᐊᒻᒪᓗ 

ᑕᑯᓐᓈᑦᑎᐊᖁᓪᓗᒋᑦ ᐊᑕᐅᑦᑎᒃᑰᖁᓪᓗᒋᑦ ᑖᒃᑯᐊ 

ᓄᓇᕗᒻᒥ ᐱᓕᒻᒪᒃᓴᐃᔭᕆᐊᓖᑦ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᐱᕕᖃᕐᓂᖓᓄᑦ ᑖᒃᑯᐊ 

ᐃᑲᔫᑎᒋᓂᐊᖅᑕᖏᑦ ᐅᔭᕋᖕᓂᐊᕐᓄᑦ ᓄᓇᕗᒻᒥᐅᓄᑦ 

ᐊᒻᒪᓗ ᑕᓐᓇ ᐱᒻᒪᕆᐅᖕᒪᑦ. ᓄᓇᕗᒻᒥ 

ᐱᒐᔭᖅᓯᒪᒐᓗᐊᕐᒪᑕ ᑕᒪᒃᑯᓂᖓ ᐃᖅᑲᓇᐃᔮᓂᒃ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5761 

ᐅᔭᕋᖕᓂᐊᕐᓂᕐᒧᑦ ᐊᒻᒪᓗ ᐱᔭᕇᖅᑕᐅᓗᓂ ᓄᓇᕗᒻᒥ 

ᐅᔭᕋᖕᓂᐊᕐᓂᕐᒧᑦ ᐱᓕᕆᓂᕐᒧᑦ ᑖᓐᓇ 

ᓯᕗᓪᓕᐅᔾᔭᐅᖏᓐᓇᖁᓪᓗᒍ. ᑖᓐᓇ 

ᓯᕗᓪᓕᐅᔾᔭᐅᖏᓐᓇᖁᓪᓗᒍ 

ᐱᕙᓪᓕᐊᔪᓕᕆᔨᒃᑯᓐᓃᖓᔪᐃᑦ 

ᐃᖏᕐᕋᔪᓕᕆᔨᒃᑯᓂᓪᓗ. ᑖᒃᑯᐊ ᒐᕙᒪᕗᑦ 

ᑮᓇᐅᔭᓕᐅᕋᓱᖕᓂᕐᒧᑦ ᐃᑲᔪᖅᓯᔪᓐᓇᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑐ Hᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 426 - 5(2): 

2020−2021−ᒥ ᑲᑎᑕᐅᓯᒪᔪᐃᑦ 

ᑮᓇᐅᔭᖅᑑᑎᒃᓴᐃᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᖓᑦᑎᐊᖅ ᐅᖃᐅᓯᕆᓚᐅᖅᑕᕋ 

ᑮᓇᐅᔭᑦ ᐊᑐᖅᑐᒃᓴᑦ ᐊᑐᐃᓐᓇᐅᑎᑦᑎᕗᖓ 

ᖃᓄᐃᓕᖓᓂᖏᓐᓂᒃ 2020-21 ᑮᓇᐅᔭᑦ 

ᓇᓚᐅᑦᑖᖅᑕᐅᓯᒪᔪᓂᒃ, ᒪᑯᓂᖓᓗ ᐃᓚᖏᓐᓂᒃ 

ᐊᑭᒋᓂᐊᕋᓱᒋᔭᐅᔪᓂᒃ ᓲᕐᓗ ᓂᕆᐅᒋᔭᕗᑦ 

ᑮᓇᐅᔭᖅᑖᕆᓛᕋᓱᒋᔭᕗᑦ ᐊᒻᒪ 

ᐊᑭᓕᒃᓴᖅᑖᕆᓛᕋᓱᒋᔭᕗᑦ. ᑕᒪᑐᒪᓂ ᐊᕐᕌᒍᒥ, 

ᓇᓗᓇᐃᖅᓯᔪᒪᓚᐅᖅᐳᒍᑦ ᑖᒃᑯᓂᖓ ᓈᓴᐅᑎᓂᒃ 

ᑲᑎᖅᓱᖅᐸᓪᓕᐊᔪᑦ ᑐᓐᖓᕕᒋᓪᓗᒋᑦ, ᑮᓇᐅᔭᑦ 

ᑐᓐᖓᕕᒋᓐᖏᖔᖅᖢᒋᑦ ᖃᐅᔨᒪᔾᔪᑎᒋᖃᑦᑕᖅᓯᒪᔭᕗᑦ 

ᐅᓂᒃᑳᕆᖃᑦᑕᖅᑕᑦᑎᓐᓂ.  

 

ᑲᑎᑉᐸᓪᓕᐊᔪᑦ ᑮᓇᐅᔭᑦ ᐊᑐᖅᑐᒃᓴᑦ 

ᐊᑐᐃᓐᓇᐅᑎᑦᑎᓲᖑᕗᑦ ᐊᑕᖐᓂᖅᓴᒥᒃ 

ᑕᑯᒃᓴᐅᑎᑦᑎᔪᒥᒃ ᒐᕙᒪᒃᑯᑦ ᓂᕆᐅᒋᔭᖏᓐᓂᒃ ᑮᓇᐅᔭᑦ 

ᖃᓄᐃᓕᖓᓂᕆᔭᖏᓐᓂᒃ ᑖᒃᑯᓇᓃᒻᒪᑦ ᐊᑯᓂᐅᔪᒃᑯᑦ 

ᐊᒃᑐᖅᑕᐅᔪᒃᓴᓂᒃ, ᓲᕐᓗ ᐊᑭᑐᔪᑦ ᐊᑐᔅᓲᔭᕈᓐᓇᕐᓂᖏᑦ 

ᐊᑐᕈᓐᓃᕐᕕᖏᓐᓄᑦ ᑎᑭᓪᓗᒍ. ᐅᔾᔨᕆᔭᐅᑎᓪᓗᒋᑦ 

ᑲᑎᑉᐸᓪᓕᐊᔪᑦ ᓈᓴᐅᑎᑦ 

ᓯᕗᒻᒧᐊᒍᑎᑦᑎᐊᕙᐅᓚᐅᖅᐳᑦ ᑮᓇᐅᔭᑦ 

ᑕᑯᒃᓴᐅᑎᑕᐅᑦᑎᐊᖅᖢᑎᒃ. 

 

ᐅᐱᒍᓱᒃᖢᖓ ᓇᓗᓇᐃᖅᓯᓂᐊᖅᐳᖓ 

ᒪᓕᒐᓕᐅᖅᑎᓄᑦ ᓱᓕᒃᑲᓐᓂᖅ ᓯᕗᒻᒧᐊᒍᑎᒃᓴᓂᒃ 

ᐱᓕᕆᒃᑲᓐᓂᖅᑐᒍᑦ ᑕᒪᑐᒪᓂ ᐊᕐᕌᒍᒥ. ᐱᓗᐊᖅᑐᒥᒃ, 

ᑮᓇᐅᔭᓕᕆᔨᒃᑯᑦ ᐱᕙᒌᔭᖅᓯᒪᔪᑦ, ᓯᕗᓪᓕᖅᐹᑦᑎᐊᒥᒃ, 

ᑲᑎᖅᓱᖅᓯᒪᔪᓂᒃ ᑮᓇᐅᔭᑦ ᐊᑐᖅᑐᒃᓴᓂᒃ ᐊᕐᕌᒍᒥ 

ᐊᑐᕐᓂᐊᖅᑐᓂᒃ.  

 

ᑲᑎᖅᓱᖅᓯᒪᓪᓗᑎᒃ ᑮᓇᐅᔭᑦ ᐊᑐᖅᑐᒃᓴᑦ 

ᑐᑭᓯᒋᐊᒐᒃᓴᓂᒃ ᑲᑎᖅᓱᖅᓯᒪᔪᓂᒃ  

ᑐᓴᖅᑎᑦᑎᔾᔪᑕᐅᔪᓐᓇᕐᒪᑕ ᑲᑐᔾᔨᖃᑎᒌᒡᕕᓕᒫᓄᑦ 

ᒐᕙᒪᒃᑯᓐᓂ ᐅᓂᒃᑳᓕᐅᕆᐊᖃᖅᑕᖏᓐᓂᒃ, ᐱᓕᕆᕝᕖᑦ 

ᑐᓐᖓᕕᒋᑐᐃᓐᓇᓐᖏᓪᓗᒋᑦ. ᐊᓯᖏᑦ ᑲᑐᔾᔨᖃᑎᒌᒡᕖᑦ 

ᐅᑯᐊᖑᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, 

ᓄᓇᕗᒻᒥ ᓯᓚᑦᑐᖅᓴᕐᕕᒃ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᒻᒥ ᓇᖕᒥᓂᓕᖕᓄᑦ 

ᐊᑐᖅᑐᐊᕐᕕᒃ, ᐊᒻᒪ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᑦ. 

ᐃᓚᓕᐅᑎᓗᒋᑦ ᑕᒪᕐᒥᒃ ᑖᒃᑯᐊ ᑲᑐᔾᔨᖃᑎᒌᒡᕕᖕᓄᑦ 

ᑮᓇᐅᔭᑦ ᐊᑐᖅᑐᒃᓴᑦ 2020-21-ᒧᑦ, 

ᐅᓂᒃᑲᐅᓯᕆᓗᒋᓪᓗ ᐊᑕᐅᑦᑎᒃᑯᑦ ᐊᑕᐅᓯᕐᒥᒡᓗ 

ᑐᓐᖓᕕᖃᖅᑎᓪᓗᒋᑦ, ᑲᑎᖅᓱᖅᓯᒪᔪᑦ ᑮᓇᐅᔭᑦ 

ᐊᑐᖅᑐᒃᓴᑦ ᐊᑐᐃᓐᓇᐅᑎᑦᑎᕗᑦ ᐊᑕᖐᓂᖅᓴᒥᒃ 

ᑕᐅᑐᓐᖑᐊᒐᒃᓴᒥᒃ ᒐᕙᒪᒃᑯᑦ ᓂᕆᐅᒋᔭᖏᓐᓂᒃ 

ᖃᓄᐃᓕᖓᓂᖃᕋᓱᒋᔭᐅᔪᓂᒃ ᐊᕐᕌᒍᒥ ᐊᑐᕐᓂᐊᖅᑐᒥᒃ. 

 

ᐊᒻᒪ ᓱᓕ, ᑲᑎᖅᓱᖅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ 

ᑕᑯᒃᓴᐅᑎᑦᑎᕗᑦ ᑐᑭᓯᒋᐊᒐᒃᓴᓂᒃ ᐊᑕᐅᓯᕐᒥᒃ 

ᑐᓐᖓᕕᓕᖕᓂᒃ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᑦ 

ᐅᓂᒃᑲᐅᓯᕆᔭᐅᓂᖏᑦ ᑕᐃᒫᔅᓴᐃᓐᓇᖅ 

ᐱᕙᒌᔭᖃᑦᑕᖅᑕᑦᑎᓐᓂ ᐊᕐᕌᒎᑉ 

ᐃᓱᐊᓄᑦ.  ᐊᔪᕐᓇᓐᖏᓐᓂᖅᓴᐅᔾᔪᑎᔪᓐᓇᖅᑐᖅ 

ᒥᒃᓴᐅᓴᒍᑎᒋᓗᒋᑦ ᐊᕐᕌᒎᑉ ᐃᓱᐊᓂ 

ᖃᓄᐃᓕᖓᓂᕆᓚᐅᖅᑕᖏᑦ 

ᒥᒃᓴᐅᓴᖅᑳᓚᐅᖅᓯᒪᔭᑦᑎᓐᓄᑦ, ᐱᒻᒪᕆᐅᔪᑦ 

ᓵᑕᐅᔪᓐᓇᕐᓂᕐᒧᑦ. 

 

ᑲᑎᖅᓱᖅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ 

ᐱᔭᕆᑐᓂᖅᓴᐅᕗᑦ ᐱᓕᕆᒋᐊᒃᓴᖅ 

ᐊᔪᕐᓇᖅᑰᔨᓐᖏᒃᑲᓗᐊᕐᓗᑎᒃ ᑕᑯᑐᐃᓐᓇᕐᓗᒋᑦ − 

ᐊᑦᑕᑕᖅᑎᑦᑎᑲᑕᑐᐃᓐᓇᓐᖏᓐᓇᑦᑕ ᐊᔾᔨᒌᓐᖏᑦᑐᓂᒃ 

ᑎᑎᖅᑲᓂᒃ ᑲᑎᖅᓱᖅᓯᒪᔪᓂᒃ. ᐃᒪᓐᓇᖔᕐᓕ, 

ᐃᒪᐃᑦᑕᕆᐊᖃᕐᒪᑦ ᐊᑐᓂ ᑲᑐᔾᔨᖃᑎᒌᒡᕖᑦ 

ᐱᕙᓪᓕᐊᑎᑦᑎᔭᕆᐊᖃᕐᒪᑕ ᑮᓇᐅᔭᑦ ᐊᑐᖅᑐᒃᓴᓂᒃ 

ᒪᓕᒃᑐᓂᒃ ᒐᕙᒪᒃᑯᓐᓄᑦ ᐊᐅᓚᑕᐅᔪᓂᒃ 

ᑮᓇᐅᔭᓕᕆᔾᔪᓯᕐᓄᑦ ᐱᔾᔪᓯᕐᓂᒃ. 

ᐋᖅᑭᒋᐊᖅᓯᒋᐊᖃᓚᐅᖅᐳᒍᓪᓗ ᑖᒃᑯᓂᖓ 

ᐃᓛᒃᑰᖅᑕᕐᓗᒋᑦ ᑮᓇᐅᔭᑦ ᐊᑐᖅᑐᒃᓴᓂᒃ ᓈᒻᒪᒃᑐᒥᒃ 

ᑮᓇᐅᔭᓕᕆᔾᔪᑎᒋᕙᒡᓗᑎᒍᑦ ᐊᒃᑐᐊᓂᓖᑦ 

ᑕᐅᖅᓰᔾᔪᑕᐅᔪᑦ ᑮᓇᐅᔭᑎᒍᑦ, ᓲᕐᓗ 

ᐅᖅᓱᐊᓗᓕᕆᔨᒃᑯᑦ ᓂᐅᕐᕈᑎᖃᓲᖑᖕᒪᑕ ᐅᖅᓱᐊᓗᖕᒥᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᓄᑭᓪᓚᐅᑎᖃᕈᑎᒃᓴᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓂᐅᕐᕈᑎᖃᓲᖑᒋᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ. 

 

ᒪᓕᒐᓕᐅᖅᑎᑦ ᑐᑭᓯᔪᓐᓇᖁᓪᓗᒋᑦ, 

ᐊᓯᔾᔨᖅᓯᔾᔮᓐᖏᑦᑐᒍᑦ ᑭᓱᑐᐃᓐᓇᓂᒃ 

ᓂᕆᐅᒋᔭᑦᑎᓐᓂ 2020-21−ᒧᑦ, 

ᐊᓯᔾᔨᖅᓱᐃᓐᖏᖦᖢᑕᓗ ᑭᓱᑐᐃᓐᓇᓂᒃ ᑮᓇᐅᔭᑦ 

ᐊᖏᖅᑕᐅᔪᒃᓴᓄᑦ ᒪᓕᒐᓕᐅᕐᕕᖕᒥ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᐅᑲᑕᒃᑐᓂᒃ. ᐃᒪᓐᓇᖔᕐᓕ, 

ᑕᑯᒃᓴᐅᑎᑦᑎᓂᐊᖅᑐᒍᑦ ᑐᑭᓯᒋᐊᒐᒃᓴᓂᒃ 

ᐊᓯᐊᒍᖔᖅ. 

 

ᐅᖃᖅᑏ, ᑲᑎᖅᓱᕐᓗᒋᑦ ᑮᓇᐅᔭᑦ ᐊᑐᖅᑐᒃᓴᖁᑎᕗᑦ 

ᐊᑲᐅᓪᓗᓂ ᓯᕗᒻᒧᐊᕈᑎᒋᑐᐃᓐᓇᕋᓱᓐᖏᑕᕗᑦ 

ᑮᓇᐅᔭᑦ ᑕᑯᒃᓴᐅᔾᔪᑎᒃᓴᖏᓐᓂᒃ, ᑭᓯᐊᓂ 

ᑕᑯᒃᓴᐅᑎᑦᑎᖕᒥᔪᖅ ᐱᕙᓪᓕᐊᑐᐃᓐᓇᖅᑐᒥᒃ 

ᑮᓇᐅᔭᖅᑐᕈᑎᒃᓴᐅᔪᓐᓇᖅᑐᓂᒃ ᑕᒪᐃᓐᓂᒃ 

ᑲᑐᔾᔨᖃᑎᒌᒡᕕᑦᑎᓐᓂ. ᐃᓱᒪᒋᔭᐅᖃᓯᐅᔾᔭᐅᑎᓪᓗᒋᑦ 

ᓂᕈᐊᕆᔭᑦᑎᓐᓂ ᐊᑐᕐᓂᐊᕈᑦᑕ ᑲᑎᑉᐸᓪᓕᐊᔪᓂᒃ 

ᓈᓴᐅᑎᓂᒃ ᑮᓇᐅᔭᑦ ᐊᑐᖅᑐᒃᓴᓂᒃ, ᐊᒻᒪ ᑮᓇᐅᔭᑦ 

ᐅᓂᒃᑲᐅᓯᕆᔭᐅᓂᖏᑦ ᐅᖃᐅᓯᐅᔪᓂᒃ ᐊᒻᒪ 

ᖃᐅᔨᓴᖅᑕᐅᔪᓂᒃ ᐱᕙᒌᔭᖅᓯᒪᔭᑦᑎᓐᓂᒃ 2018-

19−ᒧᑦ ᒐᕙᒪᒃᑯᑦ 

ᑮᓇᐅᔭᓕᖁᑎᖏᓐᓄᑦ−−ᒐᕙᒪᑦᑎᓐᓄᑦ 

ᓯᕗᓪᓕᖅᐹᒥᒃ ᐱᓕᕆᐊᖑᓇᔭᕐᒥᔪᖅ−2020-21 

ᑲᑎᖅᓱᖅᓯᒪᔪᑦ ᑮᓇᐅᔭᑦ  ᑕᑯᒃᓴᐅᑎᑦᑎᕗᑦ 

ᐱᕈᖅᐸᓪᓕᐊᖏᓐᓇᕐᓂᕆᔭᑦᑎᓐᓂ ᐊᒻᒪ ᑮᓇᐅᔭᓂᒃ 

ᐊᔪᕐᓇᕈᑕᐅᓕᓲᓂᒃ. 

 

ᑭᖑᓪᓕᖅᐹᒥᒃ, ᓇᓗᓇᐃᖅᓯᒋᐊᖃᖅᐳᖓ 

ᐱᕙᒌᔭᖅᓯᒪᑎᓪᓗᑕ ᑖᒃᑯᓂᖓ ᐊᑕᐅᓯᐅᓗᑎᒃ 

ᑎᑎᕋᖅᓯᒪᓕᕐᓂᐊᖅᑐᓂᒃ ᑕᒪᑐᒪᓂ ᐊᕐᕌᒍᒥ, 

ᐃᓚᓕᐅᔾᔨᓂᐊᕈᒪᕗᒍᑦ ᑲᑎᖅᓱᖅᓯᒪᔪᓂᒃ 

ᓯᕗᓂᒃᓴᑦᑎᓐᓂ ᑮᓇᐅᔭᑦ ᐊᑐᖅᑐᒃᓴᓂᒃ 

ᑎᑎᕋᖅᓯᒪᔪᓂᒃ ᐱᒋᐊᕐᓗᒍ ᐊᕐᕌᒍ 2021-22 

ᑮᓇᐅᔭᑦ ᓇᓚᐅᑦᑖᖅᑕᐅᓯᒪᔪᓂᒃ ᐱᓕᕆᐊᖑᔪᓂᒃ. 

 

ᑕᐃᒃᑯᐊ ᑕᑯᔪᒪᓇᔭᖅᑐᑦ, 2020-21 ᑲᑎᖅᓱᖅᓯᒪᔪᑦ 

ᑮᓇᐅᔭᑦ ᐊᑐᖅᑐᒃᓴᓂᒃ ᑎᑎᕋᖅᓯᒪᔪᑦ ᐱᔭᒃᓴᐅᔪᑦ 

ᑮᓇᐅᔭᓕᕆᔨᒃᑯᑦ ᐃᑭᐊᖅᑭᕕᖓᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ, ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 427 - 5(2): ᓴᒃᑯ 

ᐃᓕᓐᓂᐊᕐᕕᒻᒥ ᓄᑖᖑᕆᐊᕈᑏᑦ 

ᐃᓚᒋᐊᕆᓂᕐᒧᓪᓗ ᑲᑎᒪᑎᑦᑎᓃᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑦ ᐱᓗᐊᖅᑐᒥᒃ ᕿᑭᖅᑖᓘᑉ 

ᓂᒋᐊᓂᕐᒥᐅᑦ.  

 

ᐅᖃᖅᑏ, ᐃᓕᓐᓂᐊᕐᕖᑦ ᓄᓇᖁᑎᑦᑎᓐᓂ 

ᐊᐅᓚᑦᓯᔾᔪᑎᑦᓯᐊᕙᐅᕙᒻᒪᑕ ᓄᓇᓕᒻᒧᑦ. ᓄᓇᓖᓪᓗ 

ᐃᓄᒋᐊᒃᓯᕙᓪᓕᐊᖏᓐᓇᖅᑎᓪᓗᒋᑦ 

ᐃᓪᓗᕐᔪᐊᖁᑎᒋᔭᐅᔪᑦ ᓲᕐᓗ ᐃᓕᓐᓂᐊᕐᕕᑎᑐᑦ 

ᒪᓕᒋᐊᖃᖅᐸᒻᒪᑕ. ᐱᕈᖅᐸᓪᓕᐊᓂᕐᒧᑦ 

ᐊᖑᒻᒪᑦᑎᓇᓱᐊᕐᓂᕐᒥᒃ ᐱᔭᕆᐊᓕᒻᒥᓄᑦ. 

 

ᐅᖃᖅᑏ, ᓴᓪᓕᖅ ᐱᕈᖅᐸᓪᓕᐊᓂᖓᓄᑦ 

ᐊᒥᒐᕈᑎᖃᖅᐸᓪᓕᐊᒻᒪᑦ ᐃᓕᓐᓂᐊᕐᓂᓕᕆᔨᒃᑯᑦ 

ᑐᓴᕈᒪᒻᒪᑕ ᖃᓄᖅ ᐃᓱᒪᒋᔭᖃᕐᒪᖔᑦ. ᓄᓇᓕᒻᒥᐅᑦ 

ᑎᒍᒥᐊᖅᑎᐅᖃᑕᐅᔪᓪᓗ, ᖃᓄᖅ ᑕᑯᔪᒪᒻᒪᖔᑦᑕ. ᓴᒃᑯ 

ᐃᓕᓐᓂᐊᕐᕕᖓᓂ 

ᓄᑖᓐᖑᕆᐊᖅᑕᐅᔾᔪᑎᒋᓂᐊᖅᑕᖓᓂ, 

ᓂᕈᑦᑐᕆᐊᖅᑕᐅᓗᓂ.  

 

ᐅᖃᖅᑏ, ᔮᓐᓄᐊᕆ 20-ᒥᒃ 24-ᒧᑦ 

ᐃᓕᓐᓂᐊᕐᕕᒻᒧᑦ ᑎᑎᕋᐅᔭᖅᑎᐅᔪᑦ ᐱᓕᕆᔨᖏᑦ, 

Acutec Engineering-ᑯᓐᓂ 

ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑎᒃᑯᑦ, ᑐᑭᓯᓇᓲᑎᖃᓚᐅᕐᒪᑕ ᑭᓱᓂᒃ 

ᓂᕆᐅᓐᓂᖃᕐᓂᐊᕐᒪᖔᑕ ᐃᓄᖁᑎᖏᑦ ᓯᕗᓂᒃᓴᒥ 

ᐃᓕᓐᓂᐊᕐᕕᐅᑉ ᓄᓇᓕᖓᑕᓗ 

ᐱᓯᒪᔭᕆᐊᓕᖏᓐᓂᒃ 

ᑕᐅᑐᓐᖑᐊᓕᖅᐹᓪᓕᒐᓱᑦᑐᑎᓪᓗ.  

 

ᑎᑎᕋᐅᔭᖅᑎᐅᔪᑦ ᑲᑎᖃᑎᖃᓚᐅᖅᐳᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᕼᐋᒻᒪᓚᒃᑯᑦ 

ᑲᑎᒪᔨᖏᓐᓂᒃ, ᐃᓕᓐᓂᐊᖅᑎᓂᒃ, ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᓂᒃ, ᐃᓄᑐᖃᕐᓂᒃ, ᐊᖓᔪᖅᑲᓂᒃ 

ᐊᒻᒪᓗ ᓄᓇᕗᑦᒥ ᓯᓚᑦᑐᓴᕐᕕᒥᐅᓂᒃ. 

ᐃᑲᔪᖅᑕᐅᔪᒪᓪᓗᑎᒃ ᖃᓄᐃᓕᖓᔪᓂᒃ 

ᐃᓕᓐᓂᐊᕐᕕᐊᕈᓯᖃᖁᔨᒻᒪᖔᑕ ᕿᑐᕐᖓᒥᓂᒃ. 

ᓲᕐᓗᖃᐃ, ᒥᖅᓱᕐᕕᖃᕐᓗᓂ ᕿᔪᓕᕆᕝᕕᖃᕐᓗᓂ 

ᐅᕝᕙᓘᓐᓃᑦ ᓂᔾᔭᐅᓯᔭᕆᐅᖅᓴᕐᓂᕐᒧᑦ 

ᑎᑕᕝᕕᑦᑕᖃᕐᓗᓂ.  

 

ᐅᖃᖅᑏ, ᓄᑖᓐᖑᕆᐊᖅᑕᐅᓂᖓᓄᑦ 

ᓂᕈᑦᑐᕆᐊᖅᑕᐅᓂᖓ ᓴᒃᑯ ᐃᓕᓐᓂᐊᕐᕕᐅᑉ 

ᑐᑭᖃᖅᐳᓪᓕ ᐃᓕᓐᓂᐊᕐᕕᒃ 

ᐱᔨᑦᓯᕋᕈᓐᓇᖅᓯᒃᑲᓐᓂᕐᓂᐊᕐᓂᖓᓂᒃ ᐊᒻᒪ  

ᖃᓄᐃᓕᐅᑦᑎᑦᑎᖃᑦᑕᒃᑲᓐᓂᕐᓗᓂ ᓴᓪᓕᐅᑉ 

ᓄᓇᓕᖓᓄᑦ. ᓄᑖᑦ ᐃᓕᓐᓂᐊᕐᕕᐊᕈᓰᑦ, 

ᐃᑲᔪᖅᓯᓂᐊᕆᕗᑦ ᓯᕗᓂᒃᓴᒥ 

ᐃᓄᒋᐊᒃᓯᒃᑲᓐᓂᕐᓂᕋᓗᐊᕐᓂᖅᐸᑦ. ᐊᒻᒪᓗᑦᑕᐅᖅ 

ᐃᓕᖅᑯᓯᑐᖃᓕᕆᓂᕐᒥᒃ ᐃᓕᓐᓂᐊᕈᓐᓇᕐᓂᐊᓕᖅᖢᑎᒃ. 

ᐱᖃᓯᐅᑎᓗᒍ ᐃᖃᐃᓕᓴᕐᓂᒃᑯᑦ, 

ᐱᖅᑯᓴᐅᑎᑎᑦᓯᔪᓐᓇᖅᓯᓗᑎᒃ ᐊᓯᒥᓂᒃ 

ᑐᓐᖓᓱᑦᑎᑦᓯᓗᑎᒃ.  

 



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᑉᐱᕈᓱᑉᐳᖓ ᓴᒃᑯ ᐃᓕᓐᓂᐊᕐᕕᒃ, 

ᐆᒻᒪᕆᑦᑑᓂᐊᓕᕐᓂᖓᓂᒃ ᐃᓕᑦᑎᕙᓪᓕᐊᔪᓄᑦ 

ᐱᓐᖑᐊᕐᓂᕐᒧᑦ ᐃᓄᐃᓪᓗ ᑲᑎᑦᑕᕐᕕᖃᑦᑎᐊᕐᓗᑎᒃ 

ᐊᑕᐅᓯᕐᒧᑦ. ᓴᓪᓕᕐᒥᐅᑦ ᐱᔭᕆᐊᓕᖏᓐᓂᒃ 

ᐊᓐᖑᑎᓗᑎᒃ. ᓈᒻᒪᓐᓂᖅᓴᐅᓕᕐᓗᑎᒃ 

ᐊᕐᕌᒍᕋᓴᔾᔪᐊᖑᓂᐊᓄᖅᑐᓄᑦ ᓯᕗᓂᑦᓴᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ, ᐅᖃᐅᓯᒃᓴᖏᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ.  

ᐃᑲᕐᕋᖅᓯᐅᑎᒧᑦ ᐊᑭᑦᑐᕆᐊᕆᓂᖅ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ): ᐅᓪᓛᒃᑯᑦ, ᐃᖃᓗᒃᑑᑦᑎᐊᕐᒧᑦ 

ᓄᓇᕗᒻᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᖁᕕᐊᓱᒃᑐᖓ ᐅᓪᓗᒥ ᓇᖏᖅᓯᔪᓐᓇᕋᒪ 

ᒪᓕᒐᓕᐅᖅᑎᑦ ᑐᓴᖅᑎᑦᑐᒪᓪᓗᒋᑦ ᒪᓕᒐᓕᐅᖅᑏᑦ 

ᑖᓐᓇ ᓄᓇᕗᒻᒥ ᐊᑦᑎᓛᖅ ᑮᓇᐅᔭᓂᒃ ᑕᐃᒪ 

ᐃᖅᑲᐅᒪᓂᐊᖅᑐᒃᓴᐅᒐᑦᓯ ᐅᑭᐊᒃᓵᖓᓂ 2019 

ᐃᓇᖏᖅᓯᓚᐅᕐᒥᒐᒪᓗ ᑐᓴᖅᑎᑦᑐᒋᑦ 

ᒪᓕᒐᓕᐅᖅᑎᑦ ᑖᒃᑯᐊ ᒪᓕᒐᓕᕆᔨᒃᑯᑦ 

ᕿᒥᕐᕈᓂᐊᕐᓂᕋᖅᑐᒋᑦ ᐊᑦᑎᓛᒥᒃ 

ᑮᓇᐅᔭᓕᐊᖑᒍᓐᓇᖅᑐᓂᒃ ᐊᒻᒪᓗ ᐅᓂᒃᑳᕐᓂᐊᕋᒪ 

ᒫᓐᓇ ᑲᑎᒪᕐᔪᐊᕐᓂᑦᑎᓐᓂᒃ ᓴᖅᑭᓚᐅᖅᑐᓂᒃ 

ᐱᓕᕆᐊᑦᑎᓐᓂᒃ.  

 

ᓯᑎᐱᕆ ᐊᒻᒪ ᐅᑐᐱᕆ 2019 ᐊᑯᓐᓂᖓᓂᒃ 

ᐃᖅᑲᓇᐃᔭᖅᑎᑦ ᖃᐅᔨᓴᓚᐅᕐᒪᑕ 

ᒪᓕᒐᓕᕆᔨᒃᑯᓐᓂᒃ ᓇᖕᒥᓂᖃᖅᑐᓄᑦ ᓄᓇᕗᒻᒥ 

ᓄᓇᖃᖅᑑᔪᓄᑦ ᐊᒻᒪᓗ ᐱᕆᖃᑕᐅᔪᒪᔪᑦ ᓄᓇᕗᒻᒥ 

ᐊᒻᒪᓗ ᕿᒥᕐᕈᓚᐅᕐᒥᖕᒪᑕ ᑐᓴᐅᒪᔾᔪᑎᑦ ᑕᒪᑐᒪ 

ᐃᓅᓇᓱᐊᕐᓂᐅᑉ ᐊᑭᖓ ᑕᒪᒃᑯᐊ ᐃᓄᓯᓕᕆᓂᒃᑯᑦ 

ᐃᑲᔪᖅᑕᐅᒐᔭᖅᑐᑦ ᐊᒻᒪᓗ ᑲᓇᑕᓕᒫᒥᒃ 

ᑮᓇᐅᔭᓕᐊᖑᔪᓐᓇᖅᑐᑦ. ᑖᒃᑯᐊ ᑐᓴᖅᑕᕗᑦ 

ᐋᖅᑭᒃᓯᔾᔪᑎᒋᓚᐅᕐᒪᑦ ᓈᒻᒪᒃᑐᒥᒃ 

ᐊᑦᑎᓛᖑᒍᓐᓇᖅᑐᒥᒃ ᑮᓇᐅᔭᓕᐊᖑᔪᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᖁᕕᐊᓱᒃᑐᖓᓗ 

ᑐᓴᖅᑕᐅᔪᒪᔪᖓ ᐅᑉᓗᒥ ᑕᒡᕙ ᐊᑐᕐᓂᐊᖅᑕᐃᑦ 

ᐄᑉᐳᕉᓪ 1, 2020-ᒥ ᐅᓇ ᕼᐊᕙᒃᑐᑦ  

ᐃᒃᑲᕐᓂᐊᓕ’ᑕᐃᑦ ᐊᑮᑦ. ᓄᓇᕗᒻᒥ 

ᐊᑭᑦᑐᖅᐸᓪᓕᐊᖕᒪᑦ $13−ᒥᒃ ᐊᑕᐅᓯᖅ ᐃᒃᑲᕐᓂᕐᒥᒃ 

$16-ᒧᑦ. ᑕᒡᕙ ᐊᑭᑦᑐᖅᐸᓪᓕᐊ’ᓂᐊᖅᑐᖅ 

ᐊᑭᑦᑎᖅᖠᖅᖤᐅᔭᐅᓕ’ᒪᑦ ᐃᒃᑲᕐᓂᐊᓕᐅᑯᑕᐅᔪᖅ 

ᑕᒡᕙᓗ ᐃᑲ’ᔪᖅᑕᐅᓂᐊᕐᒪᑦ ᓄᓇᕗᒻᒥᓂᒃ 

ᖃᑕᓐᖑᑕᐃᓂᒡᓗ.  

 

>>ᐸᑦᑕᑐᖅᑐᑦ 

 

ᑖᒻᓇ ᐊᑭᑦᑐᕆᐊᕐᒪᑦ ᑕᒡᕙ ᓄᓇᕗᑦ 

ᐊᑭᑦᑐᖅᑕᐃᓇᐃᓕᖅᑐᑦ ᕼᐊᕙᒃᑐᑦ 

ᐃᖅᑲᓇᐃᓕᐊᕐᓂᐊᑖᑦ ᐊᑭᑦᑐᕐᓂᐊᓕᖅᑐᑦ ᑕᒪᕐᒥᒃ 

ᑳᓇᑕᒥ.  

 

ᐅᖃᖅᑏ, (ᑐᓵᔨᑎᒍᑦ) ᐱᓇᓱᐊᕈᓯᐅᓂᐊᖅᑐᓂᒃ 

ᒪᓕᒐᓕᕆᔨᒃᑯᑦ ᑐᓴᐅᒪᑎᑦᓯᓇᓱᐊᖅᑐᖓ ᑕᒪᒃᑯᐊ 

ᓇᒻᒥᓂᖃᖅᑐᓕᒫᑦ ᐃᖅᑲᓇᐃᔭᖅᑏᓪᓗ 

ᖃᐅᔨᒪᖁᓪᓗᒋᑦ ᑖᑦᓱᒥᖓ ᐊᓯᔾᔨᕐᓂᖓᓂᒃ 

ᐊᑦᑎᓛᒥᒃ ᑮᓇᐅᔭᓕᐊᖑᓚᐅᖅᑐᖅ. 

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᑐᑭᓯᖕᒪᑕ ᑖᓐᓇ 

ᐊᑭᑐᔪᒻᒪᕆᐅᓂᖓ ᐃᓅᓇᓱᕐᓂᕐᒧᓄᑦ ᐊᒻᒪᓗ 

ᐱᓕᕆᔪᒍᑦ ᐊᑯᓐᓂᖃᐅᕐᓂᖏᑦ ᑖᒃᑯᐊ 

ᑕᑕᑎᕋᓱᒋᐊᖏᑦ. ᑕᐃᒪ ᓄᓇᕗᒻᒥ 

ᑲᔪᓯᑦᑎᐊᖁᒐᑦᑎᒋᑦ ᐊᒻᒪᓗ ᐃᑲᔪᖅᓱᐃᑦᑎᐊᖅᐳᒍᑦ 

ᓯᕗᓂᒃᓴᖃᑦᑎᐊᖁᓪᓗᒋᑦ ᐃᓄᐃᑦ 

ᓄᓇᓕᖁᑎᑦᑎᓐᓂ.  

 

ᒪᓕᒐᓕᐅᖅᑎᐅᖃᑎᒐ ᐅᕙᖓᓗ ᐅᐱᑉᐳᒍᑦ 

ᐃᑲᔪᕈᓐᓇᓚᐅᕋᑦᑕ ᐊᑦᑎᓛᖑᔪᓄᑦ ᐊᒻᒪᓗ 

ᓂᕆᐅᑦᑎᐊᖅᐳᒍᑦ ᐱᓪᓚᑦᑖᕈᕐᓂᐊᕆᐊᖓ ᐄᑉᐳᕉᓪ 

1-ᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ 

ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 645 - 5(2): 

ᐃᑲᔪᖅᑐᐃᓂᖅ ᓈᒻᒪᒋᔭᐅᕙᓐᖏᑦᑐᓂᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᑖᓐᓇ ᐅᖃᐅᓯᕆᓂᐊᓗᒃ 

ᐱᒻᒪᕆᐅᓪᓗᓂᓗ ᑭᒃᑯᓕᒫᓂᒃ ᑕᕝᕙᓂ 

ᒪᓕᒐᓕᐅᖅᑎᓂᒃ ᐱᖃᑕᐅᔭᕆᐊᓖᑦ ᐊᒻᒪᓗ 

ᓄᓇᓕᑦᑎᓐᓂ. ᓂᕈᐊᖅᑕᐅᓯᒪᓪᓗᑕ ᒪᓕᒐᕐᓂᒃ 

ᐱᔪᓐᓇᕐᓂᖃᐅᑦᑎᐊᖅᑑᖕᒪᑕ ᐃᓱᒪᖅᓱᕐᓂᕐᓗ 

ᐅᖃᕈᓐᓇᖅᑎᑕᐅᓂᕗᑦ ᐃᓚᓪᓗᒍ ᑖᓐᓇ 

ᐃᓗᓕᕆᒻᒪᕆᖕᒪᒍ ᐃᓱᒪᖅᓱᕐᓂᖅ ᐊᒻᒪᓗ 

ᐃᒃᐱᒋᑦᑎᐊᖅᖢᒍ ᑖᓐᓇ. ᑖᓐᓇᑦᑕᐅᖅ 

ᐱᔪᓐᓇᕐᓂᕆᔭᕗᑦ ᑲᒪᒋᔭᕆᐊᖃᖅᑕᕗᑦ 

ᑕᖅᑲᒃᑯᓄᖓ ᓂᓪᓕᐊᒍᓐᓇᕐᓗᑕ 

ᐃᓱᒫᓘᑎᒋᔭᐅᔪᓂᒃ ᓂᕈᐊᖅᑎᑦᑎᓐᓂᒃ.  

 

ᐅᖃᖅᑏ, ᓯᓚᕐᔪᐊᖅ ᐊᓯᔾᔨᖅᐸᓪᓕᐊᖕᒪᑦ ᓄᓇᕗᓪᓗ 

ᐱᖃᑕᐅᓪᓗᓂ. ᑕᐃᒪ ᑭᖑᓂᑦᑎᓐᓂ 

ᐱᐅᒐᔭᓚᐅᖅᑑᒐᓗᐊᖅ ᐅᓪᓗᒥ ᐱᐅᔪᓐᓃᕈᓐᓇᕐᒪᑦ. 

ᑕᐃᒪ ᖃᑦᓯᐊᖅᑎᑲᓪᓚᓪᓗᖓ ᓱᓕᔪᕆᒐᒃᑯᓗ 

ᐱᓇᓱᐊᕈᓯᐅᓚᐅᖅᑐᒥᓗ ᐃᖅᑯᓪᓕᐅᑎᒋᓚᐅᖅᖢᒍ 

ᑖᓐᓇ ᐋᓐᓂᖅᓯᕆᓇᓐᖏᑦᑐᒥᒃ ᓄᓇᕗᒻᒥ, ᑖᓐᓇ 

ᖃᓄᓕᒫᖅ ᐋᓐᓂᖅᓯᕆᓂᖅ ᓄᖅᑲᖁᓪᓗᒍ. ᑕᐃᒃᑯᐊ 

ᐃᒻᒥᓂᒃ ᐅᖃᓪᓚᒍᓐᓇᓐᖏᑦᑐᑦ ᐅᖃᓪᓚᒍᑎᒋᕙᒃᑲ 

ᓇᖏᖁᓪᓗᒋᑦ ᓄᓇᕗᒻᒥ ᐊᒻᒪᓗ 

ᑕᐃᒪᐃᓐᓂᐊᕐᓂᕋᓚᐅᕋᒪ ᒪᓕᒐᓕᐅᕐᕕᖕᒥ 

ᑕᖅᑲᒃᑯᓄᖓ ᐊᒻᒪᓗ ᐃᒻᒥᒃᑯᑦ, ᐄ, 

ᑕᐃᒪᐃᓐᓂᐊᖅᑐᖓᓗ.  

 

ᐊᐃᑦᑖᖑᒐᓗᐊᖅ ᓄᒪᓇᖅᐸᑦ ᐅᓪᓗᒥ 2020-

ᖑᓕᖅᑎᓪᓗᒍ. ᑖᒃᑯᐊ ᐱᖓᔪᖓᔪᓂᒃ (LGBTQ+) 

ᐱᖃᓯᐅᑎᓗᒋᑦ ᐃᓄᐃᑦ ᓈᒻᒪᒋᔭᐅᖏᓐᓇᕐᒪᑕ 

ᐊᑭᕋᖅᑐᑕᐅᖃᑦᑕᕐᓂᒃᑯᑦ. 

ᑎᑎᖅᑲᐅᓯᐊᖃᑦᑕᖅᓯᒪᒐᒪ ᓂᕈᐊᖅᑎᓐᓂᒃ 

ᐱᓇᓱᐊᕈᓯᕐᓂᒃ ᑖᒃᑯᓄᖓ ᓈᒻᒪᒋᔭᐅᓐᖏᑦᑐᓄᑦ 

ᕿᑐᕐᖏᐅᕐᓂᕐᒧᑦ, ᐋᓐᓂᕐᓇᓚᐅᖅᖢᑎᒃ ᐊᒻᒪᓗ 

ᐃᒃᓯᓐᓇᐃᓪᓗᑎᒃ ᓄᓇᕗᒻᒥᐅᓂᒃ. ᑖᓐᓇ ᑕᐃᒎᓰᑦ 

ᑖᒃᑯᐊ ᕿᑐᕐᖏᐅᕐᓂᖅ ᐊᑐᖅᑕᐅᓂᖅ ᑖᔅᓱᒪ 

ᓈᒻᒪᒃᓴᖏᓐᓂᖏᓐᓄᑦ ᐊᑕᐅᓯᕐᒧᑦ ᐊᓯᖏᓐᓂᒃ 

ᐃᓅᖃᑎᒥᓄᑦ ᐊᑭᕋᖅᑐᖅᑕᒥᓄᑦ. 

ᒪᓕᒐᓕᐅᖅᑎᐅᓪᓗᖓ ᐃᖅᑲᓇᐃᔮᐱᒐᒃᑯ, 

ᑭᒡᒐᖅᑐᕐᓗᒋᑦ ᓂᕈᐊᖅᑎᒃᑲ 

ᑭᒡᒐᖅᑐᑦᑎᐊᕋᔭᓐᖏᓐᓇᒃᑭᑦ ᓇᖏᕈᑎᒋᓐᖏᒃᑯᒃᑭᑦ 

ᑖᒃᑯᐊ ᐱᖓᔪᓕᓐᓄᑦ (LGBTQ+)  

ᓈᒻᒪᒋᔭᐅᓐᖑᑎᓪᓗᒋᑦ.  

 

ᐅᖃᖅᑏ, ᓈᒻᒪᒋᔭᕆᐊᖃᕋᑦᑎᒍᑦ ᑭᓇᓕᒫᖅ 

ᐃᓄᑑᓂᓂᓗ ᖁᕕᐊᓲᑎᒋᓗᒋᓪᓗ. ᑕᐃᒪ 

ᐅᐱᒻᒪᕆᒃᐳᖓ ᐅᓪᓗᒥ ᐅᓇ ᐊᔾᔨᒌᓐᖏᑦᑐᒥᒃ 

ᓇᓗᓇᐃᒃᑯᑎ ᑲᑭᖅᑯᐊᖅ ᐃᑲᔪᖅᓯᒍᑎᒋᓗᒍ 

ᐊᑐᖅᐸᕋ. ᑲᔪᓰᓐᓇᕐᓂᐊᖅᐳᖓ ᐅᖃᐅᓯᒃᑲ 

ᑖᔅᓱᒧᖓ ᐊᒻᒪᓗ ᓂᕆᐅᒃᐳᖓ ᓇᖏᖅᓯᓂᐊᕋᒪ 

ᒪᓕᒐᕐᒥᒃ ᐊᒻᒪᓗ ᐱᔪᓐᓇᐅᑎᓂᒃ ᓄᓇᕗᒻᒥᐅᓕᒫᑦ 

ᓴᐳᒻᒥᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᑦ, 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 

ᑕᐅᑐᓐᖏ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 646 - 5(2): 

ᐃᓄᓕᕆᔭᐅᔾᔪᑎᓂᑦ ᐃᑲᔫᑎᓂᑦ 

ᐋᖅᑭᒋᐊᕆᓂᖅ (ᑕᐅᑐᓐᖏ) 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᓪᓕᐊᖏᓐᓇᖃᑦᑕᕋᒪ ᓱᓕ ᒪᓕᒃᑕᐅᖃᑦᑕᖅᑐᒥᒃ 

ᐃᓄᖕᓄᑦ, ᐃᓄᐃᑦ ᐃᓱᒪᖏᓐᓃᑦᑐᓂᒃ ᓱᓕ. 

ᖃᐅᔨᒪᔨᑖᓗᐃᑦ ᖃᓪᓗᓈᓂᒃ ᑎᑭᒻᒪᑕ 

ᐃᓐᓇᑐᖃᖁᑎᕗᑦ ᓂᓪᓕᐊᔪᓐᓃᖅᑎᑕᐅᓚᐅᖅᓯᒪᔪᐃᑦ 

ᓯᓚᕐᔪᐊᕐᒥ ᑕᑯᓐᓈᖅᑕᖏᓐᓂᒃ. ᑕᐃᒪᓕ ᐃᓱᒪᒋᔭᒃᑲ 

ᓂᕈᐊᖅᑕᐅᓯᒪᓪᓗᖓ ᓴᐳᑏᓐᓇᕐᓂᐊᕋᒃᑭᑦ. ᑖᑦᓱᒥᖓ 

ᐅᖃᐅᓯᖃᕆᐊᖅᑐᖅᓯᒪᓐᖏᑦᑐᖓ. ᐅᖃᐅᓯᖃᕈᒪᔪᖓᓕ 

ᓂᖃᐃᓲᑎᒃᓴᓕᕆᓂᕐᒧᑦ ᐊᑐᐊᒐᕐᒥᒃ.  

 

ᒫᓐᓇ ᑕᐃᒪ ᓂᑯᕕᔪᒐᒪ ᐱᒋᐊᓕᕋᑖᖅᑎᓪᓗᑕ 

ᓂᖃᐃᓲᑎᑦᓴᓕᕆᓂᕐᒧᑦ ᐊᑐᐊᒐᓂᒃ ᐅᖃᐅᓯᖃᖅᑐᖓ 

ᑕᒪᒃᑯᐊ ᓵᓚᖃᖅᑐᖃᕋᐃᒻᒪᑦ ᕕᓐᖒᒥᒃ ᐊᒻᒪ 

ᓇᓚᐃᑦᑖᕈᓘᔭᖅᑐᓂᒃ ᐲᖅᑕᐅᖃᑦᑕᕐᖓᑦᑕ. 

ᓂᖃᐃᓲᑎᑦᓴᖅᑖᕆᓂᐊᖅᑕᖏᑦ $40 

ᐅᖓᑖᓃᓐᓂᖅᐸᑕ ᐃᓚᓐᖓᐅᑕᐅᖃᑦᑕᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐊᖏᓚᐅᕐᒪᑦ ᑖᑦᓱᒥᖓ 

ᕿᒥᕐᕈᐊᕈᒪᓪᓗᓂ ᐊᑐᐊᒐᐅᔪᒥᒃ ᒪᓕᒐᐅᔪᒥᒃ ᐊᒻᒪᓗ 

ᓂᕆᐅᒃᑐᖓ ᓄᑖᓂᒃ ᒪᓕᒐᒃᓴᕐᓂᑦ ᑖᔅᓱᒧᖓ 

ᐊᑐᐊᒐᐅᔪᓂᒃ ᓴᖅᑭᑎᑦᑎᓂᐊᕐᒪᑦ. 

 

ᐅᖃᖅᑎᑦᑎᔩ, ᒪᓐᓇ ᐅᕙᓐᓄᑦ ᓴᖅᑭᑕᐅᖃᑦᑕᓕᕐᒪᑦ  

ᖃᐅᔨᑎᑕᐅᖃᑦᑕᓕᕋᒪ ᕕᓐᖒᑐᐃᓐᓇᐅᓐᖏᑦᑐᒧᑦ 

ᐅᕝᕙᓘᕝᕙ ᓇᓚᐅᑦᓵᒐᕐᓄᑦ ᓵᓚᐅᔪᑦ 

ᑮᓇᐅᔭᖅᑖᕈᑎᒋᔭᐅᑲᓪᓚᖃᑦᑕᕐᒪᑕ 

ᓂᖃᐃᑑᑎᐊᖅᐸᒃᑐᓄᑦ. ᑕᒪᒃᑯᐊ ᓂᖃᐃᑑᑎᐊᑦ 

ᑮᓇᐅᔭᖅᑖᑲᓪᓚᒃᑲᖓᑕ ᐲᖅᑕᐅᖃᑦᑕᕐᒪᑕ 

ᓂᖃᐃᑑᑎᐊᕆᓯᒪᔭᖏᑦ.  

 

ᑕᐃᒪᓕ ᒫᓐᓇ ᓂᕆᐅᓇᖅᓯᒻᒪᑦ ᑕᐃᒪ ᐃᓄᐃᑦ 

ᒫᓐᓇᐅᔪᒥᒃ ᐃᓐᑲᒻᑖᒃᓯ-ᒧᑦ ᐅᑎᕐᕕᐅᓂᐊᕐᒪᑕ. 

ᑕᐃᒪᓕ ᐃᓄᒃ ᐱᓕᕆᓚᐅᐱᓪᓚᓐᓂᖅᐸᑦ 

ᑮᓇᐅᔭᐅᓕᐅᕌᕐᔪᓐᓂᖅᐸᑦ, ᑖᓐᓇ ᐱᓕᕆᐊᖓ 

ᐊᑐᐃᓐᓇᐅᔪᓐᓃᖅᑎᓪᓗᒍ ᐱᓕᕆᔪᓐᓃᖅᑎᓪᓗᒍ 

ᓂᖃᐃᑑᑎᐊᖅᑖᖃᑦᑕᕆᐊᖃᕐᒪᑕ 

ᑮᓇᐅᔭᖃᕈᓐᓃᕌᖓᒥᒃ.  

 

ᑭᓯᐊᓂ ᐃᓐᑲᒻᑖᒃᓯ-ᒧᑦ ᐅᑎᕐᕕᐅᒑᖓᑕ 

ᐱᓕᕆᓚᐅᐱᓪᓚᓐᓂᕆᔭᖏᓐᓂᒃ ᐃᓐᑲᒻᑖᒃᓯ-ᒧᑦ 

ᑖᓐᓇ ᓂᖃᐃᑑᓯᐊᕐᓂᖅ ᓄᖅᑲᖅᑎᑕᐅᖃᑦᑕᕐᒪᑦ 

ᐊᒻᒪᓗ ᒥᑭᓪᓕᒋᐊᖅᑕᐅᓪᓗᓂ. ᐃᓱᒪᔪᖓᓕ ᑕᐃᒃᑯᐊ 

ᐃᓐᑲᒻᑖᒃᓯ-ᒧᑦ ᐅᑎᕐᕕᐅᖃᑦᑕᖅᑐᑦ, ᐊᑭᑐᓂᖅᓴᓂᒃ 

ᐱᓇᓱᒃᐸᒻᒪᑕ ᐆᒃᑑᑎᒋᓗᒍ...  

 

(ᑐᓵᔨᑎᒍᑦ) ᐊᖏᖅᑕᐅᔪᒪᒐᓗᐊᖅᑐᖓ 

ᐱᔭᕇᕈᓐᓇᖅᑎᑕᐅᒍᒪᓪᓗᖓ 

ᓇᐃᑦᑐᕈᓘᓕᖅᑑᒐᓗᐊᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᖅᓱᕐᒪᑦ 

ᐃᓚᒋᐊᒃᑲᓐᓂᕈᒪᓪᓗᓂ. ᐋᒃᑳᖅᑐᖃᖅᐸ? 

ᐋᒃᑲᖅᑐᖃᓐᖏᒻᒪᑦ ᑲᔪᓯᒋᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ, ᐳᐃᒍᕐᓂᕋᒪ 

ᐊᓕᐊᓇᐃᑦ ᐅᓪᓗᖅ ᑖᓐᓇ ᑭᖑᓪᓕᖅᐹᖑᓕᕐᒪᑦ. 

ᖁᕕᐊᓇᖅ. ᑲᖏᖅᖠᓂᕐᒥᐅᑕᐃᑦ 

ᐃᒡᓗᓕᒑᕐᔪᖕᒥᐅᓪᓗ ᐅᑉᓗᒃᑯᑦ. ᐅᑉᓗᒃᑰᑦᑎᐊᖅᐸᒃᑲ.  

 

ᐅᖃᑦᑎᐊᕈᒪᒐᓗᐊᖅᑐᖓ. ᑭᓯᐊᓂᓕ ᐃᓐᑲᒻᑖᒃᓯ-

ᑖᕌᖓᑕ ᐊᑐᑦᑎᐊᕋᓱᒃᓱᓂᔾᔪᒃ ᐱᖁᑎᑖᖅᑐᖅᓱᑎᒃ 

ᐊᖏᕐᕋᒥᖕᓄᑦ ᐊᓪᓕᕋᐅᔭᖅᑖᖅᑐᖅᓱᑎᒃ ᐊᒻᒪᓗ  

ᒪᖃᐃᑎᐅᒑᖓᑕᓘᓐᓃᑦ ᓯᑭᑑᖅ-ᑖᖅᐸᖕᒪᑕ. 

ᑕᐃᒪᓐᓇᐃᒃᑳᖓᑕ ᓂᖃᐃᑑᑎᐊᕐᓂᖅ 

ᐊᔪᓕᖅᐸᖕᒪᑕ.  

  

ᐅᖃᖅᑎᑦᑎᔩ, ᐊᒥᓲᔪᓂᒃ ᑐᓴᖅᓯᒪᒐᒪ. ᑖᒃᑯᐊ 

ᐃᓛᓐᓂᑦ ᓄᑕᕋᒥᖕᓂᒃ ᓂᕆᖁᔨᓪᓗᑎᒃ. ᐃᓚᖏᑦ 

ᓂᕆᖃᑦᑕᖏᑦᑐᑦ.  

ᐊᔪᖅᓴᓪᓚᑦᑖᓕᖅᑐᑦ ᑕᐃᒪᓐᓇ ᓄᑕᕋᑎᒃ 

ᓂᕆᖁᓪᓗᓂᔾᔪᒃ. ᐅᓇ ᓱᕈᓯᐊᕿᔾᔪᑎ ᑖᓐᓇ 

ᐃᓚᐅᑎᑕᐅᖃᑦᑕᕐᒪᑦ ᑮᓇᐅᔭᑎᑐᑦ. (ᑐᓵᔨᑎᒍᑦ) 

ᓱᕈᓯᐊᖀᑦ ᑮᓇᐅᔭᓕᐊᖓᓐᓄᑦ 

ᐃᓚᒋᔭᐅᖃᑦᑕᖏᑦᑑᒐᓗᐊᑦ ᑭᓯᐊᓂ 

ᐃᑲᔫᓯᐊᖑᖃᑦᑕᖅᑐᐃᑦ ᐊᐃᑉᐸᖏᓐᓂᒃ.   

 

ᐅᖃᖅᑏ, ᐱᖃᓯᐅᔾᔭᐅᖃᑦᑕᕐᖓᑕ ᐃᓄᓕᕆᔨᒃᑯᑦ 

ᒥᓂᔅᑕᖓᑦ ᕿᒥᕐᕈᐊᖁᔭᕋᓗᐊᕋ ᑮᓇᐅᔭᓂᒃ 

ᓂᖃᐃᓲᑎᑦᓴᓕᕆᓂᕐᒧᑦ ᒪᓕᒐᓕᒫᖏᓐᓂᒃ 

ᐊᓯᔾᔨᕐᓗᓂᒋᑦ ᐊᓯᔾᔨᕈᓐᓇᖅᑐᑦ ᑐᐊᕕᖅᑐᒃᑯᑦ 

ᐊᓯᔾᔨᕈᓐᓇᖅᓯᑐᐊᖅᑲᑕ. ᐃᓄᖁᑎᕗᑦ 

ᑮᓇᐅᔭᓕᐊᖏᓐᓂᒃ 

ᐱᓯᒪᓂᖅᓴᐅᒍᓐᓇᖃᑦᑕᕐᓂᐊᕐᖓᑕ ᐃᓅᓯᖏᓐᓂᒃ 

ᖁᕝᕙᕆᐊᕆᔾᔪᑎᒋᓗᓂᒋᑦ. ᓂᖃᐃᑑᑎᑦᓴᑖᖏᑦ 

ᓱᒃᑯᐊᕿᖏᑦ ᐃᓚᓐᖓᖅᑕᐅᑐᐃᓐᓇᖃᑦᑕᖏᓪᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 647 - 5(2): 

ᕿᒻᒦᑦ ᑐᖁᕋᖅᑕᐅᓚᐅᖅᓯᒪᓂᖏᑦ 

(ᕿᔪᒃᑳᖅ) 

ᕿᔪᒃᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᓴᒃᑰᖅᑲᒃᑲ ᑕᐃᒃᑯᐊ ᑲᖏᖅᑐᒑᐱᒻᒥᐅᑦ 

ᕿᑭᖅᑕᕐᔪᐊᕐᒥᐅᓪᓗ ᑐᓵᔪᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᒃᑐᖓ ᓯᕗᓪᓕᕐᒥᒃ 

ᖁᔭᓐᓇᒦᖅᑳᕐᓗᖓ ᑕᒪᓐᓇ ᐱᓕᕆᓂᕆᔭᕗᑦ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑯᓂᐅᒐᓗᐊᖅᑎᓪᓗᒍ ᐊᓂᒍᖅᐸᓪᓕᐊᓕᕐᒥᒻᒪᑦ. 

ᐊᒻᒪᓗ ᑕᐃᒃᑯᐊ ᕿᒪᒃᓯᒪᔭᑯᓗᒃᐳᑦ ᐅᕙᑦᑎᓐᓂᒃ 

ᑐᓐᓂᕐᕈᑎᖃᖅᓯᒪᖃᑦᑕᕐᖓᑕ ᖁᔭᒋᔭᕗᑦ, 

ᐊᑕᖏᑦᑎᐊᕐᓗᒋᑦ ᐊᐃᑉᐸᕆᔭᕗᑦ, 

ᕿᓄᐃᓵᕈᓐᓇᖃᑦᑕᕐᖓᑕ ᐊᑯᓂ. ᑕᒪᒃᑯᓂᖓ 

ᖁᔭᓐᓇᒦᕈᑎᒃᓴᖃᖅᑯᒍᑦ 

ᑐᓐᓂᕐᕈᑎᖃᖅᓯᒪᖃᑦᑕᕐᖓᑕ ᐅᕙᑦᑎᓐᓄᑦ. ᑕᒪᓐᓇ 

ᖁᕕᐊᓇᒻᒪᕆᑉᐳᑦ.  

 

ᐅᖃᖅᑎᑦᑎᔩ, ᐆᒥᖓᓕ ᐅᖃᐅᓯᖃᒃᑲᓐᓂᕈᒪᓪᓗᖓ 

ᓂᑯᕕᒍᑎᖃᒃᑲᓐᓂᖅᑐᖓ ᑕᐃᒪ ᖃᐅᔨᒪᒐᑦᑕ ᑕᒪᓂ 

ᐃᓄᐃᑦ ᕿᑭᖅᑖ ᐃᓛ ᓄᓇᕘᓕᒪᒥ 

ᕿᒻᒦᔭᖅᑕᐅᓂᑯᐃᑦ ᑕᐃᒃᑯᐊ 

ᐅᖃᐅᓯᐅᖃᑦᑕᑎᓪᓗᒋᑦ. ᐆᒥᖓ ᐃᓱᒪᓘᑎᖃᕋᒪ 

ᐃᓚᖓᒍᑦ ᐊᑎᑐᖅ ᑕᐃᒪ ᑕᐃᒃᑯᐊ 

ᐅᐃᒻᒪᐃᔭᐅᑐᐃᓐᓇᑦᑕᐃᓕᓕᑦ ᑕᒪᒃᑯᐊ ᑕᒪᒃᑯᓂᖓ 

ᓂᕆᐅᓚᐅᖅᑐᑦ ᐃᓐᓇᐃᑦ, ᐃᓐᓇᖁᑎᒋᔭᕗᑦ. 

ᕿᒻᒦᔭᖅᑕᐅᓂᒥᓂᖅ ᐱᔾᔪᑎᒋᓪᓗᒍ. ᑖᓐᓇ 

ᐅᐃᒪᒍᑕᐅᑐᐃᓐᓇᑦᑕᐃᓕᓕ ᐊᒻᒪ 

ᓂᕆᐅᑎᑕᐅᑐᐃᓐᓇᑦᑕᐃᓕᓕᑦ ᑕᒪᐅᓐᖓᑐᐃᓐᓇᖅ 

ᐱᓕᕆᐊᖑᒐᓗᐊᕐᖓᑕ ᑕᐃᒃᑯᐊ ᐱᓕᕆᔫᒐᓗᐊᑦ 

ᓴᖅᑭᔮᓐᖏᓗᐊᕐᓂᖏᓐᓄᑦ ᐃᓚᖓᒍᑦ 

ᓂᕆᐅᑎᑕᐅᑐᐃᓐᓇᖅᓯᒪᓕᕐᖓᑕ ᐊᑯᓂᐊᓗᒃ. 

ᑖᒃᑯᐊ ᐱᓕᕆᔪᑦ ᐱᓕᕆᒋᐊᒃᑲᓐᓂᓚᐅᕐᓕᑦ ᐅᕙᑦ 

ᐅᕙᒍᑦ ᐅᕙᑦᑎᓐᓂᒃ 

ᐱᓕᕆᒋᐊᖅᑲᖅᓯᒪᔪᖃᕋᓗᐊᕐᖓᑦ ᑕᒪᓂ ᓄᓇᕗᒻᒥ. 

ᑕᐃᒃᑯᐊ ᐱᓕᕆᒋᐊᒃᑲᓐᓂᖅᑲᑕ ᑕᒪᓐᓇ 

ᑐᓴᐅᒪᔭᑦᑎᐊᓕᕐᓗᓂ ᐅᐃᒪᒍᑕᐅᓐᖏᓪᓗᓂ.ᓗ 

ᐅᐃᐅᒻᒪᑦᑎᑕᐅᑦᑕᐃᓕᓗᑎᒃ ᑕᐃᒃᑯᐊ 

ᕿᒻᒦᔭᖅᑕᐅᓂᑯᐃᑦ. ᐃᓚᖓᒍᑦ 

ᐅᐃᒪᔮᕈᑕᐅᓗᐊᖅᑯᓕᕐᖓᑦ ᐊᒻᒪᓗ 

ᑐᑭᓯᓂᕐᓗᑦᑕᐅᓕᕐᓂᐊᕐᖓᑦ ᐅᐃᒪᔮᕈᑕᐅᓕᖅᑲᑦ.  

 

ᐱᓕᕆᐊᕆᔭᐅᑦᑎᐊᕐᓗᓂ ᓄᓇᕗᒻᒥ 

ᐱᓕᕆᐊᖑᖁᔭᕋ ᑖᓐᓇ ᕿᒻᒦᔭᖅᑕᐅᓂᒥᓂᖅ. 

ᐃᓄᐃᑦ ᐅᐃᒻᒪᑦᑎᑕᐅᑐᐃᓐᓇᖏᓪᓗᑎᒃ 

ᑕᒪᐅᖓᑐᐃᓐᓇᕐᓗ ᓂᕆᐅᑎᑕᐅᑐᐃᓐᓇᖏᓪᓗᑎᒃ. 

ᑕᓐᓇ ᐊᒃᓱᕉᑎᒋᔭᐅᒃᑲᓐᓂᕆᐊᖃᓪᓚᕆᒻᒪᑦ 

ᑐᑭᓯᐅᒪᑎᑕᐅᑦᑎᐊᕐᓗᑎᒃ ᑕᐃᒃᑯᐊ ᐃᓄᐃᑦ 

ᕿᒻᒦᔭᖅᑕᐅᓚᐅᖅᓯᒪᔪᑦ ᑕᐃᒃᑯᓄᖓ ᐱᓕᕆᔪᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᕐᕕᐊᑦ−ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, 

ᒪᓕᒐᓕᐅᖅᑎ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 648 - 5(2): 

ᓄᕙᓐᓇᕐᔪᐊᖃᕐᓂᖅ ᓄᓇᕘᒥ (ᒪᐃᓐ) 

 

ᒪᐃᓐ: ᐅᖃᖅᑎᑦᓯᔩ, ᐅᑉᓛᑦᓯᐊᖅ. ᐅᑉᓛᑦᓯᐊᖅ 

ᑎᑭᕌᕐᔪᐊᕐᒥᐅᑦ ᐊᕐᕕᐊᕐᒥᐅᑦ. ᐊᐱᕆᔾᔫᒥᑦᑕᖅᑰᕐᒪᑕ, 

ᓇᐅᒃ ᓂᕈᐊᖅᑎᒋᔭᒃᑲ ᐊᐱᕆᔾᔫᒥᑦᑕᕐᒪᑕ ᓇᐅᖏᓐᓇ 

ᒪᓕᒐᓕᐅᖅᑎᕗᑦ? ᑕᕝᕙᓂ ᑕᒪᓃᑉᐳᖓ ᓱᓕ 

ᐃᖃᓗᖕᓂ.  

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔩ. ᑕᖅᑭᖅ ᐊᑕᐅᓯᖅ ᑲᑎᒪᓚᐅᖅᓱᑕ 

ᑖᓐᓇ ᐅᑉᓗ ᑭᖑᓪᓕᖅᐸᐅᓕᖅᖢᓂᓗ 

ᓴᖅᑭᔮᕐᓂᓗᒍᒪᓕᕋᓗᐊᖅᑐᒐ ᐊᕐᕕᐊᓂᓗ 

ᑎᑭᕌᕐᔪᐊᕐᒥᓗ.  

 

ᐅᖃᖅᑎᑦᓯᔩ, ᑕᒪᑦᓱᒥᖓ ᓱᓕ ᓄᕙᓐᓇᐅᔪᒥᒃ 

ᐅᖃᐅᓯᖃᕈᐊᖅᖢᖓ ᐃᓱᒫᓘᑎᒋᓪᓚᕆᓕᒃᑲᒃᑯ 

ᐅᖃᖅᑎᑦᓯᔩ ᓇᖕᒥᓂᖅ, ᓄᓇᕗᒻᒥᐅᑦ ᐃᓱᒪᒋᓪᓗᒋᑦ 

ᒐᕙᒪᒃᑯᑦ ᐃᓗᐊᓂ ᐊᔪᖅᓴᖅᑐᖅ. ᐃᒻᒪᖄ 

ᐃᒡᓗᕐᔪᐊᕐᒥ ᐊᑕᐅᓯᕐᒥᒃ ᐃᓂᑭᓪᓕᐅᖅᑐᑦ.  

 

ᑕᒪᒃᑯᐊ ᓄᓇᕗᑦ ᐃᓗᐊᓂ ᖃᐅᔨᒪᓗᒃᑖᕋᑉᑎᒍᑦ 

ᑕᒪᓐᓇ ᓄᑖᖅ ᓄᕙᖕᓇᖅ ᑰᕕᑦ 19-ᒥᒃ ᐊᑎᖃᖅᑐᖅ 

ᓄᓇᕗᑦ ᐃᓗᐊᓄᑦ ᐃᑎᕐᓂᐊᕐᓇᕐᓂᐊᕐᒪᑦ 

ᓂᕆᐅᓇᓕᕐᒪᑦ ᑲᑉᐱᐊᓵᕆᓂᓗᖏᑦᑐᖓᐅᒐᓗᐊᖅ 

ᐅᐃᒻᒪᐃᓂᓗᓐᖏᒃᑲᓗᐊᖅᖢᖓᓗ ᓄᓇᕗᒻᒥᐅᓂᒃ 

ᑭᓯᐊᓂ ᐅᔾᔨᖅᑐᑦᓯᐊᖁᔨᕗᖓ ᓄᕙᓕᕌᖓᑉᑕ 

ᐅᕙᑦᑎᓐᓂᒃ ᒥᐊᓂᕆᑦᓯᐊᖅᑕᖅᑕ. ᓄᕙᓕᕐᓂᕈᑉᑕᓗ 

ᐸᓪᓛᖅᑐᕐᓂᕐᒥᒃ ᖁᐃᖅᓱᕐᓂᕐᒥᒃ ᐅᕙᑦᑎᓐᓂᒃ 

ᐅᔾᔨᕆᑉᑕᓕᖅᑕᓕᕐᓂᕈᑦᑕ, ᐅᑉᓚᓗᕋᑦᑕᐃᓕᑦᑕᕐᓗᑕ 

ᐃᓅᖃᑎᒋᔭᑉᑎᓐᓄᑦ ᐱᓗᐊᖅᑐᒥᒃ ᐃᓄᑐᖃᐅᔪᓄᑦ 

ᐃᒪᖃ ᑕᒫᓂ 60 ᐊᒻᒪ ᐅᖓᑖᓂᒃ ᐅᑭᐊᓕᒃ 

50−ᒥᓘᕝᕙᑭᐊᖅ.  

 

ᖃᑉᓗᓈᑎᑐᑦ ᐅᓇ ᐅᖃᐅᓯᐅᑦᑕᖅᑑᒐᓗᐊᖅ, 

ᐃᓄᒋᐊᖅᑐᓄᓕᐊᑦᑕᐃᓕᓂᖅ, 

ᐅᑉᓚᓗᕋᓗᐊᖅᑕᐃᓕᓂᖅ 

ᐅᑉᓚᓗᑦᑎᖃᓗᐊᖅᑕᐃᓕᓂᖅ ᓄᕙᖕᓇᖅ 

ᓴᖅᑭᔮᓕᕌᖓᑦ. ᐃᓕᖅᑯᓯᕆᓐᖏᑕᔾᔪᐊᕆᒐᓗᐊᕋᑉᑎᒍ 

ᓄᓇᕗᒻᒥᐅᑕᑎᒍᑦ ᐅᑉᐸᓗᕋᓐᖏᖢᕐᔫᒐᑉᑕ ᓇᒧᒥᐊᖅ, 

ᐊᑏᒃ ᓂᕆᔭᖅᑐᕆᑦ, ᓂᕆᔭᑉᑐᕐᓚᖓ. 

ᐃᓕᖅᑯᓯᕆᓐᖏᑕᔾᔪᐊᕆᒐᑉᑎᒍᑦ ᐅᖃᖅᑎᑦᑎᔩ, 

ᑭᓯᐊᓂ ᑕᒪᓐᓇ ᓄᕙᖕᓇᖅ ᐱᒻᒪᕆᐅᑎᓪᓗᒍᐃᓛᖅ,  

ᐱᓪᓗᐊᕕᐅᑎᓪᓗᒍ ᐅᔾᔨᖅᑐᑦᓯᐊᖁᔨᕗᖓ 

ᓂᕈᐊᖅᑎᒋᔭᒻᓂᒃ.  

 

ᐊᒻᒪᓗ ᐊᐱᖅᑯᑎᒃᓴᖃᕆᐊᕐᓂᐊᖅᖢᖓᓪᓗ 

ᐅᐊᑦᓯᐊᕈ ᒐᕙᒪᒃᑯᑦ ᐱᓕᕆᔨᖏᑦ ᖃᓄᖅ 

ᐃᓕᖅᑯᓯᖃᕐᓂᐊᕐᒪᖔᑕ ᓄᕙᖕᓇᖅ ᑕᐅᑐᒃᖢᒍ. 

ᑕᒪᓐᓇ COVID-19. ᒪ’ᓇ, ᐅᖃᖅᑎᑦᓯᔩᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒪᓕᒐᓕᐅᖅᑎ ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 649 - 5(2): 

ᖁᔭᓕᓂᖅ ᐅᑭᐅᒃᑯᑦ ᑲᑎᒪᓂᖃᕐᓂᕐᒥᒃ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᐅᑉᓛᒃᑯᖅᐸᒃᑲ 

ᓇᑦᑎᓕᖕᒥᐅᑕᖃᑎᒃᑲᑦ.  

 

ᐅᖃᖅᑎᑦᓯᔩ, ᐅᓇ 

ᐊᐱᖅᑯᑎᖃᕐᕕᒋᓂᐊᓐᖏᑕᕋᓗᐊᕋ ᐅᑉᓗᒥ 

ᓂᑯᕕᔾᔪᑎᒋᔭᕋ ᖁᔭᓕᔪᒪᑉᓗᖓ ᑕᒫᓃᒻᓂᑉᑎᓐᓂᒃ 

ᐱᖓᓱᓂᒃ ᐱᔭᒃᓴᖃᕋᒪ. ᐅᖃᐅᓯᕆᓂᐊᖅᐸᒃᑲᑦ 

ᓂᑯᕕᒍᑎᒋᑉᓗᖓ. ᐅᖃᖅᑎᑦᑎᔩ, ᐅᓪᓗᒥ 

ᓂᑯᕕᑉᐳᖓ ᑖᒃᑯᐊ ᖁᔭᒋᔪᒪᓪᓗᒋᑦ ᓴᓇᔨᒋᔭᖅᑯᑦ 

ᑖᒃᑯᐊ ᐃᓪᓘᑉ ᐃᓗᐊᓂ 

ᐃᑲᔪᖅᑎᒋᓪᓗᐊᖃᑦᑕᕋᑦᑎᒍ ᒪᓕᒐᓕᐅᖅᑎᐅᓪᓗᑕ. 

ᑎᑭᑦᑕᕌᖓᑦᑕ ᑕᒫᑦ ᐃᑲᔪᖅᑎᒋᖃᑦᑕᕋᑦᑎᒍ. 

ᖁᔭᓕᕗᖓ ᑖᒃᑯᓂᖓ.  

 

ᐅᑯᐊᓪᓗᑦᑕᐅᖅ ᖁᔭᒋᔪᒪᓪᓗᒋᑦ ᑐᓵᔨᒋᔭᖅᑯᑦ 

ᑖᕙᓂ ᐃᒐᓛᑉ ᐅᖓᑖᓃᑦᑐᑦ, ᖁᔭᒋᕙᒃᑲᑦᑕᐅᖅ 

ᐱᔾᔪᑎᖃᖅᖢᑎᒃ ᓄᓇᕗᒻᒥᐅᓂᒃ ᑐᑭᓯᐊᒃᑲᐃᒻᒪᑕ 

ᐅᖃᐅᓯᕆᔭᐅᔪᓂᒃ ᖃᓪᓗᓈᑑᕋᓗᐊᖅᐸᑦ 

ᐃᓄᒃᑑᕋᓗᐊᖅᐸᑦ.  

 

ᑖᒃᑯᐊ, ᐅᑯᐊᓪᓗᒃᑕᐅᖅ ᖁᔭᓕᔪᒪᓪᓗᒋᑦ 

ᒪᓕᒐᓕᐅᖅᑎᐅᖃᑎᒋᒐᑉᑭᑦ, ᒐᕙᒪᒋᔭᖅᑯᓪᓗ 

ᐃᑲᔪᖅᖠᒌᖃᑦᑕᕋᑉᑕ ᑕᒫᓂ ᐃᖃᓗᖕᓃᓕᕌᖓᑉᑕ, 

ᐊᑦᓱᕈᕐᓇᕋᓗᐊᖅᑎᓪᓗᒍ ᑕᒫᓂ ᐊᑯᓂ, 

ᐊᑯᓂᖃᑦᑕᕋᑉᑕ ᑕᒫᓂᓕᕌᖓᑉᑕ. ᐅᖃᖅᑎᑦᓯᔩᑦ 

ᑖᓐᓇ ᐱᔾᔪᑎᒋᓪᓗᒍ ᓇᖏᖅᓯᔾᔪᑎᒋᔭᕋ. ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 

ᒪᓕᒐᓕᐅᖅᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 650 - 5(2): 

ᐸᖓᒡᒍᔾᔨᓂᖅ (ᐊᕿᐊᕈᖅ) 

 

ᐊᖓᔪᖅᑳ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪᐃᓛᒃ ᑕᒫᓂ 

ᐊᕐᕌᒍᕆᔭᑦᑎᓐᓂ ᐸᖓᒡᒍᔾᔨᔩᑦ ᐱᒋᐊᕐᓂᐊᓕᕐᒥᒻᒪᑕ. 

ᑕᐃᑲᓂ ᐄᑉᕈ 14-ᒥ ᐃᑉᐱᐊᕐᔪᒻᒥ ᐃᖏᕐᕋᓯᓂᐊᕐᒪᑕ 

ᑖᒃᑯᐊ ᕿᒧᑦᓯᐅᕐᔪᐊᖅᑐᐃᑦ ᐃᒡᓗᓕᓕᐊᕐᓗᑎᒃ. ᐊᑏ 

ᑐᓐᖓᓱᑦᑎᑦᑎᐊᖅᐳᖓ ᐃᑉᐱᐊᕐᔪᓕᐊᕈᒪᔪᓂᒃ 

ᑕᑯᔭᖅᑐᕈᒪᔪᓂᒃ ᑖᒃᑯᓂᖓ ᐅᕝᕙᓘᓐᓃᑦ 

ᕿᒻᒥᖃᕈᑦᓯ ᕿᒧᑦᓯᕆᐊᖅᑐᕐᓂᐊᖅᐳᓯ ᑖᓐᓇ 

ᐊᓕᐊᓇᐃᑦᑐᓪᓛᓘᒻᒪᑦ ᐃᓚᒋᔭᐅᓪᓗᓂ. ᑕᕝᕙᓂ 21 

ᐊᕐᕌᒍᒋᓕᕐᒪᐅᒃ ᐊᓚᐃᓇᐃᒍᓱᑦᑎᐊᖅᐳᖓ 

ᑕᑉᐸᐅᖓᓂᐊᕐᒥᒻᒪᑕ ᐊᒻᒪᓗ ᐃᓕᑦᓯ 

ᓄᓇᕗᒻᒥᐅᑕᓕᒫᓂᒃ ᑐᓐᖓᓱᑦᑎᑦᑎᕗᖓ ᑕᑉᐸᐅᖓ 

ᐃᑉᐱᐊᕐᔪᓕᐊᕈᒪᒍᑦᓯ ᐅᕝᕙᓘᓐᓃᑦ ᐃᒡᓗᓕᒻᒧᑦ. 

ᑕᐃᑲᓂᑦᑕᐅᖅ ᐃᒡᓗᓕᒻᒥ ᕼᐋᑭᖅᑏᑦ 

ᕼᐋᑭᕐᓂᐊᕐᒥᒻᒪᑕ ᑕᑉᐹᓂ ᖁᑦᑎᑦᑐᒥᐅᑕᐃᑦ. 

ᑕᐃᒃᑯᐊᑦᑕᐅᖅ ᖁᓐᖏᐊᖅᑕᐅᒍᒪᒍᑎᒃ 

ᖁᓐᖏᐊᖅᑕᐅᑦᑎᐊᓛᖅᐳᖅ. ᖁᔭᓐᓇᒦᒃ, 

ᐅᖃᖅᑎᑦᔩᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, 

ᒪᓕᒐᓕᐅᖅᑎ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 651 - 5(2): 

ᖁᔭᓕᓂᖅ ᐅᑭᐅᒃᑯᑦ ᑲᑎᒪᓂᖃᕐᓂᕐᒥᒃ 

(ᓇᑦᓯᖅ) 

ᐊᖓᔪᖅᑳ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᐅᓪᓛᒃᑰᖅᔅᐸᓯ ᑕᒪᑉᓯ ᐊᒻᒪ 

ᓴᓪᓕᒥᐅᓪᓗ ᓇᐅᔮᕐᒥᐅᑕᐃᓪᓗ ᑕᕝᕙᐅᕗᑏᖅᐸᒃᑲ 

ᑕᑯᓵᓕᔪᒫᓕᖅᑐᒍᑦ ᐊᓕᐊᓇᐃᑦ.  

 

ᐅᖃᖅᑏ, ᑖᓐᓇ ᐅᓪᓗᖅ ᑭᖑᓪᓕᖅᐹᖑᓕᖅᑎᓪᓗᒍ 

ᓇᖏᖅᓯᒍᒪᕗᖓ ᖁᔭᓐᓇᒦᕈᒪᓪᓗᖓ 

ᑕᕝᕙᓃᑦᑐᓕᒫᓂᒃ ᐊᒃᓱᕈᖃᑦᑕᖅᑲᐅᔪᒍᑦ 

ᐊᖏᖃᑎᒌᒍᓐᓃᖃᑦᑕᖅᑲᐅᔪᒍᑦ ᑭᓯᐊᓂ 

ᐊᖏᖃᑎᒌᓐᖏᓐᓂᑦᑎᓐᓂᒃ ᐊᖏᓂᖅᓴᐅᒐᑦᑕ  

ᕼᐃᓖ? ᓄᓇᕗᒻᒥᐅᑕᓂᒃ ᐱᔾᔪᑎᖃᖅᑐᑕ 

ᐅᕙᓃᖃᑦᑕᕋᑦᑕ.  

 

ᑕᐃᒪ ᐊᖏᕐᕋᐅᓚᖓᔪᐊᐃᓐᓅᓕᕐᒥᒐᑦᓯ 

ᐊᖏᕐᕋᖅᓯᒪᑦᑎᐊᕐᓂᐊᖅᐳᓯ. 

ᐊᐅᓚᓴᕐᓇᖅᑐᐊᐱᐅᓂᐊᓕᕐᒥᖕᒪᑦ ᐊᕐᓇᓄᑦ ᐊᒻᒪ 

ᐅᕙᑦᑎᓐᓄᑦ ᐊᖑᑎᓄᑦ 

ᐊᖑᓇᓱᒃᑎᒻᒪᕆᐅᓐᖏᑦᑐᓄᑦ. ᐄᖓᐃᑦ ᐸᐅᓗᓰ  

ᕿᔪᑦᑖᖅ.  

 

ᑕᐃᒃᑯᐊᓗ ᐅᑉᓚᖃᑎᒋᖃᑦᑕᖅᑕᑯᓗᒃᑲ ᓴᓪᓕᕐᒥ ᐹᐱ 

ᓴᕕᐊᕐᔪᒃ, ᑲᑕᓗᒃ, ᐊᕐᓇᖃᑎᒐ, ᓂᖓᐅᑲᓪᓚᒐᓗ, 

ᑖᒥ ᐸᓕᐊᕐᓗ ᑕᑯᔪᒫᖅᐸᑦᓯ ᐃᒪᖃ 

ᓇᒡᒐᔾᔭᐅᖑᓕᖅᐸᑦ ᐊᒻᒪ ᐃᕝᕕᓪᓗ.  

 

ᐅᖃᖅᑏ ᖁᔭᓐᓇᒦᖅᐸᒋᑦ ᑕᕝᕙᓂ ᐸᐃᕆᖃᑦᑕᕋᕕᑦ 

ᐅᕙᑦᑎᓐᓂᒃ. ᐊᖏᕐᕋᐅᑦᑎᐊᕐᓂᐊᕆᕗᑎᑦ 

ᐅᐱᕐᖔᖅᓯᐅᖅᑎᐊᕐᓂᐊᖅᐳᓯ ᖃᓄᐃᖏᑦᑎᐊᕐᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, 

ᒪᓕᒐᓕᐅᖅᑎ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 652 - 5(2): 

ᖁᔭᓕᓂᖅ ᐅᑭᐅᒃᑯᑦ ᑲᑎᒪᓂᖃᕐᓂᕐᒥᒃ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑕᒫᓂ ᐃᓕᑦᓯ 

ᓄᓇᓕᐸᐅᔭᖓᓂ ᑲᑎᒻᒪᓚᐅᕋᓗᐊᖅᑎᓪᓗᑕ 

ᖁᔭᓖᓐᓇᓲᖑᔪᖓ ᐊᕕᑦᑐᖅᓯᒪᖃᑦᑕᖏᓐᓇᑦᑕ 

ᑕᕝᕙᓃᑦᑎᓪᓗᑕ ᑭᓯᐊᓂ ᐱᔭᕇᖅᑎᓪᓗᑕ ᐃᓕᑦᓯ 

ᓄᓇᓕᖓᓅᓚᖓᓕᖅᑎᓪᓗᓯ ᖃᖓᑕᑦᓯᐊᕐᓂᐊᖅᑯᓯ. 

ᐃᖅᑲᐅᒪᐃᓐᓇᓲᖑᔪᖓ ᐃᓕᑦᓯᓐᓂᒃ 

ᑕᕝᕙᓃᓐᖏᒃᑲᓗᐊᖅᑎᓪᓗᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᖅ 

ᓂᒋᐊᓄᑦ, ᒪᓕᒐᓕᐅᖅᑎ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 653 - 5(2): 

ᓄᕙᕐᔪᐊᕐᓇᖅᑖᖅᑕᐃᓕᒪᓂᖅ (ᑯᓱᒐᖅ) 

 

ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩᑦ 

ᑲᖏᖅᖠᓂᕐᒥᐅᑕᐃᓪᓗ ᐅᓪᓛᒃᑰᖅᖢᒋᑦ. ᐅᖃᖅᑎᑦᓯᔩ, 

ᐊᖏᕐᕋᖅᖠᕐᓇᖅ. ᐊᓕᐊᓇᐃᑦ 

ᐊᖏᕐᕋᓚᐅᐱᓪᓚᖕᓂᐊᓕᕐᒥᔪᒍᑦ. ᑕᕝᕙᓂ ᐅᓪᓗᓂᒃ 

ᖃᐃᔪᓂᒃ, ᐃᑉᐸᒃᓵᒍᑦᓯᐊᖅ ᐊᖏᕐᕋᕐᓂᐊᕋᓗᐊᖅᑐᖓ 

ᐊᖏᕐᕋᖅᓯᓕᕐᓇᖃᑦᑕᕐᒪᑕ ᑕᒫᓂ ᐃᖃᓗᖕᓂ 

ᐊᖏᕐᕋᖅᓯᕈᑎᒋᓐᖏᑕᖓ ᐃᖃᓗᖕᒥᐅᑕᐃᑦ 

ᑐᓐᖓᓇᖅᑐᒻᒪᕆᐊᓘᖃᑦᑕᕐᒪᑕ.  

 

>>ᐸᑦᑕᑐᖅᑐᑦ 

 

ᖁᔭᒋᕙᒃᑲ ᑐᖓᓱᒃᑎᑕᐅᕙᒃᑲᑦᑕ ᑕᒪᑉᑕᑦᓯᐊᖅ. 

ᓇᒥᒥᐊᖅ ᑕᑯᑉᓗᒋᑦ ᓂᕆᔭᖅᑐᕕᖕᓂ, ᓂᐅᕕᕐᕕᖕᓂᓗ 

ᐊᐱᖅᓱᐃᓐᓇᓲᖑᖕᒪᑕ, “ᑐᓐᖓᓱᒃᑎᑕᐅᒐᓗᐊᖅᐲᑦ?” 

ᑕᒪᓐᓇ ᖁᔭᒋᔾᔪᑎᒋᕙᑉᐸᕋ ᑕᒫᓃᑎᓪᓗᑕ.  

 

ᐱᖃᑖ ᐅᖃᕈᒪᑉᓗᒍ, ᐅᖃᖅᑎᑦᓯᔩ, ᑲᖏᖅᖠᓂᕐᒥ 

ᕼᐋᑭᖅᑐᑦ ᓄᖅᑲᕈᓐᓇᖏᒻᒪᑕ ᓄᓇᖅᑲᑎᒃᑲ. 

ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᖢᒋᑦ ᓲᕐᓗ 

ᑎᑭᕌᕐᔪᐊᕐᒧᓪᓗ ᐊᕐᕕᐊᒧᓪᓗ ᒪᓕᒐᓕᐅᖅᑎ 

ᐅᖃᕋᑖᖅᑎᓪᓗᒍ, ᐅᔾᔨᖅᑐᖅᑕ ᓄᑕᖅᑲᕗᓪᓗ, 

ᐊᓃᓚᐅᖅᖢᑎᒃ ᐃᑎᕌᖓᑕ ᐊᒡᒐᖏᑦ 

ᐃᕐᒥᖅᑎᖃᑦᑕᕐᓗᒋᑦ. ᑕᖃᓇᖅᓯᒐᓗᐊᖅᑎᓪᓗᒍ 

ᐃᓛᓐᓂᑦ ᐅᖃᐅᑏᓐᓇᕆᐊᖃᖅᑰᖅᑕᕗᑦ ᓄᑕᖅᑲᕗᑦ 

ᐱᓗᐊᖅᑐᒥᒃ ᐃᑎᕌᖓᑕ ᓇᑭᒥᐊᖅ ᐊᒡᒐᖏᑦ 

ᐃᕐᒥᖁᓗᒋᑦ ᓂᕆᓂᐊᕌᖓᑕ ᐊᒡᒐᖏᓐᓂᒃ ᐃᕐᒥᖁᓗᒋᑦ. 

ᐃᒻᒪᖃ ᐱᖅᑯᓯᑐᖃᕆᓐᖏᑕᕋᓗᐊᕗᑦ. 

ᑭᓯᐊᓂ ᑕᒪᓐᓇᑦᑕᐅᖅ ᐋᓐᓂᐊᖅ 

ᐱᖅᑯᓯᑐᖃᕆᓐᖏᓐᓇᑦᑎᒍᑦ. ᓱᑲᔪᒻᒪᕆᐊᓘᖕᒪᑦ 

ᐅᔾᔨᖅᑐᖅᑕ. ᐅᔾᔨᖅᑐᖃᑎᒌᒃᑕ ᐃᓛᓐᓂᒃ 

ᑎᒎᑎᔭᐅᔪᒪᒐᓗᐊᕐᓗᑕ ᕿᐱᓗᒍᒪᒑᖓᑉᑕ 

ᕿᐱᓗᒥᐊᖃᑦᑕᖅᑕ. ᑎᒎᑎᔪᒪᓐᖏᓐᓂᐅᖏᑦᑐᖅ 

ᑭᓯᐊᓂ ᑐᓂᐅᖅᑲᐅᑎᔪᒪᓐᖏᓐᓂᐅᖕᒪᑦ ᑕᒪᑐᒥᖓ 

ᐋᓐᓂᐊᕐᒥᒃ. ᐃᒃᓯᕙᐅᑖᖅ (ᐅᖃᖅᑎ) 

ᓯᐊᒻᒫᓚᔪᒻᒪᕆᐊᓘᖕᒪᑦ. ᓄᕙᑐᐃᓐᓇᕐᓘᓐᓃᑦ ᑕᒪᓐᓇ 

ᓄᕙᖕᓂᕆᕙᒃᑕᕗᑦ ᓯᐊᒻᒪᒃᓴᕋᐃᑦᑐᑰᓘᖕᒪᑦ. ᑖᓐᓇ 

ᓴᓐᖏᓕᖅᓴᐅᑉᓗᓂᓗ ᓯᐊᒻᒪᖅᓴᕋᐃᓐᓂᖅᓴᐅᖅᑰᕐᒪᑦ. 

ᐅᔾᔨᖅᑐᒃᑲᓐᓂᖁᔨᑐᐃᓐᓇᖅᑐᖓ ᐅᖃᖅᑎᑦᓯᔩᑦ. 

ᐅᑉᓗᖃᑦᓯᐊᖅᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒪᓕᒐᓕᐅᖅᑎ ᖃᐃᕐᓂᖅ. 



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 654 - 5(2): 

ᖁᔭᓕᓂᖅ ᐅᑭᐅᒃᑯᑦ ᑲᑎᒪᓂᖃᕐᓂᕐᒥᒃ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐅᓪᓚᒃᑯᑦ 

ᐊᒥᖅᑐᒻᒥᐅᑕᐅᖃᑎᒃᑲ ᒪᓕᒐᓕᐅᖅᑏᓪᓗ. 

ᐅᕙᖓᑦᑕᐅᖅ ᖁᔭᓐᓇᒦᕈᒪᑦᑎᐊᕐᒥᒐᒪ 

ᓯᕗᓪᓕᖅᐸᐅᑎᓪᓗᒋᑦ ᑐᓵᔨᕗᑦ. 

ᖁᔭᓐᓇᒦᒻᒪᕆᐊᓘᖃᑦᑕᖅᑐᓯ 

ᐃᓄᒃᑑᖏᓐᓇᐅᔭᕋᓗᐊᖅᑎᓪᓗᖓ ᖃᓪᓗᓈᑎᑐᑦ 

ᐅᖃᓪᓚᒃᑲᔅᓯᑦᑕᐅᖅ ᖁᔭᓐᓇᒦᑦᑎᐊᖅᑐᖓ ᑕᕝᕘᓇ. 

ᑖᓐᓇᐃᓛᒃ ᐅᖃᐅᓯᕗᑦ 

ᐱᕕᒡᔪᐊᖑᖃᑕᐅᖃᑦᑕᕐᒥᖕᒪᑦ ᐱᓗᐊᖅᑐᒥᒃ 

ᓄᓇᕘᖅᑖᕋᓱᓚᐅᖅᓯᒪᔪᓄᑦ ᑕᐃᒃᑯᓄᖓ.  

ᐅᖁᒪᐃᓐᓇᕈᓘᔭᖅᐸᓚᐅᖅᑑᒐᓗᐊᖅ 

ᐊᓂᒍᕈᓗᖦᖤᕆᕗᑦ. ᐊᓂᒎᑎᖦᖤᓕᕆᕗᒍᑦ 

ᐅᓪᓛᖑᔪᖅ ᐱᖓᔪᐊᖑᖅᑲᐅᒐᓗᐊᕋᒪ.  

 

ᑭᖑᓪᓕᖅᐹᑲᑕᒃᑐᐃᓪᓘᑯᐊ, ᐆ, ᐊᓱᐃᓐᓄᒃ, ᐆᐆᐆ! 

ᕿᑎᖅᑰᖑᔪᖅ ᓱᓇᐅᕝᕙ ᐅᓪᓗᐃᖅᓯᓕᖅᑲᐅᒐᓗᐊᕋᒪ 

ᑭᓯᐊᓂ ᖁᔭᓐᓇᒦᓪᓚᑦᑖᕋᓗᐊᕆᕗᖓ ᑐᓵᔨᓂᒃ 

ᐱᓗᐊᖅᑐᒦᓛᒃ. ᑖᒪᓐᓇ ᒪᓕᒐᓕᐅᖅᑎᐅᓂᖅ 

ᐱᑐᐃᓐᓇᐅᑦᑎᐊᖏᑦᑐᐊᓘᖕᒪᑦ ᐊᒃᓱᕈᕐᓇᖅᓯᕙᒃᖢᓂ 

ᖃᓄᖅᑑᕋᓱᖕᓇᖅᐸᒃᖢᓂ. ᑖᒃᑯᐊ ᐃᓱᒫᓘᑕᐅᔪᑦ 

ᑭᒡᒐᖅᑐᖅᑕᑦᑎᓐᓃᓛᒃ ᓯᕗᓪᓕᐅᑎᓇᓱᖃᑦᑕᕋᑦᑎᒍ. 

ᐱᖃᓐᓈᕋ ᐃᓱᒪᒋᑦᑎᐊᖅᐸᒋᑦ ᑐᒃᓯᐅᑎᑲᑕᒃᐸᒋᑦ. 

ᖃᓄᐃᑦᑕᐃᓕᐊᓐᓄᒋᑦᑐᖅ. ᑕᕝᕘᓇ 

ᖁᔭᓐᓈᒦᕈᒪᑐᐃᓐᓇᖅᖢᖓ ᓂᑯᕕᔾᔪᑎᖃᓵᖅᑐᖓ 

ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖃᑎᖃᕈᓐᓃᕋᒪ ᑲᔪᓯᓗᑕ. ᓈᓴᐅᑎᓕᒃ 4. 

(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓂᒃ ᑭᐅᔾᔪᑏᑦ. 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᑲᑎᒪᕝᕕᑦᑎᓐᓄᑦ. ᓈᓴᐅᑎᓕᒃ 6. 

ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 908 - 5(2): ᕿᑭᖅᑕᕐᔪᐊᒥ 

ᐋᓐᓂᐊᕕᐅᑉ ᑕᐅᖅᓯᕐᔪᑎᒃᓴᖓ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᓴᒃᑰᑦᑎᐊᒃᑲᓐᓂᖅᑲᒃᑲ ᕿᑭᖅᑕᕐᔪᐊᒥᐅᑦ 

ᑲᖏᖅᑐᒑᐱᒻᒥᐅᓪᓗ. ᓇᒡᓕᒋᕙᒃᑲ ᑕᐃᒃᑯᐊ 

ᐃᓚᓐᖓᖃᑦᑕᖅᑐᑯᓗᐃᑦ. ᐅᖃᖅᑏᑦᑎᔩ,  

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓐᓂᐊᖅᑕᒃᑲ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᕿᑭᖅᑕᕐᔪᐊᖅ ᓄᑖᒥᒃ 

ᐋᓐᓂᐊᕕᑦᑖᕆᐊᖃᓪᓚᕆᒻᒪᑦ ᐊᒻᒪᓗ ᑐᑭᓯᓯᒪᒐᒪ 

ᑖᓐᓇ ᕿᑭᖅᑕᕐᔪᐊᖅ ᑭᖑᓪᓕᐅᒻᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᕋᖅᓯᒪᔭᖏᓐᓂᒃ 

ᓄᓇᓕᓐᓂ ᐋᓐᓂᐊᕕᑦᑖᕆᐊᓕᓐᓂᒃ. ᑕᒪᓐᓇ 

ᐊᑦᓱᕉᑎᒋᒻᒪᕆᒃᑲᒃᑯ ᓴᖅᑭᖁᓪᓗᒍ ᒫᓐᓇ. 

ᑐᑭᓯᓯᒪᓕᖅᑐᖓ ᒫᓐᓇ ᐸᕐᓇᐅᑎᓃᓕᕐᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 

ᑮᓇᐅᔭᓂᒃ ᑐᒃᓯᕋᕐᓂᐊᕋᓗᐊᕐᒪᖔᖅ ᕿᑭᖅᑕᕐᔪᐊᖅ 

ᓄᑖᒥᒃ ᐋᓐᓂᐊᕕᒃᑖᕈᑎᒃᓴᖏᓐᓂᒃ ᑕᐃᑲᓂ 

ᐸᕐᓇᐅᑎᓂᒃ 2021-2022 ᐊᑭᑐᔪᓂᒃ 

ᐸᕐᓇᐅᑎᖏᓐᓂᒃ ᒪᓕᒐᓕᐅᕐᕕᒻᒧᑦ. ᑖᒃᑯᓄᖓ 

ᐃᓱᒫᓘᑎᒋᖃᑦᑕᓂᐊᕐᒥᔭᒃᑲ ᐅᐊᑦᑎᐊᕈᒃᑲᓐᓂᖅ 

ᑕᕝᕙᓂ ᐊᕐᕌᒍᒋᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᐊᐱᖅᑯᑎᒋᕋᑖᕐᖓᒍ. ᐄ, 

ᐊᖏᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ. 

ᒥᔅᑐ ᕿᔪᒃᑖᖅ. 

  

ᕿᔪᒃᑖᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᓪᓗ ᒥᓂᔅᑕ 

ᐊᖏᑦᑎᐊᕐᖓᑦ. ᐅᖃᖅᑎᑦᑎᔩ, ᑕᐃᒪ ᒥᓂᔅᑕ 

ᐃᖅᑲᐅᒪᔪᒃᓴᐅᕗᖅ ᐅᖅᓱᖅᑑᒧᑦ ᒪᓕᒐᓕᐅᖅᑎ 

ᐊᑕᐅᓯᐊᕐᓇᓂ ᐅᖃᖃᑦᑕᓚᐅᖅᓯᒪᒻᒪᑦ 

ᑐᖁᖓᔪᒃᑯᕕᖃᕆᐊᖃᕐᓂᖓᓂᒃ ᑖᑦᓱᒪ ᐋᓐᓂᐊᕕᒃ 

ᓄᓇᖓᓐᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᕿᑭᖅᑕᕐᔪᐊᒥ, ᕿᑭᖅᑕᕐᔪᐊᑉ 

ᐋᓐᓂᐊᕕᑦᑖᕆᓂᐊᖅᑕᖓ 

ᑐᖁᖓᔪᒃᑯᕕᒃᑕᖃᖃᑕᐅᓂᐊᕐᒪᖔᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᖃᐅᔨᒋᐊᕌᖓᑦᑕ ᑖᒃᑯᐊ 

ᐱᕕᖃᕈᓐᓇᓲᑦ ᓄᓇᓕᐅᔪᐃᑦ ᑭᓯᐊᓂ ᑕᐃᒪᓐᓇ. 

ᑕᐃᒫᒃ ᐋᖅᑭᒃᑕᐅᔅᓴᐃᓐᓇᓲᖑᓐᖏᑦᑐᐃᑦ 

ᐸᕐᓇᖕᓂᕆᔭᖏᑎᒍᑦ ᑭᓯᐊᓂ ᕼᐊᒻᓚᒃᑯᑦ ᑕᒪᓐᓇ 

ᑲᒪᒋᔭᐅᒋᐊᖃᕐᖓᑦ ᑭᓯᐊᓂ 

ᐅᖃᐅᓯᐅᔪᓐᓇᓯᐊᖅᑐᖅ. ᖁᔭᓐᓇᒦᒃ, ᐅᖃᖅᑏᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ ᐊᒻᒪ 

ᑭᖑᓪᓕᖅᐹᕆᓕᕐᓗᒍ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒐᕙᒪᒃᑯᑦ 

ᐅᖃᖃᑎᖃᕆᐊᖃᓪᓚᕆᒻᒪᑕᐃᓛᒃ ᓄᓇᓕᓐᓂ 

ᐃᓪᓗᕐᔪᐊᓂᒃ ᓄᑖᓂᒃ ᓴᖅᑮᓚᐅᓐᖏᓂᕐᒥᓂ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᑖᓐᓇ 

ᐱᓕᕆᕕᖓ ᐅᖃᖃᑎᖃᖅᓯᒪᒻᒪᖔᖅ. ᐱᓗᐊᕐᓗᒍ 

ᑖᓐᓇ ᐋᓐᓂᐊᕕᒃ ᖃᓄᐃᑦᑐᒥᒃ 

ᑕᐅᑦᑐᖃᕐᓂᐊᕐᒪᖔᖅ ᐊᒻᒪᓗ ᓄᓇᒥ 

ᓇᒦᓐᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᒃᑯᐊ ᐊᑭᑐᔫᑎᓅᓕᕆᖓᖕᒪᑕ ᐊᒻᒪᓗ 

ᑖᒃᑯᐊ ᑮᓇᐅᔭᐃᑦ ᐋᖅᑭᑦᑕᐅᑐᐊᕌᖓᑕ, ᑖᓐᓇ 

ᑕᕝᕘᓈᖓᒻᒪᑦ.  

 

ᑭᓯᐊᓂ ᐱᕕᖃᕈᒪ ᑕᒪᒃᑯᐊ ᓄᓇᓕᓐᓂ 

ᖃᐅᔨᒋᐊᕌᖓᑕ ᐅᖃᐃᓐᓇᓲᖑᔪᖓᐅᒐᓗᐊᖅ 

ᐱᒻᒪᕆᐅᓂᖏᓐᓂᒃ ᓴᖅᑮᖃᑦᑕᕆᐊᓖᑦ 

ᐃᓱᒪᓕᐊᕆᔭᖏᑦ ᓄᓇᓕᐅᔪᐃᑦ ᐊᒻᒪᓗ 

ᖃᓄᖅᑑᕈᑎᒃᓴᐃᑦ ᑭᓱᑐᐃᓐᓇᐃᑦ ᐊᑭᑐᔫᑏᑦ 

ᐱᓕᕆᔭᐅᓂᐊᓕᕌᖓᑕ ᓄᓇᓕᓐᓂ ᑕᐃᒪᓐᓇ  

ᓂᐱᖃᖃᑦᑕᖁᔨᔪᒍᑦ ᑭᐅᔭᐅᔪᓐᓇᖁᓪᓗᑕ 

ᐸᕐᓇᓂᕐᒦᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ−ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, 

ᒪᓕᒐᓕᐅᖅᑎ ᑕᐅᑐᓐᖏ. ᒪᒥᐊᓇᖅ. 

ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᓇᑦᓯᓕᕐᒧᑦ, 

ᒪᓕᒐᓕᐅᖅᑎ ᕿᓐᖑᖅ. 

 

ᐊᐱᖅᑯᑦ 909 - 5(2): ᒪᒃᑯᒃᑐᐃᑦ ᑎᒥᒥᒍᑦ 

ᐊᔪᓕᕈᑎᖃᖅᑐᐃᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᖃᕈᒪᔪᖓ ᐃᓄᓕᕆᔨᒃᑯᑦ ᒥᓂᔅᑕᖓᑕ 

ᒥᒃᓵᓄᑦ.  

 

(ᑐᓵᔨᑎᒍᑦ) ᐅᖃᖅᑏ,ᔩ ᑖᓐᓇ 

ᐅᖃᐅᓯᕆᔪᒻᒥᔭᕋᓗᐊᕋ ᑏᓰᒻᐱᕆᐅᑎᓪᓗᒍ ᐊᒻᒪ 

ᑮᓇᐅᔭᐃᑦ ᑖᒃᑯᐊ, ᑕᒪᒃᑯᐊ ᑎᒥᒥᒍᑦ ᐊᔪᕈᑎᓖᑦ. 

ᑖᓐᓇ ᐊᐱᖅᑯᑎᒋᔪᓐᖏᑕᕋᓗᐊᕋ. 

ᐊᐱᕆᒃᑲᓐᓂᕐᓂᐊᕋᒪ ᐃᒪᓐᓇᖔᖅ.  

 

ᐅᖃᖅᑏ, ᑖᒃᑯᐊ ᐃᒫᒃ ᐃᓱᒪᒥᒍᑦ ᑎᒥᒥᒍᑦ 

ᐊᓯᐊᒎᖓᒻᒪᑦ ᐊᒻᒪᓗ 

ᐃᓕᓐᓂᐊᕆᐊᖅᐸᓚᐅᖅᓯᒪᔪᐃᑦ ᐊᒻᒪᓗ ᒫᓐᓇ 

ᐱᔭᕇᖅᓯᒪᓕᖅᓱᑎᒃ ᐃᓕᓐᓂᐊᖅᑕᖓᓂᒃ ᑭᓯᐊᓂ 

ᓇᒧᓐᖓᐅᕝᕕᒃᓴᖃᓐᖏᒻᒪᑕ.  

 

ᐊᒻᒪᓗ ᑖᓐᓇ ᒥᓂᔅᑕ ᑖᒃᑯᐊ ᓱᓇᓂᒃ ᐱᓕᕆᐊᒃᓴᓂᒃ 

ᐱᔭᒃᓴᖃᖅᑎᑕᐅᒍᓐᓇᖅᐸᓪᓗ ᑕᒪᒃᑯᓄᖓ 

ᒪᒃᑯᒃᑐᓄᒃ ᐃᒪᖃ ᑖᒃᑯᐊ ᐃᓱᒪᒥᒍᑦ ᐋᓐᓂᐊᕈᑎᓖᑦ, 

ᑭᓯᐊᓂ ᐊᐅᓚᔾᔭᑦᓯᒪᑦᓯᐊᓲᑦ ᑎᒥᖏᑦ 

ᖃᓄᐃᖏᑦᑐᑎᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐃ ᓯᐅᑎᐊᐱᒃ: ᖁᔭᓐᓇᒦᒃ 

ᑖᑦᓱᒥᖓ ᐊᐱᖅᓲᑎᖃᕋᕕᑦ. ᐃᓘᓐᓇᖓᒍᑦ 

ᑭᐅᒍᓐᓇᖅᑕᕋᓗᐊᕋ ᑭᓯᐊᓂ ᐃᒪᐃᓕᒍᓐᓇᖅᑐᖓ, 

ᐊᑯᓂᒻᒪᕆᒃ ᑖᒃᑯᐊ ᐊᑦᓱᕈᖅᑐᐊᐱᐅᕙᑦᑐᐃᑦ 

ᖃᓄᖅᑑᕈᑕᐅᓯᒪᓐᖏᓗᐊᖃᑦᑕᖅᓯᒪᒻᒪᑕ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5771 

ᓇᓗᓇᓐᖏᑦᑐᖅ. ᒫᓐᓇ ᑕᕝᕙᓂ ᑲᑎᒪᑎᓪᓗᑕ 

ᐅᖃᓚᐅᕋᓗᐊᖅᑐᖓ ᐃᖅᑲᓇᐃᔭᖅᑎᓄᑦ 

ᐃᑲᔪᒃᑲᓐᓂᕈᑕᐅᒍᓐᓇᖅᑐᓂᒃ ᐊᓚᒃᑲᐃᓚᐅᕋᑦᑕ. 

ᑕᒡᒐᑐᖅ ᑕᐃᒫᒃ ᓯᓚᑖᓂ ᐃᓕᓐᓂᐊᕐᕕᐅᑉ ᐊᒻᒪ 

ᐃᖅᑲᓇᐃᔭᕐᕕᐅᑉ ᓱᒃᑲᓐᓂᕈᒪᓐᓇᕐᒪᖔᑕ 

ᕿᒥᕐᕈᐊᕈᓐᓇᓂᐊᖅᑯᒍᑦ. ᐅᕙᒍᑑᓐᖏᑦᑐᖅ. 

ᓄᓇᓕᕋᓛᑦᑕᐅᖅ ᑕᐃᒃᑯᐊ 

ᓱᐃᓛᕿᒍᑎᑦᓴᓕᕆᔨᐅᕙᑦᑐᐃᑦ 

ᖃᓄᖅᑑᕈᑎᒋᔪᓐᓇᕈᒪᒐᔭᖅᑕᒃᑲ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑏ, ᑖᒃᑯᐊ ᐊᒥᓱᐃᑦ. ᐅᖃᖅᑏ, ᐊᖓᔪᖅᑳᑦ 

ᐊᒥᓲᖕᒪᑕ ᐃᖅᑲᓇᐃᔭᖏᖦᖢᑎᒡᓗ ᐊᒻᒪᓗ 

ᐱᓯᒪᑦᑎᖕᒪᑕ ᑖᒃᑯᐊ ᒪᒃᑯᒃᑐᓂᒃ ᑎᒥᒥᒍᑦ 

ᐅᕝᕙᓘᓐᓃᑦ ᐃᓱᒪᒥᒍᑦ ᐊᔪᕈᑎᓖᑦ ᐊᒻᒪ ᑖᒃᑯᓄᖓ 

ᐊᒃᓱᕈᓕᕈᑕᐅᖃᑦᑕᕐᒪᑕ ᐃᒻᒥᓂᒃ ᐃᑲᔪᕆᐊᖃᖅᖢᑎᒃ 

ᐊᒻᒪᓗ ᐊᓯᒥᓄᑦ. ᒥᓂᔅᑕ ᓇᓗᓇᐃᕈᓐᓇᖅᐹ ᓱᓇᓂᒃ 

ᐱᓕᕆᐊᒃᓴᖃᕈᑕᐅᔪᐃᑦ ᑖᒃᑯᓄᖓᓗᑦᑕᐅᖅ 

ᐃᑲᔫᖅᑕᐅᒍᓐᓇᖅᐹᑦ ᑕᖃᐃᖅᓯᕈᓐᓇᖁᓪᓗᒋᑦ 

ᐃᓚᒌᑦ ᑖᒃᑯᐊ ᐱᓯᒪᑦᓯᑎᓪᓗᒋᑦ ᑕᐃᒪᐃᑦᑐᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐃ ᓯᐅᑎᐊᐱᒃ: ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᑖᑦᓱᒥᖓ ᐊᐱᖅᓲᑎᑦᓴᖃᕕᑦ. 

(ᑐᓵᔨᑎᒍᑦ) ᑖᒃᑯᐊᑦᑕᐅᖅ ᐊᕐᕌᓂ ᑕᒪᒃᑯᐊᑦᑕᐅᖅ 

ᑕᖃᐃᖅᓯᒍᓐᓇᕐᕕᐅᒍᓐᓇᖅᑐᐃᑦ ᐅᖃᐅᓯᐅᓚᐅᖅᑐᑦ 

ᑲᑎᒪᐅᑕᐅᑎᓪᓗᒍ ᐊᕐᕌᓂ ᑭᓯᐊᓂ ᑕᑯᓚᐅᓐᖏᑕᕋ 

ᓱᓕ ᓄᓇᓕᐅᔪᐃᑦ ᑖᒃᑯᓂᖓᑦᑕᐅᖅ ᕿᒥᕐᕈᐊᖅᑐᑦ 

ᓱᓇᓂᒃ ᐊᑐᐃᓐᓇᐅᑎᑦᓯᒻᒪᖔᑕ. ᖁᔭᓐᓇᒦᒃ, 

ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ  

ᑭᖑᓪᓕᖅᐹᖓᓂᓪᓗ, ᒪᓕᒐᓕᐅᖅᑎ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ ᖁᔭᓐᓇᒦᓪᓗ 

ᒥᓂᔅᑕ ᑕᐃᑉᓱᒥᖓ ᑐᑭᓯᓐᓇᖅᓯᕚᓪᓕᕈᓐᓇᕐᒪᒍ 

ᐊᐱᖅᑯᑎᒋᔭᕋ. (ᑐᓵᔨᑎᒍᑦ) ᐅᖃᖅᑏ, 

ᐱᔭᕆᐊᑐᔫᖃᑦᑕᕐᒪᑦ ᐃᓚᒌᑦᑐᓄᑦ ᐱᓗᐊᖅᑐᒥᒃ 

ᐃᓄᒋᐊᑦᑎᓪᓗᒋᑦ ᐃᓪᓘᑉ ᐃᓗᐊᓂ ᐊᒻᒪᓗ ᑕᐃᒫᒃ 

ᐱᔨᑦᑎᑦᑎᐊᕈᒥᓇᕐᖓᑦ ᐸᖅᑭᑦᓯᐊᕐᓗᓂ ᑕᒪᒃᑯᓂᖓ 

ᕿᑐᕐᖓᕆᔭᐅᔪᓂᒃ ᐊᒻᒪᓗ ᓂᖃᐃᑑᑏᑦ 

ᐊᑯᓂᐅᓗᐊᕈᓐᓇᖏᒻᒪᑕ ᐱᓗᐊᖅᑐᒥᒃ 

ᐊᑦᓱᕈᕈᑎᖃᒃᑲᓐᓂᖅᑎᓗᒋᑦ ᑕᒪᒃᑯᓂᖓ 

ᑮᓇᐅᔭᖅᑐᕈᓱᖅᑐᓄᑦ.  

 

ᒥᓂᔅᑕ ᓱᓕᓗᓂ ᓴᖅᑭᒍᓐᓇᕋᔭᖅᐹ ᒪᓕᒐᓕᐅᕐᕕᒻᒥ 

ᑭᓱᓂᒃ ᐱᓕᕆᐊᒃᓴᖅᑕᖃᕈᓐᓇᕐᒪᖔᖅ 

ᐃᑲᔪᕈᑎᓂᓪᓗ ᐊᑐᐃᓐᓇᐅᔪᓂᒃ ᐃᓚᒌᑦᑐᓄᑦ 

ᑕᒪᒃᑯᓂᖓ ᑎᒥᒥᒍᑦ ᐅᕕᒃᑲᓄᑦ ᒪᒃᑯᑦᑐᓄᑦ 

ᐊᔪᕈᑎᓕᓐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐃ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᓇᓗᓇᖏ 

ᑲᑐᔾᔨᖃᑎᒌᒋᐊᖃᓚᖓᔪᒍᑦ ᑕᒪᑦᓱᒧᖓ. (ᑐᓵᔨᑎᒍᑦ) 

ᐅᖃᖅᑎᑦᑎᔩ ᐃᖅᑲᐃᑎᑦᑎᔪᒪᓪᓗᖓ ᑖᒃᑯᐊ 

ᓄᓇᕗᒻᒥ ᒪᑭᒐᓱᐊᖅᑏᑦ ᑲᑐᔾᔨᖃᑎᒌᖏᑕᖃᕐᒥᒻᒪᑕ 

ᑖᒃᑯᐊᑦᑕᐅᖅ ᐃᑲᔪᖅᑕᐅᕕᖃᖅᑐᑎᓪᓗ ᐊᒻᒪᓗ 

ᓄᓇᓕᓐᓂᒃ.  

 

ᑖᒃᑯᐊ ᐃᑲᔪᖅᑐᐃᑦᓯᐊᕋᓱᐊᕐᒥᒻᒪᑕᑦᑕᐅᖅ ᐊᒻᒪᓗ 

ᐅᕙᒍᑦᑕᐅᖅ ᐊᕕᑦᑐᖅᓯᒪᕕᒋᔭᑦᑎᓐᓂ ᓄᓇᓕᐅᔪᓂᒃ 

ᑕᒪᒃᑯᐊ ᐃᓄᓕᕆᔩᓪᓗ ᑖᒃᑯᐊ 

ᐊᑦᓱᕈᒃᑲᓐᓂᕈᓐᓇᖅᑐᐃᑦ. ᐅᕙᖓ 

ᐊᕕᑦᑐᖅᓯᒪᕕᒋᔭᖁᑎᒃᑲ ᐃᖅᑲᓇᐃᔭᖅᑎᖏᑦ 

ᐊᔭᐅᕆᐊᒃᑲᓐᓂᕈᓐᓇᖅᑕᒃᑲ ᖃᓄᒃᑲᓐᓂᖅ 

ᑐᑭᑖᒃᑲᓂᑦᓯᐊᕈᓐᓇᕐᒪᖔᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 910 - 5(2): ᐋᓐᓂᐊᖅᑐᓕᕆᓂᕐᒧᑦ 

ᐸᐃᑉᐹᖃᕆᐊᖃᓐᖏᓐᓂᖅ (ᒪᐃᓐ) 

 

ᒪᐃ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐱᖅᓱᕈᐊᖅᓱᒍ 

ᓂᑯᕕᑦᑐᖓ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᕆᔪᒪᖃᑦᑕᖅᓯᒪᒐᒃᑰᓇ 

ᒥᓂᔅᑕᕆᔭᐅᔪᖅ ᐱᔾᔪᑎᒋᓗᒍ ᒪᑯᐊ 

ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐊᒻᒪᓗ ᐃᓅᓕᓴᐅᑏᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ. ᑕᐃᓐᓇ ᓄᑖᖅ 

ᐋᓐᓂᐊᖅ ᐱᑕᖃᓕᖅᑎᓪᓗᒍ ᐊᒻᒪᓗ ᒫᓂ 

ᑐᑭᓯᐅᒪᓂᕋ ᒪᓕᒃᖢᒍ ᑕᐃᒪᐃᑦᑐᒥᒃ 

ᐋᓐᓂᐊᖅᑕᖃᖏᑦᑐᖅ.  

 

ᒫᓐᓇ ᒐᕙᒪᒃᑯᓐᓄᑯᐊ ᖃᕆᓴᐅᔭᒃᑯᑦ ᑎᑎᖅᑲᓂᒃ 

ᐊᐅᓪᓚᖅᑎᑦᑎᖅᑲᐅᖕᒪᑦ ᐃᒃᑯᐊ ᓘᒃᑖᓂᒃ 

ᑎᑎᖅᑲᖅᑖᖃᑦᑕᕆᐊᓖᑦ ᑕᐃᒃᑯᓂᖓᒎᖅ 

ᐊᑐᓐᖏᓚᐅᑲᖕᓂᐊᕐᒪᑕ ᑕᒪᓐᓇ ᐋᓐᓂᐊᕐᓇᖅ 

ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ 

ᑕᒪᓐᓇ ᐋᓐᓂᐊᖅ ᐃᓱᒫᓘᑎᒋᔭᐅᖕᒪᑦ, ᑕᐃᓐᓇ 

ᐊᑐᓐᖏᑎᑦᑎᑲᐃᓐᓇᕐᓂᖅ ᓴᖅᑭᓚᐅᖅᑕᕗᑦ ᐃᓛᒃ 

ᓄᕙᒃᑐᑐᐃᓐᓇᕐᓂᕐᒨᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᒪᐃᓐ. 

 

ᒪᐃ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᒋᔭᐅᔪᖅ. ᑕᐃᓐᓇ 

ᓇᓗᓇᐃᖅᑕᐅᖅᑲᐅᔪᖅ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎ ᒪᐃ 31, 2020−ᒧᑦ ᑎᑭᓪᓗᒍ, 

ᐃᖅᑲᓇᐃᔭᖅᑏᑦ ᓘᒃᑖᒥᒃ ᑎᑎᖅᑲᓂᒃ 

ᑐᓂᓯᔭᕆᐊᖃᓐᖏᑦᑐᑦ ᐱᖓᓱᓄᑦ ᐅᓪᓗᓄᑦ 

ᑐᖏᓕᕆᑦᑐᓄᑦ ᐃᖅᑲᓇᐃᔭᓐᖏᒃᑲᓗᐊᕐᒪᑦ ᐊᖏᕈᑎ 

ᒪᓕᒃᖢᒋᑦ. ᑕᒪᓐᓇ ᓴᖅᑭᑕᐅᖕᒪᑦ ᖁᕕᐊᒋᔭᕋ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐊᓯᖏᑦ 

ᓲᕐᓗ ᐋᓐᓂᐊᕈᕕᑦ ᐊᖏᕐᕋᖅᓯᒪᔪᓐᓇᕆᐊᖃᖅᖢᑎᒃ. 

 

ᑖᒃᑯᐊ ᐃᖅᑲᓇᐃᔭᖃᑎᑎᑦ ᐃᓚᖏᓪᓗ 

ᐊᐃᑦᑐᕐᓗᒃᑕᐅᓂᐊᖏᒻᒪᑕ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᑐᖅ ᑭᓱᒥᒃ ᐱᔾᔪᑎᖃᖅᖢᑎᒃ 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔭᖏᑦᑑᒍᓐᓇᖏᒻᒪᖔᑦ ᐋᓐᓂᐊᕐᓇᖅ 

ᐱᔾᔪᑎᒋᓪᓗᒍ. (ᑐᓵᔨᒃᑰᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑕᒪᓐᓇ 

ᐱᔾᔪᑎᒋᓪᓗᒍ ᐊᖏᕐᕋᖅᓯᒪᖁᔨᕗᒍᑦ ᐋᓐᓂᐊᕈᕕᑦ 

ᐊᒻᒪᓗ ᓘᒃᑖᒥᒃ ᑎᑎᖅᑲᒥᒃ ᑐᓂᓯᓐᖏᒃᑲᓗᐊᕐᓗᑎᒃ 

ᓈᒻᒪᒃᑐᖅ. ᒫᓐᓇ, ᒪᐃ 31-ᒧᑦ ᑎᑭᓪᓗᒍ. ᐊᒻᒪᓗ 

ᐋᓐᓂᐊᕌᖓᕕᑦ ᐅᐸᓐᖏᑦᑕᕌᖓᕕᑦ ᐱᖓᓱᓄᑦ 

ᐅᓪᓗᓄᑦ ᓘᒃᑖᒥᒃ ᑎᑎᖅᑲᖅᑖᖃᑦᑕᕆᐊᖃᕋᕕᑦ. 

ᑕᐃᒪᐃᓕᖓᔪᒍᑦ. ᓄᕙᒃᑯᕕᑦ ᐊᖏᕐᕋᖅᓯᒪᒋᑦ. 

ᐊᖏᕐᕋᕐᓂᓪᓗ ᐱᔪᓐᓃᖅᓴᕐᓗᑎᑦ. ᓄᕙᒍᓐᓃᕈᕕᑦ 

ᑕᐃᓐᓇ ᓘᒃᑖᒦᓐᖔᖅᑐᖅ ᐱᔭᖅᑐᕐᓂᐊᖅᐸᐃᑦ 

ᐸᐃᑉᐹᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ. ᑕᐃᓐᓇ 

ᒫᓐᓇ ᓄᑖᖅ ᐋᓐᓂᐊᖅ ᐱᓪᓗᒍ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᕋᓛᑦ 

ᐊᖅᑯᑎᒋᓪᓗᑎᒃᑯᑦ ᑕᒪᓐᓇ ᐱᓕᕆᐊᕆᔭᕗᑦ. 

ᑕᖅᑲᐅᖓ ᑐᓴᒐᒃᓴᓂᒃ ᓴᖅᑭᑦᑎᖃᑦᑕᕐᓂᐊᖅᖢᑕ. 

ᐱᓕᕆᕝᕕᒃᐳᑦ ᒫᓐᓇ ᕿᒥᕐᕈᓇᒃᑐᑦ ᓲᕐᓗ 

ᐋᓐᓂᐊᑖᖅᑐᖃᑲᓪᓚᓐᓂᖅᐸᑦ ᓄᓇᕗᑦ ᐃᓗᐊᓂ. 

ᐊᑏ ᐃᓅᖃᑎᒥᓄᑦ ᐅᐸᒍᑎᑦᑕᐅᓕᓕ 

ᐊᖏᕐᕋᖅᓯᒪᓗᓂ ᒪᕐᕉᖕᓄᒃ ᐱᓇᓱᐊᕈᓰᖕᓄᑦ 

ᐱᖓᓱᓄᓪᓘᓐᓃᑦ. ᐊᒻᒪᓗ 

ᐸᐃᑉᐹᖁᑎᖃᓐᖏᒃᑲᓗᐊᕈᓂ ᖃᓄᐃᔾᔮᖏᑦᑐᖅ. 

ᑕᐃᓐᓇ ᐊᑐᓐᖏᑎᑲᐃᓐᓇᕐᓂᐊᕋᑦᑎᒃᑯ 

ᐊᖏᕐᕋᖅᓯᒪᔭᕆᐊᖃᖅᐸᑦ ᓯᐊᒻᒪᕐᓂᐊᖏᒻᒪᑦ, 

ᑕᐃᓐᓇ ᓄᑖᖅ ᐋᓐᓂᐊᖅ.  

 

ᒫᓐᓇ ᑕᐃᒪᐃᓕᐅᖅᑐᒍᑦ ᐊᒻᒪ ᖃᐅᑕᒫᑦ 

ᑲᑎᒪᔾᔪᑎᒋᖃᑦᑕᕐᒥᔭᕗᑦ 4-ᒧᐊᕌᖓ ᐱᓕᕆᕝᕕᓕᒫᑦ 

ᑕᒪᒃᑯᐊ ᑐᓴᐅᒪᓂᐊᕐᒪᑕ 

ᖃᓄᐃᑉᐸᓪᓕᐊᓂᐊᕐᒪᖔᑦᑕ. ᐄ, 

ᑐᓴᐅᒪᖃᑦᑕᕐᓂᐊᖅᑕᕗᑦ ᑖᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᖓᓪᓗᓂᓗ, ᒪᓕᒐᓕᐅᖅᑎ ᒪᐃᓐ. 

 

ᒪᐃ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᒥᓂᔅᑕ. (ᑐᓵᔨᑎᒍᑦ) 

ᐄ, ᐱᕐᔪᐊᖑᔪᖅ ᑕᒪᒃᑯᐊ ᑐᓴᐅᒪᔾᔪᑏᑦ 

ᑕᖅᑲᐅᓐᖓᖅᑕᐅᖃᑦᑕᕐᓗᑎᒃ ᐊᒻᒪᓗ 

ᐃᓱᒪᒃᓴᖅᓯᐅᕈᑎᒋᓯᒪᑦᑎᐊᕐᓗᒍ. ᐅᓇ ᑭᖑᓪᓕᖅᐹᖅ 

ᐊᐱᖅᑯᑎᒋᔪᒪᔭᕋ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐅᐸᒃᑕᐅᖅᑳᓲᑦ, ᑕᖅᑲᐅᖓ.  

 

ᓲᕐᓗ ᑕᐃᒃᑯᐊ ᐃᓄᓕᕆᔩᑦ, ᓂᖃᐃᓱᖅᑏᑦ, 

ᐊᓯᖏᓪᓗ ᐃᓄᖕᓂᒃ ᐅᓄᖅᑐᓂᒃ ᑕᑯᖃᑦᑕᖅᑐᑦ 

ᐃᖅᑲᓇᐃᔭᕐᕕᐊᓂ. ᐄ, ᐊᒻᒪᓗ ᖃᐅᔨᒪᓪᓗᖓ 

ᐅᔾᔨᖅᓱᖅᑎᐊᕈᑏᑦ ᑕᒪᒃᑯᐊ ᐊᑐᖅᑕᐅᔪᑦ. ᓄᓇᕗᑦ  

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᓯᖏᑦ ᖃᓄᖅ 

ᐸᕐᓇᐅᓯᐅᖅᓯᒪᕕᓰᑦ ᐊᑐᖅᑕᐅᔪᒃᓴᓂᓪᓘᓐᓃᑦ 

ᐋᖅᑭᒃᓯᒪᕕᓰ ᑐᕌᖓᓂᐊᖅᑐᓄᑦ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. (ᑐᓵᔨᑎᒎᖏᑦᑐᖅ) 

ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᖁᔭᓐᓇᒦᖅᖢᒍ 

ᑕᐃᓐᓇ ᑕᒪᒃᑯᓂᖓ ᐅᖃᐅᓯᖃᕐᒪᑦ 

ᖃᐅᔨᒪᔭᕆᐊᖃᕐᒪᑕ ᑕᖅᑲᒃᑯᐊ.  

 

ᐊᒻᒪᓗ ᓯᕗᓪᓕᐅᔾᔨᓯᒪᔪᒍᑦ ᐅᖃᖅᑲᐅᒐᒪᐃᓛᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᒥᓂᔅᑕᐃᑦ 

ᑐᖏᓕᓕᒫᖏᑦ ᖃᐅᑕᒫᑦ ᐅᓂᒃᑲᐅᔾᔭᐅᖃᑦᑕᖅᑐᑦ 

ᑐᓴᐅᒪᔪᐃᓐᓇᐅᓂᐊᕋᑦᑕ ᐊᒻᒪᓗ ᐱᓕᕆᕝᕕᓕᒫᑦ 

ᐱᔭᒃᓴᖅᑖᖅᑎᑕᐅᓯᒪᔪᑦ ᐋᓐᓂᐊᑖᖅᑕᐃᓕᒪᓂᕐᒥᒃ 

ᐊᐃᑦᑐᕐᓗᐃᑦᑕᐃᓕᒪᓂᕐᒧᓪᓗ ᑐᕌᖓᔪᑦ 

ᐊᑐᖅᑕᐅᖁᓪᓗᒋᑦ. ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐅᐸᒃᑕᐅᒐᔪᒃᑐᑦ ᐋᓐᓂᐊᑖᖅᑕᐃᓕᒪᔾᔪᑎᓂᒃ 

ᐊᑐᖅᑎᑕᐅᔪᑦ. ᐃᖅᑲᓇᐃᔭᕐᕖᑦ ᒻᒪᑯᐊ 

ᐊᔾᔨᒌᓐᖏᒻᒪᑕ ᖃᓄᖅᑑᕈᑎᒋᓯᒪᔭᕗᑦ ᑕᒪᒃᑯᐊᓕᒫᑦ 

ᓯᐊᒻᒪᖕᓂᐊᖏᒻᒪᑦ ᑕᒪᓐᓇ ᓄᑖᖅ ᐋᓐᓂᐊᖅ.  

 

ᐊᒃᓱᕉᑎᒋᔭᐅᓪᓗᓂ ᑕᒪᓐᓇ ᐱᓕᕆᐊᕆᔭᐅᔪᖅ 

ᐊᒻᒪᓗ ᓇᓗᓇᐃᖅᓯᔪᒪᑐᐃᓐᓇᖅᑐᖓ ᑭᓱᓂᒃ 

ᓴᖅᑭᑦᑐᖃᖅᐸᑦ ᑐᓴᐅᒪᔾᔪᑏᓪᓗ ᑕᒪᒃᑯᐊ 

ᐊᑐᐃᓐᓇᕈᖅᑎᖃᑦᑕᕐᓂᐊᖅᑕᕗᑦ ᐃᖅᑲᓇᐃᔭᖅᑎᓄᑦ 

ᐊᒻᒪᓗ ᑕᖅᑲᐅᓐᖓᖅᑐᒃᓴᓂᒃ ᑐᓴᒐᒃᓴᓂᒃ 

ᓴᖅᑭᑦᑎᖃᑦᑕᕐᓗᑕ ᑐᓴᐅᒪᔪᐃᓐᓇᐅᓂᐊᕋᑦᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ  

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 911 - 5(2): ᐃᓄᓕᒫᑦ 

ᐱᔪᓐᓇᐅᑎᖏᓐᓄᑦ ᒪᓕᒐᑎᒍᑦ ᑐᒃᓯᕋᐅᑏᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᔭᕋ.  

 

ᐅᖃᐅᓯᒃᓴᕆᖅᑲᐅᔭᓐᓂᒃ 

ᐅᐊᑦᑎᐊᕈᒃᑲᓐᓂᐅᖅᑲᐅᔪᖅ, ᐱᔾᔪᑎᒋᓪᓗᒍ 

ᑭᒃᑯᓕᒫᓂᒃ ᐃᓚᐅᑎᑦᑎᓂᖅ. 

 

ᑭᒃᑯᓕᒫᑦ ᐱᔪᓐᓇᐅᑎᖏᑦᑕ ᒥᒃᓵᓄᑦ. ᑕᐃᓐᓇ 

ᓄᓇᕗᒻᒥ ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ 

ᐊᓂᒍᖅᑎᑕᐅᓚᐅᖅᓯᒪᔪᖅ 2003-ᒥ ᐊᒻᒪᓗ ᑖᓐᓇ 

ᐱᔪᓐᓇᐅᑦ ᐊᑐᖅᑕᐅᓪᓗᓂ ᓄᓇᕘᓕᒫᒧᑦ ᐊᒻᒪᓗ 

ᐃᓚᐃᓐᓈᕆᔭᐅᔭᕆᐊᖃᖏᓐᓂᖅ 

ᐸᒡᕕᓴᒃᑕᐅᖃᑦᑕᕐᓂᖏᓐᓂᓪᓗ ᑕᒪᓐᓇ 

ᓴᖅᑭᔮᖅᑎᑕᐅᓪᓗᓂ. 

 

ᑕᐃᒪᓐᓇ ᐃᓚᐃᓐᓈᕆᔭᐅᓇᓱᒋᒍᑎᒃ 

ᐸᒡᕙᓴᒃᑕᐅᒍᑎᒡᓘᓐᓃᑦ ᐃᓄᖕᒧᑦ ᐱᓯᓂᓯᒧᑦ 

ᑎᒥᓐᖑᖅᑎᑕᐅᓯᒪᔪᒧᑦ ᒐᕙᒪᒃᑯᓐᓄᓪᓗ. 

 

ᑕᐃᒃᑯᐊ ᑲᑎᒪᔨᖏᑦ ᐊᖅᑯᑎᒋᔭᐅᔪᓐᓇᖅᑐᑦ 2016-

ᖑᑎᓪᓗᒍ ᑖᓐᓇ ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᓚᐅᖅᓯᒪᔪᖅ 

ᓴᐳᒻᒥᐅᓯᖅᑕᐅᓯᒪᓂᐊᕐᒪᑦ ᑕᐃᒃᑯᐊ 

ᐃᓚᐃᓐᓈᕆᔭᐅᖃᑦᑕᖅᑐᑦ ᐸᒡᕕᓴᒃᑕᐅᔪᓪᓗ 

ᖃᓄᐃᑦᑑᓂᖓ ᐃᓚᒋᐊᖅᖢᒍ. 

 

ᖃᓄᖅ ᑖᓐᓇ ᒥᓂᔅᑕ ᐊᐱᕆᔪᒪᔭᕋ 

ᐃᓚᐃᓐᓈᕆᔭᐅᓯᒪᓂᕐᒧᑦ ᐸᒡᕕᓴᒃᑕᐅᓯᒪᓂᕐᒧᓪᓗ 

ᐊᕐᓇᐅᓂᖓ ᐊᖑᑕᐅᓂᖓᓘᓐᓃᑦ ᐱᓪᓗᒍ 

ᑕᐃᒪᐃᑦᑐᓂᒃ ᐅᖃᐱᓘᑎᖃᖅᓯᒪᔪᖃᓕᖅᐹ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᒪᓕᒐᓕᕆᓂᕐᒧᑦ, 

ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᒃᑯᑦ) ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓚᐃᑦᓯᑑᓐ 

ᐊᐱᖅᑯᑎᒋᖕᒪᒍ ᑕᐃᓐᓇ ᑭᒃᑯᓕᒫᑦ ᐱᔪᓐᓇᐅᑖ 

ᐱᖁᔭᕐᔪᐊᖅ 2004−ᒥ ᓴᖅᑭᑕᐅᓚᐅᖅᓯᒪᔪᖅ ᐊᒻᒪᓗ 

ᓴᖅᑭᑕᐅᓯᒪᓪᓗᓂ ᐃᓄᓕᒫᑦ ᓄᓇᕗᒻᒥᐅᑕᐃᑦ 

ᐃᓚᐃᓐᓈᖅᑕᐅᖁᖏᖦᖢᒋᑦ.  

 

ᐊᒻᒪᓗ ᒥᔅᑕ ᓚᐃᑦᓯᑑᓐ ᓱᓕᔪᖅ 2016-ᒥ 

ᐋᖅᑭᒋᐊᖅᑕᐅᓚᐅᖅᓯᒪᔪᑦ ᐊᕐᓇᐅᓂᖓ 

ᐊᖑᑕᐅᓂᖓᓗ ᑕᒪᒃᑯᐊ ᐃᓚᓕᐅᔾᔭᐅᓪᓗᑎᒃ. ᑖᓐᓇ 

ᒪᓕᒐᖅ ᐃᓚᐃᓐᓈᕆᔭᕆᐊᖃᖏᒻᒥᔪᖅ ᐅᑯᓂᖓ, 

ᐅᕕᓂᖓᑕ ᑕᖅᓴᖓ, ᓇᑭᓐᖓᕐᒪᖔᑦ, 

ᓄᓇᖃᖅᑳᖅᓯᒪᔫᖕᒪᖔᑦ, ᐅᒃᐱᕐᓂᖓᓗ, ᐊᕐᕌᒍᖓ, 

ᐊᔪᕈᑎᓖᑦ, ᐊᕐᓇᐅᓂᖓ, ᐊᖑᑕᐅᓂᖓᓗ, 

ᐊᐃᑉᐸᖃᕐᓂᖓᓄᑦ, ᐃᓚᔮᕇᓪᓗ, ᓇᔾᔨᓂᖅ, 

ᒪᓕᒐᐃᑦ ᓯᖁᒥᖏᖦᖢᒋᑦ ᑮᓇᐅᔭᓕᐅᕐᓂᖅ 

ᐃᓱᒪᒋᔪᓐᓃᖅᑕᐅᓂᖅ ᐱᕋᔭᒃᑑᓐᓂᖅᑎᓪᓗᒍ 

ᐅᑕᐅᓯᕐᒧᑦ ᖁᔭᓈᖅᑕᐅᓚᐅᖅᓯᒪᖕᒪᑦ 

ᐃᖅᑲᖅᑐᒐᒃᓴᐅᔪᓐᓃᕈᑎᒋᓪᓗᓂᐅᒃ.  

 

2016 ᐊᒻᒪᓗ 2019 ᐊᑯᓐᓂᖓᓂᒃ, ᑲᑎᒪᔨᖏᑦ 

28−ᓂᒃ ᐅᖃᐱᓗᒡᕕᐅᓚᐅᖅᓯᒪᔪᑦ. ᐊᒻᒪᓗ 

ᖃᕋᓴᐅᔭᐃᑦ ᓯᖁᒥᓚᐅᖅᑎᓪᓗᒋᑦ ᑕᐃᒃᑯᐊ 

ᓈᓴᐅᑎᖏᑦ ᐅᓪᓗᒥᒧᑦ. ᓱᓕ ᑎᑭᖦᖢᒋᑦ 

ᐱᓯᒪᖏᑕᕗᑦ ᐊᒻᒪᓗ ᑲᑎᒪᔩᑦ ᑖᒃᑯᐊ 

ᐅᖃᐱᓗᒡᕕᐅᓚᐅᖏᑦᑐᑦ ᐊᕐᓇᐅᓂᖏᑦ 

ᐊᖑᑕᐅᓂᖏᓪᓗ ᐱᓪᓗᒋᑦ. ᑕᐃᒪᖓᓂᒃ 

ᐃᓚᓕᐅᔾᔭᐅᓚᐅᖅᓯᒪᖕᒪᑦ ᑕᒪᓐᓇ ᒪᓕᒐᕐᒧᑦ 

2016−ᒥ ᑭᓯᐊᓂ ᑕᐃᒃᑯᐊ ᑲᑎᒪᔩᑦ ᐊᑕᐅᓯᕐᒥᒃ 

ᐊᕐᓇᐅᓂᖓ ᐊᖑᑕᐅᓂᖓᓗ ᐱᓪᓗᒍ 

ᐅᖃᐱᓗᒡᕕᐅᓚᐅᖅᓯᒪᔪᑦ 2012-ᒥ. ᑖᓐᓇᓗ 

ᐋᖅᑭᒃᑕᐅᓚᐅᖅᓯᒪᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑖᒃᑯᐊᓕᒫᖅ ᐅᖃᐅᓯᕆᖕᒪᒋᑦ 

ᐃᓚᐃᓐᓈᕆᓂᖅ ᐱᓪᓗᒍ. ᐄ, ᑕᒪᒃᑯᐊ 

ᐱᕐᔪᐊᖑᔪᐃᓐᓈᓗᐃᑦ.  

ᐊᐱᖅᑯᑎᒋᔪᒪᓪᓗᒍ ᐅᓇ, ᑕᐃᒪᖓᓂᒃ 

ᐋᖅᑭᒋᐊᖅᑕᐅᓚᐅᖅᓯᒪᖕᒪᑦ 2016-ᒥ ᐱᖁᔭᕐᔪᐊᖅ 

ᐊᒻᒪᓗ ᐱᕐᔪᐊᖑᓂᖃᕐᒥᔪᖅ ᖃᓄᐃᓕᐅᖅᓯᒪᕕᓯ 

ᐃᓄᐃᑦ ᖃᐅᔨᒪᓂᐊᕐᒪᑕ ᖃᓄᐃᑦᑐᓂᒃ 

ᐱᔪᓐᓇᐅᑎᖃᕐᒪᖔᑦ ᐃᓚᐃᓐᓈᕆᔭᐅᓂᒃᑯᑦ 

ᐸᒡᕕᓴᒃᑕᐅᓂᒃᑯᓪᓗ. ᖁᔭᓐᓇᒦᒃ, ᐅᖃᖅᑏᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑎ. 

(ᑐᓵᔨᒃᑯᑦ) ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓚᐃᑦᓯᑑᓐ. 

ᐅᖃᖅᑲᐅᒐᒪ ᐊᑕᐅᓯᕐᒥᒃ 

ᐅᖃᐱᓗᒡᕕᐅᓚᐅᖅᓯᒪᔪᒍᑦ 2012−ᒥ ᐊᒻᒪᓗ 

2016-ᒥ ᐊᖅᑭᒋᐊᖅᑕᐅᖕᒪᑦ ᐱᖁᔭᕐᔪᐊᖅ 

ᐅᖃᐱᓗᒃᑐᖃᓚᐅᖏᑦᑐᖅ. 

 

ᐊᒻᒪᓗ ᑕᐃᒃᑯᐊ ᑲᑎᒪᔩᑦ 

ᑲᔪᖏᖅᓴᐅᑎᑎᒎᖅᑎᑦᑎᖃᑦᑕᖅᑐᑦ ᑖᒃᑯᐊ 

ᐅᓐᓂᕐᓗᒡᕕᐅᔪᓐᓇᖅᑐᑦ ᐊᔾᔨᐅᖏᑦᑐᒥᒃ 

ᒪᓕᒐᖃᖅᑎᑕᐅᖕᒪᑕ, ᖃᓄᐃᑦᑑᓂᖏᑦ, ᖃᓄᖅ 

ᖃᐅᔨᓴᖃᑦᑕᕐᓂᖏᑦ, ᑭᓯᐊᓂ ᑕᐃᒃᑯᐊ 

ᐱᔾᔪᑎᖃᖅᑐᑦ ᐅᔾᔨᕈᓱᒃᑎᑦᑎᓪᓗᑎᒃ ᖃᓄᐃᑦᑐᓂᒃ 

ᐱᕙᓪᓕᐊᔾᔪᓯᕐᓂᒃ ᐊᑐᖃᑦᑕᕐᒪᖔᑦ. ᑕᐃᒪᓐᖓᓂᑦ 

ᐅᔾᔨᖅᓱᕐᓂᕐᒧᑦ ᑐᕌᖓᔪᓂᒃ ᓴᖅᑭᑦᑎᓚᐅᖅᓯᒪᖏᑦᑐᑦ 

ᐊᕐᓇᐅᓂᖅ ᐊᖑᑕᐅᓂᕐᓗ ᐱᓪᓗᒍ. ᒫᓐᓇ 

ᐃᑭᐊᖅᑭᕕᒃᑰᖅᑎᓯᒪᔭᖏᑦ 

ᓄᑖᓐᖑᕆᐊᖅᑎᑕᐅᕙᓪᓕᐊᔪᑦ ᐊᒻᒪᓗ ᑕᒪᓐᓇ 

ᑕᖅᑭᖅ ᐃᓱᓕᓚᐅᖅᑎᓐᓇᒍ ᐱᔭᕇᖅᑕᐅᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, 

ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 912 - 5(2): ᓄᕙᓐᓇᕐᔪᐊᒧᑦ 

ᐅᐸᓗᖓᐃᔭᖅᓯᒪᓂᖅ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᐅᓪᓛᒃᑯᑦ. 

ᐸᓐᓂᖅᑑᕐᒥᐅᑕᐃᓪᓗ ᐅᓪᓗᒃᑰᖅᑲᒃᑲ. ᓯᕗᓪᓕᖅᐹᒥᒃ  

ᐊᖏᔪᒐ ᐄᕙ ᐅᓪᓗᒥ ᓇᓪᓕᐅᑎᒻᒪᑦ 

ᐅᓪᓗᖃᑦᑎᐊᖁᕙᕋ ᓇᓪᓕᐅᓐᓂᖅᓯᐅᖅᑎᓪᓗᒍ.  

 

ᐊᐱᖅᑯᑎᒋᓂᐊᖅᑕᕋ ᐅᓪᓛᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ. ᑖᓐᓇ 

ᒪᓕᒐᓕᐅᖅᑎᐅᖃᑎᒪ ᒥᔅᑕ ᒪᐃᓐ 

ᐅᖃᐅᓯᕆᕋᑖᖅᑕᖓᑕ ᒥᔅᓵᓄᑦ ᑕᐃᓐᓇ ᑰᕕᑦ 19 

ᐅᖃᐅᓯᐅᖏᓐᓇᑦᑎᐊᕐᖓᑦ ᓇᐅᒃᑯᑐᐃᓐᓇᖅ 

ᐱᕙᓪᓕᐊᔪᒃᑯᓪᓗ ᐅᓇᓗ ᐅᖃᓕᒫᓚᐅᕐᒥᒐᒪ ᐋᑐᕚᒥ 

ᐱᑕᖃᖅᑐᒥᓂᐅᒋᐊᖅ ᐊᑕᐅᓯᕐᒥᒃ ᑕᐃᒃᑯᐊᓗ 

ᐋᓐᓂᐊᕕᓕᐊᖃᑦᑕᖅᑐᐃᑦ ᐃᓱᒫᓘᑎᒋᓪᓗᒋᑦ 

ᐅᐃᒻᒪᐃᒐᓱᐊᕐᓗᓂ ᐱᔪᒥᓇᖏᑦᑑᒐᓗᐊᖅ. 

 

ᐃᓛᒃ ᐅᐃᒻᒪᐃᓇᓱᐊᖏᑦᑐᖓᑦᑕᐅᖅ. ᑭᓯᐊᓂ 

ᑐᑭᓯᐅᒪᒃᑲᓐᓂᕆᐊᖃᕐᒥᒐᑦᑕ ᖃᓄᖅ 

ᐋᖅᑭᔅᓯᒪᓂᐊᕐᒪᖔᑕ ᐸᕐᓈᕆᔭᖃᖅᓯᒪᖕᒪᖔᑕᓗ 

ᐋᓐᓂᐊᕕᓕᐊᖅᓯᒪᔪᑦ ᑕᐃᒃᑯᐊᓗ ᖃᐅᔨᒪᓪᓗᑕ 

ᓛᒐᒦᖃᑦᑕᖅᑐᑦ ᖃᐅᑕᒫᑦᑎᐊᖅ 

ᐋᓐᓂᐊᕕᓕᐊᖅᑐᖃᕐᖓᑦ ᓇᓪᓕᐊᓐᓄᑦ. ᐅᓐᓄᒃᑯᓪᓗ 

ᑲᑎᑉᐸᑦᑐᑎᒃ ᑕᐃᒃᑯᐊᓗ ᐃᓚᖏᑦ ᓴᓐᖏᓪᓚᕆᒻᒪᑕ 

ᑎᒥᒃᑯᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓄᖅ 

ᐸᕐᓈᕆᔭᖃᖅᓯᒪᒻᒪᖔᑕ ᑕᒪᔅᓱᒥᖓ 

ᐱᔾᔭᐃᒃᑯᑎᔅᓴᒃᑲᓐᓂᖅ ᐱᓗᐊᖅᑐᒥᒃ ᑕᐃᒃᑯᐊ 

ᐋᓐᓂᐊᕕᓕᐊᖅᓯᒪᔪᓄᑦ ᑖᕙᓂ ᐋᑐᕚᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐃᒃᐱᒋᑦᑎᐊᖅᑕᕋ ᐊᐱᖅᑯᑎᖓ 

ᑕᐃᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒪᓕᒐᓕᐅᖅᑎᐅᖃᑎᓐᓄᑦ, ᐃᓄᐃᑦ ᑕᐃᒪ 

ᖃᐅᔨᒪᖕᒪᑕ ᑐᓴᐅᒪᓪᓗᑎᒡᓗ ᑖᔅᓱᒥᖓᓗ. 

 

ᐅᖃᖅᑏ, ᒫᓐᓇᐅᔪᖅ ᑖᒃᑯᐊ ᐊᑐᓕᖁᔭᐅᔪᖅ 

ᐃᓅᓕᓴᐃᔨᓄᑦ ᑲᓇᑕᒥ, ᐅᖃᖅᑏ, ᑕᐃᒪ 

ᖃᐅᔨᒪᔪᐃᓐᓇᐅᒐᔅᓯ ᓴᖅᑭᔮᖅᑐᒻᒪᕆᐅᖕᒪᑦ 

ᑐᓴᐅᑎᑎᒍᑦ ᑕᐃᒫᒃ ᑕᐃᔪᒪᒍᕕᐅᒃ. ᐅᖃᖅᑏ, ᐄ, 

ᖃᐅᔨᒪᑦᑎᐊᖅᑐᒍᑦ ᐃᑲᕐᕋᑕᒫᑦ 

ᐊᓯᔾᔨᖅᐸᓪᓕᐊᖏᓐᓇᕐᒪᑦ ᖃᐅᔨᒪᒐᒪ ᐊᒻᒪᓗ 

ᒪᓕᒐᓕᐅᖅᑏᑦ ᖃᐅᔨᒪᐃᓐᓇᕐᒪᑕ ᑕᒪᑐᒥᖓ. ᐊᒻᒪᓗ 

ᐊᑐᐃᓐᓇᐅᑎᑦᑎᒐᒪ. 

 

ᒫᓐᓇ ᒪᓕᒐᓕᐅᖅᑎᓕᒫᑦ ᐅᓪᓗᒥ ᑲᑎᒪᔭᕇᕈᑦᑕ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕝᕙᓘᓐᓃᑦ ᖃᐅᒃᐸᑦ ᐅᓪᓛᒃᑯᑦ ᑖᒃᑯᐊ ᓘᒃᑖᑦ 

ᐊᖓᔪᖅᑳᖓᓐᓄᑦ ᐃᒪᓐᓇ 

ᑐᓴᐅᒪᑦᑎᐊᒃᑲᓐᓂᕐᓂᐊᕐᒪᑕ ᓄᓇᒥᓄᑦ ᐅᑎᕈᑎᒃ 

ᑖᓐᓇ ᒫᓐᓇ ᓴᖅᑭᔮᖅᑎᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ 

ᑕᒪᔅᓱᒥᖓ ᑭᐅᑦᑎᐊᕐᖓᑦ. ᑕᐃᒃᑯᐊ 

ᐅᖃᐅᓯᕆᕋᑖᖅᑕᒃᑲ ᓛᒐᒦᖃᑦᑕᖅᑐᐃᑦ ᐊᒻᒪᓗ 

ᐊᓯᖏᓐᓂᐅᒐᓗᐊᖅ ᑐᔪᕐᒥᕕᓐᓃᖃᑦᑕᖅᑐᐃᓪᓗ 

ᖃᓄᖅ ᐃᑲᔪᖅᑕᐅᕙᑦ ᒫᓐᓇ? 

ᐱᔾᔭᐃᒃᑯᑎᔅᓴᒃᑲᓐᓂᕐᓄᑦ ᐃᑲᔪᖅᑕᐅᕙᑦ? ᐅᕝᕙᓗ 

ᖃᐅᔨᒪᑎᑕᐅᑦᑎᐊᖅᑲᑦ? 

ᐅᔾᔨᕈᓱᒃᑲᓐᓂᕈᓐᓇᖁᓪᓗᒋᑦ ᑕᒪᔅᓱᒥᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᑖᓐᓇ 

ᐅᓗᕆᐊᓇᕐᓂᖓ ᐊᑦᑎᒃᑑᖕᒪᑦ ᑲᓇᑕᒥ. ᓄᓇᕗᒻᒥ 

ᑖᓐᓇ ᐅᖃᓚᐅᕈᓗᐊᖅᑎᓪᓗᒍ ᐃᒻᒥᓂᒃ 

ᐅᔾᔨᖅᓱᑦᑎᐊᖁᓪᓗᒍ ᖃᐅᔨᒪᔪᖓ 

ᖃᓂᒪᓇᖅᑐᖅᑕᖃᖅᑐᖅ ᑕᖅᑳᓂ, 

ᖃᐅᔨᒪᔭᕆᐊᖃᕋᑦᑕᓗ ᑕᐃᒫᒃ ᑲᖐᓱᕈᔪᒃᑯᑦᑕ 

ᖃᓂᒪᔪᒥᒃ ᑕᐃᒪᐃᑦᑐᒧᑦ ᖃᓂᒃᓴᕐᓂᕈᑦᑕ 

ᐅᕝᕙᓘᓐᓃᑦ ᖃᓂᒪᔪᒧᑦ ᐃᒻᒥᓂᒃ 

ᐅᔾᔨᓱᑦᑎᐊᖁᓪᓗᒋᑦ. ᐃᒻᒥᓂᒃ ᐅᔾᔨᖅᓱᕐᓂᕐᓕ 

ᑐᑭᖃᖅᑐᖅ ᖃᐅᔨᒪᑦᑎᐊᕋᓱᒡᓗᒋᑦ ᖃᓄᖅ 

ᐃᒃᐱᖕᓂᐊᓕᕐᒪᖔᖅᐱᑦ. ᐊᓂᕐᓂᑭᒃᑯᕕᑦ ᐆᓇᕈᕕᑦ 

ᐃᒪᓐᓇ ᖁᐃᖅᓱᑲᑕᒃᑯᕕᑦ ᑕᐃᒪᐃᓕᐅᖅᑐᖃᖅᐸᑦ 

ᐃᓄᑑᓗᑎᑦ ᐊᓂᑦᑕᐃᓕᓗᑎᑦ.  

 

ᑕᐃᒫᒃ ᐋᓐᓂᐊᕕᖕᒧᑦ ᐅᖄᓚᓗᑎᑦ ᐅᕝᕙᓘᓐᓃᑦ  

ᐊᐱᖅᑯᑎᓂᒃ ᑭᐅᖃᑦᑕᓚᐅᕐᓗᑎᑦ ᓄᓇᕗᑦ 

ᓯᓚᑖᓅᕐᓂᕐᒪᖔᖅᐱᑦ ᐅᔾᔨᖅᓱᐃᓐᓇᕐᓂᐊᖅᑕᕗᑦ.  

ᑭᒃᑯᓕᒫᑦ ᑕᐃᒪᓐᓇ ᓄᓇᕐᔪᐊᕐᒥ ᑖᔅᓱᒥᖓ 

ᖃᐅᔨᒪᖏᑦᑐᖅᑕᖃᖅᑰᕈᓐᓃᕐᒪᑦ. 

 

ᑖᒃᑯᐊ ᑎᒥᐅᔪᓕᒫᑦ ᑕᐃᒪᐃᑦᑕᐃᓕᑎᑦᑎᓂᕐᒧᑦ 

ᐅᔾᔨᖅᓱᖅᑕᐅᖁᔭᖏᑦ ᐊᒻᒪᓗ ᐅᐊᓴᖅᓯᒪᑦᑎᐊᕐᓗᓯ 

ᐊᒻᒪᓗ ᖃᖓᑕᓲᒃᑰᖃᑦᑕᕈᔅᓯ. 

ᐊᓯᖏᓐᓂᓗ ᐱᓯᓂᓯᖑᔪᓂᒃ ᑐᓴᐅᒪᑎᑦᑎᔨᐅᔪᓂᓛᒃ 

ᓴᓗᒪᔭᕆᐊᖃᒃᑲᓐᓂᕐᓂᕐᒥᒃ ᐊᒻᒪᓗ ᐋᓐᓂᐊᕖᑦ 

ᐱᓕᕆᖃᑎᒋᔭᕗᑦ ᐅᔾᔨᕈᓱᑦᑎᐊᕐᒪᑕ ᑕᒪᑐᒥᖓ 

ᓇᐅᑦᑎᖅᓱᐃᓐᓇᖅᑕᕗᑦ ᐊᒻᒪᓗ ᐱᐅᓂᖅᐹᓂᒃ 

ᐊᑐᖃᑦᑕᕐᓂᐊᖅᑐᒍᑦ.  

 

ᑕᐃᒫᒃ ᓘᒃᑕᓂᒃ ᐅᖃᐅᔾᔭᐅᖃᑦᑕᕐᓂᐊᖅᑐᒍᑦ 

ᑕᕝᕙᖓᑲᐅᑎᒋ ᐋᖅᑭᒃᓯᖃᑦᑕᕈᒪᖏᓐᓇᑦᑕ ᓲᖃᐃᒻᒪ 

ᐃᒃᐱᖕᓇᖅᑐᒻᒪᕆᐅᔪᓐᓇᕐᒪᑦ ᑖᓐᓇᓗ 

ᑲᑉᐱᐊᒋᔭᐅᓪᓗᓂ ᐃᓄᖕᓂᒃ ᑭᓯᐊᓂ 

ᐃᓅᓕᓴᕋᒃᓴᐅᖕᒪᑕ, ᓴᐳᒻᒥᓇᓱᖕᓂᕐᒥᒃ ᓇᖕᒥᓂᖅ. 

ᑕᐃᒫᒃ ᓴᓗᒪᓇᓱᑦᑎᐊᕐᓗᓯ ᐊᒻᒪᓗ 

ᐅᖃᐅᓯᐅᖏᓐᓇᕐᒪᑦ ᑐᓴᐅᑎᑎᒍᑦ ᑕᐃᒫᒃ 

ᑲᔪᖏᖅᓴᖅᐸᒃᑲ ᑲᑉᐱᐊᓱᖏᓪᓗᑎᒃ ᐅᐃᒻᒪᖏᓪᓗᓯ 

ᐊᒻᒪᓗ ᓂᕆᐅᑦᑎᐊᖅᐳᖓ ᐱᕙᓪᓕᐊᓂᐊᕐᓂᖓᓂᒃ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐅᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᖓᓂᒡᓗ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑎ, (ᑐᓵᔨᒃᑯᑦ) 

ᐃᓱᒪᒐᓗᐊᕋᑦᑕ ᓯᐊᒻᒪᒃᑐᐊᓘᖁᓇᒍ ᑕᐃᒃᑯᐊᓗ 

ᐅᓗᕆᐊᓇᖅᑐᒦᓐᓂᖅᐹᑦ ᑕᐃᒪᐅᖕᒪᑕ. ᐃᓚᖏᓪᓗ 

ᑎᒥᒥᒍᑦ ᓴᓐᖏᑦᑐᑯᓘᖕᒪᑕ ᐃᓱᒫᓗᓇᕐᒪᑦ 

ᑕᐃᒪᐃᖁᓇᖏᑦᑑᒐᓗᐊᑦ ᓛᒐᒥ ᐅᕝᕙᓘᓐᓃᑦ 

ᑐᔪᕐᒥᕕᖕᓃᑦᑐᑦ ᐅᓐᓄᒃᑯᑦ ᑲᑎᖃᑦᑕᕐᒪᑕ ᐊᒻᒪᓗ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᖃᑎᒌᒃᐸᒃᖢᑎᒃ. ᑭᓯᐊᓂᓕ ᑕᐃᒪᐃᑦᑐᖃᖅᑐᒥᒃ 

ᑭᓱᓂᒃ ᐃᓕᓯᒪᔪᖃᖅᐸ ᑕᒪᒃᑯᐊ ᐃᓄᐃᑦ 

ᐅᓗᕆᐊᓇᖅᑐᒦᖁᓇᒋᑦ ᐃᒡᓗᕈᓯᖅᐸᖕᒥᒃ 

ᓴᓂᕐᕙᐃᓯᒪᔪᖅᑲᐃ ᐸᖅᑭᔭᐅᔪᖃᕆᐊᖃᕐᓂᖅᐸᑦ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒃᑯᐊ ᒪᓕᒐᓕᐅᖅᑏᑦ 

ᐅᖃᐅᑎᑦᑎᐊᕈᒪᕙᒃᑲ ᑕᖅᑲᒃᑯᐊᓗ ᑕᐃᒫᒃ 

ᐋᓐᓂᐊᕕᓕᐊᖅᓯᒪᔪᑦ ᓄᓇᕗᑦ ᓯᓚᑖᓂ ᑖᒃᑯᐊ 

ᐊᕕᒃᑐᖅᓯᒪᓪᓗᑎᒃ ᑐᐊᕕᕐᓇᖅᑐᓕᕆᓂᖅ 

ᐸᕐᓇᒃᓯᒪᖕᒪᑦ. ᐸᕐᓇᐅᑎᓂᒃ ᐱᑕᖃᖅᐸᒌᕋᑦᑕ 

ᑐᑭᓕᐅᑎᓪᓗᒍ ᐋᑐᕚᒥ, ᐋᓐᑎᐅᕆᔪ ᐊᒻᒪ ᐊᑐᕚᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦᑕᐅᖅ ᓇᖕᒥᓂᖅ 

ᐸᕐᓇᒃᓯᒪᖕᒪᑕ ᑕᒪᒃᑯᓂᖓ ᖃᓄᖅ ᑲᒪᒋᔭᖃᕋᔭᕐᒪᖔᑕ 

ᑕᐃᒪᐃᑦᑐᖃᓕᕐᓂᖅᐸᑦ. 

ᐃᓕᖅᑯᓯᖃᐅᑎᒋᒐᔭᖅᑕᖏᓐᓂᒃ ᑕᐃᒪᐃᒻᒪᑦ 

ᐅᐸᓗᖓᐃᖅᓯᒪᑦᑎᐊᖅᑐᑦ. ᐱᖏᖕᓇᓗᐊᖏᑦᑐᑦ. 

ᑕᐃᒃᑯᐊ ᓛᒐᒦᑦᑐᑦ ᐋᑐᕚᒥ, ᓛᒐᒦᑦᑐᑦ ᐋᓐᑎᐅᕆᔪᒥ 

ᐋᑐᕚᒥᓗ ᑲᒪᒋᔭᐅᓂᖏᓐᓄᑦ ᐱᒪᑦᑐᒃᑕᐅᑦᑎᐊᕋᔭᖅᑐᑦ 

ᐋᓐᑎᐅᕆᔫᑉ ᐋᑐᕚᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᖏᓐᓄᑦ ᐊᒻᒪᓗ ᓛᒐ 

ᐱᓯᓂᓯᐅᖕᒪᑦ ᓇᐅᑦᑎᐅᒪᕕᐅᑦᑎᐊᖅᑐᖅ 

ᐋᓐᓂᐊᕕᓕᐊᖅᓯᒪᔪᑦ ᑲᒪᒋᔭᐅᑦᑎᐊᕈᑎᒃᓴᖏᓐᓄᑦ. 

ᐃᓱᒫᓗᓇᖅᑐᖃᓕᑐᐊᕐᓂᖅᐸᑕᓗ 

ᑲᒪᒋᔭᐅᑦᑕᐅᑎᒋᒐᔭᖅᖢᑎᒃ. 

 

ᐅᖃᖅᑏ, ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐅᖃᖅᑲᐅᖕᒪᑦ, ᖃᐅᑕᒫᑦᑎᐊᖅ ᓄᑖᓂᒃ 

ᑐᓴᒐᒃᓴᖅᑕᖃᐃᓐᓇᕐᒪᑦ ᑕᒪᑐᒪ ᒥᒃᓵᓄᑦ. ᐱᓕᕆᕕᐅᔪᑦ 

ᐊᐅᓚᑦᑎᔨᓕᒫᑦᑎᐊᖏᓐᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ. 

ᑕᒪᓐᓇ ᐱᒪᑐᒃᑕᐅᑦᑎᐊᖅᑐᖅ 

ᓇᐅᑦᑎᐅᒪᔾᔪᑎᒃᓴᖏᓐᓄᓪᓗ 

ᐅᐸᓗᖓᐃᖅᓯᒪᑦᑎᐊᕋᓱᖕᒪᑕ. ᖃᐅᑕᒫᓪᓗ 

ᐃᑲᕐᕋᑕᒫᐸᓗᒃ ᐊᓯᔾᔨᖅᐸᓪᓕᐊᖏᓐᓇᕐᒪᑦ. ᐊᒡᓛᑦ 

ᓯᕿᕐᖑᔭᐅᑦ ᐃᖏᕐᕋᓂᖓ ᒥᓂᑦ ᒪᓕᒃᖢᒍ 

ᐊᓯᔾᔨᖅᐸᓪᓕᐊᖏᓐᓇᕐᒪᑕ. ᑐᓴᐅᒪᑎᑦᑏᓐᓇᕐᓂᐊᖅᑐᒍᑦ 

ᐃᓄᓕᒫᑦ ᑐᓴᐅᒪᒋᐊᓕᖏᓐᓂᒃ ᖃᐃᑕᐅᕙᓪᓕᐊᔪᑦ 

ᒪᓕᒡᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 913 - 5(2): ᒪᑭᒋᐊᖅᑕ ᐃᓄᓐᓂᒃ 

ᐱᓕᒻᒪᒃᓴᐃᓂᕐᒧᑦ ᑎᒥᐅᔫᑦ ᐱᓕᕆᓯᒪᔭᖏᑦ 

ᐊᑭᓕᖅᑑᑎᒥᓂᖏᓪᓗ (ᖃᐃᕐᓂᖅ) 

 

ᖃᐃᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᐸᕋ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᒥᓂᔅᑕ ᐅᖃᓚᐅᖅᓯᒪᖕᒪᑦ ᑕᕝᕙᓂᒎᖅ 

ᑲᑎᒪᔨᐅᖃᑕᐅᖕᒥᒐᒥ ᒪᑭᒋᐊᖅᑕ ᐃᓄᐃᑦ 

ᐃᓕᓐᓂᐊᕐᓂᖅ ᑯᐊᐳᕇᓴᒃᑯᖏᓐᓄᑦ. (ᑐᓵᔨᒃᑯᑦ) 

ᐅᖃᖅᑏ, ᐅᖃᓚᐅᖅᑕᖏᑦ ᑕᐃᒍᕈᒪᒐᒃᑭᑦ 

ᐃᒪᐃᓕᔪᑦ “ᐋᖅᑭᒃᓯᓗᑎᒃ ᑮᓇᐅᔭᖃᖅᑎᑦᑎᓗᑎᒃ 

ᐊᓯᖏᑎᒍᓪᓗ ᐃᑲᔪᖅᑕᐅᔾᔪᑎᒋᒋᐊᓕᖏᑎᒍᑦ 

ᐱᓕᒻᒪᒃᓴᖅᑕᐅᔾᔪᑎᒃᓴᖏᓐᓄᑦ 

ᐃᓕᓐᓂᐊᖅᑎᑕᐅᒃᑲᓐᓂᕈᑎᖏᓐᓄᓪᓗ ᐃᓄᐃᑦ 

ᐱᓕᕆᔪᓐᓇᖅᓯᑦᑎᐊᖁᓪᓗᒋᑦ 

ᐃᖅᑲᓇᐃᔮᒃᓴᖅᑖᕈᑎᒃᓴᖏᓐᓄᓗ 

ᐱᔪᓐᓇᕐᓂᕆᖁᔭᐅᓯᒪᔪᓄᑦ ᐊᖑᒻᒪᑎᔾᔪᑎᒃᓴᖏᓐᓄᑦ 

ᐃᖅᑲᓇᐃᔮᖃᓕᕈᓐᓇᐅᑎᒃᓴᖏᓐᓄᑦ.”  

 

ᐅᖃᖅᑏ, ᑕᐃᒃᑯᐊ ᑕᐃᒪ ᐃᑲᔪᖅᓱᕋᓗᐊᕆᕙᒃᑲ 

ᑖᒃᑯᐊ ᒪᑭᒋᐊᖅᑕ ᑯᐊᐳᕇᓴᒃᑯᖏᑦ. ᐆᒥᖓᓕ, 

ᐅᖃᖅᑮᑦ, ᒪᑯᐊ ᓄᓇᓕᕋᓛᖑᔪᐃᑦ ᐆᒃᑑᑎᒋᓗᒍ 

ᓴᓂᕋᔭᒡᓗ ᑕᒪᒃᑯᓂᖓ ᑖᔅᓱᒥᖓ 

ᖃᐅᔨᒪᓗᐊᖅᑐᒃᓴᐅᖏᒻᒪᑕ ᖃᓄᖅ ᑕᒪᓐᓇ 

ᐊᐅᓚᖃᑦᑕᕐᒪᖔᑦ ᐊᒻᒪᓗ ᐅᒃᐱᕈᓱᒃᑲᓗᐊᕆᕗᖓ 

ᐱᒻᒪᕆᐅᓪᓗᓂᓗ ᑖᒃᑯᐊ ᒪᑭᒋᐊᖅᑕᒃᑯᑦ ᐃᓄᐃᑦ 

ᐃᓕᓐᓂᐊᖅᑐᓂᒃ ᑯᐊᐳᕇᓴᖏᑦ ᖃᓄᕐᓕ ᑕᐃᒪ 

ᑕᒪᓐᓇ ᒪᑭᒋᐊᖅᑕ ᑭᒡᒐᖅᑐᐃᕝᕕᒋᔭᓐᓄᑦ ᐊᒥᑦᑐᕐᒧᑦ 

ᖃᓄᖅ ᑐᑭᓯᒋᐊᖅᑎᒃᑲᓐᓂᕈᓐᓇᖅᐱᒋᑦ ᖃᓄᖅ 

ᐊᐅᓚᓂᖃᖃᑦᑕᕐᒪᖔᑦ, ᖃᓄᕐᓗ 

ᐃᖏᕐᕋᓂᖃᖃᑦᑕᕐᒪᖔᑦ, ᖃᓄᕐᓗ 

ᑐᒃᓯᕋᕈᓐᓇᕐᒪᖔᑕ?  

 

ᑲᑎᒪᒃᑲᓐᓂᓕᕈᔅᓯᖃᐃ ᑕᒪᓐᓇ 

ᓂᓪᓕᐅᑎᒋᔪᓐᓇᕋᔭᖅᐱᐅᒃ ᑕᐃᑲᓂ ᒪᑭᒋᐊᖅᑕ 

ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ ᑖᒃᑯᐊ ᐊᐱᖅᑯᑎᒋᔭᖏᑦ 

ᒪᑭᒋᐊᖅᑕᒃᑯᑦ ᒥᒃᓵᓄᑦ ᐄ, ᑕᒪᓐᓇ 

ᓴᖅᑭᑎᑦᓯᖁᓗᒋᑦ ᑖᒃᑯᐊ ᒪᑭᒋᐊᖅᑕᒃᑯᑦ 

ᑐᕌᖅᑕᖏᓐᓂᒃ ᖃᓄᕐᓗ ᐃᓕᓐᓂᐊᒐᒃᓴᐃᑦ 

ᓴᖅᑭᓐᓂᖅᐸᑕ ᑖᒻᓇ ᐊᖅᑯᑎᒋᓗᓂᔾᔪᒃ ᖃᓄᖅ 

ᐃᓄᐃᑦ ᓄᓇᖅᑲᑎᕗᓂᓛᒃ ᖃᓄᖅ ᑕᒡᕙᖓᑦ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐅᓕᕐᕕᒃᓴᖅᑕᖃᕈᓐᓇᕐᒪᖔᑕ ᑐᑭᓯᒋᐊᕈᑎᒥᒃ 

ᑐᓴᕈᑎᒥᒃ ᐋᖅᑭᒃᓯᖁᔪᓐᓇᖅᑕᕗᑦ ᑲᑎᒪᓕᕐᒥᒍᑉᑕ 

ᐊᐅᔭᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐆᒥᖓ 

ᑐᑭᓯᒋᐊᒃᑲᓐᓂᕈᒪᓕᕆᕗᖓ. ᒥᓂᔅᑕ ᖃᔅᓯᓂᒃ 

ᐱᓕᕆᐊᒃᓴᓂᒃ ᑕᕝᕙᖓᑦ ᒪᑭᒋᐊᖅᑕᓂᒃ ᐃᓄᐃᑦ 

ᐃᓕᓐᓂᐊᖅᑐᓂᒃ ᑯᐊᐳᕇᓴᒃᑯᖏᓐᓂᒃ 

ᓴᖅᑭᔮᖅᑐᖃᓚᐅᖅᐸ ᐃᒡᓗᓕᖕᒥᓪᓘᓐᓃᑦ 

ᓴᓂᕋᔭᖕᒥᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑐᑭᓯᑦᑎᐊᓐᖏᒃᑲᓪᓚᒃᖢᖓ 

ᖃᓄᐃᑦᑐᓂᒃ ᐃᖅᑲᓇᐃᔮᒃᓴᓂᒃ ᓴᓇᔭᒃᓴᓂᖅ 

ᓴᖅᑭᑦᑐᖃᓚᐅᕐᒪᖔᑦ. ᓴᓇᔭᒃᓴᓂᒃ 

ᓴᖅᑭᑦᑐᖃᓚᐅᖅᑰᖏᑦᑐᖅ ᑖᒃᑯᓄᖓᑦ ᑭᓯᐊᓂ 

ᓴᓇᔪᒪᓂᒃ ᐱᔪᒥᓵᕈᑎᓂᒃ 

ᓴᖅᑭᑦᑐᖃᓚᐅᖅᓯᒪᓐᓂᖅᐸᑦ ᖃᐅᔨᒪᓐᖏᓚᖓ. 

ᑲᑎᒪᔨᐅᓚᐅᖅᑎᓐᓇᖓ ᑕᐃᒃᑯᐊ ᐱᓇᔭᓚᐅᕐᒪᑕ. 

 

ᑭᓯᐊᓂ ᑕᒪᒃᑯᓂᖓ ᓴᖅᑭᑦᑐᖃᓲᖑᖕᒥᖕᒪᑦ 

ᐃᓕᓐᓂᐊᕐᓂᖅᑕᖃᕐᓂᐊᖅᑐᑦ ᐆᒃᑐᕈᒪᔪᓂᒃ ᑖᒃᑯᐊ 

ᑭᑐᑦ ᐆᒃᑐᕈᓐᓇᕐᓂᕆᔭᖏᓐᓂᒃ ᖃᓄᐃᑦᑐᓂᒡᓗ 

ᐱᓕᕆᐊᖃᖅᑐᑦ ᐆᒃᑐᕈᓐᓇᕐᓂᕆᔭᖏᓐᓂᒃ. 

ᑕᒪᒃᑯᓂᖓ ᓴᖅᑭᑦᑐᖃᕋᔭᓚᐅᖅᑐᖅ ᑭᓯᐊᓂ 

ᓴᓇᔭᒃᓴᓪᓚᑦᑖᓂᒃ ᑕᕝᕗᖓ ᐱᑕᖃᓚᐅᕐᒪᖔᑦ 

ᖃᐅᔨᒪᓐᖏᓚᖓ. ᐃᒃᓯᕙᐅᑖᖅ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓᓂᒃ ᐃᓚᒋᐊᕈᑎ 

ᐊᒻᒪᓗ ᑭᖑᓪᓕᖅᐹᕆᓕᕐᓗᒍ, ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᐅᖃᖅᑏ, 

ᑐᑭᓯᓇᖅᑎᑦᑎᐊᕐᓗᒍ ᐊᐱᖅᑯᑎ. ᑕᐃᒪ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᖑᔪᓂᒃ 

ᑮᓇᐅᔭᖃᖅᑎᑦᑎᓚᐅᖅᐸ ᐃᒡᓗᓕᖕᒧᑦ 

ᓴᓂᕋᔭᖕᒧᓪᓘᓐᓃᑦ? ᑕᐃᒪᐃᑉᐸᑦ ᖃᑦᓯᐅᓚᐅᖅᐸᑦ, 

ᐱᑕᖃᕐᓂᖅᐸᑦ ᒥᓂᔅᑕ ᓴᖅᑭᑦᑎᔪᓐᓇᖅᐸᑦ ᖃᑦᓯᑦ  

ᐱᓕᕆᐊᖑᔪᑦ ᑮᓇᐅᔭᖃᖅᑎᑕᐅᓚᐅᖅᐸᑦ 

ᑐᓂᔭᐅᔪᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑏ, ᑐᑭᓯᕙᕋ 

ᐊᐱᖅᑯᑎᒋᔮ. ᐋᒃᑲ ᐆᒃᑐᕋᐅᑎᑕᖃᓚᐅᓐᖏᑦᑐᖅ 

ᑕᐃᑯᖓ ᑐᕌᖅᑐᓂᒃ ᓴᓂᕋᔭᖕᒧᓪᓗ, ᐃᒡᓗᓕᖕᒧᓪᓗ. 

ᐅᖃᖅᑎᑦᓯᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐊᕐᕕᐊᑦ−ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ ᐊᐃᑉᐹᓂᒃ 

ᐊᐱᖅᑯᑎᒃᓴᖃᕐᓂᐊᕈᕕᑦ, ᒥᔅᑐ ᒪᐃᓐ. 

 

ᐊᐱᖅᑯᑦ 914 - 5(2): ᓄᕙᓐᓇᕐᔪᐊᒧᑦ 

ᐅᐸᓗᖓᐃᔭᖅᓯᒪᓂᖅ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ, ᐃᓕᑕᕆᒃᑲᓐᓂᕋᒻᒪ. 

ᐅᖃᖅᑎᑦᓯᔩ ᐱᕙᓪᓕᐊᑎᑦᓯᔨᒃᑯᓄᓪᓗ 

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕ ᐊᐱᖅᓱᕈᐊᖅᖢᒍ 

ᓂᑯᕕᑦᑐᖓ. 

 

ᑖᒻᓇ ᓱᓕ ᐱᔾᔪᑎᒋᓪᓗᒍ ᓄᕙᖕᓇᖅ Covid 19. 

ᑕᐃᒪ ᒪᑦᓯ 10-ᖑᑎᓪᓗᒍ ᐅᑯᐊ ᑎᖕᒥᓲᖅᑐᓕᕆᔩᑦ 

ᑲᓇᐃᑎᐊᓐ ᓄᐊᑦ, ᑐᓴᖅᑎᑦᓯᔾᔪᑎᒥᒃ ᓴᖅᑮᓚᐅᕐᒪᑕ 

ᐃᓄᖕᓄᑦ ᓄᓇᕗᒻᒥᐅᓄᑦ ᑐᕌᖓᔪᒥᒃ. 

ᐅᖃᖅᓯᒪᑦᓱᓂ, (ᑐᓵᔨᑎᒍᑦ) “ᖃᐅᔨᒪᑦᑎᐊᖅᑐᒍᑦ 

ᑕᐃᒪ ᐱᔭᕆᐊᖃᖅᑐᒻᒪᕆᐅᔪᑦ ᐱᔨᑦᑎᕋᐅᑖ 

ᓄᓇᓕᖕᓄᑦ ᑎᒥᐅᔪᓄᓪᓗ ᐅᕙᑦᑎᓐᓄᑦ ᑐᕚᖅᑐᑦ 

ᑭᓯᐊᓂ ᖃᐅᔨᒪᐃᓐᓇᐅᔭᕋᓱᒋᐊᖃᕋᑦᑕ ᑕᒪᑐᒥᖓ.” 

ᐅᖃᖅᑏ, ᑖᓐᓇ ᐅᖃᐅᓯᖅ ᓴᖅᑭᑦᑎᖁᓂᕐᒧᑦ 

ᐱᒻᒪᕆᐅᓂᖓᓂᒃ ᑕᒪᒃᑯᐊ ᐃᖏᕐᕋᔾᔪᑎᕗᑦ 

ᑲᔪᓯᑦᑎᐊᕋᓗᐊᕐᒪᖔᑕ ᐊᒻᒪᓗ ᑕᐃᒪᐃᑦᑕᐃᓕᒪᓂᖅ.  

 

ᐊᐱᖅᑯᑎᒐ ᓯᕗᓪᓕᖅᐹᖅ ᒥᓂᔅᑕᒧᑦ. ᖃᓄᒃᑲᓐᓂᖅ 

ᐱᓕᕆᓯᒪᕙᑦ ᓄᓇᕗᑦ ᒥᑦᑕᕐᕕᖏᓐᓂ 

ᓴᐳᒻᒥᖁᓪᓗᒋᑦ ᓇᕈᕙᒃᑐᑦ 

ᐊᐃᑦᑐᕐᓗᒃᑕᐅᑐᐃᓐᓇᕆᐊᖃᕐᓂᕐᒥᒃ ᓄᕙᖕᓂᕐᒧᑦ 

Colvid ᓄᑖᒧᓪᓘᓐᓃᑦ ᖃᓂᒪᓂᕐᒧᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.   

 



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒐᕙᒪᒃᑯᓐᓃᑦᑐᓕᒫᖑᔪᒍᑦ ᑕᒪᒃᑯᓂᖓ ᐸᕐᓇᒃᑐᑦ. 

ᐸᕐᓇᑦᓯᒪᒐᑦᑕ ᑕᒪᒃᑯᐊ ᐃᓄᓐᓄᑦ 

ᐅᐸᑲᑕᑦᑕᐅᖑᓂᖅᐹᖑᖃᑕᐅᒻᒪᐃᓛᒃ ᑖᓐᓇ 

ᒥᑦᑕᕐᕖᑦ. ᑖᒃᑯᐊ ᓴᓗᒻᒪᖅᓴᒃᑲᓐᓂᕆᐊᖃᕐᓂᕐᒥᒃ 

ᑕᐃᒪᓐᓇ ᑐᕌᖓᔪᒥᒃ ᑖᒃᑯᐊ 

ᓴᓗᒻᒪᖅᓴᐃᔨᒋᖃᑦᑕᖅᑕᕗᑦ ᑖᒃᑯᓂᖓ  

ᐅᖃᐅᔾᔭᐅᕙᓪᓕᐊᓕᖅᓱᑎᒃ 

ᓴᓗᒻᒪᖅᓴᒃᑲᓐᓂᖃᑦᑕᕆᐊᖃᕐᓂᖓᓂᒃ ᑕᕝᕙᓂ 

ᒥᑦᑕᕐᕕᓐᓃᑦᑐᓂ. ᑖᒃᑯᐊᓪᓗ ᐅᖃᖅᑲᐅᒐᕖᓛᒃ 

ᖃᖓᑕᓲᖅᑎᑦᑕᐅᖅ ᑕᐃᒪᓐᓇ ᖃᓄᖅ 

ᐱᕙᓪᓕᐊᓂᖏᓐᓂᒃ ᐅᓂᒃᑳᖅᓯᒪᒻᒥᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᒃᑯᐊ ᑎᖕᒥᓲᖅᑐᓕᕆᔩᑦ 

ᑲᓇᐃᑎᐊᓐ ᓄᐊᑦ ᑐᓴᖅᑎᑦᓯᔾᔪᑎᖓᓂᒃ 

ᐅᓂᒃᑲᖅᓯᒪᖕᒪᑦ ᑕᒪᒃᑯᐊᒎᖅ ᑎᖕᒥᓲᑦ ᐃᓗᖏᑦ 

ᐃᒃᓯᕙᐅᑕᕋᓗᖏᑦ ᓂᕆᕕᒃ ᑕᒪᒃᑯᐊ, 

ᓴᓗᒻᒪᖅᓴᖅᑕᐅᒐᔪᓐᓂᖅᓴᐅᓂᐊᕐᓕᒪᑕᒎᖅ. ᑖᒃᑯᐊᓕ 

ᖃᐅᔨᒪᔪᖓᐅᒐᓗᐊᖅ ᒐᕙᒪᒃᑯᑦ ᐊᐅᓚᓐᖏᒻᒪᒋᑦ. 

ᑕᒪᒃᑯᐊ ᑎᖕᒥᓲᑦ ᓇᖕᒥᓂᖅ ᐱᓕᕆᕝᕕᐅᒐᒥᒃ. ᑕᒪᒃᑯᐊ 

ᐱᓕᕆᕝᕕᐅᖕᒪᑕ. ᒥᓂᔅᑕ ᖃᐅᔨᒪᕚ ᑖᒃᑯᐊ 

ᑎᖕᒥᓲᖅᑐᓕᕆᔨᓗᒃᑖᑦ ᓄᓇᕗᑦ ᐃᓗᐊᓂ ᑕᒪᑦᓱᒥᖓ 

ᓴᓗᒻᒪᖅᓴᐃᓂᕐᒥᒃ ᐊᑐᕐᒪᖔᑕ ᐅᕝᕙᓘᓐᓃᑦ ᑕᒪᒃᑯᐊ 

ᐃᓛᒃ ᐅᑯᐊ ᑲᓇᐃᑎᐊᓐ ᓄᐊᑦ ᑭᓯᒥᒃ 

ᑐᓴᖅᑎᑦᓯᓯᒪᕙᑦ? ᒪ’ᓇ, ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᒻᒥᓂᖅ ᑐᓴᖅᑎᑕᐅᓚᐅᕐᓇᖓ 

ᐊᓯᖏᓐᓂᒃ ᑖᓐᓇᑐᐊᖅ ᑲᓇᐃᑎᐊᓐ ᓄᐊᑦ 

ᑎᑎᕋᖅᓯᒪᔪᖅ ᑭᒃᑯᓕᒪᓄᑦ ᖃᐅᔨᒪᑎᑦᑎᓪᓗᓂ. ᑖᒃᑯᐊ 

ᖃᖓᑕᓲᖅᑎᓕᒫᑦ ᑐᓴᐅᒪᔪᐃᓐᓇᐅᒻᒥᒻᒪᑕ ᑕᒪᒃᑯᐊᓗ 

ᖃᓄᖅ ᐱᖁᔭᖃᐅᕐᒥᒻᒪᑕ ᐊᑐᐊᒐᖃᐅᕐᒥᒻᒪᑕ. ᑖᓐᓇ 

ᐱᔭᐅᕙᓪᓕᐊᑎᓪᓗᒍ ᑖᓐᓇ 

ᓴᓗᒪᒋᐊᖃᕐᓂᓪᓚᑦᑖᖑᓂᖓ ᖃᐅᔨᒪᔭᐅᑦᑎᐊᕆᓪᓗᓂ. 

ᑕᐃᒃᑯᐊᓗ ᐊᑐᖅᑕᐅᓂᐊᕈᑎᒃ ᑕᒪᒃᑯᓄᖓᕈᔪᒃ 

ᖃᓄᖅ ᓴᓗᒪᒋᐊᖃᕐᓂᖏᓐᓂᒃ 

ᐋᖅᑭᒃᓯᒪᑉᐸᒌᖃᑦᑕᖅᓯᒪᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ, 

ᑭᖑᓪᓕᖅᐹᕆᓕᕐᓗᒍ, ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᐊ 

ᑲᑎᒪᓂᐅᑦᑕᖅᑐᑦ ᐊᓯᖏᑦ ᑐᓴᕐᓇᖅᓯᒪᖕᒪᑕ 

ᑭᖑᕙᕆᐊᖅᑎᑕᐅᑉᓗᑎᒃ ᐅᕝᕙᓘᓐᓃᑦ 

ᑲᑎᒪᓂᐊᓚᐅᖅᑑᒐᓗᐃᑦ ᑲᑎᒪᓂᐊᕈᓐᓃᖅᑐᑎᒃ 

ᐅᔭᕋᒃᑕᕆᐊᑦ ᑕᒫᓂ ᐃᖃᓗᖕᓂ 

ᑲᑎᒪᓂᐊᓚᐅᕋᓗᐊᕐᖓᑕ Mining Symposium 

ᐱᕙᓪᓕᐊᔪᑎᒍᑦ ᑐᓴᓚᐅᕋᑉᑕ 

ᑲᑎᒪᓂᖅᑕᖃᓚᐃᕐᒪᒎᖅ.  

 

ᑕᒪᒃᑯᐊᓕᑭᐊᖅ ᐊᓯᖏᑦ ᐃᖏᕐᕋᔪᓕᕆᓂᐅᑉ 

ᐊᑖᓃᑦᑐᑦ, ᓱᓇ ᑐᓴᖅᑕᐅᓯᒪᕙᑦ? ᐆᒃᑑᑎᒋᓗᒋᑦ 

ᐅᒥᐊᕐᔪᐊᓕᕆᔩᑦ, Cruise Ships ᑕᒪᒃᑯᐊ 

ᐅᑭᐅᖑᒐᓗᐊᖅᖢᑕ ᓱᓕ, ᐅᖃᖅᑎᑦᓯᔩ 

ᐸᕐᓇᒃᑲᓗᐊᕐᒪᑕ ᐃᖏᕐᕋᔪᓕᕆᔨᒃᑯᑦ ᓇᓗᓇᓐᖏᒻᒪᑦ. 

ᖃᓄᖅ ᑐᓴᖅᑎᑦᓯᔫᓪᓗᐊᖅᐸ? ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓐᓄᐊᖅ, ᐅᓐᓄᒃ 

ᐃᑉᐸᒃᓴᖅ ᑖᓐᓇ ᒥᓂᔅᑑᖃᑎᒐ ᒐᕙᒪᑐᖃᒃᑯᓐᓄᑦ 

ᑕᓚᕘᖃᑎᒋᓚᐅᕋᒃᑯ ᐊᒻᒪᓗ ᐅᓪᓗᒥ, 

ᒥᓂᔅᑑᖃᑎᓕᒫᒃᑲ ᑲᓇᑕᒦᑦᑐᓕᒫᑦ, ᑕᕝᕗᖓ 

ᐳᓚᕋᑦᑎᓄᑦ ᑐᕌᓐᖓᔪᓂᒃ ᑖᒃᓱᒧᖓ ᑲᑎᒪᓂᐊᕐᒪᑕ 

ᑕᓚᕘᒃᑯᑦ, ᑕᒪᒃᑯᐊᑦ ᕿᒥᕐᕈᓗᑎᒍ ᖃᓄᖅ ᐳᓚᕋᑎᑦ 

ᐊᑦᑐᖅᑕᐅᕐᔪᐊᕐᓂᖅ, ᐊᑦᑐᖅᑕᐅᕐᔪᐊᕐᒪᑕ ᒫᓐᓇᐅᔪᖅ.  

 

ᑕᒪᒃᑯᐊ ᐅᖃᐅᓯᕆᕋᑖᖅᑕᐃᑦ ᑲᑎᒪᓂᐊᓚᐅᖅᑐᑦ 

ᑕᒫᓂ 400-ᖑᓂᐊᓚᐅᕋᓗᐊᕐᒪᑕ ᒫᓐᓇᓕ ᑕᐃᒪ 

ᑕᒪᐅᓐᖓᔾᔮᖏᒻᒪᑕ. ᑕᒪᒃᑯᐊᕈᔪᐃᑦ ᐊᑦᑐᖅᑕᐅᔪᐃᑦ 

ᖃᓄᖅᑑᕆᐊᖃᓪᓚᑦᑖᕐᓂᐊᕋᑦᑎᒍ ᒐᕙᒪᐅᓪᓗᑕ. 

ᑖᓐᓇᓗ ᐅᒥᐊᕐᔪᐊᕐᓂᒃ ᐳᓚᕋᑎᐅᖃᑦᑕᖅᑐᐃᑦ 

ᑲᓇᑕᒃᑯᑦ ᐅᖃᖅᓯᒪᔪᑦ, ᒪᐃ ᓄᓐᖑᖓᓄᑦ 

ᐅᒥᐊᕐᔪᐊᓂᒃ ᑕᒫᓂ ᑲᓇᑕᐅᑉ 

ᐃᒪᖁᑖᓃᖁᔨᔪᓐᓃᖅᓱᑎᒃ Cruise Ships-ᓂᒃ. 

ᑕᐃᒪᓐᓇᐃᑎᓪᓗᒍ ᓂᕆᐅᓇᑦᑎᐊᖅᑐᖅ ᑖᓐᓇ 

ᐊᐅᔭᕐᒧᑦ ᓄᓇᕗᒻᒨᖃᑦᑕᕐᒪᑕ 13-ᖑᖅᑰᖅᑐᐃᑦ 

ᑖᒃᑯᐊ ᓄᖅᑲᖅᑎᑕᐅᑦᑎᐊᒻᒪᕆᑉᐸᑕ ᑕᐃᒪ ᑕᒫᓂ 

ᐊᒥᓱᑲᓪᓚᓐᓂᒃ ᐳᓚᕋᑦᑎᓂᒃ 

ᓄᓇᕗᒻᒨᖅᑐᖃᔾᔮᖏᑦᑐᖅ. ᖃᐅᔨᒪᓪᓗᒍ ᑖᓐᓇ. ᒪᐃ 

31-ᒨᖓᔫᒐᓗᐊᖅ. 

 

ᑭᓯᐊᓂ ᑕᒪᒃᑯᐊ ᐊᑯᓂ ᐸᕐᓇᒃᑕᐅᖃᑦᑕᕐᒪᑕ.  

ᑎᑭᑦᑐᖃᔾᔮᓐᖏᒋᐊᒃᓴᖅ ᓂᕆᐅᑦᑐᖓ ᑕᒪᓂ 

ᐊᐅᔭᐅᔪᖅ. ᖁᔭᓐᓇᒦᒃ, ᐊᐱᖅᓱᕋᕕᑦ ᑖᑦᓱᒥᖓ 

ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᑕᐅᑐᓐᖏ. 

 

ᐊᐱᖅᑯᑦ 915 - 5(2): ᓄᕙᓐᓇᕐᔪᐊᒧᑦ 

ᐅᐸᓗᖓᐃᔭᖅᓯᒪᓂᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᖓᑦ 

ᐊᐱᖅᓱᕈᒪᓪᓗᒍ.  

 

ᑕᐃᒪ ᑕᒪᓐᓇ ᓄᕙᖕᓇᐅᔪᖅ ᑕᒪᒃᑯᐊ ᓄᑕᕋᕗᑦ 

ᐊᑦᑕᕐᓇᖅᑐᒦᒻᒪᑕ ᐃᓕᓐᓂᐊᕐᕖᓪᓕ ᐊᑐᐃᓐᓇᐅᕚᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑲᑦ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᖅᑲᕋ ᐊᐱᖅᑯᑎᖓᓄᑦ. ᐅᖃᖅᑎ 

ᑕᒪᒃᑯᐊ ᓄᕙᓐᓇᖅ ᒥᒃᓵᓄᑦ ᐸᕐᓇᑉᐸᓪᓕᐊᓯᒪᔪᒍᑦ 

ᐊᒻᒪᓗ ᐱᓕᕆᖃᑎᒌᑦᓱᑕ ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕᐅᖅ ᑖᑦᓱᒪᓐᖓᑦ 

ᑐᓴᖅᑎᑦᓯᒪᒐᓱᐊᕐᓂᐊᕐᒥᔭᕗᑦ.  

 

ᐅᖃᖅᑏ, ᑖᓐᓇ ᓴᓗᒻᒪᖅᓴᐃᔨᖃᕐᒥᒐᑦᑕᑦᑕᐅᖅ 

ᐃᓕᓐᓂᐊᕐᕕᑦᑎᓐᓂ, ᑖᓐᓇ 

ᐅᔾᔨᕆᔭᐅᒋᐊᖅᑰᕐᓂᐊᕐᒥᔪᑦᑕᐅᖅ 

ᓴᓗᒪᒋᐊᖃᒃᑲᓐᓂᕐᓂᖓᓂᒃ ᐃᓕᓐᓂᐊᕐᕕᒃ. ᑭᓯᐊᓂ 

ᐅᖃᖅᑎ, ᒫᓐᓇᒧᑦ ᐃᓕᓐᓂᐊᕐᓂᖅ 

ᑲᔪᓯᕙᓪᓕᐊᖏᓐᓇᕐᓂᐊᖅᑐᑦ ᐊᒻᒪᓗ ᓲᕐᓗ 

ᐸᕐᓇᓯᒪᔭᑦᑎᓐᓂᒃ ᐊᑐᖅᐸᓪᓕᐊᓂᐊᕆᓪᓗᑕ. ᑭᓯᐊᓂ 

ᒪᑐᔭᕆᐊᖃᖅᑐᖃᑐᐊᕈᓂ, 

ᓇᓗᓇᐃᔭᖅᑕᐅᖃᑦᑕᕋᔭᖅᑐᖅ ᓘᒃᑖᕐᔪᐊᕐᒧᑦ ᑕᕝᕙᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᓐᖔᖅᓱᓂ 

ᑎᓕᔭᐅᓗᓂ ᓇᓕᐊᑐᐃᓐᓇᖅ ᐃᓕᓐᓂᐊᕐᕕᒃ 

ᒪᑐᔭᐅᖁᓗᓂᐅᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ,  

ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒃᑯᐊ 

ᑭᑎᕐᔪᐊᕐᓂᐊᖅᑐᑦ ᓄᖅᑲᖅᑎᑕᐅᓚᐅᕐᒪᑕ 

ᐅᓗᑖᕆᐊᖅᑐᖅᓯᒪᔪᑦ. ᑕᐃᒪᓕ ᑕᒫᓂ 

ᕿᑎᒡᕕᖃᖃᑦᑕᕐᒪᑦ ᐃᓕᓐᓂᐊᕐᕖᑦ ᐊᔾᔨᒌᖏᑦᑐᓂ, 

ᐃᓚᖏᑦ ᐅᓇᖕᒥᒍᓱᒃᓱᑎᒃ ᑲᑎᓲᖑᖕᒪᑕ ᖃᓄᕐᓕ 

ᑕᒪᓐᓇ ᐸᕐᓇᒃᓯᒪᕙ? ᐆᒃᑑᑎᒋᑐᐃᓐᓇᕐᓗᒍ, 

ᐊᖅᓴᓂᖅᑐᖃᕐᓂᐊᖅᐸᑦ ᑕᒪᓐᓇ ᑐᓴᒐᒃᓴᑎᒍᑦ 

ᖃᓄᖅ ᐋᖅᑭᒃᓯᓯᒪᕕᓰ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓐᓂᕆᕙᕋ. ᐅᖃᖅᑎ 

ᑕᒪᒃᑯᐊ ᓄᓇᓖᑦ 

ᑐᓴᐅᒪᑎᒐᓱᐊᒃᑲᓐᓂᕈᒪᓂᐊᖅᑕᕗᑦ ᖃᓄᖅ ᑖᓐᓇ 

ᓄᕙᔾᔪᐊᕐᓇᐅᔪᖅ Colvit 19 ᖃᓄᑎᒋ 

ᓯᐊᒻᒪᓕᕐᒪᖔᖅ ᑭᓯᐊᓂ ᐃᓛ 

ᐅᐃᒻᒪᐃᔭᐅᖁᔨᖏᒃᑲᓗᐊᕋᑦᑕ ᐊᒻᒪᓗ ᑕᒪᓐᓇ ᓲᕐᓗ 

ᑖᒃᑯᐊ ᓇᒻᒥᓂᖅ ᓄᓇᓕᐅᔪᑦ ᐃᓕᓐᓂᐊᕐᕖᓪᓘᓐᓃᑦ 

ᕿᑎᔾᔪᐊᖅᑐᖃᕐᓂᐊᕈᓂ ᑕᕝᕙᓂ ᓄᓇᓕᐅᑉ 

ᐃᓗᐊᓂ ᓇᒻᒥᓂᖅ ᐃᓱᒪᓕᐅᕆᖃᑦᑕᖅᐸᑕ 

ᓈᒻᒪᒋᔭᒥᓂᒃ ᐱᕕᖃᖅᑎᒐᓗᐊᖅᑕᕗᑦ.  

 

ᐆᑦᑑᑎᒋᑐᐃᓐᓇᕐᓗᒍᖃᐃ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᓕᓐᓂᐊᕐᓇᐅᑎᓐᓇᒍ  ᐃᓱᒪᓕᐅᕆᒍᓐᓇᕐᒪᑕ 

ᑖᓐᓇ ᐃᓕᓐᓂᐊᕐᕕᒃ ᐱᓐᖑᐊᕐᕕᖓ 

ᐊᑐᖅᑕᐅᒍᒪᑐᐊᕈᓂ ᐅᓐᓄᒃᑯᑦ ᑖᒃᑯᓄᖓ 

ᓇᓕᐊᓐᓄᑐᐃᓐᓇᖅ ᐊᑐᖅᑕᐅᒍᒪᔪᒧᑦ 

ᐋᒃᑳᕈᓐᓇᖅᑐᑦ. ᑕᐃᒪᓐᓇ ᐱᕕᖃᕐᒪᑕ 

ᐃᓱᒪᓕᐅᕆᔨᐅᒍᓐᓇᕐᓗᑎᒃ ᑕᐃᒪᓐᓇ 

ᐃᓱᒪᓕᐅᖅᑎᖃᑦᑕᕐᓂᐊᖅᑕᕗᑦ ᐊᒻᒪᓗ 

ᐱᕕᖃᓕᕐᒥᒍᑦᑕᑦᑕᐅᖅ ᐅᕙᒍᑦ ᒐᕙᒪᑦᑎᓐᓂ 

ᑐᓴᖅᑎᒍᒪᓂᐊᕐᒥᔭᕗᑦᑕᐅᖅ 

ᖃᓄᐃᓕᐅᕆᐊᖃᕐᓂᕐᒥᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᑐᒡᓕᐊᓂᒃ ᐃᓕᑕᕆᓂᐊᖅᑕᕋ, 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅ ᓇᑲᓱᒃ.  

ᐊᐱᖅᑯᑦ 916 - 5(2): ᓄᓇᓕᓐᓂ ᕼᐋᒻᓚᐃᑦ 

ᑎᑎᕋᕐᕕᖏᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐃᓕᓴᕆᒃᑲᓐᓂᕈᓐᓇᕋᕕᖓ. ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᒧᑦ ᓄᓇᓕᓐᓂ ᐊᒻᒪ ᒐᕙᒪᓕᕆᓂᕐᒧᑦ 

ᑲᒪᔨᐅᔪᖅ ᒥᓂᔅᑑᔪᖅ.  

 

ᐱᓇᓱᐊᕈᓯᐅᔪᒥ ᐊᐱᕆᔪᒐᒪ Hᐋᒻᓚᒃᑯᑦ 

ᐊᓪᓚᕝᕕᖏᑦ ᖃᓄᖅ ᓴᓇᔭᐅᒋᐊᕐᓂᕐᒧᑦ 

ᑕᑯᔭᐅᒋᐊᒃᑲᓐᓂᕈᓐᓇᕐᒪᖔᑦ ᑕᐃᓐᓇ 

ᐸᓐᓂᖅᑑᕐᒦᑦᑐᖅ ᐊᒻᒪᓗ ᖃᓄᖅ 

ᐋᖅᑭᔅᓯᒪᓪᓚᕆᒻᒪᖔᑕ ᓂᕈᐊᕐᓂᖏᑦ 

ᑐᑭᓯᓇᓗᐊᔪᓐᖏᒻᒪᑦ ᐊᒻᒪᓗ ᑕᐃᒃᑯᐊ 

ᕿᒥᕐᕈᑲᓐᓂᖅᓯᒪᓪᓗᒋᑦ ᒐᕙᒪᒃᑯᓐᓄᑦ ᐊᑭᑐᔫᑎᓄᑦ 

ᐸᕐᓈᕆᔭᐅᓯᒪᔪᐃᑦ ᐊᒻᒪᓗ ᐃᓕᓴᕆᓪᓗᒋᑦ ᑕᐃᒃᑯᐊ 

ᑭᒻᒥᕈᒻᒥᑦ, ᖃᖏᖅᖠᓂᕐᒥᑦ ᐊᒻᒪ ᓴᓂᑭᓗᐊᕐᒥᑦ 

Hᐋᒻᓚᒃᑯᑦ ᐊᓪᓚᕝᕕᖏᑦ 

ᓴᓇᔭᐅᕙᓪᓕᐊᓂᐊᖅᓯᒪᒻᒪᑕ. ᐊᒻᒪᓗ ᐸᓐᓂᖅᑑᖅ 

ᐊᓪᓚᕝᕕᖓ ᓄᑕᐅᒍᓐᓃᕐᒪᑦᑕᐅᖅ. ᑕᐃᓐᓇᓗ 

ᑭᒻᒥᕈᒻᒦᑦᑐᖅ ᐊᓪᓚᕝᕕᖓ ᐊᕐᕌᒍ 50-ᓂᒃ 

ᐊᓪᓚᕝᕕᒋᔭᐅᓕᖅᑐᖅ.  

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ 

ᖃᓄᖅ ᑖᒃᑯᐊ ᐱᖓᓱᑦ ᐊᓪᓚᕝᕖᑦ Hᐋᒻᓚᒃᑯᑦ 

ᐊᓪᓚᕝᕕᖏᑦ  

ᓇᓗᓇᐃᖅᑕᐅᓐᓂᕐᒪᖔᑕ, 

ᓴᓇᔭᐅᒋᐊᖃᕐᓂᖅᐹᖑᓂᕋᖅᑕᐅᓪᓗᑎᒃ ᐅᕝᕙᓘᓐᓃᑦ 

ᐊᓯᔾᔨᑦᑕᐅᓗᑎᒃ? ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᒨᓚᐅᖅᑳᖅᑎᓐᓇᖓ 

ᐃᖅᑲᐃᑎᒃᑲᓐᓂᖅᐸᔅᓯ ᑕᒪᒃᑯᐊ ᑕᓚᐴᓯ 

ᓂᐱᖃᕆᐊᖃᓐᖏᑦᑐᑦ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᓕᕆᓂᕐᒧᓪᓗ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᐊᐱᖅᑯᑎᑦᑎᐊᕚᓗᒃ 

ᓯᕙᓂᒻᒪᕆᕋᑖᖅᑐᖅ. 

 

ᐅᖃᖅᑎᑦᓯᔩ, ᑎᒥᑕᖃᕐᒪᑦ ᑖᒃᑯᐊᓂᖓ 

ᕿᒥᕐᕈᔨᐅᔪᓂᒃ ᓱᓇ ᑐᐊᕕᕐᓇᕐᓂᖅᐹᖑᖕᒪᖔᑦ, 

ᐆᒃᑑᑎᒋᓗᒍ ᑖᒃᑯᐊ ᕼᐋᒻᒪᓚᑦ ᑎᑎᕋᕐᕕᖏᑦ, 

ᑕᒪᒃᑯᐊ ᒪᓕᒃᑕᐅᓲᖑᖕᒪᑕ ᑖᑉᓱᒧᖓ ᑎᒥᐅᔪᒧᑦ 

ᐃᒃᓯᕙᐅᑕᖃᕐᕕᒋᑉᓗᑎᒍᑦ ᐱᓕᕆᔨᑉᑎᓐᓂᒃ, 

ᕼᐋᒻᓚᒃᑯᑦ ᑎᑎᕋᖅᑎᖏᓐᓂᒃ ᐊᒻᒪ ᕼᐋᒻᓚᒃᑯᑦ 

ᒪᐃᔭᖏᑦ ᑲᑐᔾᔨᖃᑎᒌᖏᓐᓂᒃ ᑕᕝᕙᓂ 

ᐃᒃᓯᕙᔪᖃᖃᑕᐅᓲᖑᖕᒪᑦ.  

 

ᕿᒥᕐᕈᓲᖑᖕᒪᑕ ᐊᔾᔨᒌᖏᑦᑐᓂᒃ 

ᓯᕗᓪᓕᐅᔾᔭᐅᔭᕆᐊᖃᕈᑎᐅᔪᓂᒃ ᐋᓐᓂᐊᓇᖅᑐᓕᕆᓂᖅ 

ᑐᐊᕕᕐᓇᖅᑐᓕᕆᓂᖅ, ᑕᒪᒃᑯᐊ ᒪᓕᒃᖢᒋᑦ. ᑖᒃᑯᐊᓕ 

ᐱᖓᓱᑦ ᑕᐃᒪᓐᓇ ᕿᒥᕐᕈᔭᐅᓗᑎᒃ ᐊᒻᒪ 

ᐃᓚᐅᖃᓯᐅᑎᑉᓗᓂ ᑕᕝᕙᓂ ᓄᓇᓕᖕᓂ 

ᑐᐊᕕᕆᔭᐅᔪᓂᒃ. ᐱᑖᓲᖑᒐᑉᑕ ᐊᕐᕌᒍᑕᒫᑦ ᑕᒪᒃᑯᐊ 

Inter Community Sustainability Pass-

ᑰᓂᕋᖅᑕᐅᕙᒃᑐᖅ. ᓇᓗᓇᐃᖅᓯᒪᔪᑦ ᕼᐋᒻᓚᑦ ᓱᓇ 

ᓯᕗᓪᓕᐅᖁᖕᒪᖔᒍ ᓄᓇᖓᓂ. ᑖᑉᑯᐊ ᐊᔾᔨᒌᖏᑦᑐᑦ 

ᑲᑎᑕᐅᑉᓗᑎᒃ ᐃᓱᒪᖃᓚᐅᖅᑐᑦ ᑖᒃᑯᐊ ᐱᖓᓱᑦ 

ᓯᕗᓪᓕᐅᔭᕆᐊᖃᕐᓂᖏᑦ, ᒫᓐᓇ ᐸᖕᓇᒃᑕᐅᔪᓃᑦᑐᑦ 

ᑎᑎᕋᐅᔭᖅᑕᐅᕙᓪᓕᐊᔪᖏᓐᓃᖦᖢᑎᒡᓗ. 

ᑮᓇᐅᔭᓂᒃᑕᐅᔪᓐᓇᖅᓯᒃᐸᑕ ᑖᒃᑯᐊ 

ᓴᓇᔭᐅᒋᐊᕋᔭᖅᖢᑎᒃ ᑕᐃᒪᓐᓇᐃᑦᑐᒃᑰᖅᓯᒪᔪᑦ ᑖᒃᑯᐊ 

ᐊᒻᒪ ᖃᐅᔨᒪᔪᖓ ᑕᐃᑲᓂ ᐸᖕᓂᖅᑑᕐᒥ ᕼᐋᒻᓚᖓ 

ᑕᐃᒪᓐᓇᐃᑦᑐᒃᑯᑦᑕᐅᖅ ᐃᓱᒪᓕᐅᖅᑕᐅᖃᑕᐅᓇᔭᖅᑐᖅ. 

ᓄᑖᕐᒥᒃ ᑕᐃᑲᓂ ᕼᐋᒻᓚᑦᒥ 

ᑎᑎᕋᕐᕕᒃᑖᕆᐊᖃᕋᔭᓕᕐᓂᖅᐸᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑕᒪᔅᓱᒥᖓ ᓇᓗᓇᐃᖅᓯᒻᒪᑦ. 

ᓇᓗᓇᐃᖅᓯᑦᓯᐊᕈᓐᓇᖅᑲᖃᐃ ᖃᓄᐃᓕᒪᖔᖅ 

ᐸᓐᓂᖅᑑᖅ ᐊᓪᓚᕝᕕᖓ. (ᑐᒫᔨᒃᑯᑦ) ᓇᒦᓕᖅᑲ 

ᐊᓯᓂᑦᑕᐅᕕᔅᓴᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᕝᕙᓂ 

ᑎᑎᕋᖅᓯᒪᔫᑎᓐᓂ ᐱᑕᖃᓐᖏᑦᑐᖅ. ᓇᓃᒻᒪᖔᑖ 

ᑕᒪᒃᑯᐊ ᐊᔾᔨᒌᖏᑦᑐᑦ ᑭᓯᐊᓂ ᑎᑎᕋᖅᓯᒪᔪᖅᑕᓕᒃ 

ᓇᓂᑭᐊᖅ. ᑕᐃᓐᓇ ᓇᓂᓂᐊᖅᐸᕋ ᓇᓃᒻᒪᖓᑦ ᐊᒻᒪ 

ᐅᖃᖃᑎᒋᓂᐊᖅᐸᕋ ᑎᑎᖅᑲᑎᒍᓪᓘᓐᓃᑦ 

ᑲᑎᒪᔨᐅᖃᑎᒐ, ᕼᐋᒻᓚᖓ ᐸᖕᓂᖅᑑᒥ ᓇᓃᒻᒪᖔᑦ 

ᑖᑉᑯᓇᓂ ᑐᐊᕕᕆᔭᐅᔪᓂᒃ ᐊᒻᒪ ᓲᖅ ᑕᐃᑲᓃᒻᒪᖔᑦ, 

ᖃᓄᖅ ᖁᕝᕙᕆᐊᕋᔭᕐᒪᖔᕐᓘᓐᓃᑦ ᐊᓯᖏᓐᓂᒃ. 

ᑕᒪᒃᑯᓂᖓ ᖃᐅᔨᑦᑎᐊᓚᐅᕐᓗᖓ 

ᑐᑭᓯᑎᑦᑎᐊᕐᓂᐊᖅᐸᕋ ᑖᓐᓇ ᑲᑎᒪᔨᐅᖃᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᕆᓕᕐᓗᒍᓗ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᒃᑯᑦ) 

ᐃᓕᓴᖅᓯᓯᒪᔪᖓ ᒥᓂᔅᑕᐅᑉ ᐱᓕᕆᕕᖓ 

ᐊᑐᕈᒫᕐᓂᐊᖅᑐᖁᑎᖃᕐᖓᑦ “ᓴᓇᓂᕐᒨᑦ, 

ᓱᓇᒃᑯᑖᓂᒃ ᓄᑖᕈᖅᓯᓂᕐᒧᑦ ᐊᒻᒪ ᒥᑭᔪᓄᑦ 

ᐱᓕᕆᐊᓄᑦ.”  

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᕼᐋᒻᓚᐃᑦ 

ᑐᔅᓯᕋᕈᓐᓇᕐᒪᖔᑕ ᑕᕝᕙᖓᑦ ᓴᓇᒋᐊᖅᓯᒍᒪᓗᑎᒃ 

ᓄᑖᕈᕆᐊᖅᓯᒪᒍᑎᓘᓐᓃᑦ, 

ᓄᑖᕈᕆᐊᖅᓯᒍᒪᓗᑎᓪᓘᓐᓃᑦ ᒫᓐᓇ 

ᐊᓪᓚᕕᒋᔭᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐃᖅᑲᐃᕗᖓ 

ᐊᐅᔭᐅᓚᐅᖅᑐᖅ ᑲᖏᖅᖠᓂᕐᒦᖦᖢᖓ ᕼᐋᒻᓚᒃᑯᑦ 

ᑎᑎᕋᕐᕕᐊᓂ, ᓯᒃᓯᒃ−ᒥᒃ ᑕᑯᓚᐅᖅᓯᒪᖦᖤᒥᒐᒪ 

ᐃᒡᓘᑉ ᐃᑭᐊᖓᒍᑦ ᐃᑎᖅᑐᕕᓂᕐᒥᒃ. ᐅᖃᖅᑎᑦᓯᔩ, 

ᐄ, ᑖᔅᓱᒧᖓ ᑐᕌᖏᑦᓯᐊᖅᑲᐅᔫᒐᓗᐊᖅ ᑭᓯᐊᓂ 

ᑕᑯᓚᐅᑉᑕᒻᓂᒃ ᐃᖅᑲᐃᔾᔪᑎᒋᖅᑲᐅᒐᒃᑯ.  

 

ᐅᖃᖅᑎᑦᓯᔩ, ᐄ, ᑮᓇᐅᔭᖅᑕᖃᖅᑐᖅ 

ᐊᖏᔫᓐᖏᑦᑑᒐᓗᐊᓂᒃ. ᑐᒃᓯᕋᕈᓐᓇᖅᑐᑦ ᑕᒪᒃᑯᐊ 

ᕼᐋᒻᓚᒃᑯᑦ ᐃᒡᓗᖁᑎᖏᑦᑕ ᐱᖁᑎᖏᑦᑕ ᒥᒃᓵᓄᑦ 

ᐃᑲᔫᑕᐅᓂᐊᖅᑐᓂᑦ, ᑐᒃᓯᕋᕐᕕᒃᑕᖃᖅᑐᖅ ᑕᐃᑰᓇ 

ᐆᒃᑐᕈᓐᓇᖅᑐᑦ ᐊᒻᒪ ᑕᐃᒪ ᐅᐱᕐᖔᖑᓂᐊᖅᑐᖅ 

ᑮᓇᐅᔭᒥᒃ ᐊᑐᐃᓐᓇᖅᑕᖃᕐᓂᐊᓕᕐᒥᖕᒪᑦ 

ᕼᐋᒻᓚᒃᑯᓐᓄᑦ ᑐᒃᓯᕋᐅᑕᐅᔪᓐᓇᕐᓂᐊᖅᑐᓂᒃ. 

ᐅᖃᐅᓯᕆᓚᐅᖅᑕᕋ ᐃᑉᐸᑦᓴᐅᖅᑰᖅᑐᕐᖏᓐᓇ. 

ᑖᒃᑯᐊ ᑎᑎᕋᕐᕕᖏᑦ ᐱᖁᑎᖏᓪᓘᓐᓂᑦ ᐅᒃᑳᓂᒃ 

ᐊᑐᓐᖏᓐᓂᖅᓴᐅᕚᓪᓕᕈᑕᐅᔪᓐᓇᖅᑐᓄᑦ Green 

Energy Fund-ᒥᒃ  

ᑮᓇᐅᔭᖅᑕᖃᕐᓂᐊᓕᕐᒥᖕᒪᑦ ᑕᐃᑰᓇᑦᑕᐅᖅ 

ᑐᒃᓯᕋᖅᑲᓐᓂᕈᓐᓇᕋᔭᖅᖢᑎᒃ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 917 - 5(2): ᓄᕙᓐᓇᕐᔪᐊᒧᑦ 

ᐅᐸᓗᖓᐃᔭᖅᓯᒪᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᐃᓕᓴᕆᒃᑲᓐᓂᕈᓐᓇᕋᕕᖓ. ᐅᖃᖅᑎᑦᑎᔩ, ᑕᐃᒪ 

ᐊᐱᖅᑯᓯᖃᑦᑕᖃᐅᒻᒪᓂᓛᒃ ᑕᒪᓐᓇ ᐋᓐᓂᐊᕐᓇᖅ 

ᓄᓇᑦᑎᓂ, ᐃᓛ, ᓇᒥᓕᒫᖅ 

ᓯᐊᒻᒪᐸᓪᓕᐊᑐᐃᓐᓇᕐᓂᖓ ᐱᔾᔪᑎᒋᓪᓗᒍ. 

ᐊᐱᖅᑯᓯᕆᔪᒪᔭᕋ ᑐᕋᖅᑎᓂᐊᖅᑕᕋ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑎᑦᑎᔩ, ᑕᐃᒪ ᓇᓗᓇᐃᔭᐃᖅᑲᐅᕐᒪᑦ 

ᐊᐱᖅᓱᖅᑕᐅᑎᓪᓗᒍ, ᑕᒪᒃᑯᐊᒎᖅ ᐅᒥᐊᕐᔪᐊᑦ 

ᐳᓚᕋᑎᐅᕙᑦᑐᑦ ᓄᖅᑲᖅᑎᑕᐅᑐᐃᓐᓇᕆᐊᓖᑦ 

ᑕᒪᐅᖓ ᓇᒧᑐᐃᓐᓇᖅ ᑎᑭᑉᐸᑦᑐᑦ, ᓄᓇᑦᑎᓄᓪᓗ. 

ᑕᒪᒃᑯᐊᓕᑭᐊᕐᖓᐃᑦ ᑕᐃᒪ ᓄᓇᓖᑦ, ᓄᓇᑦᑎᓂ 

ᐱᓗᐊᖅᑐᒥ ᐳᓚᕋᖅᑐᓕᕆᔨᓂᒃ 

ᐃᖅᑲᓇᐃᔭᖅᑎᑕᖃᖃᑦᑕᕐᖓ, ᓲᕐᓗ ᑕᐃᒃᑯᐊ 

ᐃᓄᐃᑦ ᐳᓛᕆᐊᖅᓯᒪᔪᓂᑦ ᐊᒥᓱᓂᒃ 

ᐊᐅᓪᓚᕈᔾᔨᓲᖑᒻᒪᑕ ᐊᒥᓱᓪᓗ ᑎᑭᓲᖑᓪᓗᑎᒃ 

ᐳᓛᕆᐊᖅᑐᑦ. ᑕᒪᓐᓇᑦᑕᐅᖃᐃ 

ᓄᖅᑲᖅᑎᑕᐅᑐᐃᓐᓇᕆᐊᖃᕆᕙᑦ ᑕᐃᒃᑯᐊ 

ᑎᑭᑉᐸᑦᑐᑦ ᐅᒥᐊᒃᑯᓪᓗ ᐊᐅᔭᒃᑯᑦ 

ᐊᐅᓪᓚᕈᔾᔭᐅᔭᕆᐊᖃᖅᐸᑦᑐᑦ ᐊᒥᓱᑦ ᑎᑭᑉᐸᒻᒪᑕ 

ᖃᓪᓗᓈᑦ. ᐱᓗᐊᖅᑐᒥᓗ ᑭᒡᒐᑐᖅᑕᓐᓂ 

ᑕᐃᒪᐃᑦᑐᓕᕆᔨᑕᖃᖅᑐᓂ ᐊᑕᐅᓯᐅᖏᑦᑐᒥᒃ, 

ᑕᒪᒃᑯᐊ ᑐᓴᐅᒪᑎᑕᐅᑦᑎᐊᕆᕗᖅᑲᐃ 

ᐱᑕᖃᖏᑐᐃᓐᓇᕆᐊᖃᕐᓂᐊᕐᓂᖓᓂᒃ ᑕᒪᓐᓇ 

ᓂᕆᐅᓇᕆᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒫᓐᓇᐃᓛᒃ ᑕᒪᒃᑯᐊ 

ᐳᓚᕋᕐᓂᐊᖅᓯᒪᔪᐃᑦ ᐃᓚᖏᑦ ᓇᒻᒥᓂᖅ 

ᓄᖅᑲᖅᑎᓯᒪᓕᕐᓂᕋᖅᑕᐅᓪᓗᑎᑦ ᑐᓴᖅᐸᓪᓕᐊᔭᕗᑦ.  

 

ᑖᒃᑯᐊᓪᓗ ᖃᓄᐃᓕᖓᓪᓚᕆᒻᒪᑕᑭᐊᖅ ᖃᓄᕐᓗ 

ᐋᖅᑭᑉᐸᓕᐊᔭᖓ, ᐃᓛᓐᓂᒃᑯᑦ 

ᐃᕋᕐᕋᖅᑎᒎᖃᑦᑕᓕᕋᑦᑕ ᒫᓐᓇᐅᔪᖅ ᐅᕝᕙᓘᓐᓂᑦ 

ᐅᓪᓗᒃᑯᑦ, ᓱᓕ ᐋᖅᑭᒌᓪᓚᕆᖏᒻᒪᑦ. ᐅᖃᖅᑲᐅᒐᒪ 

ᑕᕝᕙᓂ ᐅᓐᓄᒃ ᑲᑎᒪᖃᑎᖃᕐᓂᐊᕋᒪ ᑖᒃᑯᓂᖓ 

ᐳᓚᕋᑎᓕᒫᓂᒃ, ᖃᓄᐃᑉᐸᓪᓕᐊᒻᒪᑕᑭᐊᖅ 

ᑐᓴᕈᒪᓪᓗᑕ, ᐃᓛᒃ ᖃᓄᐃᓕᐅᖅᐸᓪᓕᐊᒻᒪᑕᑭᐊᖅ. 

ᑭᓯᐊᓂ ᒫᓐᓇ ᑐᓴᐅᒪᓪᓗᖓ ᑕᒪᐅᖓ 

ᐸᕐᓇᑦᓯᒪᓚᐅᖅᑐᐃᑦ ᐃᒻᒥᓂᒃ 

ᓄᖅᑲᖅᑎᑉᐸᓪᓕᐊᔪᐃᑦ. ᐃᓱᒪᖅᓱᖅᑎᑕᕗᑦ ᓱᓕ. 

ᓱᓕ ᓄᓇᕘᒧᑦ ᒪᑐᐃᖓᔪᖅ, ᑭᓯᐊᓂ ᓲᕐᓗ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᒃᑯᑦ ᑐᓴᖅᑲᐅᒐᑦᑕ ᐅᓐᓄᒃ ᑖᒃᑯᐊ 

ᐊᒥᐊᓕᑲᒃᑯᑦ ᐳᓚᕋᖅᑕᐅᒍᒪᒍᓐᓃᖅᑐᐃᑦ ᑖᕙᓂ 

ᑕᕆᐅᑉ ᐊᑭᐊᓃᖔᖅᑐᓂᑦ. ᑖᓐᓇ 

ᐊᑦᑑᑎᖃᕐᔪᐊᓂᐊᕐᒥᒻᒪᑦ ᑕᕝᕗᖓ. ᑕᒪᒃᑯᐊ 

ᐊᔾᔨᒌᖏᑦᑐᑦ ᐃᒻᒥᓂᒃ ᓄᖅᑲᖅᑎᑉᐸᓪᓕᐊᓗᑕ 

ᑕᒪᒃᑯᐊ ᑐᓴᐅᒪᖃᑎᒌᑦᑎᐊᕈᒪᓂᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᓱ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᑦᑎᐊᕐᒪᑦ ᑖᔅᓱᒥᖓ. ᑕᒪᒃᑯᐊᑦᑕᐅᖃᐃ 

ᓄᓇᓕᓐᓂ ᓄᓇᓕᐅᑉ ᐃᓗᐊᓂ ᐊᐅᓪᓚᕈᔾᔨᔨᐅᕙᑦᑐᑦ, 

ᐱᓕᕆᔪᒻᒪᕆᐅᕙᒻᒪᑕ ᐊᐅᔭᒃᑯᑦ ᖃᓪᓗᓈᓪᓗ 

ᐊᒥᓱᒻᒪᕆᐊᓗᐃᑦ ᑎᑭᑉᐸᑦᑐᑎᒃ. ᑕᒪᒃᑯᐊ 

ᑐᓴᐅᒪᑎᑕᐅᑦᑎᐊᕐᓂᐊᕋᓗᐊᖅᑯᖅᑲᐃ ᑕᒪᓐᓇ 

ᖃᓄᐃᓕᔭᐅᕙᓪᓕᐊᓂᖓᓂ ᐅᕝᕙᓘᓐᓂᑦ 

ᑐᓴᐅᒪᑎᑕᐅᕙᒌᖅᑲᑦ ᒫᓐᓇ ᖃᓪᓗᓈᑦ ᑕᒪᐅᖓ 

ᑎᑭᑦᑐᖃᓐᖏᑐᐃᓐᓇᕆᐊᖃᕐᓂᐊᑳᓪᓚᑉᐸᑦ. ᑕᐃᒃᑯᐊ 

ᐱᓕᕆᔨᐅᕙᑦᑐᑦ ᖃᐅᔨᒪᑎᑕᐅᑦᑎᐊᕋᓗᐊᖅᑲᑦ ᐅᕝᕙᓘ 

ᖃᐅᔨᒪᑎᑕᐅᑦᑎᐊᕐᓂᐊᕋᓗᐊᖅᑲᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᓱ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ’, 

ᑐᓴᐅᒪᖃᑎᒌᓐᓇᓱᓐᓂᐊᖅᑐᒍᑦ. 

ᖃᓄᖅᑑᕆᐊᖃᓪᓚᑦᑖᕆᐊᖃᕐᓂᐊᕋᑦᑎᒍᑦ ᐊᒻᒪᓗ ᒫᓐᓇ 

ᖃᓄᖅᑑᖅᑕᐅᕙᓪᓕᐊᓕᖅᓱᑎᑦ. ᐃᑉᐸᔅᓴᖅ ᑲᓇᒥ 

ᐊᖓᔪᖅᑳᕗᑦ ᖃᓄᖅ ᐸᕐᓇᑦᓯᒪᔪᑦ, 

ᑮᓇᐅᔭᓕᐅᔾᔮᖏᒻᒪᑕ ᑖᒃᑯᐊ ᐳᓚᕋᑎᓄᑦ ᑐᕌᖓᔪᐃᑦ. 

ᖃᓄᖅ ᑮᓇᐅᔭᑦ, ᓲᕐᓗ ᐃᖅᑲᓇᐃᔭᖏᑦᑐᖅᓯᐅᑏᑦ 

ᐊᑐᐃᓐᓇᕈᖅᑎᑕᐅᑉᐸᒌᑲᐅᑎᒋᓂᕋᖅᑕᐅᓂᐊᕐᓂᕋᖅᓱᑎᑦ

, ᑕᒪᒃᑯᓄᖓ ᐱᓗᐊᖅᑐᓄᑦ ᐳᓚᕋᑎᓄᑦ 

ᐃᑲᔫᑎᐅᒃᑲᓐᓂᕈᓐᓇᕐᓗᑎᒃ. ᑕᒪᒃᑯᐊ 

ᑲᑉᐱᐊᓱᓕᖅᐸᓪᓕᐊᓪᓗᑎᒃ ᐊᐅᓪᓚᕈᓐᓃᐸᓪᓕᐊᒻᒪᑕ, 

ᑕᐃᒪᐃᓪᓇᐃᑎᓪᓗᒍ ᐊᑦᑐᖅᑕᐅᔾᔪᐊᕐᓂᐊᕐᒪᑕ ᑕᒪᒃᑯᐊ 

ᐳᓚᕋᑎᓖᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ 

ᒪᓕᒐᓕᐅᖅᑎᓂᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 918 - 5(2): ᓄᕙᓐᓇᕐᔪᐊᒧᑦ 

ᐅᐸᓗᖓᐃᔭᖅᓯᒪᓂᖅ (ᒪᐃᓐ) 

 

ᒪᐃᓐ: ᒫ’ᓇ, ᐅᖃᖅᑎᑦᓯᔩ. ᐃᖃᕐᕌᕈᓯᖅᑲᓚᐅᕐᓈᑦ 

ᓱᓕ. ᐅᖃᖅᑎᑦᓯᔩ, ᐃᓄᓕᕆᔨᒃᑯᑦ ᒥᓂᔅᑕᖓᑦ  

ᐊᐱᖅᓱᕈᐊᖅᓱᒍ ᓂᑯᕕᑦᑐᖓ ᑕᒪᑦᑐᒥᖓ ᓱᓕ 

ᐅᖃᐅᓯᕆᑉᑕᑦᓯᒪᔭᑦᑎᓐᓂ ᐅᑉᓛᖑᔪᖅ ᐃᒡᓘᒃ 

ᐃᓗᐊᓂ. ᐃᓄᓕᕆᔨᒃᑯᑦ ᐸᕐᓇᐃᖅᓯᒪᖕᒪᖔᑕ 

ᓄᕙᖕᓇᖅ, ᑖᒻᓇ ᓄᕙᕐᔪᐊᕐᓇᖅ ᐱᔪᑎᒋᑉᓗᒍ 

Covid 19, ᓂᖃᐃᑐᖅᑏᑦ ᐅᕝᕙᓘᓐᓃᑦ ᐃᓄᓕᕆᔩᑦ 

ᐃᓱᒪᒋᑉᓗᒋᑦ. ᖃᓄᖅ ᐸᕐᓇᐃᖅᓯᒪᖕᒪᖔᑕ 

ᑐᓴᕋᓱᐊᕋᓗᐊᖅᑐᖓ ᒫᓐᓇ. ᒫ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓄᓕᕆᓂᕐᒧᑦ, 

ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᓲᑎᖃᕋᕕᑦ. ᓇᓗᓇᖅᑲᐅᓐᖏ ᑕᒪᑦᓱᒧᖓ 

ᐊᐱᕆᔭᐅᓚᖓᒐᒪ.  

 

ᐅᖃᖅᑎᑦᓯᔩ, (ᑐᓵᔨᒃᑯᑦ) ᑖᓐᓇ ᖃᕆᓴᐅᔭᐃᑦ 

ᓱᒃᑯᑕᐅᓚᖅᑎᓪᓗᒋᑦ ᖁᐱᕐᕆᑕᐅᑦᓱᑎᒃ, ᑖᓐᓇ 

ᑭᖑᓂᐊᒍᑦ, ᑖᒃᑯᐊ ᐅᕙᒍᑦ. ᖃᓄᖅ ᐃᓗᓕᖏᓐᓂᒃ 

ᒫᓐᓇ ᐱᑕᖃᓗᐊᖏᑦᑐᖓᐅᒐᓗᐊᖅ ᑭᓯᐊᓂ 

ᓂᕆᐅᖅᑐᖓ. ᓂᕆᐅᒋᓚᐅᖅᑕᕗᑦ ᑖᒃᑯᐊ 

ᓂᖃᐃᑑᑎᓕᕆᔨᒃᑯᑦ ᐊᑖᓂ ᑕᒪᓐᓇ 

ᕿᒥᕐᕈᒋᐊᖃᕋᑦᑎᒍᑦ. ᐊᒻᒪᓗᑦᑕᐅᖅ ᑖᒃᑯᐊ 

ᐅᐱᓐᓇᕋᓂᑦᑕᐅᖅ ᐊᕕᑦᑐᖅᓯᒪᕕᐅᔪᐃᑦ 

ᑲᑎᖃᑎᒌᖃᑦᑕᕐᒪᑕ ᑭᓯᐊᓂ ᐃᓗᓕᖏᓐᓂᒃ 

ᐅᖃᕈᓐᓇᖏᑦᑐᖓᐅᒐᓗᐊᖅ ᑭᓯᐊᓂ 

ᐅᖃᓪᓚᓐᓂᕐᒦᑦᑐᐃᑦ ᓯᕗᓕᖓᓂᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑐ ᒪᐃᓐ. 

 

ᒪᐃᓐ: ᒫ’ᓇ, ᐅᖃᖅᑎᑦᓯᔩ. ᑕᐃᒪ ᖃᐅᔨᒪᒐᑉᑕ 

ᐊᒥᓱᑦ ᓄᓇᕗᒻᒥᐅᑦ ᑕᖅᑭᑕᒫᑦ ᐃᓄᓕᕆᔨᒃᑯᑦ 

ᑎᑎᕋᕕᖏᓐᓄᑦ ᓂᖃᐃᑐᕆᐊᖅᑐᖅᓴᑐᕐᒪᑕ. 

ᑕᐃᒪᓕᑭᐊᖅ ᑕᒪᓐᓇ ᐃᓱᒪᒋᔭᐅᓯᒪᕚ 

ᓂᖃᐃᑐᕆᐊᖅᑐᓚᐅᖏᓐᓂ’ᓂ ᑎᑎᖅᑲᓂᒃ 

ᐅᕝᕙᓘᓐᓃᑦ ᑐᓴᖅᑎᑦᓯᔾᔪᑎᓂᒃ 

ᐋᓐᓂᐊᖅᑕᐃᔨᑎᑦᓯᔨᒃᑯᓐᓃᓐᖔᖅᓯᒪᔪᓂᒃ ᐅᓇ 

ᓄᕙᕐᔪᐊᕐᓂᖅ ᐱᔾᔪᑎᒋᑉᓗᒍ, 

ᓂᖃᐃᑐᕆᐊᒻᒫᕐᓗᑎᒡᓗ 

ᑐᓴᖅᑎᑕᐅᕚᓪᓕᖅᑎᑑᓪᓗᐊᒐᔭᖏᒻᒪᖔᑖ 

ᓄᓇᕗᒻᒥᐅᑦ ᓄᕙᕐᔪᐊᕐᓂᖅ ᐱᔾᔪᑎᒋᑉᓗᒍ. ᑕᒪᓐᓇ 

ᐃᓱᒪᒋᔭᐅᓯᒪᖕᒪᖔᑦ ᐊᑐᒐᐅᓂᐊᕐᒪᖔᕐᓘᓐᓃᑦ? 

ᒫ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᒃᑯᑦ) ᑖᒃᑯᐊ ᒐᕙᒪᐅᑉ 

ᐃᓘᓐᓇᑎᒃ ᑖᒃᑯᐊ ᖃᓄᖅ 

ᑐᓴᐅᑎᖃᑦᑕᐅᑎᔪᓐᓇᕐᓗᑎᑦ ᑕᒪᓐᓇ ᑕᐃᒫᒃ 

ᓯᐊᒻᒪᕐᓂᐊᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ 

ᐊᒻᒪᓗ ᐊᐃᑉᐹᓃᓛᒃ ᐃᓚᒋᐊᕈᑎ 

ᑭᖑᓪᓕᖅᐹᖑᓗᓂᓗ, ᒥᔅᑐ ᒪᐃᓐ. 

 

ᒪᐃᓐ: ᒫ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᒃᑯᑦ) 

ᑖᓐᓇ ᐃᓱᒪᒃᓴᖅᓯᐅᕈᑎᒋᔭᐅᔪᖅ ᑕᒪᓐᓇ 

ᑲᔪᓯᒍᑎᒋᔪᓐᓇᕐᓂᐊᕐᒪᖔᑦ 

ᑐᓴᖃᑦᑕᕆᐊᖃᕐᓂᐊᕋᑦᑕ ᑕᒪᒃᑯᐊᑦᑕᐅᖅ 

ᓂᖃᐃᑑᑎᒋᐊᖅᑐᖅᑐᐃᑦ ᑖᒃᑯᐊᑦᑕᐅᖅ 

ᐊᒃᑐᖅᑕᐅᓂᖅᐹᖑᒍᓐᓇᕐᒪᑕ ᐊᒻᒪᓗᑦᑕᐅᖅ 

ᐃᓪᓗᑭᑦᓴᖅᓱᑎᒃ ᐊᒻᒪᓗᑦᑕᐅᖅ ᑮᓇᐅᔭᑎᒍᑦ 

ᐊᒥᒐᖅᓯᑎᓪᓗᒋᑦ ᓂᕿᑦᑎᐊᕙᓂᒃ 

ᐊᑐᐃᓐᓇᖅᑕᖃᐃᓐᓇᕈᓐᓇᖃᑦᑕᖏᒻᒪᑦ ᑕᒪᓐᓇ. 

ᒥᓂᔅᑕ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔪᓐᓇᖅᐸᐅᒃ 

ᑕᒪᒃᑯᐊ ᑐᓂᐅᖅᑲᐃᒍᓐᓇᕐᓂᖏᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᕈᔪᒃᑐᐃᑦ ᑐᓴᐅᑏᑦ, 

ᑖᒃᑯᓄᐊ ᑐᓂᔭᐅᔪᓐᓇᖅᑐᐃᑦ ᖃᓂᑦᑐᒃᑯᑦ 

ᐅᕝᕙᓘᓐᓃᑦ ᕿᓚᒻᒥᐅᔪᒃᑯᑦ ᓂᖃᐃᑑᑎᖅᐸᑦᑐᓄᑦ. 

(ᑐᓵᔨᒃᖂᖏᑦᑐᖅ) ᒫ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᒃᑯᑦ) ᐄ, ᐊᖏᖅᐳᖓ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕆᓂᐊᖅᐳᑦ ᑖᓐᓇ ᐊᐱᖅᑯᑎᖃᖃᑦᑕᕐᓂᖅ ᒫᓐᓇ 

ᐃᓱᓕᒻᒪᑦ. ᑕᕝᕗᖓ ᓈᓴᐅᑎᓕᖕᒧᑦ 7-ᒧᑦ 

ᑲᔪᓯᓂᐊᖅᐳᒍᑦ. ᓈᓴᐅᑎᓕᒃ 7. ᑎᑎᖅᑲᒃᑯᑦ 

ᐊᐱᖅᑯᑏᑦ, ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᒪᐃᓐ: ᒫ’ᓇ, ᐅᖃᖅᑎᑦᓯᔩ. (ᑐᓵᔨᒃᑯᑦ) ᑖᓐᓇ 

ᐊᐱᖅᑯᑎᒐ ᐱᖓᓲᔪᖅᑐᐃᑦ ᒫᓐᓇ ᑎᑎᕋᕐᓂᐊᕋᒃᑯ.  

 

ᓯᕗᓪᓕᖅᐹᖅ, ᑖᒃᑯᐊ ᐱᔭᒃᓴᕆᔭᐅᔪᐃᑦ ᑖᓐᓇ, 

“ᐱᓕᕆᓂᐃᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔫᑎᒥᒃ ᕿᒥᕐᕈᔩᑦ” ᐱᕙᓪᓕᐊᔪᓕᕆᔨᒧᑦ 

ᑐᕌᖓᓂᐊᖅᑐᖅ.  

 

ᐊᒻᒪᓗᑦᑕᐅᖅ ᐱᖃᑖ ᑖᒃᑯᐊ, “ᓄᓇᕘ ᒐᕙᒪᒃᑯ 

ᐱᕙᓪᓕᐊᓂᕆᔭᖏᑕ” ᑖᒃᑯᐊ ᑐᕌᕐᓂᐊᖅᑐᖅ 

ᑮᓇᐅᔭᓕᕆᔨᒧᑦ ᐅᖃᖅᑎᑦᑎᔩᑦ.  

 

ᐅᖃᖅᑏ, ᐱᖓᔪᐊᑦ, “ᑭᒍᓯᕆᔩᑦ 

ᐱᔨᒃᓯᖅᑕᐅᓂᖏᓐᓂᒃ” 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᓗᓂ.  

 

ᐅᖃᖅᑏ, ᓯᑕᒪᖓᑦ ᑖᒃᑯᐊ, “ᐃᖅᑲᓇᐃᔭᖅᑎᒋᔭᐅᓲᑦ 

ᐋᓐᓂᐊᕕᕋᓛᓂᑦ” ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑐᖓᓄ.  

 

ᑕᓪᓕᒪᖓ, “ᑐᓵᔨᐅᓲᑦ ᐃᖃᖅᑐᐃᕕᖕᒥᑦ” 

ᒪᓕᒐᓕᕆᓂᐅᔫᑦ ᒥᓂᔅᑐᖓᓄᑦ.  

 

ᐊᒻᒪᓗ ᑎᑎᕋᖅᓯᒪᔪᖅ ᑖᒃᑯᐊ ᐱᖓᓲᔪᖅᑐᐊᑦ 

“ᐅᔭᕋᓐᓂᐊᕐᓂᓕᕆᓂᕐᒧᑦ” ᐱᕙᓪᓕᐊᔪᓕᕆᔨᐅᑉ 

ᒥᓂᔅᑐᖓᓄ ᑐᕌᖓᔪᖅ.  

 

ᐅᖃᖅᑏ, ᑖᒃᑯᐊ ᐱᔭᕆᐊᑐᔫᒻᒪᑕ ᑖᒃᑯᐊ 

ᑎᑎᕋᖅᑕᐅᓯᒪᔪᐃᑦ ᑕᕝᕗᖓ ᑐᓂᔭᐅᖁᓪᓗᒋᑦ 

ᑭᓯᐊᓂ ᐅᖃᓕᒫᖅᑕᐅᔭᕆᐊᖃᖅᐸᑕ 

ᐅᖃᓕᒫᕈᓐᓇᖅᐸᒃᑲ ᑐᓂᓂᐊᖅᐸᒃᑲ ᐃᓕᒃᓯᓐᓄᑦ. 

ᖁᔭᓐᓇᒦᒃ, ᐅᖃᖅᑎᒃᓯᔩ. 

 

ᑎᑎᖅᑲᒃᑯᑦ ᐊᐱᖅᑯᑦ 063 - 5(2): 

ᐱᓕᕆᓂᖏᑦ ᓄᓇᕗᒻᒥ ᓇᒻᒥᓂᖃᖅᑐᓂᑦ 

ᐃᑲᔫᑎᒥᒃ ᕿᒥᕐᕈᔩᑦ (ᒪᐃᓐ) 

 

1. ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑕ 

ᖃᓄᐃᑉᐸᓪᓕᐊᓂᖏᓐᓂᒃ ᕿᒥᕐᕈᔩᑦ  

ᑲᑎᒪᔨᕋᓛᑦ ᓴᖅᑭᑕᐅᓚᐅᖅᓯᒪᕗᑦ ᐊᑐᖅᖢᒍ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓ 

ᓈᓴᐅᑎᓕᒃ 12.0: 

 

a. ᐊᐃᕐᕆᓕ 1, 2017 ᐊᒻᒪ ᒫᔾᔨ 12, 

2020 ᐊᑯᓐᓂᖓᓂ, ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑕ 

ᖃᓄᐃᑉᐸᓪᓕᐊᓂᖏᓐᓂᒃ ᕿᒥᕐᕈᔩᑦ 

ᑲᑎᒪᔨᕋᓛᑦ ᑭᒃᑯᓐᓄᑦ 

ᐃᒃᓯᕚᕐᕕᐅᓚᐅᖅᐸᑦ? 

 

b. ᐊᐃᕐᕆᓕ 1, 2017 ᐊᒻᒪ ᒫᔾᔨ 12, 

2020 ᐊᑯᓐᓂᖓᓂ, ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑕ 

ᖃᓄᐃᑉᐸᓪᓕᐊᓂᖏᓐᓂᒃ ᕿᒥᕐᕈᔩᑦ 

ᑲᑎᒪᔨᕋᓛᑦ ᖃᔅᓯᐊᖅᑕᖅᖢᑎᒃ 

ᑲᑎᒪᓂᖃᓚᐅᖅᐸᑦ? 

 

c. ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᐊᑐᐊᒐᖓᑕ ᖃᓄᐃᑉᐸᓪᓕᐊᓂᖏᓐᓂᒃ 

ᕿᒥᕐᕈᔩᑦ ᑲᑎᒪᔨᕋᓛᑦ 

ᑲᑎᒪᓂᕆᖃᑦᑕᓚᐅᖅᑕᖏᑦ ᐊᐃᕐᕆᓕ 

1, 2017 ᐊᒻᒪ ᒫᔾᔨ 12, 2020 

ᐊᑯᓐᓂᖏᓐᓂ, ᐊᑐᓂ ᑲᑎᒪᓂᖏᓐᓂᒃ 

ᖃᓄᐃᑦᑐᓂᒃ 

ᑲᑎᒪᔾᔪᑎᒃᓴᖃᖃᑦᑕᓚᐅᖅᐸᑦ? 

 

d. ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᐊᑐᐊᒐᖓᑕ ᖃᓄᐃᑉᐸᓪᓕᐊᓂᖏᓐᓂᒃ 

ᕿᒥᕐᕈᔩᑦ ᑲᑎᒪᔨᕋᓛᑦ 

ᑲᑎᒪᓂᕆᖃᑦᑕᓚᐅᖅᑕᖏᑦ ᐊᐃᕐᕆᓕ 

1, 2017 ᐊᒻᒪ ᒫᔾᔨ 12, 2020 

ᐊᑯᓐᓂᖏᓐᓂ, ᓇᓂ 

ᑲᑎᒪᖃᑦᑕᓚᐅᖅᐸᑦ? 

 

e. ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᐊᑐᐊᒐᖓᑕ ᖃᓄᐃᑉᐸᓪᓕᐊᓂᖏᓐᓂᒃ 

ᕿᒥᕐᕈᔩᑦ ᑲᑎᒪᔨᕋᓛᑦ 

ᑲᑎᒪᓂᕆᖃᑦᑕᓚᐅᖅᑕᖏᑦ ᐊᐃᕐᕆᓕ 

1, 2017 ᐊᒻᒪ ᒫᔾᔨ 12, 2020 

ᐊᑯᓐᓂᖏᓐᓂ, ᐊᑐᓂ ᑲᑎᒪᓂᕐᓂ 

ᖃᓄᐃᑦᑐᓂᒃ 

ᐃᓱᒪᓕᐅᕈᑎᖃᖃᑦᑕᓚᐅᖅᐸᑦ? 

 

f. ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᒪᓕᒐᖏ ᐅᐃᒍᖓ B ᑐᑭᖓ ᒪᓕᒃᖢᒍ, 

ᖃᔅᓯᑦ “ᐅᓂᒃᑳᑦ 

ᕿᒥᕐᕈᓇᑲᐃᓐᓇᖃᑦᑕᖅᑎᓪᓗᒋᑦ”  

ᐋᖅᑭᒃᓱᖅᑕᐅᓚᐅᖅᐸᑦ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑕ 

ᖃᓄᐃᑉᐸᓪᓕᐊᓂᖏᓐᓂᒃ ᕿᒥᕐᕈᔩᑦ 

ᑲᑎᒪᔨᕋᓛᓄᑦ? 

 

g. ᐊᑐᓂ “ᐅᓂᒃᑳᑦ ᐊᐱᖅᑯᑦ 1(g)−ᒥ 

ᑕᐃᔭᐅᔪᖅ ᑭᓱᓂᒃ 

ᐃᓗᓕᖃᓚᐅᖅᐸᑦ? 

 

h. ᐅᓂᒃᑳᑦ ᐊᐱᖅᑯᑦ 1(g)−ᒥ ᑕᐃᔭᐅᔪᖅ 

ᖃᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓂᐊᖅᐸᑦ? 

 

i. ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᐊᑐᐊᒐᖓᑕ 

ᖃᓄᐃᑉᐸᓪᓕᐊᓂᖏᓐᓂᒃ ᕿᒥᕐᕈᔩᑦ 

ᑲᑎᒪᔨᕋᓛᑦ ᐅᓪᓗᒥᒧᑦ ᑎᑭᖦᖢᒍ 

ᖃᓄᐃᑦᑐᓂᒃ ᐊᑐᓕᖁᔭᓕᐅᖅᓯᒪᕙᑦ 

ᐅᑯᓂᖓ ᐱᔾᔪᑎᓕᖕᓂᒃ: 

 

i. ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᑏᑦ ᐊᑐᐊᒐᖓᑕ 

ᐋᖅᑭᒋᐊᖅᑕᐅᓂᖓ? 

ii. ᐱᖁᔭᕐᔪᐊᖅ 

ᐱᖁᔭᕐᔪᐊᓪᓘᓐᓃᑦ 

ᐋᖅᑭᒋᐊᖅᑕᐅᓂᖏᑦ; 

iii. ᐊᓯᔾᔨᕐᓃᑦ ᐊᐅᓚᑦᑎᔾᔪᑎᓄᑦ 

ᒪᓕᒐᓪᓘᓐᓃᑦ 

ᐋᖅᑭᐅᒪᔾᔪᑎᖏᑦ; ᐊᒻᒪ 

iv. ᐊᓯᖏᑦ ᐋᖅᑭᒃᑕᐅᓯᒪᔪᑦ? 

 

ᑎᑎᖅᑲᒃᑯᑦ ᐊᐱᖅᑯᑦ 064 - 5(2): ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖅᑑᑎᒃᓴᒥᒃ 

ᐋᖅᑭᒃᓱᐃᒍᓯᖓᑦ (ᒪᐃᓐ) 

 

1. ᓄᓇᕗᑦ ᒐᕙᒪᒃᑯᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓕᕆᔾᔪᓯᖏᑦ ᐱᓪᓗᒋᑦ,  

“ᐃᓐᓄᒃᑕᐅᓯᒪᓐᖏᑦᑐᑦ ᐅᓄᕐᓂᖏᑦ” ᖃᓄᖅ 

ᑐᑭᓕᐊᕆᔭᐅᓯᒪᕙ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 

ᑲᑎᒪᔨᖏᓐᓄᑦ? 

  

2. ᓄᓇᕗᑦ ᒐᕙᒪᒃᑯᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓕᕆᔾᔪᓯᖏᑦ ᐱᓪᓗᒋᑦ,  

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ 

ᖃᓄᐃᑦᑐᓂᒃ ᐊᑐᖃᑦᑕᖅᐸᑦ 

ᓇᓗᓇᐃᖅᓯᓇᓱᒃᖢᑎᒃ ᐊᖏᖅᑕᐅᓯᒪᔪᑦ  

ᐃᓐᓄᒃᑕᐅᓯᒪᔪᑦ ᐅᓄᕐᓂᖏᓐᓂᒃ ᐱᓕᕆᕕᖕᓄᑦ, 

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐊᒻᒪ 

ᐅᑭᐅᖅᑕᖅᑐᒥ ᑯᐊᐳᕇᓴᒃᑯᖏᓐᓄᑦ? 

 

3. ᐱᔾᔪᑎᒋᓪᓗᒋᑦ 2018-2019 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ, ᖃᓄᐃᑦᑐᓂᒃ ᐊᑐᖃᑦᑕᖅᐸᑦ 

ᓇᓗᓇᐃᖅᓯᓇᓱᒃᖢᑎᒃ ᐊᖏᖅᑕᐅᓯᒪᔪᑦ 

ᐃᓐᓄᒃᑕᐅᓯᒪᔪᑦ ᐅᓄᕐᓂᖏᓐᓂᒃ ᐱᓕᕆᕕᖕᓄᑦ, 

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐊᒻᒪ 

ᐅᑭᐅᖅᑕᖅᑐᒥ ᑯᐊᐳᕇᓴᒃᑯᖏᓐᓄᑦ? 

 

4. ᐱᔾᔪᑎᒋᓪᓗᒋᑦ 2019-2020 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ, ᖃᓄᐃᑦᑐᓂᒃ ᐊᑐᖃᑦᑕᖅᐸᑦ 

ᓇᓗᓇᐃᖅᓯᓇᓱᒃᖢᑎᒃ ᐊᖏᖅᑕᐅᓯᒪᔪᑦ 

ᐃᓐᓄᒃᑕᐅᓯᒪᔪᑦ ᐅᓄᕐᓂᖏᓐᓂᒃ ᐱᓕᕆᕕᖕᓄᑦ, 

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐊᒻᒪ 

ᐅᑭᐅᖅᑕᖅᑐᒥ ᑯᐊᐳᕇᓴᒃᑯᖏᓐᓄᑦ? 

 

5. ᐱᔾᔪᑎᒋᓪᓗᒋᑦ 2020-2021 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ, ᖃᓄᐃᑦᑐᓂᒃ ᐊᑐᖃᑦᑕᖅᐸᑦ 

ᓇᓗᓇᐃᖅᓯᓇᓱᒃᖢᑎᒃ ᐊᖏᖅᑕᐅᓯᒪᔪᑦ 

ᐃᓐᓄᒃᑕᐅᓯᒪᔪᑦ ᐅᓄᕐᓂᖏᓐᓂᒃ ᐱᓕᕆᕕᖕᓄᑦ, 

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐊᒻᒪ 

ᐅᑭᐅᖅᑕᖅᑐᒥ ᑯᐊᐳᕇᓴᒃᑯᖏᓐᓄᑦ? 

 

ᑎᑎᖅᑲᒃᑯᑦ ᐊᐱᖅᑯᑦ 065 - 5(2): ᑭᒍᓯᕆᔾᔪᑏᑦ 

(ᒪᐃᓐ) 

 

1. ᑕᐃᒃᑯᓄᖓ ᓄᓇᓕᓐᓄᑦ 

ᑭᖑᓐᓂᐊᖅᑎᖃᓐᖏᑦᑐᓄᑦ ᓄᓇᓕᖏᓐᓂ 

ᓄᓇᖃᖅᑐᒥᒃ: 

 

a) ᖃᑦᓯᑦ ᑭᖑᓐᓂᐊᖅᑏᑦ ᑳᓐᑐᕌᑦᑕᐅᓯᒪᕙᑉᐸᑦ 

ᓄᓇᓕᓐᓄᑦ ᐳᓛᕆᐊᖃᑦᑕᖅᑎᐅᓪᓗᑎᒃ? 

 

b) ᓄᓇᓕᑦᑎᒍᑦ, ᐄᐳᕈ 1, 2018-ᒥᑦ ᑕᐃᑯᖓ 

ᒫᑦᓯ 1, 2020, ᖃᑦᑎᓂᒃ ᐅᓪᓗᓂᑦ 

ᑭᖑᓐᓂᐊᖅᑎᒧᑦ ᑎᑭᑕᐅᓯᒪᓐᓂᖅᑲᑦ ᐃᓛᒃᑯᑦ 

ᓄᓇᓖᑦ? 

 

c) ᓇᓕᐊᒃ ᑎᒥᐅᔪᖅ ᐊᑭᓖᕙᑉᐸ 

ᖃᖓᑦᑕᐅᑎᖏᓐᓂᑦ, ᑐᔪᕐᒥᔾᔪᑎᖏᓐᓂᑦ, 

ᐊᓪᓚᕝᕕᖃᖅᕕᖏᓐᓂᓪᓗ ᑭᖑᓐᓂᐊᖅᑏᑦ 

ᑳᓐᑐᕌᑎᒍᑦ ᓄᓇᓕᓐᓅᖃᑦᑕᕆᐊᓖᑦ? 

 

d) ᓇᓕᐊᒃ ᑎᒥᐅᔪᖅ ᐊᑭᓖᕙᑉᐸ 

ᑭᖑᑎᓕᕆᔭᐅᔪᓄᑦ ᑳᓐᑐᕌᑦᑕᐅᓯᒪᔪᓄᑦ  

ᓄᓇᓕᓐᓄᑦ ᐳᓚᕋᑦᑎᐅᓪᓗᑎᒃ? 

 

e) ᑕᐃᒃᑯᓄᖓᓕ ᑭᖑᑎᓕᕆᔭᐅᒌᖅᓯᒪᔪᓄᑦ 

ᑭᒍᓐᓂᐊᖅᑎᓄᑦ ᐳᓛᕆᐊᖅᓯᒪᓪᓗᑎᒃ 

ᓄᓇᓕᓐᓄᑦ, ᓇᓕᐊᒃ ᑎᒥᐅᔪᖅ 

ᐊᑭᓖᖃᑦᑕᖅᑲ ᑭᖑᑎᓕᕆᔭᒥᓂᐅᔪᓄᑦ 

ᐊᑭᓕᖅᑕᐅᔪᒪᓐᓂᖏᑦᑐᓄᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᒐᕙᒪᒃᑯᑦ 

ᐋᓐᓂᐊᕕᓕᐊᖅᑐᖅᓯᐅᑎᖏᓐᓄᑦ ᐊᒻᒪᓗ 

ᐊᓯᐊᒍᑦ ᓇᓪᓕᐅᒃᑯᒫᓄᑦ 

ᐊᑭᓕᖅᑕᐅᔾᔪᑎᖃᓐᖏᑦᑐᓄᑦ? 

 

f) ᑭᖑᑎᓕᕆᔭᐅᔾᔪᑎᒥᓂᕐᓄᑦ 

ᐊᑭᓕᖅᑕᐅᒍᒪᓐᓂᖏᑦᑐᓄᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᒐᕙᒪᒃᑯᑦ 

ᐊᑭᓕᓲᖏᑎᒍᑦ, ᖃᓄᐃᑦᑐᓂᒃ 

ᐃᑲᔪᖅᑕᐅᔾᔪᑎᓂᒃ ᐊᑐᐃᓐᓇᖅᑕᖃᖅᐸ 

ᓄᓇᕗᑦ ᒐᕙᒪᖓᓂ ᑕᐃᒃᑯᓄᖓ 

ᓄᓇᓕᓐᓂ ᑭᒃᑯᑐᐃᓐᓇᐃᓄᑦ 

ᐊᔪᐃᓐᓇᕆᐊᕈᒪᔪᓄᑦ 

ᐊᖏᖅᑕᐅᖏᑦᑐᒥᓂᐅᓗᑎᒃ 

ᑭᒍᑎᓕᕆᔭᐅᓂᕐᒧᑦ ᐊᑭᓕᕆᐊᓕᓐᓄᑦ? 

 

g) ᖃᓄᖅ ᐃᑲᔪᖃᑦᑕᖅᑲᑦ ᓄᓇᕗᑦ ᒐᕙᒪᖓ 

ᐊᑭᓖᒐᓱᐊᖅᑐᖃᖅᑎᓪᓗᒍ 

ᑭᒍᑎᓕᕆᔭᐅᓪᔪᑎᓂᒃ ᑭᒍᓐᓂᐊᖅᑎᒧᑦ 

ᓇᓗᓇᐃᖅᑕᐅᓯᒪᓗᓂ 

ᑭᒍᑎᓕᕆᔭᐅᔭᕆᐊᓕᒃ ᑭᓯᐊᓂᓕ 

ᒐᕙᒪᒃᑯᑦ ᐊᖏᓐᖏᑦᑐᒥᓂᐅᑉᐸᑕ 

ᓇᓪᓕᐊᒃᑯᒫᖃᓐᖏᑦᑐᑦ 

ᐋᓐᓂᐊᕕᓕᐊᖅᑐᖅᓯᐅᑎᖏᓐᓄᑦ 

ᐊᑭᓕᖅᑕᐅᖁᔨᒐᑎᒃ, ᐊᓯᐊᓂᓪᓗ 

ᐊᑭᓖᔾᔪᑎᒥᒃ ᐊᑐᐃᓐᓇᖅᑕᖃᕋᓂ? 

 

ᑎᑎᖅᑲᒃᑯᑦ ᐊᐱᖅᑯᑦ 066 - 5(2): ᓄᓇᓕᓐᓂ 

ᐋᓐᓂᐊᕕᓐᓂ ᐃᖅᑲᓇᐃᔭᖅᑎᖃᕐᓂᖅ 

(ᒪᐃᓐ) 

 

1. ᐊᕐᕌᒍᐃᑦ 2001, 2006, 2011, ᐊᒻᒪᓗ 2016 

ᑲᑦᑎᑦᓗᒋᑦ ᐊᒻᒥᓲᓂᖏᑦ,  

ᐃᖃᓇᐃᔭᖅᑏᑦ ᐅᒃᑯᐊ: 

h) ᐱᔭᕆᕈᑎᓖᑦ ᐋᓐᓂᐊᓯᐅᖅᑏᑦ  

i) ᐱᓕᒪᖅᓴᐃᔪᑦ ᐋᓐᓂᐊᓯᐅᖅᑏᑦ 

j) ᓚᐃᔅᓴᓐᓰᓖᑦ ᐋᓐᓂᐊᓯᐅᖅᑏᑦ 



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5787 

k) ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑏᑦ; 

l) ᓄᓇᓕᖕᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑭᒡᒐᖅᑐᐃᔨ  

m) ᑐᔭᔩᑦ-ᑐᑭᓕᐅᕐᕆᔩᑦ 

n) ᐊᓪᓚᑏᑦ 

o) ᐃᓱᒪᓕᕇᔩᑦ; 

p) ᐊᔾᔨᓕᐅᕆᔩᑦ; 

q) ᓱᓗᒪᖅᓴᐃᔩᑦ ᐊᒻᒪᓗ, 

r) ᐃᔭᒐᓕᕆᔩᑦ 

 

ᑎᑎᖅᑲᒃᑯᑦ ᐊᐱᖅᑯᑦ 067 - 5(2): 

ᐃᖅᑲᖅᑐᐃᕕᒻᒥ ᑐᓵᔨᖃᕐᓂᖅ (ᒪᐃᓐ) 

 

ᐊᐱᖅᑯᑎ 1:  

ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓄᑦ 2016-17, 2017-

18, ᐊᒻᒪᓗ 2018-19, ᐃᖅᑲᖅᑐᐃᕕᒻᒥ ᑐᓵᔩᑦ 

ᓈᓴᖅᑕᐅᓯᒪᓐᓂᖅᑳᑦ ᒪᓕᒐᓕᕆᔨᒃᑯᓐᓄᑦ? 

 

ᐊᐱᖅᑯᑎ 1a: 

ᑭᓪᓕᓯᓂᐊᖅᑕᐅᓯᒪᔪᑦ ᐊᐱᖅᑯᑎ 1−ᒥ 

ᓴᖅᑭᖅᕈᓐᓇᖅᐱᒋᒃ ᓇᓗᓇᐃᖅᑐᕈᑎᑎᒍᑦ. 

 

ᐊᐱᖅᑯᑎ 2: ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓄᑦ ᐆᒪ 

ᖁᓛᓂ ᑎᑎᕋᖅᓯᒪᔪᓂ, ᖃᓄᖅ ᐊᑯᓂ 

ᐃᖅᑲᓇᐃᔭᖅᑎᑕᐅᖃᑦᑕᓂᖅᑲᑦ ᐃᖅᑲᖅᑐᐃᕕᒻᒥ 

ᑐᓵᔩᑦ ᒪᓕᒐᓕᕆᔨᒃᑯᑦ ᐃᓗᐊᓃᑦᑐᑦ? 

 

ᐊᐱᖅᑯᑎ 3:  

ᓇᐅᔭᓕᕆᔾᔪᑎᑦ ᐊᕐᕌᒍᖏᓐᓄᑦ ᐅᖃᐅᓯᐅᓯᒪᔪᓄᑦ 

ᐆᒪ ᖁᓛᓂ, ᖃᓄᑎᒋ ᐊᑭᓕᖅᓱᖅᑕᐅᓐᓂᖅᑲᑦ 

ᐃᖅᑲᖅᑐᐃᕕᒻᒥ ᑐᓵᔩᑦ ᐃᖅᑲᓇᐃᔭᖅᑐᑦ 

ᒪᓕᒐᓕᕆᔨᒃᑯᓐᓄᑦ? 

 

ᐊᐱᖅᑯᑎ 4:  

ᖃᑦᓯᓂᒃ ᐊᕐᕌᒍᓂᑦ ᑐᓵᔨᐅᓯᒪᒋᐊᖃᖅᐸᑦ, ᐊᒻᒪᓗ 

ᖃᓄᐃᑦᑐᓂᒃ ᐃᓕᑕᕆᔭᐅᔾᔪᑎᓂᒃ ᐱᖃᕆᐊᖃᖅᐸᑦ 

ᐃᖅᑲᓇᐃᔭᕈᓐᓇᓂᐊᕐᓗᑎᒃ ᐃᖅᑲᖅᑐᐃᕕᒻᒥ  

ᑐᓵᔨᐅᓗᑎᒃ ᒪᓕᒐᓕᕆᔨᒃᑯᓐᓄᑦ? 

 

ᐊᐱᖅᑯᑎ 5:  

ᖃᓄᖅ ᐊᑦᑐᖅᑕᐅᕙᑉᐸᑦ ᐃᖅᑲᖅᑐᐃᕕᒻᒥ ᑐᓵᔩᑦ 

ᐊᒥᒐᕋᐃᒻᒪᑕ ᐃᖅᑲᖅᑐᐃᒐᓱᐊᖅᑎᓪᓗᒋᑦ ᓄᓇᕗᒥ? 

 

ᐊᐱᖅᑯᑎ 5a:  

ᓇᓕᐊᓐᓂ ᓄᓇᓕᓐᓂ ᐅᕝᕙᓘᓐᓃᑦ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂᒃ ᐃᖅᑲᖅᑐᐃᕕᒻᒥ 

ᑐᓵᔨᑳᕆᐊᒃᓴᖅ ᐱᔭᕆᐊᑐᓛᖑᕙ? 

 

ᐊᐱᖅᑯᑎ 6:  

ᒪᓕᒐᓕᕆᔨᒃᑯᑦ ᓱᓯᒪᕙᑦ, ᐅᓪᓗᖅᓯᐅᑎᑦ ᒪᓕᓪᓗᒋᑦ, 

ᐱᓕᕆᐊᖃᕋᓱᐊᖅᑐᑎᒃ ᐃᖅᑲᖅᑐᐃᕕᒻᒥ 

ᑐᓵᔨᑭᔅᓱᕐᓂᖅ? 

 

ᑎᑎᖅᑲᒃᑯᑦ ᐊᐱᖅᑯᑦ 068 - 5(2): 

ᓄᖑᓱᐃᑦᑐᓕᕆᓂᕐᒧᑦ ᐊᑐᐊᒐᕐᒧᑦ 

ᐅᖃᐅᓯᒃᓴᖅ (ᒪᐃᓐ) 

 

ᐊᐱᖅᑯᑦ 1:  

ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᓄᑦ ᐊᑐᐊᒐᖓᑕ 

ᐅᖃᐅᓯᖅᑕᖏᑦ ᖃᖓ ᑕᖅᑲᐅᓐᖓᖅᑕᐅᓚᐅᕐᒪᑕ? 

 

ᐊᐱᖅᑯᑦ 2:  

ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᓄᑦ ᐊᑐᐊᒐᖓᑕ 

ᐅᖃᐅᓯᖅᑕᖏᑦ ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒋᑦ 

ᖃᓄᐃᑦᑐᓂᒃ ᐊᑐᖅᖢᑎᒃ ᐃᓄᖕᓂᑦ ᖃᓄᖅ 

ᐃᓱᒪᖃᕐᒪᖔᖏᑦ ᑐᑭᓯᓇᓱᖕᓂᖃᓚᐅᖅᐸᑦ? 

 

ᐊᐱᖅᑯᑦ 3:  

ᒐᕙᒪᒃᑯᑦ ᐸᕐᓇᐅᓯᐅᖅᓯᒪᕚᑦ ᓄᖑᔪᐃᑦᑐᓄᑦ 

ᐊᑐᐊᒐᖓᑕ ᐅᖃᐅᓯᖅᑕᖏᑦ 

ᕿᒥᕐᕈᓇᒃᑕᐅᒃᑲᓐᓂᓛᕐᓂᐊᕐᓂᖏᓐᓂᒃ 

ᐊᒻᒪ/ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓂᐊᕐᓂᖏᓐᓂᒃ? 

 

ᐊᐱᖅᑯᑦ 4:  

ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᓄᑦ ᐊᑐᐊᒐᖓᑕ 

ᐅᖃᐅᓯᖅᑕᖏᑦ ᐃᓚᓕᐅᔾᔨᓯᒪᕚᑦ ᒥᑭᔪᑦ 

ᓄᖑᔪᐃᑦᑐᒧᑦ ᐆᒻᒪᖅᑯᑎᓕᐅᕈᑎᓂᒃ (SMRs)? 

 

ᐊᐱᖅᑯᑦ 5:  

ᐱᕙᓪᓕᐊᔾᔪᓯᖅᑕᖃᖅᐹ 

ᐅᖃᕐᕕᐅᔪᓐᓇᖅᑐᖃᖅᐸᓘᓐᓃᑦ ᓄᓇᕗᒻᒥᐅᑦ 

ᐊᐱᖅᓱᕐᕕᒋᔪᓐᓇᖅᑕᖏᓐᓂᒃ ᐊᒻᒪ/ᐅᕝᕙᓘᓐᓃᑦ 

ᖃᓄᖅᑑᕈᑎᒃᓴᓕᐅᕐᓗᑎᒃ ᓄᓇᕗᑦ ᒐᕙᒪᒃᑯᑦ 

ᓄᖑᔪᐃᑦᑐᓄᑦ ᐊᑐᐊᒐᖓᑕ ᐅᖃᐅᓯᖅᑕᖏᓐᓄᑦ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᐃᓐ. 

(ᑐᓵᔨᑎᒎᓕᖅᑐᖅ) ᐊᖏᖅᑭᓰ ᑖᓐᓇ 

ᐃᐱᖅᑯᑎᒋᔭᖏᑦ ᑖᒃᑯᐊ ᑕᕝᕗᖓ 

ᐊᓪᓚᒃᑕᐅᔪᓐᓇᖁᓪᓗᖏᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᑦ.  

 

ᑎᑎᕋᖅᓯᒪᔪᓂᒃ ᐊᐱᖅᑯᑏᑦ ᑎᑎᖅᑲᑎᒍᑦ 

ᐊᐱᖅᑯᑎᓂᒃ ᑭᐅᔾᔪᑏᑦ. ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᒃᑎᔩ 

ᐊᖏᖅᑕᐅᔪᒪᒐᓗᐊᖅᑐᖓ ᑖᔅᓱᒧᖓ ᑕᓪᓕᒪᒧᑦ 

ᐃᑎᑲᐃᓐᓇᕈᓐᓇᕈᑦᑕ ᑲᑎᒪᔪᑎᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᒃᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᓴᐅᑎᓕᖕᒧᑦ 

5−ᒧᑦ ᐅᑎᕈᒪᖕᒪᑦ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᖏᖕᒪᑦ ᑲᔪᓯᖏᑦ. ᒥᔅᑐ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᒃᑎᔩ. 

ᐅᖃᖅᑎᒃᑎᔩ ᐃᓪᓗᖁᑎᖓᓅᖅᑐᐃᓐᓅᖕᒪᑦ 

ᐅᕙᑦᑎᓐᓂᒃ ᑭᒥᕆᒃᑲᕐᔪᐊᕌᓗᒃ ᑖᓐᓇ ᓂᕿᓂᒃ 

ᓇᒃᓴᒡᒍᓪᓗᓂᒃ ᑕᑉᐹᓂ ᒥᑦᑎᒪᑕᓕᖕᒥᐅᑕᐅᒐᓗᐊᖅ 

ᑭᓯᐊᓂ ᓂᖓᐅᒋᓯᓐᓈᖅᓱᒍ love-ᒋᓪᓗᒍᓗᒃ 

ᐃᓕᓴᕆᔪᒪᔭᕐᔪᐊᕌᓗᒋᒐᒃᑯ ᑲᐅᑕᖅ ᑯᓄᒃ 

ᑐᓐᖓᓱᑦᑎᐊᕆ ᐃᒡᓗᖁᑎᑦᑎᓐᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᑦ ᑕᒪᐅᓐᖓᕌᖓᕕᑦ 

ᐳᓛᖃᑦᑕᕆᑦ. ᐃᓕᓴᖅᓯᓂᖅ ᒪᓕᒐᓕᐅᖅᑎᓄᑦ 

ᐳᓛᕆᐊᖅᓯᒪᔪᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᑎᐊ 

ᐅᖃᕈᒪᒐᓗᐊᖅᖢᒍ ᐊᐃᑯᓗᒐ ᕿᓯᖕᓂᒃ 

ᓇᒃᓯᐅᑎᓲᕆᖕᒫᖓ ᐅᐃᒪ ᐊᓈᓇᓪᓚᑦᑖᖓ ᐊᒻᒪ 

ᑖᔅᓱᒪ ᐊᓈᓇᑦᑎᐊᖓ ᑎᒍᐊᕆᔭᐅᓐᓂᕐᒪᑦ 

ᓄᑲᕇᖕᒪᑏᒃ. ᐅᖃᖅᑕᐅᖃᐅᖕᒪᑦ ᐊᑎᐊ ᐊᐃᒋᒐᒃᑯ 

ᑕᐃᕕᑎ ᐊᕿᐊᕈᕐᒧᑦ ᑭᓯᐊᓂᓕ ᖃᑕᓐᖑᑎᖏᑦ 

ᑲᖏᖅᖠᓂᕐᒥ ᑕᐃᓐᓇ ᑐᒡᒐᖅᑎ ᒪᐃᒃ 

ᑕᐃᓴᓐᓚᓲᕆᔭᖅᐳᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᒃ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄ ᑲᑎᒪᔪᓄᑦ. ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᔪᒪᒻᒥᒐᒪ ᑖᒃᑯᐊ ᑕᕝᕙᓃᑦᑐᑯᓘᒃ ᕉᔅ−ᑏᓇ 

ᑐᓐᖓᓱᑦᑎᑕᐅᖁᓚᐅᕐᒥᔭᕋ ᑖᓐᓇ ᐊᓪᓚᕝᕕᒻᒥᒃ 

ᐃᖅᑲᓇᐃᔭᖃᑦᑕᖅᑐᖅ ᐅᐃᖓᑦᑕᐅᖅ ᑖᓐᓇ ᕕᓕᐊᒻ 

ᑕᕝᕙᓃᒻᒪᑦ ᑐᓐᖓᓱᑦᑎᐊᕆᔅᓯ. ᖁᔭᓐᓇᒦᒃ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᔅᓯ. ᑐᖓᓱᖃᑦᑕᕆᔅᓯ 

ᑕᒫᓂ ᑲᑎᒪᕕᑦᑎᓐᓂᒃ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖄᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ 

ᐅᖃᐅᓯᖅᑕᖃᕐᒪᑦ three times a charm−ᒎᖅ.  

 

>>ᐃᒡᓚᖅᑐᑦ 

 

ᑖᓐᓇ ᐱᖓᓱᒋᔭᖓᓂᒃ ᐃᓕᓴᕆᔭᐅᖁᓪᓗᒍ ᐅᔪᕈᒐ 

ᑲᐅᑕᖅ ᑕᒫᓃᖕᒪᑦ ᑐᓐᖓᓱᒃᑎᑕᐅᑦᑎᐊᕐᓕᒃ 

ᑲᖏᖅᖠᓂᕐᒧᐊᕐᒥᒃᐸᑦ ᑕᑯᔪᒫᕐᒥᔭᕋ ᖃᐅᔨᒪᔭᕋ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ: ᑐᓐᖓᓱᐊᐱᒋᔅᓯ. ᑐᓐᖓᓱᑦᑎᐊᕆᑦ. 

ᐃᓕᓴᖅᓯᓂᖅ ᐳᓛᖅᑐᓄᑦ ᐃᒡᓗᖁᑎᑦᑎᓐᓄᑦ. 

ᐊᑎᖃᕈᓐᓃᕋᒪ. ᑲᔪᓯᓗᑕ. ᓈᓴᐅᑎᓕᖕᒧᑦ 9. 

(ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. (ᑐᓵᔨᑎᒎᖏᑦᑐᖅ) 10. 

(ᑐᓵᔨᑎᒍᑦ) ᐊᑎᓕᐅᕈᑕᐅᓯᒪᔪᑦ. (ᑐᓵᔨᑎᒎᖏᑦᑐᖅ) 

ᑖᒃᑯᐊ ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᑏᑦ. 11. 

(ᑐᓵᔨᑎᒍᑦ) ᑭᐅᔾᔪᑏᑦ ᐊᑎᓕᐅᖅᓯᒪᔾᔪᑏᑦ 

ᑐᒃᓯᕋᐅᑎᓄᑦ. (ᑐᓵᔨᑎᒎᖏᑦᑐᖅ) ᑲᔪᓯᓗᑕ. ᐃᓚᖓ 

4. ᑖᒃᑯᐊ ᐅᓂᒃᑳᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ. ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 025 - 5(2): ᐅᓂᒃᑳᖅ 

ᑲᑎᒪᔨᐅᑲᐃᓐᓇᖅᑐᓂᑦ 

ᐋᖅᑭᒋᐊᖅᑕᐅᓯᒪᔪᓂᑦ ᑐᑭᑖᕈᑎᓂᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ ᑕᓪᓕᒪᖓᓐᓂ 

ᒪᓕᒐᓕᐅᖅᑎᑯᓐᓂ ᓄᓇᕘᒥ ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, 

ᐅᐱᒍᓱᒃᐳᖓ ᐅᓪᓗᒥ ᐅᖃᐅᓯᖃᕈᓐᓇᕋᒪ 

ᓇᐃᑦᑐᒻᒪᕆᖕᒥᒃ ᐅᓂᒃᑳᖓᓐᓂᒃ ᑎᒃᑯᐊᖅᓯᔩᑦ 

ᑲᑎᒪᔨᕋᓛᖏᑦ ᐅᖃᕈᑎᓗᒋᑦ. 

 

ᐅᖃᖅᑏ, ᐃᖅᑲᐅᒪᓂᐊᕋᕕᑦ ᑕᐃᒪ, ᑎᒃᑯᐊᖅᓯᔩᑦ 

ᑲᑎᒪᔨᕋᓛᖏᑦᑕ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᒫᔾᔨ 

6, 2018-ᖑᑎᓪᓗᒍ, ᐋᖅᑭᒃᓯᔾᔪᑕᐅᓚᐅᕐᒪᑦ 

ᑲᑎᒪᔨᕋᓛᑦ ᐋᖅᑭᒃᓱᖅᓯᒪᓂᖏᓐᓂᒃ ᐆᒧᖓ 

ᒪᓕᒐᓕᐅᕐᕕᖕᒧᑦ.  

 

ᑖᓐᓇ ᐅᓂᒃᑳᖅ ᑎᒍᔭᐅᓚᐅᖅᐳᖅ 

ᐊᑐᓕᖅᑎᑕᐅᓪᓗᓂᓗ ᒪᓕᒐᓕᐅᕐᕕᖕᒧᑦ ᐊᒻᒪᓗ 

ᒪᓕᒃᑕᐅᔭᕆᐊᓖᑦ ᑲᑎᒪᔨᕋᓛᓄᑦ 

ᑎᑎᕋᖅᑕᐅᓚᐅᖅᐳᑦ ᐸᐸᑕᐅᓂᐊᓕᕐᖢᑎᒃ. 

ᒪᓕᒐᖅᑎᒍᑦ ᐱᖁᔨᕗᖔᕈᑎᑦ ᑭᖑᓂᖓᒍᑦ 

ᐱᒋᐊᖅᑎᑕᐅᓕᓚᐅᖅᐳᑦ ᑎᒃᑯᐊᖅᓯᓂᕐᒧᑦ 

ᑲᑎᒪᔨᕋᓛᓄᑦ ᐃᓚᒋᔭᐅᓂᐊᖅᑐᓂᒃ. 

 

ᐅᖃᖅᑏ, ᖁᕕᐊᓱᒃᐳᖓ ᐅᓂᒃᑳᕈᓐᓇᕋᒪ 

ᑲᑎᒪᔨᕋᓛᑦ ᐋᖅᑭᒃᓱᖅᓯᒪᓂᖏᑦ ᓴᖅᑭᓚᐅᖅᑕᕗᑦ  

ᖃᓄᐃᖏᑦᑎᐊᕐᒪᑕ ᓱᓕ.  

 

ᑭᓯᐊᓂᓕ, ᓇᓕᒧᔾᔫᒥᔪᓂᒃ ᐱᔭᒃᓴᖃᖃᑦᑕᖁᓪᓗᒋᑦ 

ᐊᒻᒪᓗ ᐊᔾᔨᒌᒡᔫᒥᔪᒥᒃ ᑲᒪᒋᔭᒃᓴᖃᖁᓪᓗᒋᑦ, 

ᑲᑎᒪᔨᐅᖃᑎᒌᑦ ᐊᖏᖃᑎᒌᒃᓯᒪᖕᒪᑕ ᓄᓇᕗᒻᒥ 

ᓯᓚᑦᑐᖅᓴᕐᕕᐅᑉ ᓇᐅᑦᑎᖅᓱᖅᑕᐅᓂᖓ 

ᓄᒃᑎᖅᑕᐅᔭᕆᐊᖃᕐᒪᑦ ᑕᕝᕙᖖᒐᑦ 

ᐃᓅᓯᑦᑎᐊᕙᓕᕆᓂᕐᒧᑦ ᑲᑎᒪᔨᕋᓛᓂᑦ ᐅᕗᖓ 

ᓄᓇᓕᖕᓄᑦ ᐱᕙᓪᓕᐊᔪᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ. ᐊᑐᓂᑦ ᑲᑎᒪᔨᕋᓛᑦ 

ᓇᐅᑦᑎᖅᓱᖅᑎᐅᓂᐊᓕᖅᐳᑦ ᑕᓪᓕᒪᓄᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ, ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᑯᐊᐳᕇᓴᖁᑎᖏᓐᓄᓪᓗ.  

 

ᐱᒻᒪᕆᐅᕗᖅ ᖃᐅᔨᒪᒋᐊᕐᓗᒍ ᓄᓇᕗᒻᒥ 

ᓯᓚᑦᑐᖅᓴᕐᕕᐅᑦ ᐱᓕᕆᐊᖓᑦᑕ ᐱᕈᖅᐸᓪᓕᐊᓂᖓ 

ᐱᓕᒻᒪᒃᓴᐃᓂᕐᒧᑦ ᓄᓇᕗᒻᒥᐅᓂᒃ 

ᐃᖅᑲᓇᐃᔭᕈᓐᓇᖅᓯᓂᕐᒧᑦ ᐊᔾᔨᒌᖏᑦᑐᒃᑯᑦ 

ᑮᓇᐅᔭᓕᐅᕋᓱᖕᓂᒃᑯᑦ, ᐱᖃᓯᐅᑎᓪᓗᒍ 

ᐅᔭᕋᖕᓂᐊᕐᓂᕐᒧᑦ ᐃᖅᑲᓇᐃᔭᕐᕕᖃᕐᓂᖅ. 

 

ᐅᖃᖅᑏ, ᑕᕝᕙ ᐃᓱᓕᑉᐳᖅ ᑲᑎᒪᔨᕋᓛᑦ ᐅᓂᒃᑳᖓ. 

ᑕᐃᒪᐃᒻᒪᓪᓗ, ᐱᒋᐊᖅᑎᑦᑎᕗᖓ ᑖᓐᓇ 

ᐱᔭᐅᖁᓪᓗᒍ ᐊᖏᖅᑕᐅᓗᓂᓗ ᒪᓕᒐᓕᐅᕐᕕᖕᒥ, 

ᐊᒻᒪᓗ ᑖᒃᑯᐊ ᐊᓯᔾᔨᕆᐊᖅᓯᒪᔪᑦ ᒪᓕᒃᑕᐅᔭᕆᐊᓖᑦ 

ᑲᑎᒪᔨᕋᓛᖏᓐᓄᑦ ᑕᓪᓕᒪᖓᓐᓂ ᒪᓕᒐᓕᐅᖅᑏᑦ 

ᓄᓇᕗᒻᒥ, ᐱᖃᓯᐅᑎᓯᒪᓚᐅᖅᑐᖅ ᑖᔅᓱᒧᖓ 

ᐅᓂᒃᑳᒧᑦ ᐅᐃᒍᒋᓪᓗᓂᐅᒃ, ᑐᖅᑯᖅᑐᐃᕕᖕᒧᑦ 

ᑎᑎᕋᖅᓯᒪᖁᓪᓗᒍ ᐅᖃᓕᒫᖅᑕᐅᓂᖓ ᐊᑐᕐᓗᒍ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᑐᒃᓯᕋᕐᒪᑦ 

ᐅᓂᒃᑳᖏᑦ ᑖᒃᑯᐊ ᑎᒃᑯᐊᖅᑎᑦᓯᔪᐃᑦ ᑎᒍᔭᐅᓗᓂ 

ᐊᑐᓕᖁᔭᐅᓗᓂ ᐊᖏᖅᑕᐅᓗᓂ ᐊᒻᒪ 

ᓄᑖᖑᓂᖅᓴᐅᓕᖅᑐᓂᒃ ᖃᓄᖅᑑᖅᑕᐅᓂᖓᓂᒃ 

ᑕᓪᓕᒪᒋᓕᖅᑕᖓᓐᓂᒃ ᒪᓕᒐᓕᐅᕐᕕᖕᒥ ᓄᓇᕗᒻᒥ. 

ᑖᒃᑯᐊᑦᑕᐅᖅ ᐅᐃᒍᒋᔭᖏᑦᑕᐅᖅ ᐅᓂᒃᑳᖏᓐᓂᒃ 

ᑕᐃᒫᒃᑕᐅᖅ ᐊᓪᓚᒃᑕᐅᖁᔭᐅᓕᕐᓗᓂ ᑖᒃᑯᓄᖓ 

ᐅᖃᓕᒫᖅᑕᐅᕋᑖᖅᑐᓄᑦ. ᑲᑎᒪᔩᑦ, ᐊᖏᖅᐸᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᑲᔪᓯᓗᑕ. ᓇᓴᐅᑎᓕᒃ 13. ᐅᖃᓕᒫᒐᒃᓴᓂᒃ 

ᓴᖅᑭᑎᑦᑎᓂᖅ. ᒥᓂᔅᑕᐅᔪᑦ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑎᐅᓂᕐᒧᓪᓗ, ᒥᔅᑐ 

ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 279 - 5(2): 

ᑳᓐᑐᕌᒃᑎᑦᑎᓂᕐᒧᑦ, ᓂᐅᕕᕐᓂᕐᒧᑦ ᐊᒻᒪᓗ 

ᐊᑐᖅᑐᐊᕐᓂᕐᒧᑦ ᐅᓂᒃᑳᑦ 2018-2019 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓛᒃᑯᑦ 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᖁᕕᐊᓱᒃᑐᖓ ᑳᓐᑐᕌᒃᑕᐅᖃᑦᑕᖅᑐᓂᒃ 

ᓂᐅᕕᖅᑕᐅᖃᑦᑕᖅᑐᖅ ᐊᑐᖅᑐᐊᕐᓂᕐᒧᓪᓗ ᐅᓂᒃᑳᑦ 

ᓴᖅᑭᑕᐅᖁᓪᓗᒋᑦ 2018-19-ᒥ ᐊᑐᖅᑐᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕ ᐱᔭᒃᓴᖅᑖᖅᑎᑕᐅᓯᒪᔪᖅ 

ᐃᖅᑲᓇᐃᔭᖅᑏᑦ ᐊᑦᑕᕐᓇᔾᔭᐃᖅᑕᐅᓯᒪᓂᖏᑦᑕ 

ᑲᑎᒪᔨᖏᓐᓄᑦ, ᒥᔅᑕ ᕼᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 280 - 5(2): 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᓐᓄᑦ 

ᐅᓐᓂᕐᓘᑕᔪᓄᑦ ᐋᖅᑭᒃᓱᐃᔩᑦ 2018−ᒥ 

ᐊᕐᕌᒍᑕᒫᑦ ᐅᓂᒃᑳᖓᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏᑦ, ᖁᕕᐊᓱᒃᑐᖓ 

ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᓂᖏᓐᓄᑦ 

ᐊᔪᐃᓐᓇᕈᑏᑦ ᑲᑎᒪᔨᖏᑦ 2018-ᒥ 

ᐊᕐᕌᒍᑕᒫᖅᓯᐅᑏᑦ ᓴᖅᑭᑕᐅᖁᓪᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ. ᒥᓂᔅᑕ 

ᐃᖃᓪᓗᐊᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 281 - 5(2): ᓄᓇᕗᒻᒥ 

ᐃᓄᓕᒫᓄᑦ ᐱᔪᓐᓇᐅᑎᓂᑦ ᐋᖅᑭᒃᓱᐃᔩᑦ 

ᐊᕐᕌᒍᑕᒫᑦ ᐅᓂᒃᑳᖓᑦ 2017−2018 

(ᐃᖃᓪᓗᐊᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 282 - 5(2): ᓄᓇᕗᒻᒥ 

ᐸᓖᓯᒃᑯᓐᓂ ᑐᑭᓕᐊᖃᑎᒌᓐᓂᐊᓂᕐᒧᑦ 

ᐅᓂᒃᑳᖅ 2019−2021 (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋᒪ ᒪᕐᕉᖕᓂᒃ 

ᓯᕗᓪᓕᖅᐹᖅ ᓄᓇᕘᒥ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᖏᑦ 2017-18 

ᐊᕐᕌᒍᑕᒫᖅᓯᐅᑎᖏᓐᓂᒃ ᐊᒻᒪᓗ ᓄᓇᕗᒻᒥ 

ᐸᓖᓯᒃᑯᓪᓗ ᑲᑐᔾᔨᓪᓗᑎᒃ ᐊᑐᕐᓂᐊᖅᑕᖏᓐᓂᒃ 

2020-2021. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᔅ ᐃᖃᓪᓗᐊᖅ.  

 

ᒪᒥᐊᓇᖅ ᑐᓴᖅᑲᐅᖏᓐᓇᒪ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ ᐊᒻᒪᓗ ᐊᑕᐅᓯᕐᒥᒃ ᓴᖅᑭᑦᑎᔪᒪᔪᖓ.  

 

ᓴᖅᑭᑕᐅᔪᖅ ᑎᑎᖅᑲᒃ 283 - 5(2): 

ᐅᖃᖅᑎᐅᑉ ᑎᑎᖅᑲᓂᒃ ᓴᖅᑭᑎᔭᕆᐊᓕᖏᑦ 

(ᐅᖃᖅᑎ) 

ᖁᔭᓐᓇᒦᒃ. ᐊᑕᐅᓯᐅᓪᓗᓂ. ᐅᓪᓗᒥ ᐅᑯᐊ 

ᐱᖁᔭᕐᔪᐊᖅᑎᒍᑦ ᓴᖅᑭᑕᐅᖃᑦᑕᕆᐊᓖᑦ ᓱᓕ 

ᓴᖅᑭᑕᐅᓯᒪᓐᖏᑦᑐᑦ.  

 

ᑎᑎᖅᑲᑦ ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᓗᑕ.ᒃ 14. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐅᑦ. 15. ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᓂ 

ᐃᓱᒪᒃᓴᖅᓯᐅᕈᑎᖃᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

ᒪᓕᒐᒃᓴᐃᑦ 40, 41, 42, ᐊᒻᒪ 43. ᐊᒻᒪ 

ᓴᖅᑭᑕᐅᓂᖏᑦ 65-5(2), ᒥᔅᑕ ᕋᒻᐳᑦ 

ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ ᐱᒋᐊᓚᐅᖏᓂᑦᑎᓐᓂ ᑲᑎᒪᑐᐃᓐᓇᕐᓂᒃ  

ᐱᒋᐊᓚᐅᓐᖏᓂᖓᓂ ᓂᕆᓐᓇᐅᑲᐃᓐᓇᕐᓂᐊᖅᑐᖅ 

ᐊᒻᒪᓗ ᐅᑎᕐᓂᐊᖅᐳᒍᑦ 1:30−ᒧᐊᖅᐸᑦ.  

 

ᑭᓯᐊᓂ ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᐱᖁᔨᕗᖔᕈᑦ 

62-5(2) ᑲᑎᒪᔨᕋᓛᑦ ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ 

ᐃᓱᓕᑦᑎᒍᑎᒃ ᐱᔭᒃᓴᒥᓂᒃ.  

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 11:57ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᑦ 13:30ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ ᑲᑎᒪᓂᖅ ᒪᑐᐃᕈᒪᒐᒃᑯ. 

ᑲᑎᒪᑐᐃᓐᓇᕐᓂᕐᒧ ᐅᑯᓂᖓ ᑲᒪᒋᔭᒃᓴᖃᖅᐳᑦ 

ᒪᓕᒐᒃᓴᐃᑦ 40, 41, 42, 43, ᐊᒻᒪᓗ 

ᓴᖅᑭᑕᐅᓯᒪᔪᑦ 62 - 5(2), ᖃᓄᐃᓕᐅᕈᒪᕙ5 

ᑲᑎᒪᔩᑦ? ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᕿᒥᕐᕈᐊᕈᒪᔭᖅᐳᑦ ᐱᖁᔭ 40 ᓈᓴᐅᑎᖃᖅᑐᖅ ᐊᒻᒪ 

ᑖᒃᑯᐊ ᐃᑲᔪᖅᑐᐃᔪᑦ ᑖᒃᓱᒥᖓ ᑐᓂᐅᖅᑲᐃᔾᔪᑎᒥᒃ 

ᓇᓗᓇᐃᔭᐃᓯᒪᔪᑦ ᑖᓐᓇ ᐱᐊᓂᒃᑯᑦᑎᒍᑦ 

ᐊᑐᓃᖅᑐᕐᓗᒋᒃ ᕿᒥᕐᕈᐊᕈᒪᔪᒍᑦ ᓇᐃᓴᐅᑎᖃᖅᑐᖅ 

ᐱᖁᔭᒃᓴᑦ 42 ᐊᒻᒪ 43 ᐃᓚᒋᓗᒍ ᒥᓂᔅᑐᒋᔭᐅᔪᖅ 

ᑮᓇᐅᔭᓕᕆᓂᕐᒧᑦ. ᑭᖑᓂᐊᒍᑦ ᐅᐊᑦᑎᐊᕈ 

ᐊᑐᓃᖅᑐᕐᓗᒋᑦ ᑖᓐᓇ ᑭᒥᕐᕈᐊᕈᒪᔭᖅᐳᑦ ᐱᖁᔭᒃᓴᖅ 

44 ᐃᓚᒋᓗᒍ ᒥᓂᔅᑐᒋᔭᐅᔪᖅ 

ᐃᖅᑲᖅᑐᐃᔨᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᓇᓕᐊᖕᓂᒃ ᒪᓕᒐᒃᓴᓂᒃ 

ᐅᖃᐅᓯᖃᕐᒪᖔᖅᐱᑦ ᐅᖃᒃᑲᓐᓂᑲᐃᓐᓇᕆᑦ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᔪᒪᔪᒍᑦ ᐱᖁᔭᒃᓴᖅ 40 ᐊᒻᒪ 

ᑮᓇᐅᔭᖅᑐᕈᑎᒃᓴᒃᑲᓐᓃᑦ ᐃᓗᓕᖏᑦ ᐊᒻᒪ 

ᓈᓴᐅᑎᖏᑎᒍᑦ ᕿᒥᕐᕈᓂᖅ ᐱᖁᔭᒃᓴᖅ 42 ᐊᒻᒪ 

43 ᐃᓚᒋᓗᒍ ᒥᓂᔅᑐ ᑮᓇᐅᔭᓕᕆᔨᒃᑯᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᓄᖅᑲᖓᑲᐃᓐᓈᕐᔪᒃᑕ.  

 

ᖁᔭᓐᓇᒦᒃ. ᓇᓕᐊᖕᓂᒃ ᐱᓕᕆᐊᒃᓴᓂᒃ 

ᐱᓕᕆᓂᐊᕐᒪᖔᑦᑕ. ᐊᑏᓗᒃᑲᓐᓂᒎᖅ ᒥᔅ ᑕᐃᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᔪᒪᔪᒍᑦ ᐱᖁᔭᒃᓴᖅ 40 ᐊᒻᒪ ᑮᓇᐅᔭᓂᒃ 

ᑐᒃᓯᕋᕈᑎᒃᓴᒃᑲᓐᓂᖏᑦ ᑕᐃᓗᓂᒋᑦ ᐊᒻᒪᓗ 

ᖃᔪᓯᓕᕐᒥᓗᑕ ᓈᓴᐅᑎᖏᑎᒍᑦ ᑭᒥᕐᕈᓂᖅ 

ᐱᖁᔭᒃᓴᖅ 42 ᐊᒻᒪ 43 ᐃᓚᒋᓗᒍ ᒥᓂᔅᑐ 

ᑮᓇᐅᔭᓕᕆᔨᒃᑯᓐᓄᑦ. (ᑐᓵᔨᒃᑰᖏᑦᑐᖅ) ᑭᖑᓂᐊᒍᑦ 

ᑲᔪᓯᔪᒪᔪᒍᑦ ᐊᑐᓃᖅᑐᖅᓗᒋᑦ ᕿᒥᕐᕈᐊᕐᓂᐅᔪᖅ 

ᐱᖁᔭᒃᓴᖅ 41 ᐃᓚᒋᓗᒍ ᒥᓂᔅᑐ 

ᐃᖅᑲᖅᑐᐃᔨᓕᕆᓂᕐᒧᑦ ᒪᓕᒐᓕᕆᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᐊᖏᖅᐱᑖ ᑖᓐᓇ ᐱᖁᔭᒃᓴᖅ 40 

ᑲᒪᒋᖅᑳᕈᒪᓪᓗᒍ? 

 

ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 40 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2019-2020 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᓚᐅᓐᖏᓐᓂᑦᑎᓐᓂᒃ ᐃᓕᓴᖅᓯᔪᒪᔪᑦ 

ᒪᓕᒐᓕᐅᖅᑎᐅᓯᒪᔪᒥᒃ ᒪᓕᒐᓕᐅᕐᕕᖕᒥ ᒥᔅᑐ ᓯᑏᕝ 

ᒪᑉᓴᓚᒃ ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᒥᓂᔅᑐ ᕼᐃᒃᔅ ᐃᖅᑲᓇᐃᔭᖅᑎᓐᓂᒃ 

ᓵᔅᓯᓐᓃᖃᑎᖃᕈᒪᕖᑦ ᒥᓂᔅᑐ ᕼᐃᒃᔅ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖃᑎᒪᔩᑦ 

ᐊᖏᖅᐸᑕ ᐄ, ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ  

ᐃᖏᖅᐹᑦ ᑖᒃᑯᐊ ᐊᐱᖅᓱᖅᑕᐅᔪᓐᓇᖁᓪᓗᒋᑦ? 

 

ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᑦᑐᓐᓇᕈᕕᒋᑦ. 

 

ᖁᔭᓐᓇᒦᒃ. ᒥᓂᔅᑐ ᕼᐃᒃᔅ, ᑭᒃᑰᖕᒪᖔᑕ 

ᐃᖅᑲᓇᐃᔭᖅᑎᑎᑦ ᐅᖃᐅᓯᕆᖃᐃᓐᓇᒃᑭᑦ 

ᑲᔪᓯᒋᐊᕐᓗᑎᓪᓗ ᒪᑐᐃᕈᑎᖕᓂᒃ ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪ ᑲᑎᒪᔩᑦ. ᒥᓂᔅᑕᐅᑉ ᑐᖏᓕᐊ 

ᑮᓇᐅᔭᓕᕆᓂᕐᒧᑦ ᔭᕝ ᓴᐅᓐ ᐊᒻᒪ ᒍᕆᒡ ᐹᑉᓯᑖᒃ 

ᑮᓇᐅᔭᓕᕆᔨᒃᑯᓐᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ ᑲᑎᒪᔩᓪᓗ ᓵᔅᓯᓐᓅᖅᐳᖓ 

ᓴᖅᑭᑦᑎᓂᐊᖅᐳᖓ ᒪᓕᒐᒃᓴᖅ 40 ᑮᓇᐅᔭᓂᒃ 

ᑐᒃᓯᕋᐅᑎᒃᑲᓐᓂᖅ ᐊᐅᓚᓂᕐᒧᑦ ᒪᑭᒪᐅᑎᓄᑦ 2019-

2020 ᓈᓴᐅᑎᖓ 3. ᑕᕝᕘᓇ ᒪᓕᒐᒃᓴᒃᑯᑦ ᑖᒃᑯᐊ 

ᑮᓇᐅᔭᖅᑐᕈᑏᑦ ᐅᓄᖅᓯᒋᐊᕈᒪᖕᒪᑎᑦ ᒐᕙᒪᒃᑯᑦ 

ᐊᐅᓚᓂᖓ 2019-2020 $54,835,000−ᓂᒃ. 3.1 

ᐳᓴᒥᒃ ᐅᖓᑖᓃᑦᑐᖅ ᑖᔅᓱᒪ $1.74 ᐱᓕᐊᓐ 

ᐊᖏᖅᑕᐅᓯᒪᕙᒌᖅᑐᖅ ᒪᓕᒐᓕᐅᕐᕕᖕᒥ 

2019−2020−ᒧᑦ ᐊᒻᒪᓗ ᒐᕙᒪᒃᑯᑦ ᑲᑎᓪᓗᒋᑦ 

ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᓪᓗ 

ᑮᓇᐅᔭᖅᑐᕐᓂᖏᑦ $1,794,000,000.   

ᑖᒃᑯᐊ ᑮᓇᐅᔭᐃᑦ ᑐᒃᓯᕋᖅᑕᒃᑲ ᑮᓇᐅᔭᐅᒐᔭᖅᑐᑦ 

ᐱᖓᓱᓄᑦ ᐱᓕᕆᕝᕕᖕᓄᑦ:  

 

$50 ᒥᓕᐊᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᑖᒃᑯᐊ ᐊᑭᓖᒍᓐᓇᖁᓪᓗᒋᑦ ᐋᓐᓂᐊᕕᓕᐊᖅᑕᖅᑐᓄᑦ 

ᐃᓱᒪᓕᕆᓂᕐᒧᑦ ᐊᔪᓕᐅᑎᖃᖅᓯᒪᔪᓄᓪᓗ 

ᐃᓅᓕᓴᐃᓂᖅ ᓘᒃᑖᓄᑦ ᑳᓐᑐᕌᑎᒍᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ;  

 

$3 ᒥᓕᐊᓐ ᒪᓕᒐᓕᕆᔨᒃᑯᓐᓄᑦ 

ᐊᑭᓖᔪᓐᓇᕐᓂᐊᕐᒪᑕ ᐸᓖᓯᓄᑦ ᐊᒻᒪᓗ 

ᑎᒍᔭᐅᓯᒪᔪᓕᕆᓂᕐᒧᑦ; ᐊᒻᒪᓗ  

 

$1,835,000 ᐃᓄᓕᕆᔨᒃᑯᑦ ᑮᓇᐅᔭᖅᑐᕐᓂᐊᕐᒪᑕ 

ᐃᑲᔪᖅᓱᐃᓂᖅ ᐊᖏᕐᕋᒥ ᐸᖅᑭᓂᕐᒥᒃ 

ᑎᒍᐊᓐᖑᐊᖅᑎᑦᑎᓂᕐᒥᒡᓗ.  

 

ᐃᒃᓯᕙᐅᑖᖅ, ᐊᕐᕌᓂ ᑮᓇᐅᔭᕆᓚᐅᖅᑕᕗᑦ 

ᓴᓂᕐᕙᐃᔪᒪᓚᐅᕋᑦᑕ $30−ᒥᓕᐊᓐᓂᒃ 

ᐱᒋᐊᕐᓂᖓᓂ ᑖᒃᑯᐊ ᑐᕌᖅᑎᑦᑐᒪᓚᐅᖏᓐᓇᒃᑭᑦ 

ᑲᒪᒋᔪᓐᓇᕐᓂᐊᕋᒃᑭᑦ ᑕᒪᒃᑯᐊ ᐊᑭᑦᑐᖅᐸᓪᓕᐊᔪᑦ 

ᐊᕐᕌᒍ. ᑕᕝᕙᓐᖓ $30 ᒥᓕᐊᓂᒃ 

ᐊᑐᖅᓯᒪᓕᕇᖅᑐᒍᑦ $7.5 ᒥᓕᐊᓂᒃ ᑮᓇᐅᔭᓂᒃ 

ᑐᒃᓯᕋᐅᑎᒃᑲᓐᓂᖅᑎᒍᑦ.  

 

ᐃᓱᒪᒋᓗᒋᑦ ᑖᒃᑯᐊ ᑮᓇᐅᔭᓂᒃ ᐃᖅᑲᖅᓴᕐᓂᖓ 

ᐱᖁᔭᒃᓴᖅ 40 ᐊᒻᒪᓗ $22.5 ᒥᓕᐊᓐ 

ᓴᓂᕐᕙᒃᓯᒪᔭᕗᑦ ᐊᑐᕐᓂᖅᓴᐅᓯᒪᒐᑦᑕ 

ᐊᑭᓕᒃᓴᓂᖕᓂᐊᕋᑦᑕ $88 ᒥᓕᐊᓂᒃ 2019-2020 

ᐋᖅᑭᒋᐊᓚᐅᖅᑎᓐᓇᒋᑦ ᐊᕐᕌᒎᑉ ᓄᓐᖑᐊᓂᒃ. ᑖᓐᓇ 

ᐊᑭᓕᒃᓴᖅ ᑲᒪᒋᔭᒃᓴᖅ ᑭᓯᐊᓂ ᑮᓇᐅᔭᓂᒃ 

ᐅᖃᐅᓯᖃᖅᑎᓪᓗᑕ ᑲᒪᒋᔭᕆᐊᖃᕐᓂᐊᖅᑕᕗᑦ 

ᐋᖅᑭᒃᓱᐃᓂᖅ ᓂᕆᐅᒋᔭᐅᔪᐃᓪᓗ ᓂᑲᒋᓗᒋᑦ.  

 

ᒪᕉᒃ ᐅᖃᐅᓯᕆᔪᒪᔭᒃᑲ ᓯᕗᓪᓕᖅ ᐅᖃᓚᐅᕋᒪ 

ᑮᓇᐅᔭᓂᒃ ᓴᓂᕐᕙᐃᔪᒪᔪᒍᑦ $50-ᒥᓕᐊᓐᓂᒃ 

2020-2021-ᒥᒃ ᐃᓱᒪᖅᓲᑎᖃᕈᓐᓇᕐᓂᐊᕋᑦᑕ 

ᐊᕐᕌᒍ. ᑐᒡᓕᐊ 2020-2021−ᒥᒃ 

ᑮᓇᐅᔭᖅᑐᕈᑎᒃᓴᐃᑦ ᒫᓐᓇ ᐃᓱᒪᒃᓴᖅᓯᐅᕈᑎᓯ 

ᐅᓄᖅᓯᒋᐊᖅᑐᒻᒪᕆᐅᖕᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖅ ᑮᓇᐅᔭᖏᑦ ᒪᑯᓄᖓ 

ᑮᓇᐅᔭᖅᑐᕈᑎᒋᒃᑲᓐᓂᕆᐊᖃᕐᓂᕐᓄᑦ 

ᐱᖃᓯᐅᑎᓗᒋᑦ:  

$6.3 ᒥᓕᐊᓐ ᓘᒃᑖᑦ ᑳᓐᑐᕌᖏᓐᓄᑦ;  

 

$5 ᒥᓕᐊᓐ ᓄᓇᕗᑦ ᓯᓚᑖᓂ ᐃᓱᒪᓕᕆᓂᕐᒧᑦ 

ᑳᓐᑐᕌᓄᑦ;  

 

$8 ᒥᓕᐊᓐ ᐊᑭᓖᔾᔪᑎᒃᓴᐃᑦ ᐃᑲᔫᑎᒃᓴᐃᓪᓗ 

ᓄᓇᕗᒻᒥᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖕᓂᕐᒥᒃ 

ᐊᐃᕙᓂᕐᒥᒃ;  

 

$17.6 ᒥᓕᐊᓐ ᐃᓚᒋᐊᕐᓗᒍ 

ᐋᓐᓂᐊᕕᓕᐊᖅᑕᖅᑐᓄᑦ ᑮᓇᐅᔭᐃᑦ.  

 

ᐊᔾᔨᑲᓵᓂᒃ $2 ᒥᓕᐊᓂᒃ ᑐᒃᓯᕋᕐᒥᔪᒍᑦ ᑮᓇᐅᔭᓂᒃ 

ᐃᑲᔪᖅᓱᐃᔾᔪᑎᓂᒃ ᐃᓄᓕᕆᔨᒃᑯᑦ ᐊᖏᕐᕋᒥᒃ 

ᐸᖅᑭᒃᓯᔾᔪᑎᖏᓐᓂᒃ.  

 

ᑖᒃᑯᐊ ᐱᓇᓱᖕᓂᐊᖅᑕᕗᑦ ᓈᒻᒪᒃᓯᑎᒋᐊᕐᓗᒍ 

ᐱᓕᕆᕕᐅᑉ ᑮᓇᐅᔭᖏᑦ ᖃᐅᔨᒪᒐᒪ 

ᒪᓕᒐᓕᐅᖅᑎᓂᒃ ᑕᑯᔭᐅᔪᒪᖕᒪᑦ. ᑭᓯᐊᓂᓕ 

ᑮᓇᐅᔭᖃᖅᑎᒃᑎᓂᖅ ᑮᓇᐅᔭᐃᑦ 

ᐊᑐᐃᓐᓇᐅᔮᖏᑦᑐᑦ.  

 

ᐃᒃᓯᕙᐅᑖᖅ ᒪᓕᒐᓕᐅᖅᑎᓄᑦ ᒪᑐᐃᕈᑎᒃᑲ 

ᐃᓱᓕᑉᐳᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᐸ? ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᑏᕙᓐ 

ᓇᕿᑦᑎᑲᒻᒪᑲᐃᓐᓇᕐᒪᑦ 

ᑐᓵᔭᐅᔭᕆᐊᖃᖏᑦᑐᖅᓯᐅᒻᒨᑲᐃᓐᓇᕐᒪᒍ. 

ᑐᓴᖅᓴᐅᓕᕋᓗᐊᕐᒪᖔᑦᑕ ᖃᐅᔨᖅᑳᕆᐊᖃᕋᑦᑕ. 

ᐃᑯᒪᓕᕋᓗᐊᖅᐸᖃᐃ? ᐄ, ᑐᓴᖅᓴᐅᓕᖅᑐᒍᑦ. 

ᖁᔭᓐᓇᒦᒃ, ᐊᑏᑦᑎᐊᓕᓵᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᑕᐃᒪ 

ᐅᖃᕈᒪᑐᐃᓐᓇᖅᑐᖓ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦᑕ ᐱᓕᕆᓂᖓᑦ ᑖᒃᑯᐊ ᑮᓇᐅᔭᑦ 

ᓴᓂᕐᕙᒃᓯᒪᔭᖏᑦ ᓈᒻᒪᒃᓯᑎᒋᐊᕐᓗᒋᑦ ᑖᒃᑯᐊ 

ᑕᐃᒎᓯᑦ ᐊᑐᕐᓗᒋᑦ.  

 

ᐃᒻᒪᖄ ᓄᓇᕗᒻᒥ ᐋᖅᑭᒋᐊᕐᓗᒋᑦ ᑖᒃᑯᐊ 

ᑐᒃᓯᕋᐅᑎᒃᑲᓐᓃᑦ ᐱᑕᖃᕆᐊᑐᒐᔭᖏᒻᒪᑕ. ᑖᒃᑯᐊ 

ᓂᕆᐅᓇᑐᐃᓐᓇᖃᑦᑕᓕᕐᒪᑕ ᒪᓕᒐᓕᐅᕐᕕᖕᒥ.  

 

ᐅᖃᕈᒪᑐᐃᓐᓇᖅᑐᖓ ᐱᓗᐊᖅᑐᒥᒃ 

ᐋᓐᓂᐊᕕᓕᐊᖃᑦᑕᖅᑐᑦ ᐅᑎᕐᕕᒋᓗᒍ 2013/2014 

ᐊᓐᓂᐊᕕᓕᐊᖅᑕᕐᓂᕐᒧᑦ, ᐃᒃᓯᕙᐅᑖᖅ ᓲᕐᓗᓘᑯᐊ 

ᐴᖅᑲᖅᑕᐅᔪᑦ ᖃᑦᑕᒧᑦ ᓇᑖᖃᖏᑦᑐᒧᑦ. 

ᖃᔅᓯᐊᓘᒍᓗᐊᖅᐸᓪᓗ ᑮᓇᐅᔭᖅ ᑖᓐᓇ 

ᓈᒻᒪᒃᓯᓚᐅᖅᓯᒪᔾᔮᖏᒻᒪᑦ. ᐅᖃᖏᑦᑐᖓ 

ᐋᓐᓂᐊᕕᓕᐊᖅᑎᑦᑎᖃᑦᑕᖁᔨᔪᓐᓃᕐᓂᓐᓂ 

ᖃᓪᓗᓇᔾᔭᓄᑦ ᐃᓅᓕᓴᖅᑕᐅᔭᖅᑐᕆᐊᖃᖅᑎᓪᓗᒋᑦ. 

ᕿᐱᓗᒋᐊᖃᖏᓐᓇᑦᑎᒍᑦ 

ᐋᓐᓂᐊᕕᓕᐊᕆᐊᖃᖅᑎᓪᓗᒋᑦ ᑕᐅᓄᖓ, 

ᐃᓱᒫᓘᑎᒋᔭᕋ ᓇᓗᓇᐃᕈᒪᑐᐃᓐᓇᕋᑖᕋᒃᑯ 

ᐋᓐᓂᐊᕕᓕᐊᖅᑕᖅᑐᑦ ᖃᖓᑦᑕᐅᓯᖅᑕᐅᓂᖏᑦ 

ᑲᒪᒋᔭᐅᓂᖏᓐᓄᓪᓗ ᐊᒃᑐᐃᓪᓚᕆᖃᑦᑕᕐᒪᑦ 

ᑮᓇᐅᔭᖅᑐᕈᑎᑦᑎᓐᓄᑦ. ᒪ’ᓇ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᐅᖃᐅᓯᒃᓴᑐᐃᓐᓇᖅᑕᖃᒃᑲᓐᓂᕈᓐᓃᖅᐸᑦ 

ᑲᔪᓯᓂᐊᕋᑦᑕ. ᒪᒃᐱᒐᖅ 4−ᒨᖁᕙᒃᑲ ᐱᖁᔭᒃᓴᖅ 

40−ᒥ. ᓄᓇᕗᑦ ᒐᕙᒪᖓᓐᓄᑦ ᑮᓇᐅᔭᓂᒃ 

ᑐᒃᓯᕋᐅᑎᒃᑲᓐᓂᖅ ᐊᐅᓚᓂᕐᒧᑦ ᒪᑭᒪᐅᑎᓄᓪᓗ 

ᓈᓴᐅᑎᖓ 3, 2019/2020, 

ᐊᖏᖅᑕᐅᕙᒌᖅᓯᒪᖏᑦᑐᑦ. ᐸᓖᓯᓕᕆᓂᕐᒧᑦ $1 

ᒥᓕᐊᓐ. ᐊᐱᖅᑯᑎᒃᓴᐃᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᑕᒪᑦᓱᒪ 

ᒥᒃᓵᓄᑦ ᐅᖃᓕᒫᒐᑦᑎᓐᓂ ᓇᓗᓇᐃᖅᓯᒪᖕᒪᑦ 

ᐸᓖᓯᒃᑯᒡᒎᖅ ᐊᑭᓕᒃᓴᖏᑦ 

ᐅᖓᑕᐅᔾᔨᔾᔪᑎᒋᓯᒪᖕᒪᒋᑦ ᐃᑲᕐᕋᖏᑦᑕ ᐅᖓᑖᓄᑦ 

ᐱᓕᕆᔾᔪᑎᓅᖅᑐᑦ ᐊᒻᒪᓗ ᐊᑯᓂᐅᓂᖅᓴᖅ 

ᐋᓐᓂᐊᓂᕐᒧᑦ ᓄᖅᑲᖓᖃᑦᑕᕐᓂᖏᓐᓄᑦ 

ᐸᓖᓯᒃᑯᓐᓂ ᐃᖅᑲᓇᐃᔭᖅᑐᑦ ᐱᓗᐊᖅᑐᒥᒃ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓱᕈᕐᓇᓗᐊᖅᑐᓂᒃ ᐱᓕᕆᓚᐅᖅᑎᓪᓗᒋᑦ.  

ᐃᓱᒫᓗᖕᓇᖅᑐᖅ ᑖᓐᓇ. ᑐᐊᕕᕐᓇᖅᑐᑎᒍᑦᑕᐅᖅ 

ᑮᓇᐅᔭᖅᑐᕈᑎᒃᑲᓐᓂᕐᓂᒃ. 

 

ᐃᖅᑯᓪᓕᐅᑎᖃᕐᒪᑦ ᓲᕐᓗ 

ᖁᑭᐅᓯᔭᖅᑐᖃᖅᑐᕕᓂᐅᑎᓪᓗᒍ 

ᑎᑭᑎᑦᑎᔭᕆᐊᖃᖅᑐᕕᓂᐅᓂᖏᓐᓄᓪᓗ 

ᐅᓗᕆᐊᓇᖅᑐᓕᕆᑎᓪᓗᒋᑦ. ᐊᒃᑐᐊᓂᖃᖅᐸᑦ 

ᑕᒪᒃᑯᐊ ᐅᖁᒪᐃᑦᑐᒃᑰᖃᑦᑕᕐᓂᖏᑦ ᐸᓖᓯᒃᑯᑦ 

ᐃᓗᐊᓂ ᑕᒪᒃᑯᐊ 

ᓄᖅᑲᖓᑲᐃᓐᓇᕆᐊᖃᖃᑦᑕᕐᓂᖏᑦ ᐃᑲᕐᕋᖏᑦᑕᓗ 

ᐅᖓᑎᖏᓐᓄᑦ ᐱᓕᕆᒃᑲᓐᓂᕆᐊᖃᖃᑦᑕᕐᓂᖏᑦ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᖃᐅᔨᒪᔭᒃᑯᓪᓕ ᐱᕙᓪᓕᐊᓂᖃᕐᓂᖅ 

ᓇᓗᓇᕐᒪᑦ ᖃᓄᐃᓕᓂᐊᕐᒪᖔᑦ ᑕᑯᓯᒪᒐᒃᑯ 

ᐊᔾᔨᒌᖏᑦᑐᓂᒃ ᑐᓴᐅᑎᑎᒍᑦ ᐅᖃᐅᓯᐅᔪᓂᒃ 

ᐸᓖᓯᒃᑯᓐᓂᑦ ᓄᖅᑲᖓᑎᑕᐅᔪᑦ 

ᖁᐊᖅᓵᕐᓇᖅᑐᓂᒡᓗ ᐊᑐᒐᔪᓗᐊᖅᑰᔨᖏᑦᑑᒐᓗᐊᑦ 

ᐃᓱᒪᒋᓪᓗᒍ. ᐅᖃᐅᓯᕆᕐᔪᐊᖅᓯᒪᒐᑦᑎᒍᑦ 

ᐋᓐᓂᖅᓯᕆᑦᑕᐃᓕᓂᕐᒧᑦ ᑖᓐᓇ 

ᑐᓴᖅᑕᐅᔭᕆᐊᖃᕐᒪᑦ ᑭᒃᑯᓕᒫᓄᑦ ᐸᓖᓯᑦ ᐊᒻᒪᓗ 

ᒪᓕᒐᕋᓛᓕᕆᔨᑦ ᐸᓖᓯᓐᖑᐊᓄᓪᓗ ᑕᒪᒃᑯᐊᓗ 

ᑎᓕᔭᐅᓯᒪᓪᓗᑎᒃ ᑕᐃᒪᐃᑦᑐᓕᕆᓂᕐᒧᑦ 

ᐃᖅᑲᓇᐃᔭᖁᓪᓗᒋᑦ.  

ᓄᓇᓕᖕᓂ ᐱᓕᕆᖃᑎᖃᕆᐊᖃᕐᓂᖏᓐᓄᑦ 

ᐸᓖᓯᒃᑯᑦ ᓄᓇᖃᖅᑐᑦ ᑖᓐᓇ ᐱᐅᓯᕚᓪᓕᕋᓱᒃᑕᕗᑦ 

ᑕᖅᑲᒃᑯᐊ ᐊᑦᑕᕐᓇᖅᑐᒦᑦᑕᐃᓕᖁᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᐅᖃᖅᓯᒪᖕᒪᑦ 

ᖃᐅᔨᒋᐊᕈᑎᖏᓐᓂᒃ ᓯᕗᓕᐅᕐᓗᒋᑦ ᑖᒃᑯᐊ 

ᑲᑉᐱᐊᓵᕆᖃᑦᑕᕐᓂᖅ ᐃᖅᑲᓇᐃᔭᖅᑎᓄᑦ 

ᑐᓂᔭᐅᓯᒪᔪᓪᓗ ᐊᑦᑕᕐᓇᖅᑐᓂᒃ ᑖᓐᓇ 

ᑮᓇᐅᔭᖅᑐᕈᑕᐅᒃᑲᓐᓂᓚᐅᕐᒪᒡᒎᖅ ᐱᓕᕆᕝᕕᖕᒧᑦ. 

ᑖᒃᑯᐊ ᖁᔭᒋᔪᒪᓪᓗᒋᑦ ᒪᓕᒐᓕᕆᔨᒃᑯᑦ 

ᑕᑯᓐᓈᒐᖃᕐᓂᖏᓐᓄᑦ ᐃᖅᑲᓇᐃᔭᖅᑎᓂᒃ 

ᑎᒍᔭᐅᓯᒪᔪᓪᓗ ᐊᑦᑕᕐᓇᖅᑐᒦᑦᑐᑦ  

ᑮᓇᐅᔭᖅᑐᕈᑕᐅᒃᑲᓐᓂᓚᐅᕈᓗᐊᖅᑎᓪᓗᒋᑦ 

ᒐᕙᒪᒃᑯᓐᓂ.  

 

ᐅᖃᖅᓯᒪᖕᒪᑦ ᐅᕙᓂ, ᑕᐃᓐᓇ ᓄᑖᖅ ᒪᒥᓴᕐᕕᒃ 

ᑎᒍᔭᐅᓯᒪᕕᒃ ᓄᑖᖅ ᐱᔭᕇᖅᑕᐅᒃᐸᑦ, 

ᐱᐅᓯᕚᓪᓕᕐᓂᐊᖅᑐᖅ ᑎᒍᔭᐅᓯᒪᔪᓄᑦ. ᑖᓐᓇ 

ᓂᕆᐅᒋᑦᑎᐊᕈᒥᓇᖅᑐᖅ ᐅᖃᐅᓯᑐᐃᓐᓇᖅ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᕐᓄᑦ 

ᒥᔅᑕ ᒪᐃᓐ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 1-ᒥ ᖃᐅᔨᒋᐊᕈᑎᓂᒃ ᐱᒋᐅᖅᓴᔭᒃᓴᖅᐳᖅ 

ᐊᐱᖅᑯᑎᖃᑐᐃᓐᓇᖅᑐᖓ. ᑐᑭᓯᑦᑎᐊᖏᓐᓇᒃᑰᓇ 

ᐃᖅᑲᓇᐃᔭᕐᕕᐅᑉ ᑮᓇᐅᔭᖅᑐᕈᑎᖏᑦ ᓄᓇᕗᒻᒥ 

ᐸᓖᓯᒃᑯᓐᓄᑦ ᐊᒡᓚᒡᕕᓕᕆᓂᕐᒧᑦ ᐱᔨᑦᑎᕋᕐᓂᕐᒥᒃ 

ᑖᒃᑯᓂᖓ ᑐᖅᑲᖅᑕᕐᕕᖏᓐᓂ ᐸᓖᓯᒃᑯᑦ ᐋᑐᕚᒥ 

ᑐᑭᖃᖅᐹ ᐋᑐᕚᒥᒃ ᐃᑲᔪᖅᑕᐅᒍᑦᑕ 

ᐊᑭᓕᕆᐊᖃᕋᑦᑎᒍ. ᖃᓄᖅ ᑐᑭᖃᕐᒪᑦ? ᑖᓐᓇ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ ᐊᑐᓂ 

ᐃᖅᑲᓇᐃᔭᕐᕕᖕᒥ ᐸᓖᒃᑯᑦ ᑲᒪᒋᔭᖃᕐᒪᑕ ᓇᖕᒥᓂᖅ 

ᑮᓇᐅᔭᖅᑐᕈᑎᒥᓂᒃ ᐊᒻᒪᓗ ᕿᑎᖓᓃᑦᑐᒥᒃ 

ᑐᖅᑲᖅᑕᕐᕕᖓᑦ ᐸᓖᓯ ᑕᐃᒃᑯᐊ 

ᐱᔨᑦᑎᕋᕈᓐᓇᖅᐸᑕ ᑮᓇᐅᔭᒥᒃ 

ᐅᑎᖅᑎᑦᑎᔭᕆᐊᖃᕋᑦᑎᒍ ᑕᐃᒫᒃ ᑐᑭᓯᐅᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᒡᓕᐊᓂᒃ ᑕᕝᕙᓂ ᖃᐅᔨᒪᔾᔪᑎᑦ 

ᐅᐃᒻᒪᒃᑐᖃᓚᐅᕐᒪᑦ ᑮᓇᐅᔭᖅᑐᓚᐅᖅᖢᓂ $1.5  

ᒥᓕᐊᓐ ᐊᒻᒪᓗ ᐃᖅᑲᓇᐃᔭᕐᕕᒃ 

ᐊᐅᓪᓚᖅᑎᑦᑎᓚᐅᕐᒪᑦ 22 ᑎᒍᔭᐅᓯᒪᔪᑦ 

ᕿᑭᖅᑕᓗᖕᒥ ᐃᑲᔪᖅᑕᐅᕕᖕᒥ. ᖃᓄᑭᐊᖅ 

ᐅᖃᕋᒃᓴᖅ, ᑮᓇᐅᔭᓂᒃ ᓴᓂᕐᕙᒃᓯᒪᔪᖃᓐᖏᒻᒪᑦ 

ᑕᐃᒪᐃᓕᐅᖅᑐᖃᒃᑲᓐᓂᕐᓂᖅᐸᑦ ᑕᐃᒪ ᐃᓂᖃᖅᐸᑦ 

ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ 

ᐊᐱᖅᑯᑎᒐ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ. 

ᓇᓗᓇᐃᖅᓯᒪᔪᖃᓪᓚᑦᑖᓐᖏᑦᑐᖅ ᑭᓯᐊᓂ 

ᐃᓱᒪᓇᕋᓗᐊᖅᐳᖅ 

ᑕᑯᒃᑲᓐᓂᓚᐅᖅᓯᒪᔾᔮᔪᒃᓴᐅᖏᒃᑲᓗᐊᖅᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᑦᓴᖅᑕᖃᕈᓐᓃᕐᒪᑦ ᐸᓖᓯᒃᑯᓐᓄᑦ. ᑲᔪᓯᓗᑕ. 

ᑖᒃᑯᐊ ᑲᑎᓐᓂᖏᑦ ᑎᒍᔭᐅᓯᒪᓂᓕᕆᓂᕐᒧᑦ $2-

ᒥᓕᐊᓐ. ᐊᐱᖅᑯᑏᑦ. ᐱᑕᖃᓐᖏᑉᐸᑦ. ᑲᑎᓐᓂᖓ 

ᐱᓕᕆᕝᕕᖓᓄᑦ $3-ᒥᓕᐊᓐ ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 5-

ᒨᕐᓗᓯ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

ᐊᖏᖅᑕᐅᖅᑳᖅᓯᒪᓐᖏᑦᑐᐃᑦ $50 ᒥᓕᐊᓐ. 

ᐊᐱᖅᑯᑎᒃᓴᐃᑦ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ $50 

ᒥᓕᐊᓐ ᑕᑯᓪᓗᒍ ᐊᒡᒍᖅᓯᒪᖕᒪᑦ 

ᓇᓗᓇᐃᖅᑐᕈᑎᖏᓐᓂ ᐊᔾᔨᒌᓐᖏᑦᑐᓄᑦ 

ᑭᓱᕈᓘᔭᕐᓄᑦ. ᓯᕗᓪᓕᖅᐹᒥᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

19.5 ᒥᓕᐊᓐ ᐊᒻᒪ ᐅᖃᖅᓯᒪᓪᓗᓂ ᐋᓐᓂᐊᓯᐅᖅᑏᑦ 

ᐃᑲᔪᖅᑎᖏᓪᓗ ᐃᓐᓄᒃᑕᐅᓯᒪᓐᖏᓐᓂᖏᑦ 50 

ᐳᓴᓐ ᐊᕝᕙᓪᓗᐊᐸᓗᖏᒡᒎᖅ. ᓱᖕᒪᑦ ᐊᑭᖃᖅᑲ? 

ᓱᒻᒪᓄᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑮᓇᐅᔭᒥᓂᒃ ᐊᑐᓗᐊᕐᓂᖅᑲᑦ 

ᐃᖅᑲᓇᐃᔭᖅᑎᖃᓐᖏᓗᐊᕐᓂᑯᖓ ᐱᔾᔪᑎᒋᓪᓗᒍ 

ᓄᓇᓕᖕᓂ ᐋᓐᓂᐊᕕᖕᓂ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,  ᒥᔅᑕ ᒪᐃᓐ, 

ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᔭᓕᔭᕋ ᐊᐱᕆᒻᒪᑦ ᑕᐃᒪ. 

ᑕᒪᒃᑯᐊ ᓈᓴᐅᑎᖏᑦ ᐃᓐᓄᑦᑕᐅᓯᒪᓐᖏᑦᑐᐃᑦ 

ᖃᓄᑭᐊᕐᖓᐃᑦ ᐅᖃᑦᑎᐊᓚᐅᕐᓚᒍ. 

ᐊᔾᔨᒋᑦᑎᐊᖏᒻᒪᒍᐃᓛᒃ ᐊᕝᕙᓪᓗᐊᖏᑦ 

ᐃᓐᓄᑦᑕᐅᓯᒪᓐᖏᓐᓂᕋᐃᒐᓗᐊᖅᑐᑎᒃ ᑭᓯᐊᓂ 

ᐊᕝᕙᑐᐃᓐᓇᖏᓐᓂᒃ ᐃᖅᑲᓇᐃᔭᖅᑎᖃᓐᖏᓪᓗᒋᑦ, 

ᑕᐃᒪᒃ ᑐᑭᓯᔭᐅᒋᐊᖃᓐᖏᑦᑐᖅ. ᓯᓚᑖᓃᓐᖔᖅᑐᓂᒃ 

ᐱᔨᑦᑎᕋᖅᑎᓂᒃ 

ᐃᖅᑲᓇᐃᔭᑲᐃᓐᓇᖅᑎᑕᑦᑎᓂᓪᓘᓐᓃᑦ 

ᑎᑭᑎᑕᐅᒋᐊᖃᓲᓂᓪᓘᓐᓃᑦ ᑲᑦᑐᓛᑦᑎᒍᑦ 

ᐋᓐᓂᐊᓯᐅᖅᑎᖃᕆᐊᖃᓲᖑᒐᑦᑕ.  

 

ᐃᓚᖓ ᑕᕝᕙ ᐱᒡᒐᓇᖅᑐᖅᓯᐅᕈᑎᒋᓲᕗᑦ ᑕᒪᒃᑯᐊ 

ᐊᑭᑐᓂᖅᓴᐅᓲᖑᒻᒪᑕ ᐃᖅᑲᓇᐃᔭᖅᑎᓪᓚᕆᓐᓂᒃ. 

ᐊᒻᒪ ᓈᒻᒪᒋᐊᖃᖅᑎᓪᓗᒋᑦ ᐃᖅᑲᓇᐃᔭᖅᑎᖏᑦ. 

ᑖᓐᓇ ᐃᓐᓄᐃᓯᒪᓐᖏᓐᓂᖅ 

ᑐᑭᓯᓂᕐᓗᒍᑕᐅᒍᓐᓇᕐᖔᑦ ᐊᕝᕙᐃᓐᓇᖏᓐᓂᒃ 

ᐃᖅᑲᓇᐃᔭᖅᑎᖃᕐᓗᑕ ᒪᑐᐃᖓᑎᑦᑎᕕᑦᓴᐅᖏᒻᒪᑦ 

ᐋᓐᓂᐊᕕᒻᒥᒃ, ᐊᒻᒪᑦᑕᐅᖅ ᐃᓛᓐᓂᑦ ᐊᑭᖏᓐᓂᒃ 

ᖁᕝᕙᕆᐊᖅᓯᔪᕕᔾᔪᐊᕌᓘᖃᑦᑕᕐᖓᑦ. ᒪᓐᓇ 

ᐊᑐᕆᐊᖃᖅᐸᑦᑕᕗᑦ. ᐅᕙᖓᓕ ᐃᓱᒪᒋᔭᖓᕗᑦ 

ᕿᒥᕐᕈᐊᕆᐊᓕᕗᑦ ᐃᖅᑲᓇᐃᔭᖅᑎᓕᒪᕗᑦ 

ᐋᓐᓂᐊᕕᒻᒥ ᑕᐃᒪ ᑕᕝᕙᓂ ᐊᕐᕌᒍᑦᑎᓐᓃᓛᑦ 

ᐱᓕᕆᐊᕆᓐᖑᓱᑦᑕᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

Hᐃᒃᔅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᑕᕝᕙᓂᑦᑕᐅᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. ᐱᖓᓱᐊᖅᓯᒪᔪᖃᕐᖓᒡᒎᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᒫᒃ 

ᐊᒥᓱᕈᐊᖅᓯᒐᓱᑦᑐᑎᒃ ᐋᓐᓂᐊᓯᐅᖅᑎᓂᒃ 

ᐃᖅᑲᓇᐃᔮᓪᓚᕆᓕᓐᓂᒃ ᓄᓇᕘᒥ. ᐊᒻᒪᑦᑕᐅᖅ 

ᐊᓯᖏᑦᑕᐅᖅ ᐱᓕᕆᐊᖑᓯᒪᔫᔮᕆᓪᓗᑎᒃ.  

ᒪᑯᐊ ᓴᖅᑮᕙᓪᓕᐊᕚᑦ ᐱᓕᕆᐊᕆᓯᒪᔭᓯ 

ᐊᒥᓱᕈᖅᐸᓪᓕᐊᕙᑦ ᐃᖅᑲᓇᐃᔮᓪᓚᕆᓖᑦ 

ᐋᓐᓂᐊᓯᐅᖅᑏᑦ? ᓄᑖᑦ ᑕᒪᒃᑯᐊ. 

ᓂᕆᐅᕆᔭᐅᓂᕋᖅᑕᐅᒻᒪᑕ 

ᐊᑦᑐᐃᓪᓗᐊᖅᐸᓪᓚᐃᓚᐅᕋᑎᒃ 

ᐋᖅᑭᒋᐊᕆᓗᐊᖅᐸᓪᓚᐃᓚᐅᕋᑎᒃ ᓱᓕᓗ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᐱᒋᒻᒥᔭᕋᓕ 

ᐋᓐᓂᐊᓯᐅᖅᑎᑖᕋᓱᓐᓂᕆᕙᑦᑕᕗᑦ. 

ᐱᓕᕆᑦᑎᐊᖅᓯᒪᔪᕕᔾᔪᐊᕌᓘᒻᒪᑕ ᐊᕐᕌᒎᓯᒪᔪᒥ ᐊᒻᒪ 

ᑕᕝᕙᓂ ᐊᕐᕌᒍᑦᑎᓐᓂ. 200-ᖑᓗᐊᖅᑐᓂ 

ᐃᖅᑲᓇᐃᔮᓪᓚᕆᑦᑖᑎᑦᑎᓯᒪᔪᑦ ᐋᓐᓂᐊᓯᐅᖅᑎᓂᒃ.  

 

ᐃᓚᖓ ᑕᕝᕙ ᕿᒥᕐᕈᐊᖅᑎᐊᕆᐊᖃᖅᓯᒪᔭᕗᑦ 

ᓄᖅᑲᑎᑦᑎᑦᑕᐃᓕᒪᓂᖅ, ᐱᓯᒪᑦᑏᓐᓇᕋᓱᓐᓂᖅ 

ᐋᓐᓂᐊᓯᐅᖅᑎᓂᒃ. ᑖᓐᓇ ᐱᒡᒐᓈᖑᓕᖅᓯᒪᔪᖅ. 

ᑭᐅᓪᓗᖓ ᐅᖃᖅᑲᐅᒐᒪ ᐆᕙᑕᐃᖃᑦᑕᕐᓃᑦ, 

ᐃᑲᕐᕋᒐᓛᓗᐃᓪᓗ ᐃᖅᑲᓇᐃᔭᕆᐊᖃᖅᐸᑦᑕᖏᑦ 

ᐋᓐᓂᐊᓯᐅᖅᑏᑦ ᑲᒪᐃᓐᓇᖅᑐᑎᒃ ᐅᕙᓂᓗ 

ᐅᖃᐅᓯᐅᖃᑦᑕᖅᓯᒪᒻᒥᔪᖅ ᒪᓕᒐᓕᐅᖅᑎᓄᑦ.  

 

ᒪᑐᓯᑲᐃᓐᓇᖃᑦᑕᕆᐊᖃᖅᓯᒪᖃᑦᑕᕐᖓᑕᒎᖅ 

ᑐᐊᕕᕐᓇᖅᑐᑦ ᑭᓯᐊᓂ ᑕᑯᔭᐅᔪᓐᓇᖅᑐᑏᑦ. ᒪᐅᓇ 

ᐱᒡᒐᓇᖅᑐᔅᓯᐅᓪᓚᕆᒍᑎᖃᖅᐸᑦᑐᒍᑦ, 

ᐅᖃᖅᑎᐊᒻᒪᕆᓪᓗᖔ, ᐃᓛᓐᓂᒃᑯᑦ 

ᑐᑭᓯᔭᐅᓯᒪᓂᕘᑦ ᑕᑯᓐᓈᖅᑕᐅᓂᕗᑦ ᓄᓇᓕᖅᑎᓐᓂ, 

ᐋᓐᓂᖅᑎᕆᓂᕐᓗ, ᐃᖅᑲᓇᐃᔭᖅᑏᓪᓗ 

ᐱᑦᑎᐊᖅᑕᐅᓂᖏᑦ ᐱᑦᑎᐊᖅᑕᐅᖏᓐᓂᖏᓪᓘᓐᓃᑦ. 

ᐅᓂᒃᑳᕐᕕᐅᒐᐃᒐᑦᑕ ᐋᓐᓂᐊᓯᐅᖅᑎᖁᑎᑦᑎᓐᓂᒃ 

ᐃᖅᑲᓇᐃᔭᕈᒪᓐᖏᓐᓂᕋᓕᖅᑎᓪᓗᒋᑦ ᓄᓇᓕᒻᒥ 

ᓇᓕᐊᓐᓂᑐᐃᓐᓈᖅ.  

 

ᑕᕝᕙᓂ ᓇᒥᑐᐃᓐᓇᕆᓛᒃ, 

ᖃᓄᐃᓕᐅᖅᑐᖃᖃᑦᑕᑎᓪᓗᒍ, 

ᑲᑉᐱᐊᓵᕆᔪᖃᖃᑦᑕᑎᓪᓗᒍᓗ. ᑕᐃᒫᒃ ᓈᒻᒪᖏᑦᑐᓂᒃ 

ᐊᑐᖅᑐᖃᖃᑦᑕᑎᓪᓗᒍ ᐋᓐᓂᐊᓯᐅᖅᑎᓅᑦ. 

ᐱᔪᓐᓇᐅᑎᓖᓐᓇᐅᒐᑦᑕ ᐊᑦᑕᓇᖏᑦᑐᒥ 

ᐃᖅᑲᓇᐃᔭᕈᓐᓇᕆᐊᖃᖅᑐᑕ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎᐅᓗᑕ ᓂᓪᓕᐊᒍᓐᓇᕆᐊᖃᕐᒥᒐᑦᑕ 

ᐅᕙᒍᑦ ᖃᐅᔨᒪᔭᖏᓐᓂᒃ. 

ᐱᓕᕆᑦᑎᐊᖅᑐᐊᓘᕙᑦᑑᒐᓗᐊᑦ ᐃᓄᐃᓪᓗ 

ᐊᖅᑯᑎᑖᕈᔾᔭᐅᓯᒪᓪᓗᑎᑦ ᐅᓐᓂᕐᓗᕐᕕᔅᓴᒥᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᑭᖑᓪᓕᖅᐹᖑᓕᖅᑐᖅ ᐃᖅᑲᓇᐃᔭᖅᑎᓕᕆᓂᐅᑉ 

ᒥᔅᓵᓄᑦ. ᐊᓯᖏᓐᓂᒃ ᐊᐱᖅᑯᑎᔅᓴᖃᕐᓂᐊᕐᒥᔪᖓ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑎᑕᐅᔪᓄᑦ. 

ᐋᓐᓂᐊᓯᐅᖅᑎᓕ ᑕᐃᒪ ᓄᖅᑲᖅᑲᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᖅᑲᓇᐃᔮᒥᓂᒃ 

ᐊᓯᐊᓄᑦ ᐊᐅᓪᓛᕐᓗᓂ, ᐅᑎᕈᒪᒍᓐᓃᖅᑲᑦ. 

ᐱᑕᖃᖅᑳ ᒪᓕᒋᐊᖃᑦᑕᖏᓐᓂᒃ ᐊᐱᖅᑯᑎᓂᒃ 

ᑭᐅᑎᑕᐅᖃᑦᑕᕆᐊᖃᖅᑳᑦ? ᑳᓐᑐᕌᖓᓂ 

ᑎᑎᕋᖅᓯᒪᔪᖃᖅᑲ ᑕᐃᒪᐃᓕᖓᔪᓂᒃ? 

ᖃᐅᔨᒍᒪᕙᒃᑲᒪᓕ ᓱᒻᒪᑦ ᓄᖅᑲᖃᑦᑕᕐᒪᖔᑕ, ᓱᒻᒪᑦ 

ᐋᓐᓂᐊᓯᐅᖅᑎᐅᑯᑖᖃᑦᑕᖏᒻᒪᖔᑕ. 

ᐃᓱᒫᓘᑎᖃᖅᑲᑖ ᓇᓗᓇᐃᕈᓐᓇᖅᑕᖏᓐᓂᒃ 

ᐊᐱᖅᓱᖅᑕᐅᑎᓪᓗᒍ ᓄᖅᑲᓕᖅᑎᓪᓗᒎ? ᑕᕝᕘᓇ 

ᑕᕝᕙ ᑲᒪᒋᒋᐊᕈᓐᓇᕋᔭᕋᑦᑎᒍ. ᐊᐱᖅᑯᑎᓂᑦ 

ᑭᐅᑎᑕᐅᖃᑦᑕᖅᑳᑦ ᐋᓐᓂᐊᓯᐅᖅᑎᑦ 

ᓄᖅᑲᓕᕋᐃᒻᒪᑕ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓇᐃᓈᕐᓗᒍ, ᐄᖑᖁᔭᕋᓗᐊᕋ. 

ᐊᓯᐊᒎᕐᕕᖃᖏᓪᓗᓂ ᐊᐱᖅᑯᑎᓂᒃ 

ᑭᐅᖃᑦᑕᕆᐊᖃᖅᑎᑕᐅᑉᐸᑖ. 

ᐃᓱᒪᖅᓲᑕᐅᖃᑦᑕᕐᒥᒻᒪᑦ ᑭᐅᔪᒪᑉᐸᑕ. ᒫᓐᓇ 

ᐅᖃᐅᓯᕆᖃᑦᑕᖅᓯᒪᒻᒥᔭᕋᐃᓛᒃ. ᓴᖖᒋᓈᖅᑐᒍ 

ᐃᑉᐱᒋᒐᒃᑯᐃᓛᒃ ᑭᒃᑯᓕᒫᓪᓚᕇᑦ ᒐᕙᒪᒃᑯᓐᓂ  

ᓄᖅᑲᓕᕋᐃᑉᐸᑕ ᐊᐱᖅᑯᑎᓂᒃ 

ᑭᐅᖃᑦᑕᖁᓪᓚᕆᑦᑕᕋᓗᐊᒃᑳ.  

 

ᐃᓱᒫᓘᑎᑐᐃᓐᓇᕐᓂᑦ ᐅᖃᐅᓯᖃᓐᖏᓪᓗᑎᒃ 

ᐱᐅᔪᓂᑦᑕᐅᖅ ᐅᖃᐅᓯᖃᖃᑦᑕᕐᓗᑎᒃ. ᐱᐅᖏᑦᑐᓄᑦ 

ᓵᖓᑦᑎᒐᓱᐊᖏᓐᓇᖅᑐᐊᓘᕙᒃᑲᑦᑖ. ᑕᐃᒪ 

ᐃᓄᑦᑎᐊᕚᓗᐃᑦ 

ᐃᖅᑲᓇᐃᔭᖅᑎᐊᖅᑐᒐᓛᓘᒐᓗᐊᕐᒥᒻᒪᑕᑦᑕᐅᖅ. 

ᑭᒃᑯᓕᒫᕌᓗᐃᑦ ᐊᐅᓪᓚᓐᓂᐅᓴᔪᐃᑦ 

ᓄᖅᑲᕐᓂᐅᓴᔪᐃᓪᓘᓐᓃᑦ ᐱᐅᓐᖏᑦᑑᓗᒋᑦ 

ᑕᑯᓐᓈᕈᒪᖏᓇᒃᑮᑦ. ᓈᓚᑦᑐᖃᖅᑲᑦ ᓄᖅᑲᕈᔅᓯ 

ᒐᕙᒪᒃᑯᓐᓄᑦ ᐃᖅᑲᓇᐃᔮᔅᓯᓐᓂᑦ ᐊᐃᖅᑯᑎᖏᓪᓂᑦ 

ᑭᐅᖃᑦᑕᕆᔅᓯ, ᑕᑕᑎᕆᖃᑦᑕᕆᔅᓯ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᐅᓇᑦᑕᐅᖅ 

ᐅᖃᐅᓯᐅᖃᑦᑕᖅᓯᒪᒻᒥᔪᖅ. ᓇᓕᐊᓐᓄᒃᑭᐊᖅ 

ᐱᓕᕆᕕᒻᒧᑦ ᐅᖃᐅᓯᖃᑦᑕᔪᔪᖅ. 

ᐃᑲᔪᖅᓯᓪᓚᕆᒃᑲᔭᕋᒪᓕ ᑕᒪᒃᑯᐊ ᐊᐱᖅᑯᑎᓂᒃ 

ᑭᐅᒋᐊᖃᖅᑎᑕᐅᓪᓚᕆᓪᓗᑏᑦ ᓄᖅᑲᓕᕋᐃᑉᐸᑕ. 

ᑳᓐᑐᕌᖓᓂ ᑎᑎᕋᖅᓯᒪᓗᓂ. ᑭᖑᓪᓕᖅᐹᒥᒃ 

ᑮᓇᐅᔭᖅᑖᓕᕈᕕᑦ ᐊᐃᖅᑯᑎᓂᑦᑕᐅᖅ 

ᑭᐅᒋᐊᖃᓛᖅᑐᑎᒃ, ᑕᐃᒪᐃᓕᖓᓗᒎ ᐊᒻᒪ 

ᐱᔪᒪᓂᕈᑎᖃᕐᓗᒎ. ᐆᒥᖓ ᐊᐱᖅᑯᑎ ᐊᐱᖅᑯᑎᒥᒃ 

ᑭᐅᔪᓐᓇᕈᕖᑦ ᑭᐅᔪᓐᓇᕐᓂᕈᕕᐅᒃ $300-ᑲᓂᕐᓂᑦ 

ᓯᒃᑭᑖᕐᓂᐊᖅᑐᑎᒃ. ᐃᖃᕐᕋᐃᓐᓇᖁᓗᒻᒥᒃ 

ᐊᐱᖅᓱᖅᑕᐅᒐᔭᖅᑐᑎᒃ. ᑕᒪᒃᑯᐊ. ᖃᓄᖅ 

ᖁᕕᐊᓱᖏᓂᖅᐹᖑᔪᓪᓘᓐᓃᑦ ᑖᔅᓱᒥᖓ 

ᐱᒍᒪᑐᐃᓐᓇᕆᐊᖃᕋᔭᕐᖔᑦ.  

 

ᐋᓐᓂᐊᕕᓕᐊᖅᐸᑐᐃᓪᓕ ᖃᖓᑦᑕᐅᑎᒃᑯᑦ ᐊᕐᕌᒍᓂᒃ 

ᑲᑦᑎᓂᒃᑭᐊ ᐅᑎᒧᑦ ᑕᑯᒋᐊᕐᓗᒍ 

ᐃᓚᒋᐊᖅᓯᒍᒪᔾᔪᑎᐅᖃᑦᑕᖅᓯᒪᔪᑦ ᐊᕐᕌᒍᓂᒃ 

ᐊᓂᒍᖅᓯᒪᔪᓂᒃ ᐋᓐᓂᐊᕕᓕᐊᖅᑐᓄᑦ, 

ᖃᖓᖅᑕᐅᑎᓄᑦ ᑐᕌᖓᖃᑦᑕᖅᓯᒪᒻᒪᑕ. 

ᓯᕗᓪᓕᖅᐹᒥᓖ, ᑭᓱᓄᑦ ᐊᑭᑐᑎᑕᐅᖃᑦᑕᖅᑲ 

ᐋᓐᓂᐊᕕᓕᐊᖅᑐᑦ ᑮᓇᐅᔭᖏᑦ?  

ᑕᕝᕙᑲᓐᓂᐅᓕᕇᕐᒥᒻᒪᑕ ᑮᓇᐅᔭᓂᒃ 

ᐃᓚᒋᐊᖅᓯᔪᒪᔾᔪᑏᑦ ᑕᒪᐅᖓ ᑐᕌᖓᒐᔭᖅᑐᓂᒃ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ.ᖁᔭᒋᔭᕋ ᐊᐱᕆᒻᒪᑦ. 

ᐊᑕᐅᓯᐅᖏᑦᑐᒥᖑᑯᐊ ᐊᑭᑐᔾᔪᑎᖃᖅᑑᑦ. 

ᖃᖓᑦᑕᐅᑏᑦ ᐊᓯᖏᓐᓄᑦ ᓘᑦᑖᓄᑦ 

ᑕᑯᔭᐅᒋᐊᖃᕋᐃᒻᒪᑕ ᖃᖓᑦᑕᑲᓐᓂᕆᐊᖃᓲᖑᒻᒥᒪᑕ. 

ᐊᒻᒪᑦᑕᐅᖅ ᐃᓚᖏᑦᑕᐅᖅ 

ᑭᖑᕙᕆᐊᖅᑕᐅᓯᒪᑲᐃᓐᓇᕐᓗᑎᒃ ᐊᑐᐅᑦᑎᒃᑯᑦ 

ᑲᒪᒋᔭᐅᒍᓐᓇᕐᓗᑏᒃ ᐊᒻᒪᑦᑕᐅᖅ ᑕᓚᕖᓴᒃᑯᑦ 

ᑕᑯᓐᓇᖃᑦᑕᐅᑎᓗᑎᒃ ᑕᕝᕘᓇ 

ᖃᑦᑏᓐᓇᕈᕆᐊᖅᑕᐅᔪᓐᓇᖅᑑᔪᓗᐊᑦ. ᐊᒻᒪᑦᑕᐅᖅ 

ᐊᑕᐅᑦᑎᒃᑯᑦ ᑕᑯᔭᐅᔭᖅᑐᖃᑦᑕᕐᓗᑎᒃ ᐊᔾᔨᒌᒥᒃ 

ᐋᓐᓂᐊᓖᑦ. ᐊᑦᑐᐃᓪᓚᕆᖃᑦᑕᕐᖓᑕ ᐊᑭᖏᓐᓂᒃ 

ᑕᒪᒃᑯᐊ ᓇᓪᓕᐅᒃᑯᒫᖃᖏᑦᑐᓄᑦ 

ᐋᓐᓂᐊᕕᓕᐊᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᖁᔭᓐᓇᒦᒃ 

ᒥᓂᔅᑕ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᕿᒥᕐᕈᓪᓗᑎᒍ, ᖃᐅᔨᒐᓱᓚᐅᕋᒪᑦᑕᐅᖅ ᖃᓄᖅ 

ᑕᒪᒃᑯᐊ ᓇᓪᓕᐅᒃᑯᒫᖃᖏᑦᑐᐃᑦ 

ᐋᓐᓂᐊᕕᓕᐊᕈᑎᖏᑦ ᐊᐅᓚᓲᖑᒻᒪᖔᑕ.  

 

ᐱᓪᓗᒋᑦ ᐊᐅᓪᓚᖅᑎᑕᐅᓗᑎᒃ 

ᐋᓐᓂᐊᕕᐊᓕᕆᐊᖃᖅᐸᑦᑐᑦ. ᖃᓄᕐᓗ ᒐᕙᒪᑐᖃᒃᑯᑦ 

ᑮᓇᐅᔭᖏᑦ ᐊᑐᖅᑕᐅᕙᒻᒪᖔᑕ ᓄᓇᕘᓪᓗ 

ᑮᓇᐅᔭᖅᑖᕆᓯᒪᔭᖏᑦ. ᖃᓄᖅ ᐊᐅᓚᕙᒻᒪᑦ? 

ᑕᒪᒃᑯᐊ ᓇᓪᓕᐅᒃᑯᒫᖃᖏᑦᑐᓄᑦ 

ᐋᓐᓂᐊᕕᐊᓕᐊᕈᑏᑦ ᐊᑭᓕᖅᑕᐅᖃᑦᑕᖅᑑᑦ  

ᓇᓪᓕᐅᒃᑯᒫᖃᖏᑦᑐᓕᒫᑦ, ᐊᑎᖃᖃᑕᐅᔪᐃᑦ 

ᐃᓄᐃᑦ? (ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᖁᔭᒋᓪᓚᕆᑦᑕᕋ ᐊᐱᕆᒻᒪᑦ 

ᑖᔅᓱᒥᖓ. ᑕᒪᓐᓇᐃᓛᒃ ᐱᔭᕆᐊᑐᓯᒪᒻᒪᑦ 

ᑲᒪᒋᒐᓱᑦᑐᒍ ᑎᓴᒪᐅᓕᖅᑐᓂᑦ ᐊᕐᕌᒍᓂ. ᑕᒪᑯᐊ 

ᑕᑯᓐᓈᖅᑐᒋᑦ ᓇᓪᓕᐅᒃᑯᒫᖃᖏᑦᑐᐃᑦ 

ᐋᓐᓂᐊᕕᓕᐊᕈᑎᖐᑦ, ᐃᓄᐃᑦ 

ᐋᓐᓂᐊᕕᓕᐊᕈᑎᖐᑦ.  

 

ᑕᒪᒃᑯᐊᓗ ᐃᓚᓯᒪᓕᕐᒥᒻᒪᑕ ᐅᐃᖏᑦ 

ᒪᓕᒍᓐᓇᖅᑐᐃᑦ, ᓄᓕᐊᖏᑦ ᐃᕐᓂᔭᖅᑐᑎᓪᓗᒋᑦ. 

ᑕᑯᓐᓈᖅᑐᒍ ᐊᑭᓕᒫᖏᑦ ᑭᖑᑎᓕᕆᔭᐅᓂᐅᑉ 

ᑕᑯᓐᓈᖅᑐᒋᑦ, ᐊᒻᒪ ᐃᕐᓂᔭᖅᑐᖅᑐᐃᑦ 

ᒪᓕᑦᑎᖏᓪᓗ. ᐃᓛᒃᑯᑦ ᐊᑭᓕᖅᑕᐅᖃᑦᑕᖅᑐᑦ. 

ᐊᔾᔨᒋᒐᔭᓐᖏᑕᖏᓪᓕ ᑭᒍᑎᓕᕆᔭᐅᔪᑦ. ᑕᒪᒃᑯᐊ 

ᒪᓕᑦᑎᖏᓐᓄᑐᐊᖅ ᐊᑭᓕᐅᑎᒥᓃᑦ 

ᒐᕙᒪᑐᖃᒃᑯᓐᓂᒃ ᐅᑎᖅᑎᑕᐅᑦᑕᖅᑯᑦ.  

 

ᐊᕐᕕᐅᕐᒧᓪᓕ ᐅᐃᓂᐊᐸᐃᒡᒧᑦ $1,061 -ᖑᒻᒪᑦ 

ᖃᖓᑦᑕᕐᓂᐊᕐᓗᓂ ᐋᓐᓂᐊᕕᓕᐊᕐᓗᓂ. 

ᐅᐃᓂᐸᐃᒡᒧᑦ ᐋᓐᓂᐊᕕᓕᐊᖅᑎᑦᑎᓗᓂ ᐊᕐᕕᐊᕐᒥᑦ. 

ᑕᕝᕙᓐᖓᑦ ᐅᑎᕐᕕᐅᖃᑦᑕᖅᑐᒍᑦ 

ᓇᓪᓕᐅᒃᑯᒫᓕᕆᔨᓂᒃ $125-ᓂᒃ ᑮᓇᐅᔭᓂᒃ. 

ᑕᐃᒪᓕ ᑐᐊᕕᕐᓇᑐᒃᑯᑦ 

ᐊᐅᓪᓚᑎᑦᑎᔪᖃᕆᐊᖃᕐᓂᐊᓂᖅᑳᑦ ᑎᑭᕋᕐᔪᐊᕐᒥ 

$22,000−ᕌᕈᓐᓇᖅᑐᖅ. ᐅᑎᖅᑎᕕᐅᒐᔭᖅᑐᒍᑦ 

$125-ᓂᒃ. 

 

ᑕᒪᒃᑯᐊ ᑕᑯᓐᓈᖅᑐᒋᑦ ᐋᓐᓂᐊᕕᓕᐊᖃᑦᑕᖅᑐᐃᑦ 

ᑮᓇᐅᔭᖅᑐᕈᑎᒋᓯᒪᔭᕗᑦ ᐊᕐᕌᒍᒥ ᑕᒪᒃᑯᐊᑐᐊᖅ 

ᓇᓪᓕᐅᒃᑯᒫᖃᖏᑦᑐᐃᑦ ᐃᓄᐃᑦ 

ᐋᓐᓂᐊᕕᓕᐊᕈᑎᖐᑦ. ᑮᓇᐅᔭᐃᕈᑎᒋᓯᒪᔭᕗᑦ $78 

ᒥᓕᐊᐸᓗᓐᓂᒃ ᐊᒻᒪ ᐅᑎᕐᕕᐅᓯᒪᓪᓗᑕ $3.7  

ᒥᓕᐊᐸᓗᓐᓂᒃ. ᑕᒪᒃᑯᐊ  

ᑕᑯᓐᓈᖅᑐᒋᑦ ᐊᑭᓕᕆᐊᖃᖅᐸᑦᑕᕗᓂᓛᑦ. 

ᖁᑦᑎᓂᖅᓴᐅᖃᑦᑕᖅᑰᖅᑐᖅ. 

ᑮᓇᐅᔭᑭᓗᐊᖅᑎᑕᐅᓯᒪᒐᑦᑕ 1999-ᒥᓂᑦ.  

 

ᑭᖑᓪᓕᕐᒥᒃ ᒪᓕᒐᓕᐅᖅᑎᐅᔪᔪᒥᒃ ᑕᒪᓐᓇ ᒥᓂᔅᑕ 

ᑭᐅᐹᑦᒧᑦ ᐊᑦᓱᕈᐊᕆᓪᓚᕆᔪᒐᒃᑯ 

ᐅᖃᖃᑎᒋᑦᑎᐊᓪᓚᕆᑦᑐᒍ ᑕᐃᔅᓱᒪᓂ, 

ᓇᓗᓇᐃᖅᑐᐃᕕᒋᓪᓗᒎ. ᐃᓕᓴᕆᔭᐅᒋᐊᖃᕐᖓᑕ 

ᑕᒪᒃᑯᐊ ᐊᑭᑐᑎᑦᑎᔫᑦ ᒐᕙᒪᑐᖃᒃᑯᓐᓄᑦ 

ᐊᐅᓚᑕᐅᔪᓂᒃ. ᓄᓇᕗᑦ ᐊᑭᓖᖃᑦᑕᖅᑐᖅ 

ᒐᕙᒪᑐᖃᒃᑯᓐᓂᒃ ᐱᕙᑦᑕᑎᓐᓂᒃ ᒥᑭᓂᖅᓴᒥᑦ $60 

ᒥᓕᐊᕌᖅᐸᑦᑐᖅ ᐊᕐᕌᒍᑕᒫᑦ. ᑕᕝᕙᓂ ᐊᕐᕌᒍᑦᑎᓐᓂᒃ 

$72 ᒥᓕᐊᖑᓂᐊᖅᑐᑦ ᓄᓇᕘ ᒐᕙᒪᒃᑯᑦ 

ᐊᑭᓕᕆᐊᓕᖓᓂᒃ. ᐱᓕᕆᐊᖃᖅᑎᓪᓗᑕ 

ᒐᕙᒪᑐᖃᒃᑯᑦ ᐱᓕᕆᐊᔅᓴᓕᒫᖓᓂᒃ. 

ᓂᕆᐅᓪᓚᕆᑉᐳᖓᓕ. 

 

ᓂᕆᐅᓪᓚᕆᑉᐸᔪᒐᓗᐊᖅᑐᖓ ᑎᓴᒪᑦ ᐊᕐᕌᒍᑦ 

ᐊᓂᒍᓕᖅᑐᑦ ᐱᓇᓱᐊᕈᓯᐅᓚᐅᖅᑐᒥᓗ. 

ᐃᔅᓯᕙᐅᑕᖅ, ᑲᓄᐃᔅᓴᖏᑉᐸᑦ 

ᓇᓗᓇᐃᕆᐊᒃᑲᓐᓂᓐᖑᓱᒃᑲᒃᑯ ᐃᓗᓕᖏᑦ 

ᐱᒻᒪᕆᐅᓱᒋᒐᒃᑯᐃᓛᒃ ᑐᓴᖅᑕᐅᒋᐊᓕᒃ. 

ᕿᒥᕐᕈᐊᕋᐃᒐᑦᑕ ᑕᒪᒃᑯᐊ ᓇᓪᓕᐅᒃᑯᒫᖃᓐᖏᑦᑐᐃᑦ 

ᐋᓐᓂᐊᕕᓕᐊᕈᑎᖏᑦ. ᑕᒪᒃᑯᐊ ᐃᕐᓂᔭᖅᑐᖅᑑᑦ 

ᓇᔾᔨᔪᑦ ᐊᐅᓪᓚᑕᖅᑰᑦ ᑮᓇᐅᔭᓂᒃ 

ᐅᑎᕐᕕᐅᒐᔭᖅᑐᒍᑦ $125 ᐊᑕᐅᓯᕐᒧᑦ 

ᖃᖓᑦᑕᐅᑎᒧᑦ. ᒐᕙᒪᑐᖃᒃᑯᓪᓕ ᐊᑭᓕᔫᒐᓗᐊᑦ 

ᒪᓕᑦᑎᖓᓂᒃ. ᑭᒍᓐᓂᐊᖅᑎᓄᑦ 100 ᐳᓴᐃᑦ 

ᐊᑭᓕᓲᑦ ᖃᖓᑦᑕᐅᑎᖓᓂᒃ ᐊᒻᒪ ᒪᓕᑦᑎᖓᓂᒃ.  

ᑭᓯᐊᓂᓕ ᐊᐅᓪᓚᕐᓂᐊᕈᕕᑦ ᑕᐅᓄᖓ 

ᖃᕋᓴᓕᕆᔭᐅᔭᖅᑐᕐᓗᑎᒃ ᐱᓚᑦᑕᐅᔭᖅᑐᕐᓗᑎᒃ 

ᐅᑎᕐᕕᐅᒐᔭᖅᑐᒍᑦ $125 ᐃᕝᕕᑦ 

ᖃᖓᑦᑕᐅᑎᖓᓄᑦ. ᒪᓕᑦᑎᖃᕆᐊᖃᖅᑲᓪᓗ 

ᐅᑎᕐᕕᐅᖏᑦᑎᐊᕋᔭᖅᑐᒍᑦ. ᑕᕝᕙ ᑖᓐᓇ 

ᒐᕙᒪᑐᖃᒃᑯᓐᓄᑦ ᑐᑭᓯᔭᐅᑎᓪᓚᕆᔅᓯᒪᔭᕋᓗᐊᕋ. 

ᑮᓇᐅᔭᖅᑖᖅᑎᑕᐅᔅᓯᐊᖃᑦᑕᖏᒃᑯᑦᑕ 

ᑲᒪᒋᒍᓐᓃᕈᓐᓇᕋᑦᑎᒍ 

ᐱᓕᕆᐊᑦᓴᒫᕆᖏᒃᑲᓗᐊᕋᑦᑎᒍ ᒐᕙᒪᑐᖃᒃᑯᓐᓄᑦ 

ᐅᑎᖅᑎᒍᓐᓇᖅᑕᕗᑦ.  

 

ᑕᐃᒪᓕ 2017-ᖑᑎᓪᓗᒍ 

ᑮᓇᐅᔭᖅᑐᕈᑎᒋᖃᑦᑕᖅᑕᕗᑦ ᓄᖑᒻᒪᑦ. ᒥᓂᔅᑕ  

ᐅᖃᓚᐅᖅᓯᒪᔪᖅ ᐊᖏᖃᑎᒌᒍᑏᑦ 

ᐅᑎᕆᐊᖅᑎᑕᐅᒐᔭᕐᖓᑕ ᑕᐃᑯᖓ 

ᓄᖑᕝᕕᒋᓯᒪᔭᒥᓂᖓᓄᑦ ᐊᖏᖃᑎᒌᒍᑎᐅᑉ. ᑕᕝᕙ 

ᐊᑕᐅᓯᕐᒥᒃ ᐅᐃᒍᔭᐅᑎᒋᐊᖃᓚᐅᖅᑲᕋ 

ᐱᓕᕆᐊᖑᔪᓐᓇᓂᐊᕐᖓᑦ. ᑭᖑᓂᐊᒍᓪᓕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᐅᒍᓐᓃᑲᐃᓐᓇᓚᐅᖅᓯᒪᒐᒪ. ᒥᓂᔅᑕ 

ᐊᑎᓕᐅᓚᐅᖅᓯᒪᓪᓗᓂ ᒐᕙᒪᑐᖃᒃᑯᑦ 

ᓄᓇᖃᖅᑳᖅᑐᒥᓂᖏᓐᓄᑦ ᒥᓂᔅᑕᖓᓄᓪᓗ 

ᑮᓇᐅᔭᓕᕆᒃᑯᖏᑎᒍᓪᓗ. ᑕᐃᓐᓇᓕ ᐃᓱᓕᒻᒥᒪᑦ 

ᒥᓂᔅᑕᐅᑲᓐᓂᓕᓚᐅᖅᓯᒪᒻᒥᔪᖓ ᓱᓕ 

ᐋᖅᑭᑦᑕᐅᓚᐅᖅᓯᒪᖏᓚᖅ. 6-ᓂᒃ ᑕᖅᑭᓂᒃ 

ᐅᐃᒍᒋᐊᒃᑲᓐᓂᓕᔪᒻᒥᔭᒃᑲ ᐋᖅᑮᖁᓪᓗᒋᑦ ᑖᔅᓱᒥᖓ.  

 

ᑕᐃᒫᒃᑲᓐᓂᖅ ᓱᓕ ᐅᖃᓚᐅᖅᑐᐃᑦ 

ᓂᕈᐊᕐᓂᐅᓴᔪᐊᓘᓕᕐᒥᒻᒪᑕ 

ᐱᕕᑖᒃᑲᓐᓂᕆᐊᖃᓕᕐᒥᔪᐃᑦ, ᐱᖓᓱᓂᒃ ᑕᖅᑭᓂᒃ 

ᐅᐃᒍᒃᑲᓐᓂᓕᔪᒻᒥᔭᕋ. ᓂᕈᐊᕐᓂᖅᑕᖃᑦᑕᔪᕗᖅ 

ᑏᓴᕝᕙ 31 ᐊᓂᒍᑦᑕᖅᑯᖅ ᑲᑎᖃᑎᒋᑦᑕᖅᑲᕋ 

ᒥᓂᔅᑕ ᒧᐊᓅ ᐊᒻᒪ ᕼᐊᐃᑑ ᐊᒻᒪ ᒥᓂᔅᑕ ᒥᓗ.  

ᑮᓇᐅᔭᓕᕆᔨᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᓄᓇᖃᖅᑳᖅᑐᒥᓂᓕᕆᔨᒃᑯᑦ ᒥᓂᔅᑕᒡᒍᑎᖏᑦ. 

ᑕᐃᑲᓂᓕ, ᑕᐃᒫᒃ ᓱᓖᓛᒃ ᐅᖃᒃᑲᓐᓂᓕᔪᒻᒥᔪᖓ 

ᑲᔪᓯᒍᓐᓇᖏᓐᓇᑦᑕ ᒐᕙᒪᑐᖃᒃᑯᑦ ᐱᓕᕆᐊᖏᓐᓂᒃ. 

ᒫᓐᓇ ᑕᕝᕙ ᐃᓚᒋᐊᖅᓯᒐᓱᐊᖅᑯᖓ ᐅᕙᖑᑦ 

ᐱᓕᕆᐊᔅᓴᒫᕆᖏᑕᖓᓄᑦ, 

ᒐᕙᒪᑐᖃᒃᑯᑦᐱᓕᕆᐊᔅᓴᒫᖓᓄᑦ. ᒫᓐᓇᓕ ᑕᕝᕙ 

ᑕᐃᔅᓱᒪᓂ ᐊᖏᖃᑎᒌᓕᓚᐅᖅᓯᒪᔪᒍᑦ 

ᐱᓕᕆᐊᖑᒃᑲᓂᕐᓂᐊᕐᖓᑦ ᐋᖅᑭᒋᐊᖅᑕᐅᒐᓱᓪᓗᓂ 

ᑭᓯᐊᓂ ᐱᕕᑖᒃᑲᓐᓂᕆᐊᖃᓕᔪᒻᒥᒻᒪᑕ ᐱᖓᓱᓂᒃ 

ᑕᖅᑭᓂᒃ ᑐᓂᓯᒃᑲᓐᓂᓕᔪᒻᒥᔭᒃᑲ. ᑕᐃᒪ ᒪᕐᕉᒃ 

ᐱᓇᓱᐊᕈᓰᒃ ᐱᖓᓱᓪᓘᓐᓃᑦ ᒫᑦᓯ 31-ᖑᖅᑲᑦ 

ᑎᑭᓛᕐᒥᔪᖅ ᓈᒻᒪᔅᓯᓛᖅᑐᖅ.  

 

ᐱᓇᓱᐊᕈᓯᐅᓚᐅᖅᑐᒥᓗ ᒥᔅᑕ ᒥᓗ ᐊᓪᓚᕝᕕᖓᓂ 

ᐳᓛᕆᐊᖅᑕᐅᓯᒪᓚᐅᕐᒥᔪᖓ ᐅᖃᓚᐅᕐᒥᔪᐃᑦ 

ᑕᐃᒫᔅᓴᐃᓐᓇᖅ. ᖃᐃᒐᓱᔪᔭᖏᓐᓂᒃ ᐱᖓᓱᑦ 

ᐊᕐᕌᒍᑦ ᐊᓂᒍᖅᓯᒪᓕᖅᑐᑦ ᑖᔅᓱᒥᖓᔅᓴᐃᓐᓇᖅ 

ᑲᐃᑦᑎᒐᓱᓚᐅᕐᒥᔪᑦ 

ᐃᓕᓴᖅᑎᑦᑎᐊᖏᓪᓚᕆᑦᑐᑎᓪᓗ. 

ᐊᑭᓖᖃᑕᐅᖃᑦᑕᑐᐃᓐᓇᕐᓂᐊᕐᓂᕋᖅᑐᑎᒃ 

ᒥᑭᔪᕈᓗᒻᒥᒃ. ᐊᒻᒪᓗ ᖄᖓᒍᒃᑲᓐᓂᖅ ᐅᓪᓗᖓ  

ᐅᑎᕆᐊᖅᑎᑕᐅᓂᐊᕐᓂᕋᖅᑕᐅᔪᔪᖅ 

ᖁᔭᓈᖅᑕᐅᓕᓚᐅᕐᒥᔪᖅ. ᓂᕆᐅᕆᓚᐅᖅᑕᕗᑦ 

ᑕᐃᒃᑯᐊ ᐱᔾᔮᒍᓐᓃᕐᒥᔭᕗᑦ.  

 

ᒫᓐᓇᓕ ᑕᐃᒪ ᐱᑦᑕᐅᑎᒋᖏᑯᑦᑕ 

ᐊᑎᓕᐅᒃᑲᓂᔾᔮᓛᕈᓐᓃᖅᑕᕋ ᐅᐃᒍᔭᐅᒃᑲᓂᕐᔪᑎᖓ 

ᐊᒻᒪᓗ ᐱᓕᕆᐊᕆᔭᐅᒋᐊᖃᕐᓂᖓ ᒐᕙᒪᑐᑲᒃᑯᓐᓄᑦ 

ᐅᑎᖅᑎᓛᓕᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑖᒃᑯᐊ 

ᐅᓂᒃᑳᑦ ᓴᖅᑭᑉᐸᑦ ᑭᐅᒃᑲᓐᓂᕈᒪᒐᔭᖅᑐᖓ.  

 

>>ᐃᒡᓚᖅᑐᑦ 

 

...ᑭᓯᐊᓂ ᐅᖃᓕᒫᓚᐅᕐᓗᒋᑦ. ᒫᓐᓇ ᓲᕐᓗ ᖄᖓᒍ 

ᐅᖃᓕᒫᖅᑐᒍ ᑐᑭᖃᖅᑰᔨᖏᑦᑑᒐᓗᐊᖅ.  

 

ᑖᒃᑯᐊᑦᑕᐅᖅ ᑕᐃᒃᑯᐊᒎᖅ ᑕᒪᒃᑮᑦ 

ᒪᓕᑦᑎᒋᔭᖓᑦᑕᐅᖅ ᓇᓪᓕᐅᒃᑯᒫᓕᕆᔨᒃᑯᑦ 

ᐊᑭᓖᑎᑕᐅᒐᔭᖅᑐᖅ ᐊᒻᒪᓗ $125 

ᐊᑭᓖᑎᑕᐅᑐᐃᓐᓇᑕᖅᑯᖅ ᐱᓚᑦᑕᐅᔭᖅᑐᕈᓂ.  

ᖃᓄᕐᓕᑭᐊᖅ ᑕᕝᕙ ᐱᓕᕆᑦᓯᐊᖅᑑᔮᕋᓗᐊᖅᓱᑎᒃ 

ᑭᓯᐊᓂ ᐊᔾᔨᒌᖏᑦᑐᓂᑦ ᐱᔾᔪᑎᖃᓕᕌᖓᑕ 

ᐊᐅᓪᓚᕆᐊᖃᕌᖓᑕ ᐊᔾᔨᒋᖏᑦᑕᕆᕙᐅᒃ. ᑖᓐᓇ 

ᑐᑭᒃᓯᑦᓯᐊᑲᓐᓂᕋᓱᐊᖅᑕᕋᓗᐊᕋ ᓱᒻᒪᑦ 

ᐊᖏᖃᑎᒌᒍᑎᖃᓚᐅᖅᓯᒪᓐᓂᕐᒪᖔᑕ ᑕᐃᒫᒃ 

ᑐᑭᑖᖅᓯᒪᑦᑎᐊᖏᑦᑐᒥᒃ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᒃ ᑕᕝᕙ ᑕᐃᒫᑦᓯᐊᖅ. 

ᑐᑭᖃᓐᖏᒻᒪᑕ ᐅᕙᑦᑎᓐᓄᑦ ᑖᒃᑯᐊ 

ᓇᓪᓕᐅᒃᑯᒫᓕᕆᔨᒃᑯᑦ ᒐᕙᒪᑐᖃᒃᑯᑦ ᖃᕆᓴᐅᔭᐃᑦ 

ᐃᑭᐊᖅᑭᕕᖏᑦᑎᒍᑦ, ᐃᖏᕐᕋᔪᓕᕆᓂᕐᒧᑦ 

ᖃᖓᑦᑕᐅᑎᖏᓐᓄᑦ ᐅᑎᖅᑐᒃᓴᒫᖑᒐᓗᐊᕐᒪᑦ 

ᑭᓯᐊᓂ ᐅᕙᑦᑎᒎᖔᖅ ᑮᓇᐅᔭᖅᑎᒍᑦ 

ᐅᑎᖅᑎᑕᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑖᒃᑯᐊ ᖃᖓᑕᔫᑦ 

ᐊᐅᓪᓚᖅᑎᑕᐅᓂᐊᕐᓂᖏᓐᓂᒃ 

ᑐᐊᕕᕐᓇᑐᖅᑕᖃᓕᕌᖓᓪᓗ ᑖᓐᓇ ᑖᒃᑯᐊ 

ᐊᐅᓪᓚᖅᑐᖃᕐᓂᐊᕌᖓᑦ $22,000−ᑐᖅᑐᒥᒃ ᑕᒪᓐᓇ 

ᐊᑭᒋᔭᖓ ᐊᑕᐅᓯᖅ ᖃᖓᑕᓂᕆᔭᖓ, ᑐᑭᓯᔪᒪᓪᓗᒍ 

ᐊᑕᐅᓯᖅ ᑖᓐᓇ ᑐᐊᕕᕐᓇᖅᑐᖅ ᖃᖓᑕᓲᖅ, 

ᑮᓇᐅᔭᒥᒃ ᐃᓛᒃ ᐱᐅᓯᑎᑦᓯᒐᔭᕐᒪᑦ ᑭᓇᑐᐃᓐᓇᖅ 

ᑖᑦᓱᒥᖓ ᐃᑭᒪᔪᒥᒃ, $22,000-ᓂᒃ ᐊᑭᖃᖅᑐᓂ. 

ᖃᑦᓯᓂᓪᓗ ᓄᓇᕗᑦ ᒐᕙᒪᒃᑯᑦ ᐊᑭᓖᑎᑦᓯᖃᑦᑕᖅᐸᑦ 

ᐊᒻᒪᓗ ᖃᑦᓯᓂᓪᓗ ᓇᓪᓕᐅᒃᑯᒫᓕᕆᔨᒃᑯᑦ 

ᐊᑭᓖᖃᑦᑕᖅᐸᑦ. (ᑐᓵᔨᒃᑰᕈᓐᓃᖅᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᔅᑕ ᒪᐃᓐ. ᑖᒃᑯᐊ ᐃᓄᓕᕆᔨᑐᖃᒃᑯᑦ $125−ᓂᒃ 

ᐊᑭᓖᒐᔭᖅᑐᐃᑦ ᐊᒻᒪ ᐊᓯᖏᑦ ᐊᒥᐊᒃᑯᖏᑦ 

ᐊᑭᓕᖅᑕᐅᑕᖅᑯᐃᑦ ᓄᓇᕗᑦ ᒐᕙᒪᒃᑯᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑐᑭᖃᖅᑰᔨᖏᒻᒪᑦ. ᑕᐃᒫᒃ ᑕᑯᒍᑦᑎᒍ 

ᑐᐊᕕᕐᓇᖅᑐᓕᕆᒍᔾᔭᐅᓯᒪᔪᖅ ᖃᖓᑕᓲᖓ 

ᑎᑭᕌᕐᔪᐊᕐᒥᒃ ᐅᐃᓂᐱᒡᓕᐊᕈᔾᔭᐅᒍᓂ ᑖᓐᓇ $125  

ᑖᓐᓇ ᐊᑭᒋᔭᖓ ᓄᓇᓕᓐᓂ ᖃᖓᑕᓲᒧᑦ ᐊᑭᖓ 

ᓈᒻᒪᒐᔭᖅᐹ? ᐃᑭᑎᑕᐅᒐᓱᐊᕐᓗᓂ ᓲᕐᓗ 

ᖃᐅᔨᒋᐊᑦᓯᐊᑲᓐᓂᕋᓱᐊᕋᒃᑯ ᑕᒪᓐᓇ 

ᖃᓄᓪᓚᕆᐅᒻᒪᖔᖅ. ᑖᒃᑯᐊ ᐊᑭᑐᔫᒻᒪᑕ ᑭᓯᐊᓂ 

ᐅᐱᓐᓇᕋᓂ ᐱᐅᓕᑦᓯᖃᑦᑕᕐᒪᑕ ᑭᓯᐊᓂ ᑖᓐᓇᓕ 

$125 ᓱᓇᒥᒃ ᐊᑐᕋᔭᖅᐸ, ᐃᑲᕐᕌᒃ ᒪᕐᕉᓐᓂᒃ 

ᖃᖓᑕᓂᕆᔭᖓᓄᑦ ᐃᑭᒪᑎᑕᖅ ᐋᓐᓂᐊᓯᐅᖅᑎ. 

ᐃᑲᕐᕋᒥᓘᓐᓃᑦ ᐊᑭᓕᖅᑕᐅᓂᖓ ᖃᖓᑕᓲᖅ 

ᐊᖁᑎᖓ ᖃᓄᕐᓘᓐᓂᑭᐊᖅ. (ᑐᓵᔨᒃᑰᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᑭᖓ ᓈᒻᒪᒐᔭᓐᖏᑦᑐᖅ 

ᖃᖓᑕᓲᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐋᖅᑭᑦᑕᐅᑦᓯᐊᕆᐊᓕᐅᒐᓗᐊᖅ ᑕᒪᓐᓇ. ᑕᐃᒫᒃ 

ᑖᒃᑯᐊ ᐊᐅᓪᓚᖅᑎᑕᐅᖃᑦᑕᕐᓂᕆᔭᖏᑦ 

ᐋᓐᓂᐊᕐᕕᓕᐊᕐᓂᕐᒨᖓᔪᐃᑦ ᑖᒃᑯᐊ 

ᐊᑭᑦᑐᖅᐸᓪᓕᐊᑐᐃᓐᓇᕐᖓᑕ.  

 

ᐊᑎᓕᐅᖅᓯᒪᓐᖏᒻᒪᓪᓗ ᑕᒪᓐᓇ ᓄᓇᕗᑦ 

ᒐᕙᒪᒃᑯᓪᓗ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑎᓕᐅᖅᓯᒪᓐᖏᒻᒪᑕ ᑖᒃᑯᐊᑦᑕᐅᖅ 

ᓇᓪᓕᐅᒃᑯᒫᓕᕆᔨᒃᑯᑦ ᑭᓯᐊᓂ ᖃᖓᒃᑯᑦ ᑕᐃᑦᓱᒪᓂ, 

ᖃᖓᓕᑭᐊᖅ ᑭᖑᓪᓕᕐᒥᒃ ᒐᕙᒪᑐᖃᒃᑯᑦ ᑕᒪᑦᓱᒥᖓ 

ᓇᖕᒥᓂᖅ ᐱᔨᒃᓯᓚᐅᖅᐸᑦ ᓄᓇᕗᒻᒥ. ᑖᒃᑯᐊ 

ᐱᕕᖃᕆᕙᓪᓘ ᑖᒃᑯᐊ ᐃᒻᒥᓂᒃ 

ᐊᐅᓚᑦᑎᒍᓐᓇᓕᕋᔭᕆᐊᖅ ᑕᒪᑦᑐᒥᖓ. ᖃᓄᕐᓕ 

ᑖᒃᑯᐊ ᖃᓄᕐᓕ ᐊᑦᑐᐊᓂᖃᕋᔭᕆᕙᑦ 

ᐊᑎᓕᐅᖅᑕᐅᓐᓂᖏᑉᐸᑦ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓇᓪᓕᐅᒃᑯᒫᓕᕆᔨᒃᑯᑦ ᑖᒃᑯᐊ 

ᑕᐃᒪᓐᖓᓂᒃ 1960−ᖏᓐᓂᒃ ᐃᖅ ᑲᐅᒪᒍᒃᑯ 

ᑕᐃᒫᑦᓯᐊᖅ ᐊᒻᒪᓗ ᓄᓇᕗᒃᑯᓐᓄᑦ 

ᐊᑐᓕᓚᐅᖅᓯᒪᔭᕗᑦ 1999−ᒥᓂᒃ.  

 

ᐊᒻᒪᓗ ᓱᓕᑦᓯᐊᕋᓱᐊᖅᑐᖓ ᐃᒃᓯᕙᐅᑖᖅ 

ᑕᐃᒪᓐᖓᓂᒃ ᑕᐸᐃᖅᓯᒪᔪᖓ ᑲᔪᓰᓐᓇᖅᓯᒪᒻᒪᑦ 

ᐊᒻᒪᓗ ᑐᑭᓯᓯᒪᒐᑦᑎᒍ 

ᐊᔾᔨᒌᓐᖏᓐᓂᖃᖃᑦᑕᓗᐊᕐᖓᑦ 

ᓇᓕᒧᕇᖅᑎᑕᐅᖏᓗᐊᕐᖓᑕ ᑕᒪᒃᑯᐊ. 

ᐊᒻᒪᓗᑦᑕᐅᖅ ᑖᒃᑯᐊ ᒐᕙᒪᑐᖃᒃᑯᑦ 

ᐃᑲᔪᖅᑐᐃᒋᐊᖃᕋᓗᐊᖅᑐᑎᒃ ᑭᓯᐊᓂ 

ᐃᕕᖅᑎᓯᒪᑦᓯᐊᕐᖓᑕ ᐃᑲᔪᕆᐊᖃᕐᓂᖏᑦ. 

 

ᒥᓂᔅᑕᐅᔪᐃᑦ ᐅᕙᓐᓂᒃ ᓯᕗᓂᐊᒍᑦ 

ᐱᕕᖃᖅᑎᑦᓯᓯᒪᒻᒪᑕ ᑕᐃᒪᓐᓇ 

ᐊᑎᓕᐅᕋᔭᓚᐅᕐᓂᖏᑦᑕᕋᓕ ᓯᕗᓪᓕᖅᐹᖅ 

ᑐᑭᓯᑎᑕᐅᑦᓯᐊᖅᓯᒪᓐᓂᖏᑉᐸᑕ 

ᐋᖅᑭᑦᑕᐅᓯᒪᓂᖓᒍᑦ 

ᐊᑐᖅᑕᐅᑎᑕᐅᖏᓐᓇᓂᐊᖅᑎᓪᓗᒋᑦ ᓯᕗᓂᕐᒥᒃ 

ᐊᖏᖃᑎᒌᒍᑕᐅᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᖃᓗᐊᕈᓐᓃᖅᑐᖓ ᐃᓛᒃ 

ᐊᐱᖅᑯᑎᖃᕈᓐᓃᖅᑐᖓ ᑭᓯᐊᓂ ᐅᖃᕈᒪᓪᓗᖓ 

ᑐᑭᓯᒍᑎᒥᒃ ᑖᓐᓇ ᑭᐅᔭᐅᑦᓯᐊᕆᐊᓕᒃ ᑖᓐᓇ 

ᑐᑭᖃᖅᑰᔨᖏᒻᒪᑦ ᐊᒻᒪᓗ ᓄᓇᕗᒻᒥᐅᑕᐃᑦ 

ᐋᓐᓂᐊᖅᑐᐃᑦ ᑕᒫᓂ ᑲᓇᑕᒦᑦᑐᐃᑦ ᓲᕐᓗ 

ᐊᒥᒐᓗᐊᖅᑐᓂᒃ ᒐᕙᒪᑐᖃᒃᑯᓐᓄᑦ ᑕᐃᒪᓐᓇ 

ᐱᔨᑦᓯᖅᑕᐅᖃᑦᑕᕐᖓᑕ ᑕᒪᓐᓇ ᓄᒫᓐᓇᖅᑐᖅ 

ᐊᒻᒪᓗ ᑖᓐᓇ ᓄᓇᕗᒻᒥᐅᑕᐃᑦ ᖃᐅᔨᒪᔭᕆᐊᓖᑦ 

ᑕᒪᓐᓇ ᑕᕝᕙ. ᐃᓛᒃ ᑖᓐᓇ ᑐᑭᖃᓐᖏᒻᒪᑦ. 

ᐅᖃᐅᓯᒃᓴᑐᐃᓐᓇᖅ. (ᑐᓵᔨᒃᑰᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᐊᖏᖃᑎᒋᕙᒋᑦ. ᒥᓂᔅᑕ ᕼᐃᒃᔅ ᐅᖃᕈᒪᒍᕕᑦ.  

ᐊᑏᒎᖅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ, ᐃᓛᓂᐅᖏᑦᑐᖅ 

ᐅᖃᓕᒫᕋᑖᓚᐅᕐᒥᒐᒪ ᐱᕙᓪᓕᐊᔪᐃᑦ ᑲᓇᑕᒥ 

ᐊᖓᔪᖅᑳᕐᔪᐊᕗᑦ ᑐᕉᑑ, ᑲᑎᖃᑎᖃᓚᐅᕐᒪᑦ 

ᐃᓄᐃᑦ ᑕᐱᕇᑦ ᑲᓇᑕᒃᑯᑦ ᐊᖓᔪᖅᑳᖓᓂᒃ ᓇᑖᓐ 

ᐆᐱᑦ, ᑖᓐᓇ ᐱᕙᓪᓕᐊᔪᓕᕆᔨᑎᒍᑦ ᐅᖃᓕᒫᒃᑯᑦ 

ᐅᖃᖅᓯᒪᒻᒪᑦ. ᑖᓐᓇ ᐱᔭᒃᓴᓕᒻᒪᕆᐊᓘᒐᑦᑕᒎᖅ 

ᑖᓐᓇ ᐊᐅᓚᔾᔭᐃᒍᒪᓯᒪᓪᓚᕆᒻᒪᑦ ᐊᒻᒪᓗ ᖃᓄᖅ 

ᐊᑦᓱᕈᕈᑎᒋᒻᒪᒍ. ᓱᓕᔫᓂᐊᕐᓂᕋᐃᓯᒪᒐᓗᐊᕐᒪᑦ 

ᐊᒥᒐᖅᑐᐃᑦ ᑖᒃᑯᐊ ᐊᓐᖑᑎᔮᐅᔭᕆᐊᖃᕐᓂᖏᓐᓂᒃ 

ᐊᒻᒪᓗᑦᑕᐅᖅ ᑲᑎᖃᑎᒌᕚᓪᓕᕆᐊᖃᕐᓂᖏᓐᓂᒃ.  

 

ᑭᓯᐊᓂ, ᐃᒃᓯᕙᐅᑖᖅ, ᒫᓐᓇ ᐱᓇᓱᐊᕈᓯᐅᖅᑲᐅᔪᒥᒃ 

ᓱᓕ ᐱᓕᕆᓇᓱᑦᑐᒍᑦ ᐅᖃᐅᕋᓱᖃᑦᑕᖅᓱᑕ 

ᐅᖃᐅᔾᔪᐃᖃᑦᑕᖅᓱᑕ, ᐅᖃᐅᔾᔪᐃᖃᑦᑕᖅᓱᑕ ᑕᒪᓐᓇ 

1999−ᒥ ᑕᒪᓐᓇ ᐋᓐᓂᐊᕐᕕᓕᐊᕈᔾᔭᐅᖃᑦᑕᖅᑐᐃᑦ 

ᖃᖓᑕᑎᑕᐅᓂᖏᓐᓂᒃ ᑕᐃᒪᓐᖓᓂᒃ 

ᐱᕚᓪᓕᖅᓯᒪᔪᒎᒐᓗᐊᖅ ᑭᓯᐊᓂ ᑕᒪᒃᑯᐊ 

ᐱᔾᔪᑎᐅᔪᐃᑦ ᐋᖅᑭᐸᓪᓕᐊᒐᓱᐊᖅᑕᕗᑦ 

ᕿᒥᕐᕈᐊᖅᓱᑎᒍᓪᓗ ᑭᓯᐊᓂ ᑕᒪᓐᓇ, ᑕᒪᒃᑭᖅᓱᑎᒃ 

ᑕᒪᓐᓇ ᐊᖏᖃᑎᒌᒍᑕᐅᓯᒪᔪᐃᑦ 

ᐊᑭᓕᖅᑕᐅᒋᐊᖃᖅᓯᒪᒐᓗᐊᕐᖓᑕ. ᑕᒪᒃᑯᐊ 

ᐅᑎᕆᐊᖅᓯᒪᓗᑎᒃ ᓇᓪᓕᐅᒃᑯᒫᓕᕆᓂᕐᒧᑦ 

ᓄᖑᕝᕕᒋᓚᐅᖅᓯᒪᔭᖓᓂᒃ ᐅᓪᓗᒥᒧᓄᑦ 

ᐊᓐᖑᑎᔾᔪᑕᐅᒋᐊᖃᖅᑐᐃᑦ ᑮᓇᐅᔭᐃᑦ ᐅᓪᓗᒥᒧᓄᑦ.  

 

ᐊᒻᒪᓗ ᐊᕐᕌᒍᐃᑦ ᓯᑕᒪᑦ ᑖᒃᑯᐊ ᐊᐃᕙᓂᕐᒦᑎᓪᓗᑕ 

ᑲᔪᓰᓐᓇᓚᐅᕋᑦᑕ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ 

ᑎᑎᖅᑲᖅᑖᓚᐅᖅᑐᖓ ᒥᓂᔅᑕ ᒥᓚᒥᒃ ᑖᓐᓇ ᐊᕐᕌᓂ 

ᐆᑦᑐᖅᑐᐃᓐᓇᓚᐅᕐᒥᒻᒪᑦ ᑕᐃᒫᑦᓴᐃᓐᓇᖅ 

ᐊᔾᔨᑐᐃᓐᓇᕆᔭᖓ ᐊᒻᒪᓗᑦᑕᐅᖅ ᑖᒃᑯᐊ ᑕᐃᒫᒃ 

ᓄᖑᕝᕕᒋᓚᐅᖅᑕᖓᓄᑦ ᐋᖅᑭᑦᓯᒪᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ. ᐱᒋᐊᕈᑎᒋᔮᓂᒃ 

ᐊᐱᖅᑯᑎᖃᕈᒪᓪᓗᖓ ᓯᕗᓪᓕᖅᐹᒥᒃ ᒪᑉᐱᕌᓂ 

ᐃᓄᑦᑐᑦ ᑖᓐᓇ ᑎᑎᕋᖅᓯᒪᒻᒪᑦ, ᑕᐃᒪᓐᓇ 

ᐃᒃᓯᕙᐅᑖᖅ ᑲᑎᒪᔩᓪᓗ. ᐊᕐᕌᓂ ᑮᓇᐅᔭᑦ 

ᐃᓗᐊᖅᓴᔭᐅᔪᒥᓂᖅ ᐊᑐᖅᑕᐅᔪᐊᖅᓯᒪᔪᖅ $30 

ᒥᓕᐊᓂᒃ ᐊᓂᕙᓘᓂᐊᖅᖢᓂ. ᐅᓇ ᑮᓇᐅᔭᕐᓕᑭᐊᖅ 

ᐸᕐᓈᖅᐸ ᐃᒃᓯᕙᐅᑕᓖᒃ ᑐᑭᓯᔪᒪᓪᓗᖓ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ $30 ᒥᓕᐊᓐ 

ᓴᓂᕐᕙᓚᐅᖅᑕᕗᑦ ᓲᕐᓗ ᓇᓪᓕᐅᒃᑯᒫᓕᕆᓂᕐᒧᑦ 

ᑐᕌᖓᔪᐃᑦ ᓲᕐᓗ ᓂᕆᐅᓇᖏᑐᒃᑯᑦ 

ᐊᑭᓕᐅᑎᑕᐅᒋᐊᖃᖅᑐᐃᑦ ᑮᓇᐅᔭᖅᑐᕈᑎᑦᑕ 

ᐸᕐᓇᐅᑎᖏᓐᓄᑦ ᐊᒻᒪᓗ $7.5 ᒥᓕᐊᓐ 

ᑖᒃᑯᐊᑦᑕᐅᖅ ᐊᓯᐊᓅᖓᔪᓂᒃ ᓲᕐᓗ 

ᑐᒃᓯᕌᕆᔭᐅᔪᐃᑦ ᑭᓯᐊᓂ $22.5 ᒥᓕᐊᓐ ᑖᓐᓇ 

ᑐᕌᖓᓂᐊᕐᒪᑦ ᑖᑦᓱᒧᖓ ᐊᒻᒪᓗ ᐊᕐᕌᒍᕈᔾᔭᐅᒍᑦᑕ 

ᓲᕐᓗ ᓇᓪᓕᐅᒃᑯᒫᓕᕆᓂᕐᒧᑦ $50 ᒥᓕᐊᒧᑦ 

ᓴᓂᕐᕙᓛᓯᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᑦ. ᓱᓕ 

ᐅᐃᒍᓯᒪᓪᓗᓂ ᑖᓐᓇ ᑎᑎᕋᖅᓯᒪᔪᖅ 

ᓂᕆᐅᒋᐊᖃᖅᑯᒍᑦ ᐱᒋᐊᕐᓂᖓᓂᒃ ᑖᒃᑯᐊ ᑮᓇᐅᔭᑦ 

ᐊᕕᑦᑐᖅᑕᐅᓂᐊᖏᑎᓪᓗᒋᑦ ᑕᐃᒃᑯᓄᖓ 

ᐊᑭᓕᖅᑐᒐᑦᓴᐅᔪᓄᑦ, 

ᐊᔪᕐᓇᓐᖏᓐᓂᖅᓴᐅᔪᓐᓇᕐᓂᐊᕐᒪᑦ ᑕᐃᒪᓐᓇ  

ᐅᑭᐅᖅ ᐊᑐᖅᑎᓪᓗᒍ ᖃᓄᖅ 

ᐊᑭᓕᖅᑑᑎᒋᔭᐅᔪᒃᓴᓂᒃ. ᑖᒻᓇ ᑕᐃᒪᓐᓇ 

ᑎᑎᕋᖅᓯᒪᔪᖅ ᑕᐅᑐᒃᖢᒍ. ᑮᓇᐅᔭᒥᒃ ᖃᓄᖅ 

ᐊᑐᕐᓂᐊᕆᐊᒃᓴᖅ ᓇᓗᓇᕈᒥᓇᖅᑰᕆᓪᓗᒍ 

ᑕᐅᑐᒃᑲᒃᑯᑦ ᑎᑎᕋᖅᓯᒪᓃᓐᓈᒍᑦ. ᑕᐃᓐᓇᓕᑭᐊᖅ 

ᖃᓄᖅ ᐃᓪᓗᐊᖅᓯᒐᐅᔪᒫᖅᑐᒃᓴᐅᕗᖅ, ᐅᑭᐅᖅ 

ᐃᓛᓂᓘᓐᓃᑦ. ᐃᒃᓯᕙᐅᑕᓖᑦ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᑦᑕᐅᖅ ᖁᕕᐊᒋᔭᕋ ᐃᓛᒃ 

ᐱᒃᑯᒋᓪᓗᒍ ᐊᐱᖅᑯᑎᒋᔭᖓ. ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓲᕐᓗ 

ᐱᔭᕆᐊᑐᓛᖑᒻᒪᑕ ᑖᒃᑯᐊ ᓇᓚᐅᑦᓵᕋᓱᐊᖅᑐᑕ 

ᓯᕗᓂᒃᓴᒧᑦ ᐊᒻᒪᓗᑦᑕᐅᖅ ᐱᔨᒃᓯᖅᑕᐅᒍᑎᖏᓐᓄᑦ 

ᒪᓕᒡᓗᒋᑦ. ᓲᕐᓗ ᐋᓐᓂᐊ ᒫᓐᓇ ᓴᖅᑭᖅᑐᖅ, 

ᓄᕙᖕᓇᐅᔪᖅ ᐊᔾᔨᐅᖏᑦᑐᖅ ᑖᓐᓇ ᐱᔾᔪᑎᒋᓪᓗᒍ 

ᓲᕐᓗ ᐆᑦᑑᑎᒋᓗᒍ, ᑖᓐᓇ ᐱᓕᖕᒪᒃᓴᐃᒋᐊᖃᕐᓂᖅ 

ᑐᓴᐅᑎᒃᑯᓪᓘᓐᓃᑦ ᑐᓴᐅᒪᑎᑦᑎᒋᐊᖃᕐᓂᕐᒧᑦ 

ᑕᖅᑲᐅᒪᓅᖓᔪᓄᑦ ᑭᒃᑯᓐᓄᑦ ᐊᒪᓗᓘᓐᓃᑦ 

ᓘᑦᑖᖅᑕᐅᒋᐊᖃᕐᓂᖏᓐᓄᑦ.  

ᓲᕐᓗ ᓂᕆᐅᓇᖃᑦᑕᖏᒻᒪᑦ ᓲᕐᓗ ᖃᑦᓯᓂᓪᓘᓐᓃᑦ 

ᒪᒃᑯᓂᖓ ᐋᓐᓂᐊᕐᕕᓕᐊᕈᔾᔭᐅᒋᐊᖃᖅᑐᐃᑦ 

ᖃᖓᑕᓲᒃᑯᑦ ᐅᕝᕙᓘᓐᓃᑦ ᖃᐅᔨᒪᔪᒻᒪᕆᓐᓄᑦ 

ᓘᑦᑖᓄᑦ. ᒪᑯᐊ ᑕᕝᕙ ᐱᑦᑎᐊᕐᓂᖅᐸᒐᓱᐊᓲᖑᔪᒍᑦ 

ᑕᒪᒃᑯᓂᖓ ᐊᑐᒋᐊᖃᖅᑐᓂᒃ ᐊᒻᒪᓗ 

ᑲᔪᓰᓐᓇᕋᓱᓐᓂᐊᖅᑐᒍᑦ ᑭᓯᐊᓂ ᖃᐅᔨᒪᓇᖅᑐᖅ 

ᑮᓇᐅᔭᑎᒍᑦ ᐊᒥᒐᐃᓐᓇᖃᑦᑕᖅᑐᖅ ᐊᒻᒪᓗ 

ᑮᓇᐅᔭᖅᑐᕈᑎᒃᑯᑦ ᑐᒃᓯᖃᑦᑕᕐᓂᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᑕᐅᑐᓐᖏ, ᐊᐱᕆᔭᒃᓴᖃᕋᑖᕆᕖᑦ. 

ᐊᑎᒎᖅ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᖏᑦᑐᒥᒃ ᐊᐱᕆᔭᒃᓴᖃᖅᑐᖓ. ᒥᓂᔅᑕ 

ᓇᓪᓕᐅᒃᑯᒫᓕᕆᓂᕐᒧᑦ. ᑖᓐᓇ ᐊᐱᕆᔪᒪᔭᕋ ᑖᒃᑯᐊ 

ᐊᑯᓂᐅᔪᖅ ᑕᒫᓂ ᓄᓇᖃᖅᑐᐃᑦ ᑖᒃᑯᐊ 

ᐃᓚᒋᔭᐅᕚᑦ ᑖᒃᓯᒨᖓᔪᓂᒃ ᐊᒻᒪᓗᑦᑕᐅᖅ 

ᑕᐃᒫᑦᓴᐃᓐᓇᖅ ᐱᔨᑦᓯᖅᑕᐅᒋᐊᖃᕐᒪᖕᒪᑕᑦᑕᐅᖅ 

ᑖᓐᓇ ᓄᓇ ᐅᖓᓯᑦᑑᖕᒪᑦ ᐊᒻᒪᓗ ᑖᒃᑯᐊ 

ᐊᑎᖃᖃᑕᐅᓯᒪᓐᖏᑑᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐅᑐᓐᖏ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᔭᖓ ᑐᑭᓯᑦᓯᐊᕈᒃᑯ ᑖᓐᓇ 

ᐊᑎᖃᖃᑕᐅᖏᑦᑐᐃᑦ ᑖᒃᑯᐊᑦᑕᐅᖅ 

ᐱᔨᒃᓯᖅᑕᐅᑦᓯᐊᖅᑲᑦ ᓲᕐᓗ ᑖᒃᑯᓄᖓᑦᑕᐅᖅ 

ᓇᓪᓕᐅᒃᑯᒫᓕᕆᓂᐅᑉ ᐊᑖᓃᖃᑕᐅᒻᒥᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓕᒫᖅᓱᒍᓪᓗᑦᑕᐅᖅ ᑐᑭᓯᐊᑦᓯᐊᑦᑎᐊᕈᒪᔭᕋ 

ᑖᒃᑯᐊ ᒫᓐᓇ ᐱᓕᕆᐊᕆᔭᑦᑕ ᑖᒃᑯᐊ NunaFam 

ᐊᒻᒪᓗ ᐃᓕᓐᓂᐊᖅᑏᑦ ᒥᒧᕆᐅ 

ᓯᓚᑦᑐᖅᓴᕕᖓᓃᑦᑐᐃᑦ ᑖᒃᑯᐊ ᐱᔭᕇᕌᖓᑕ 

ᑖᒃᑯᐊᑦᑕᐅᖅ ᐱᓕᒻᒪᒃᓴᐃᑦᓱᑎᒃ ᐃᖅᑲᓇᐃᔭᖅᓯᓐᓈᑦ 

ᐱᔭᕆᖃᑦᑕᕐᒪᑕ ᓄᓇᕗᒻᒥ ᐊᒻᒪᓗ ᐃᓕᓐᓂᐊᖅᑏᑦ 

ᐱᔭᕇᖅᐸᓪᓕᐊᒐᓱᐊᓕᕌᖓᒥᒃ ᐃᓕᓐᓂᐊᖅᑕᖏᓐᓂᒃ 

ᑖᒃᑯᐊ ᐅᕙᒍᑦᑕᐅᖅ ᐆᑦᑐᕋᖅᑕᐅᖃᑦᑕᖅᐱᑖ ᐊᒻᒪᓗ 

ᐱᔭᕇᕇᖅᑕᐅᒍᑦᑕ 

ᖃᐅᔨᓴᖅᑕᒥᓂᐅᔫᔮᑐᐃᓐᓇᓲᖑᒐᑦᑕᒎᖅ. ᑖᒃᑯᐊᓕ 

ᖃᓄᐃᓕᖓᓕᓲᖑᕙᑦᑦ ᐱᔭᕇᖅᑐᒥᓂᐅᕈᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐅᑐᓐᖏ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᔭᖓ ᖁᔭᓐᓇᒦᒃ 

ᑐᑭᓯᑎᑦᑎᑦᓯᐊᕈᓐᓇᖅᑐᖓ, NunaFam ᑖᒃᑯᐊ 

ᐃᓕᓐᓂᐊᖅᑎᐊᖅᓯᒪᔪᑦ ᒐᕙᒪᑐᖃᒃᑯᓐᓄᑦ 

ᓴᖅᑭᖅᑕᐅᕋᑖᓚᐅᖅᑐᑦ ᐊᕐᕌᒍᑦ ᓯᑕᒪᑦ ᑭᓯᐊᓂ 

ᑮᓇᐅᔭᓂᒃ ᐃᑲᔪᕈᓐᓃᖅᓯᒪᓚᐅᕐᖓᑕ ᑮᓇᐅᔭᑎᒍᑦ 

ᐊᒻᒪᓗᑦᑕᐅᖅ ᐱᖓᓱᐃᑦ ᐋᓐᓂᐊᖃᕐᓇᖏᑦᑐᓕᕆᔩᑦ 

ᒥᓂᔅᑕᐅᑏᑦ ᐅᖃᕐᕕᒋᓯᒪᓕᖅᑕᒃᑲ ᐊᒻᒪᓗᑦᑕᐅᖅ 

ᑮᓇᐅᔭᐃᑦ ᖃᑦᓰᓐᓈᐱᐅᒐᓗᐊᑦ ᐱᕕᖃᖅᑎᒍᓐᓇᖅᑕᕗᑦ 

ᑖᒃᑯᐊ ᐆᑦᑐᕋᕈᓐᓇᕐᓗᑎᒃ ᐱᓕᒻᒪᒃᓴᐃᓗᑎᒃ ᑕᒫᓂ 

ᐊᒻᒪᓗ ᐃᓕᓐᓂᐊᖅᑕᖏᓐᓄᑦ 

ᓯᓚᑦᑐᖅᓴᕐᕕᔾᔪᐊᖏᓐᓅᖓᔪᐃᑦ ᓲᕐᓗ 

ᐊᑑᑎᖃᕈᓐᓇᖅᓱᓂ.  

 

ᐊᖏᖃᑎᒌᒍᑎᒋᓯᒪᔭᕗᑦ ᑕᒪᓐᓇ 

ᓯᓚᑦᑐᓴᕐᕕᔾᔪᐊᖑᔪᐃᑦ ᑖᒃᑯᐊ ᑕᒪᐅᓐᖓᖃᑦᑕᖅᓯᒪᔪᐃᑦ 

ᐃᓱᓕᓕᖅᑎᓪᓗᒋᑦ ᐃᓕᓐᓂᐊᖅᑕᖓᓂᒃ ᓲᕐᓗ 

ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᐃᓗᑎᒃ. ᓘᑦᑖᓕᒫᑦ 

ᑕᐃᒪᐃᒋᐊᖃᕐᖓᑕ ᐊᒻᒪᓗᑦᑕᐅᖅ ᐱᖓᓱᐃᑦ 

ᓘᑦᑕᖑᔪᐃᑦ ᑕᒪᐅᖓ 

ᐃᖅᑲᓇᐃᔭᖃᑦᑕᖅᓯᒪᓂᑰᓕᖅᑐᐃᑦ, 

ᐃᖅᑲᓇᐃᔭᓪᓚᕆᓕᖅᓱᑎᒃ ᐊᒻᒪᓗᑦᑕᐅᖅ ᓘᑦᑖᑦ 

ᑐᓐᖓᓱᑦᑎᑕᐅᓂᖏᑦ ᑕᐃᒪᐃᑦᑑᕗᐃᑦ ᐊᒻᒪᓗ 

ᖁᕕᐊᓇᒻᒪᕆᖃᑦᑕᖅᑐᖅ ᑕᐃᒃᑯᐊ ᐊᓯᖏᑦ ᓄᓇᕗᒻᒧᑦ 

ᓘᒃᑖᑦ ᑎᑭᑎᒍᓐᓇᖅᓱᒋᑦ ᖃᐅᔨᒪᑎᕚᓪᓕᖃᑦᑕᖅᑕᕗᑦ  

ᑕᐃᒪᓐᓇ ᐱᓕᕆᒻᒪᒃᓴᐃᓯᓐᓈᖅᑐᑎᒃ 

ᐃᖅᑲᓇᐃᔭᖅᓯᓈᖃᑦᑕᕐᖓᑕ ᐊᒻᒪ 

ᐆᑦᑐᕋᖅᑕᐅᖏᑦᑐᐃᑦ ᑭᓇᑐᐃᓐᓇᖅ ᐊᒻᒪᓗ 

ᑕᐃᒪᐃᑦᑐᖅᑕᖃᓐᖏᒻᒪᑦ 

 

ᑭᓯᐊᓂ ᐃᓕᓐᓂᐊᕐᓂᕆᔭᖏᑕ ᑕᐃᒫᒃ 

ᐱᓕᕆᐊᕆᔭᐅᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᕼᐃᒃᔅ. ᐊᑎᖃᕈᓐᓃᕋᒪ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᐅᓐᓄᒃᓴᒃᑯᑦ ᒥᔅᑕ ᒥᓂᔅᑕ ᐊᒻᒪᓗ ᖁᔭᓐᓇᒦᒃ 

ᑕᐃᒃᑯᐊ ᑐᓴᒐᒃᓴᑦ ᐅᓄᖅᑐᑲᓪᓚᑦ ᖃᐃᖅᑲᐅᒐᕕᒋᑦ 

ᐊᒻᒪᓗ ᑖᒃᑯᐊ ᐅᕙᑦᑎᓐᓄᑦ ᓄᑖᖑᓪᓗᑎᒃ. ᑕᐃᒪᑐᖅ 

ᐊᐅᓚᖃᑎᒌᖕᓂᖅ ᑕᒪᓐᓇ ᑲᔪᓯᑦᑎᐊᓂᐊᖅᐳᖅ.  

 

ᓂᓪᓕᐅᑎᒋᖅᑲᐅᔭᕕᑦ ᐃᓚᖓ, ᑕᓚᕖᓴᒃᑯᑦ 

ᐃᓅᓕᓴᐃᓂᖅ ᑕᒪᓐᓇ ᐅᖃᐅᓯᕆᖅᑲᐅᔭᖕᓂᒃ 

ᐊᒻᒪᓗ ᑮᓇᐅᔭᖅᑐᕈᑕᐅᓂᕐᒥᒃ ᑕᒪᓐᓇ 

ᐊᒃᑐᐃᓂᖃᖅᖢᓂ. ᐊᑐᓐᖏᓐᓂᖅᓴᐅᓕᖅᖢᑕᓗ 

ᖃᖓᑦᑕᐅᑎᓂᒃ ᑕᓚᕖᓴᒃᑯᑦ ᐃᓅᓕᓴᖅᑕᐅᖕᒪᑕ.  

ᑐᑭᓯᒃᑲᓐᓂᕈᒪᔪᖓ ᖃᓄᖅ ᑕᓚᕖᓴᒃᑯᑦ 

ᐃᓅᓕᓴᐃᓂᖅ ᖃᓄᑎᒋ ᐊᑐᖅᑕᐅᖕᒪᖔᑦ 

ᐊᒻᒪᓘᓐᓃᑦ ᑕᓚᕖᓴᒃᑯᑦ ᐃᓅᓕᓴᐃᓂᖅ 

ᐊᑐᖅᑕᐅᑎᓪᓗᒍ 

ᖃᖓᑦᑕᐅᓯᖅᓰᓐᖏᓐᓂᖅᓴᐅᖃᑦᑕᕋᑦᑕ, 

ᖃᔅᓯᕌᕋᔭᓐᖑᐊᓕᖅᐸᖃᐃ ᑕᓚᕖᓴᒃᑯᑦ 

ᐃᓅᓴᐃᔪᓐᓇᓐᖏᓐᓂᖅᐸᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᐃᑲᕐᕋᑎᒍᑦ ᖃᐅᔨᓴᖃᑦᑕᖅᑕᕗᑦ  

1,900 ᐃᑲᕐᕋᓂᒃ ᐊᑐᖅᓯᒪᔪᒍᑦ ᕕᕝᕗᐊᕆᒥᑦ  

ᐱᔭᕐᓂᓐᖏᓐᓂᖅᐹᖅ ᐅᑯᐊ ᑕᓚᕖᓴᐃᑦ. 

 

ᓄᑖᓐᖑᕆᐊᖅᓯᒪᔭᕗᑦ ᐃᓚᖏᑦ ᐊᕐᕌᒍᓂᑦ 

ᐊᓂᒍᖅᓯᒪᔪᓂᒃ ᑕᒪᒃᑯᐊ ᖃᕆᓴᐅᔭᒃᑯᑦ 

ᐃᑭᐊᖅᑭᕕᒃᑯᓪᓗ ᓄᓇᓕᖕᓂ ᐱᐅᓯᕙᓪᓕᐊᑎᓪᓗᒍ. 

ᐄ, ᓄᑕᐅᓐᖏᑦᑑᒐᓗᐊᖅ ᑭᓯᐊᓂ ᓘᒃᑖᒥᒃ 

ᑕᐃᑲᓃᑦᑐᖃᖅᑎᓪᓗᒍ ᓲᕐᓗ ᐆᒻᒪᑎᖓᑕ 

ᑎᒡᓕᕐᓂᖓᓂᒃ ᑐᓵᔪᓐᓇᓐᖏᑦᑐᑦ. ᐃᑭᐊᖅᑭᕕᒃᑯᑦ 

ᑭᓯᐊᓂ ᐊᖅᑯᑎᖃᕐᓗᑕ ᑕᐃᓐᓇ 

ᐊᑐᖅᑕᐅᑦᑎᐊᕐᓂᖅᓴᐅᒐᔭᖅᑐᖅ. 

ᖃᖓᑦᑕᐅᓯᖅᓯᖃᑦᑕᓐᖏᓐᓂᖅ ᖃᓄᑎᒋ ᐊᑐᕐᒪᖔᑦ 

ᖃᐅᔨᒪᓐᖏᑦᑐᒍᑦ.  

 

ᑭᓯᐊᓂᑦᑕᐅᖅ ᐃᓱᒪᒃᑯᑦ ᐊᑐᖅᑕᐅᓐᖏᓗᐊᕋᓱᒋᔭᕋ. 

ᐱᐅᓯᒋᐊᒃᑲᓐᓂᖅᑎᓐᓇᓱᒃᑕᕗᑦ ᑭᓯᐊᓂᓕ 

ᑮᓇᐅᔭᖅᑐᕈᑎᖏᑦ ᐃᓱᒪᒋᓪᓗᒋᑦ 

ᑕᐅᕘᓈᕈᓐᓇᐃᓪᓕᐅᖅᑲᓯᒪᔪᒍᑦ. 

ᓂᕆᐅᓐᓂᖃᖅᐳᖓ ᑮᓇᐅᔭᖅᓯᐊᕈᑦᑕ ᑕᓚᕖᓴᒃᑯᑦ 

ᐃᓅᓕᓴᐃᔾᔪᑏᑦ ᑕᐃᒃᑯᐊ ᓄᑖᓐᖑᕆᐊᕋᔭᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᖢᑎᓪᓗ ᑐᑭᓯᑎᑦᑎᒐᕕᑦ. ᑕᐃᒃᑯᐊ 

ᑕᓚᕖᓴᒃᑯᑦ ᐃᓅᓕᓴᐃᓂᖅ ᖃᓄᖅ ᐱᒋᐊᓚᐅᕐᒪᖔᑦ 

ᐅᓂᒃᑳᕈᓐᓇᖅᐲᑦ? ᓄᑖᖅ ᑕᒪᓐᓇ 

ᓄᑖᐸᓘᓇᓱᒋᒐᒃᑯ ᐊᒻᒪᓗ ᐅᖃᖅᓯᒪᓪᓗᑎᑦ 

ᓄᑖᓐᖑᕆᐊᖅᑎᑕᐅᔭᕆᐊᓖᑦ ᐋᓐᓂᐊᕕᑦᑎᓐᓂᑦᑐᑦ  

ᑕᐃᒃᑯᐊ ᐃᓅᓕᓴᐃᔾᔪᑏᑦ ᐊᑐᖅᑕᐅᒃᑲᓐᓂᕐᓂᐊᕐᒪᑕ. 

ᖃᓄᐃᒃᓴᓐᖏᒃᑯᕕᑦ ᖃᓄᖅ ᑕᒪᒃᑯᐊ 

ᐱᒋᐊᓚᐅᕐᒪᖔᑦ ᐅᓂᒃᑳᑲᐃᓐᓇᕈᓐᓇᖅᐲᑦ? 

ᖃᓄᐃᓕᖓᓕᕐᒪᖔᖏᓪᓗ ᐅᓪᓗᒥᒧᑦ ᑎᑭᖦᖢᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᓚᕖᓴᒃᑯᑦ ᐃᓅᓕᓴᐃᓂᖅ ᐊᑯᓂᕈᓗᒃ 

ᐊᑐᖅᑕᐅᓕᖅᑐᖅ ᑕᐃᒫᑐᐃᓐᓇᖅ ᐅᐊᔭᓅᖅᑐᑦ 

ᑕᐃᒪᐃᑦᑐᑐᐃᓐᓇᐅᖕᒪᑕ ᕿᓚᒥᑯᓗᒃ 

ᓄᑕᐅᔪᓐᓃᖃᑦᑕᖅᑐᑦ ᐊᕐᕕᐊᓂ ᑕᐃᓐᓇ ᐃᓐᓇᒃᑯᕕᒃ 

ᑕᐃᑯᖓ ᐱᑐᒃᓯᒪᓂᐊᖅᑐᑦ ᐃᒡᓗᒧᑦ. ᑕᐃᑲᓂ ᒪᑯᐊ 

ᐃᓚᒌᑦ ᐅᖃᓪᓚᖃᑎᒌᒍᓐᓇᕐᓂᐊᕐᒪᑕ.  

 

ᑖᓐᓇ ᐆᒃᑑᑎᒋᑐᐃᓐᓇᖅᑕᕗᑦ ᓄᑖᓐᖑᖅᐸᓪᓕᐊᔪᑦ 

ᑕᒪᒃᑯᐊ ᒪᓕᒃᖢᑎᒍᑦ. ᐊᒻᒪ ᖃᓄᖅ 

ᐅᖃᐅᓯᖃᑦᑎᐊᕐᒪᖔᑦ ᑭᓯᐊᓂ ᑭᖑᓂᑦᑎᐊᖓᓐᓂᒃ 

ᒪᓕᒃᑐᒍᑦ. ᑕᐃᒃᑯᐊ ᓱᓇᒃᑯᑖᑦ 

ᓄᑖᓐᖑᕆᐊᖅᑕᐅᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᓕᖁᔭᓕᐅᕐᓗᖓ ᐊᒻᒪᓗ ᑭᖑᓂᑦᑎᐊᖓᒍᑦ 

ᐊᐱᖅᑯᑦ.  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5805 

ᐋᓐᓂᖃᐊᕐᓇᓐᖏᑦᑐᓕᕆᔨᒃᑯᑦ ᑲᒪᔨᐅᖃᑦᑕᕐᒪᑕ 

ᐃᓅᓕᓴᐅᑎᓂᒃ ᐅᖃᖅᑲᐅᓪᓗᑎᓪᓗ 1,900-ᓂᒃ 

ᐃᑲᕐᕋᓂᒃ ᐊᑐᖅᑕᐅᓯᒪᔪᖅ.  

 

ᖃᐅᔨᓴᖅᑕᐅᖃᑕᐅᖁᖕᒥᔭᒃᑲᑦ ᖃᔅᓯᓂᒃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓯᒪᖕᒪᖔᑕ. 1,900 

ᐃᑲᕐᕌᖅᑲᐅᒐᕕᑦ ᐃᓅᓕᓴᐃᓂᖅ ᑕᓚᕖᓴᒃᑯᑦ ᑕᒪᓐᓇ 

ᐊᐱᖅᑯᑎᒋᒃᑲᓐᓂᖃᑦᑕᕐᓂᐊᖅᑕᕋ ᓯᕗᓂᒃᓴᑦᑎᓐᓂ. 

ᑕᐃᒪ ᐊᑐᓕᖁᔭᓕᐅᖅᐳᖓ ᖃᔅᓯᓂᒃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᑕᐅᖕᒪᖔᖏᓐᓂᒃ.  

 

ᐅᓇ ᐊᐱᖅᑯᑎᒐ ᐃᓅᓕᓴᐅᑏᑦ ᖃᕋᓴᐅᔭᒃᑯᑦ 

ᐱᓪᓗᒋᑦ ᖃᓄᖅ ᑕᒪᓐᓇᖃᐃ 

ᐃᓅᓕᓴᖅᑕᐅᔭᕆᐊᓖᑦ 

ᐊᐅᓪᓚᖅᑎᑕᐅᖃᑦᑕᕐᓂᖏᓐᓂᖃᐃ. ᑕᒪᓐᓇ 

ᐅᓄᕈᓐᓃᕐᓂᖅᓴᐅᑎᑦᑎᓂᐊᖅᐸᑦ ᑕᓚᕖᓴᒃᑯᑦ 

ᐃᓅᓕᓴᐃᖃᑦᑕᕐᓂᖅᓴᐅᒍᑦᑕ ᓯᕗᓂᒃᓴᑦᑎᓐᓂᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᕆᓴᐅᔭᒃᑯᓐᓄᑦ 

ᑐᖅᑯᖅᑕᐅᕙᓪᓕᐊᔪᑦ ᑐᓴᐅᒪᔾᔪᑎᓕᕆᔩᑦ 

ᓄᑖᓐᖑᕆᐊᖅᑎᑕᐅᕙᓪᓕᐊᔪᑦ, 

ᓄᑖᓐᖑᕆᐊᖅᑎᑕᐅᑉᐸᑦ ᖃᐅᔨᒪᓂᖅᓴᐅᓂᐊᖅᑐᒍᑦ 

ᑭᓱᓂᒃ ᐃᓗᓕᖃᐅᓚᐅᕐᒪᖔᑦ. ᒪᒥᐊᑉᐳᖓᓗ 

ᐃᒃᓯᕙᐅᑖᖅ.  

 

ᑕᐃᒃᑯᐊ 1,900 ᐃᑲᕐᕋᐅᓂᕋᖅᑲᐅᔭᒃᑲ. 

ᖃᕆᓴᐅᔭᖅᑎᒍᑦ ᐊᒻᒪᓗ 

ᐃᓕᓐᓂᐊᖅᑎᑦᑎᔪᓐᓇᖅᖢᑕ ᑕᐃᒃᑯᓂᖓ 

ᐊᐅᓚᑦᓯᔨᐅᓂᐊᖅᑐᓂᒃ ᓲᕐᓗ ᑕᐃᓐᓇ ᐋᓐᓂᐊᖅ 

19−ᖑᓂᕋᖅᑕᐅᔪᖅ ᐅᓪᓗᒥ ᓴᖅᑭᔮᖅᑐᖅ. 

ᐃᑲᕐᕋᖏᑦᑎᒍᑦ ᓈᓴᐃᑐᐃᓐᓇᕋᑦᑕ ᑭᓱᓄᑦ 

ᐊᑐᖅᑕᐅᖃᑦᑕᕐᒪᖔᑦ ᓄᐊᑦᑎᕙᓪᓕᐊᓐᖏᖦᖢᑕ. 

 

ᐄ, ᐅᑕᖅᑭᑦᑎᐊᑲᐃᓐᓇᕆᑦ ᑭᓯᐊᓂ 

ᖃᐅᔨᒪᔮᕆᔭᐅᔪᖅ ᖃᖓᑦᑕᐅᓯᖅᓯᓐᖏᖔᕐᓗᑎᑦ 

ᐃᒻᒪᖄᓘᓐᓃᑦ ᐊᑐᓐᖏᓐᓂᖅᓴᐅᓕᖅᑎᑦᑎᓗᑎᒃ. 

 

ᑕᐃᓐᓇ ᐋᓐᓂᐊᖅᑐᕕᓂᖅ ᐅᑎᖅᓯᒪᓕᖅᐸᑦ 

ᖃᐅᔨᓴᖅᑕᐅᒃᑲᓐᓂᕈᓐᓇᖅᑐᖅ ᐃᓅᓕᓴᖅᑕᐅᓗᓂ 

ᑕᓚᕖᓴᒃᑯᑦ. 

 

ᓲᕐᓗ ᑳᓐᓱᕐ−ᓯᐅᖅᑕᐅᕙᒃᑐᓂᒃᑯᐊ 

ᑳᓐᓱᕐ−ᖃᓐᖏᒃᑲᓗᐊᕐᒪᖔᑦ ᖃᐅᔨᓴᖅᑕᐅᓪᓗᑎᒃ 

ᑕᓚᕖᓴᒃᑯᑦ ᐊᐅᓪᓚᕆᐊᖃᓕᑳᓪᓚᒃᖢᓂ 

ᓇᓂᓯᕕᐅᔪᖅ. ᕿᓚᒻᒥᐅᓂᖅᓴᖅ 

ᖃᐅᔨᓴᕋᐃᓐᓂᖅᓴᐅᒍᓐᓇᖅᑐᒍᑦ ᑕᑯᓐᓇᕐᓗᒋᑦ 

ᑮᓇᐅᔭᖅᑐᕈᑎᖏᑦ ᐊᒻᒪᓗ 

ᐊᑐᓐᖏᓐᓂᖅᓴᐅᔾᔪᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. ᒪᒥᐊᓇᖅ, ᒪᐃᓐᖑᖏᑦᑐᖅ. ᒥᔅᑕ 

ᓚᐃᑦᓯᑑᓐ. 

 

>>ᐃᒡᓚᖅᑐᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖕᒪᑦ. ᐊᑕᐅᓯᒃᑲᓐᓂᕐᒥᒃ ᑐᒃᓯᕌᖃᕈᒪᓪᓗᖓ.  

 

ᑭᖑᓪᓕᕐᒥ ᒥᓂᔅᑕᕆᔭᐅᔪᖅ ᑲᑎᒪᔨᕋᓛᑦ 

ᓵᖓᓐᓃᖅᖢᓂ ᐅᖃᐅᓯᕆᓚᐅᖅᓯᒪᖕᒪᒋᑦ ᐊᒻᒪᓗ 

ᐅᓂᒃᑲᐅᓯᖃᕈᓘᔭᓚᐅᖅᓯᒪᓪᓗᑕ 

ᐊᑕᐅᓯᐅᓐᖏᑦᑐᓂᒃ ᒥᓂᔅᑕᓗ ᑲᑎᒪᔨᕋᓛᓄᑦ 

ᑎᑎᕋᓚᐅᖅᖢᓂ ᐊᐱᖅᑯᑎᒋᔭᐅᖃᑦᑕᓚᐅᖅᑐᑦ 

ᑕᐃᒃᑯᐊ ᑐᑭᓯᒋᐊᕈᑎᖏᑦ ᓇᓗᓇᐃᔭᖅᖢᓂᒋᑦ 

ᑕᕝᕘᓇ ᑎᑎᖅᑲᑎᒍᑦ. ᒥᓂᔅᑕ ᑐᓴᐅᒪᔾᔪᑎᓂᒃ  

ᐅᓄᖅᑐᓂᒃ ᐃᓱᒪᒃᓴᖅᓯᐅᕈᑎᒃᓴᓂᒃ 

ᖃᐃᑦᑎᓚᐅᖅᑐᖅ ᐊᒻᒪᓗ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᓪᓗ 

ᐃᓅᓕᓴᐃᖃᑦᑕᕐᓂᕐᓗ ᑕᓚᕖᓴᒃᑯᑦ, ᑲᑎᒪᔨᕋᓛᑦ 

ᑎᑎᕋᕐᕕᒋᒃᑲᓐᓂᓚᐅᖅᐸᑎᑦ ᓇᓗᓇᐃᔭᕐᓗᒋᑦ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᓄᑦ ᑐᕌᖓᔪᑦ. 

 

ᑕᐃᒫᒃ ᒥᔅᑕ ᒪᐃᓐ ᐅᖃᖅᑲᐅᖕᒪᑦ 

ᓇᐃᓪᓕᑎᖅᓯᒪᓗᒋᑦ? ᑭᓱᓂᒃ ᐃᓗᓕᖃᐅᖃᑦᑕᕐᒪᖔᑦ 

ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓴᖅᑭᔮᖅᑎᑕᖏᑦ, ᓇᒧᓐᖓᐅᔾᔭᐅᔪᒪᖕᒪᖔᑕᓗ 

ᑕᐃᒃᑯᐊ ᑕᓚᕖᓴᒃᑯᑦ ᐃᓅᓕᓴᖅᑕᐅᖃᑦᑕᖅᑐᑦ 

ᐱᔾᔪᑎᒋᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᑲᑎᒪᔾᔪᑎᕕᓃᑦ 

ᐋᖅᑭᒋᐊᖅᓯᒪᓐᖏᑦᑐᑦ ᕿᒥᕐᕈᓇᖕᓂᐊᖅᐸᒃᑲ 

ᓇᐅᒃᑯᑦ ᐃᓚᒋᐊᒃᑲᓐᓂᕆᐊᖃᕐᒪᖔᑦ. ᐄ, 

ᐃᓗᓕᖃᐅᑯᓘᔭᖅᑐᑦ ᑭᓯᐊᓂ ᑲᑎᒪᔾᔪᑎᕕᓃᑦ 

ᑕᐃᒃᑯᐊ ᑕᑯᒋᐊᕐᓂᐊᖅᑕᒃᑲ ᐱᑕᖃᖅᐸᓪᓗ 

ᐃᓕᔅᓯᓐᓄᑦ ᑎᑎᕋᐅᑎᒋᓛᖅᐸᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᑎᖁᑎᖃᕈᓐᓃᕋᒪ. ᑖᒃᑯᓄᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖅᑕᐅᓯᒪᓐᖏᑦᑐᑦ ᑲᑎᓕᒫᕐᓗᒋᑦ $50 ᒥᓕᐊᓐ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

6. ᐃᓄᓕᕆᔨᒃᑯᑦ ᐊᖏᖅᑕᐅᓯᒪᓐᖏᑦᑐᑦ  

ᑲᑎᓕᒫᕐᓗᒋᑦ ᓱᕈᓯᕐᓄᑦ ᐃᓚᔮᕇᓐᓄᓪᓗ 

$147,000. ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᔅᓯ.  

 

ᐅᑯᓇᓂ ᐅᖃᓕᒫᒐᖃᕐᓂᖅ ᑭᖑᓪᓕᖅᐹᖅ 

ᐅᖃᖅᓯᒪᔪᖅ ᑮᓇᐅᔭᖅᑐᕈᑏᑦ ᐅᓄᖅᓯᕙᓪᓕᐊᔪᑦ 

ᐅᓄᒃᑲᓐᓂᖅᑐᓂᒃ ᐊᑭᓕᖅᓱᐃᖃᑦᑕᓕᕐᒪᑕ 

ᑎᒍᐊᓐᖑᐊᕆᔭᐅᔪᑦ ᐱᓪᓗᒋᑦ.  

 

ᐃᒃᓯᕙᐅᑖᖅ, ᖁᔭᓕᑦᑎᐊᖅᑐᖓ ᑕᐃᒃᑯᓂᖓ 

ᑎᒍᐊᓐᖑᐊᖃᖃᑦᑕᖅᑐᓂᒃ ᐸᖅᑭᖃᑦᑕᖅᑐᓂᕐᓗ 

ᓱᕈᓯᕐᓂᒃ ᐊᑦᑕᕐᓇᔾᔭᐃᖅᓯᒪᑦᑎᐊᖅᑐᒦᑎᑦᑎᓪᓗᑎᒃ 

ᐃᓱᕐᕆᔮᖅᑎᑦᑎᓪᓗᑎᓪᓗ ᐊᒻᒪᓗ 

ᐃᑲᔪᖅᓱᖅᑎᐊᖅᑕᒃᑲ ᑕᐃᒃᑯᐊ. 

ᑕᐃᒪᐃᒃᑲᓗᐊᖅᑎᓪᓗᒍ. ᑕᐃᒃᑯᐊ ᑖᒃᓰᔭᐅᑦ 

ᓱᕈᓯᕐᓄᑦ ᑖᒃᓰᔭᐅᑎᓃᑦᑐᑦ ᓂᖃᐃᓱᖅᑐᓪᓗ, ᑭᓱᓪᓗ 

ᐃᑲᔫᑎᒃᓴᒐᓛᑦ ᓄᐊᒃᓱᓂᒋᑦ ᐊᑐᖃᑦᑕᖅᑕᕗᑦ 

ᐸᖅᑭᔭᖏᑦ ᑭᓱᖃᕈᓐᓇᕐᓂᐊᕐᒪᑕ ᐊᒻᒪ 

ᓂᕿᑦᑎᐊᕙᖕᓂᒃ ᐋᓐᓄᕌᖃᖅᑎᓪᓗᒋᓪᓗ 

ᕿᑐᕐᖓᖏᑦ ᐊᒻᒪᓗ ᓇᓪᓕᐅᑎᔪᖃᕋᓗᐊᕌᖓᑦ 

ᑭᓱᑖᖅᑎᑦᑎᖃᑦᑕᕈᓐᓇᓐᖏᑦᑐᑦ ᑮᓇᐅᔭᑭᒃᓴᕐᓂᖅ.  

 

ᐊᒻᒪᓗ ᐅᓪᓗᒃᑯᑦ ᐃᒃᑯᐊᓗ ᓱᕈᓰᑦ 

ᐱᓐᖑᐊᖅᑎᑕᐅᓪᓗᑎᒃ ᑲᑎᓐᖓᑎᑕᐅᖃᑦᑕᕐᒪᑕ 

ᑕᐃᒪᐃᑦᑐᓄᑦ ᐊᑭᓕᐅᑎᓂᒃ ᐊᑭᓖᕈᓐᓇᓐᖏᑦᑐᑦ. 

ᒐᕙᒪᒃᑯᑦ ᑕᒪᒃᑯᓂᖓ ᓴᖅᑭᔮᖅᑎᑦᑎᔫᒐᓗᐊᖅ, 

ᑭᓯᐊᓂᓕ $147,000 ᐸᖅᑭᔭᐅᔪᑦ 

ᐊᑐᖅᑕᐅᖃᑦᑕᖅᐹ ᒪᑯᓄᖓᓗ 

ᐊᑐᖅᑕᐅᔪᓐᓇᓐᖏᖦᖢᑎᒃ ᓇᓪᓕᐅᑎᔪᖃᖅᐸᑦ  

ᑭᓱᑖᖅᑎᔾᔪᑎᒃᓴᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᐊᓂᒃ ᒪᐅᓐᖓᖁᔨᒐᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᐊᓯᐊᓂᒃ ᐅᓄᓐᖓᖁᔨᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᕐᓂᐊᖅᑐᖅ ᑕᐃᓐᓇ ᑐᓐᖓᓱᒃᑎᑲᐃᓐᓇᕈᒃ.  

 

ᖁᔭᓐᓇᒦᒃ. ᒥᔅᑕ ᕼᐃᒃᔅ, ᑖᓐᓇ ᑭᓇᐅᖕᒪᖔᑦ 

ᓇᓗᓇᐃᑲᐃᓐᓇᕈᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒋᑦ ᑲᑎᒪᔩᑦ 

ᐃᕚᓐ ᓇᐃᓪᒍ, ᒥᓂᔅᑕᐅᑉ ᑐᖏᓕᕆᔭᖓᑦ 

ᐃᓄᓕᕆᔨᒃᑯᓐᓄᑦ ᐊᒻᒪᓗ ᐃᒃᓯᕙᐅᑖᖅ, ᒥᔅ ᓇᐃᓪᒍ 

ᑕᐃᒃᑯᓄᖓ ᐊᐱᖅᑯᑎᒋᔭᐅᖃᑦᑕᖅᓯᒪᔪᓂᒃ 

ᑕᐃᒃᑯᐊᖃᐃ ᑕᐃᓐᓇ ᐊᐱᖅᑯᑎᒋᖅᑲᐅᔭᐃᑦ 

ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ, ᐊᐱᖅᑯᑎᒋᖅᑲᐅᔭᐃᑦ 

ᐅᖃᒃᑲᓐᓂᐊᓪᓚᒍᒃ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ $147,000 ᑎᒍᐊᓐᖑᐊᓄᑦ ᐊᑐᖅᑕᐅᔪᑦ 

ᐃᓱᒪᖅᓲᑎᒋᔭᐅᔪᓐᓇᓐᖏᑦᑐᑦ ᒪᑯᓄᖓᓗ 

ᓇᓪᓕᐅᑎᔪᓄᑦ ᓂᐅᕕᖅᑎᒃᓴᐅᔪᓐᓇᓐᖏᖦᖢᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᓇᐃᒡᒍ, ᑕᕝᕗᖓ ᑭᐅᖁᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᓪᕈ. 

 

ᓇᐃᓪᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᒡᒍᖅᑐᖅᓯᒪᓂᖏᑦ ᐱᓯᒪᓐᖏᑕᕋᓗᐊᒃᑲ 

ᑭᓯᐊᓂ ᑮᓇᐅᔭᖅᑐᕈᑏᑦ ᐃᓚᖏᑦ ᐊᒻᒪᓗ 

ᐱᓕᕆᕝᕕᒃᐳᑦ ᓄᓇᕗᑦ ᓯᓚᑖᓂ ᑮᓇᐅᔭᖅᑐᕈᑏᑦ 

ᐊᔾᔨᒋᖕᒪᒋᑦ ᓲᕐᓗ ᑎᒍᐊᓐᖑᐊᖃᖃᑦᑕᕐᓂᖅ 

ᑮᓇᐅᔭᖅᑐᕈᑏᑦ ᐅᓄᖅᓯᕙᓪᓕᐊᖕᒪᑕ 

ᓄᓇᕗᒻᒦᑦᑐᓂᒃ ᐊᑐᖔᕋᓱᒃᑐᒍᑦ 

ᐊᐅᓪᓚᖅᑎᑕᐅᓐᖏᖔᕐᓗᑎᒃ ᑕᐃᒃᑯᐊ ᓱᕈᓰᑦ 

ᐸᖅᑭᔭᐅᔭᕆᐊᓖᑦ. ᖁᕕᐊᓱᒡᕕᖕᒥ ᓇᓪᓕᐅᑎᔪᓄᓪᓗ 

ᑮᓇᐅᔭᖅᑐᕈᑏᑦ $100, $200−ᖑᖅᑰᖅᑐᓂᒃᑯᐊ 

ᓱᕈᓯᕐᒧᑦ ᐊᑕᐅᓯᕐᒧᑦ ᐊᑐᖅᑐᖅᓴᐃᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᐃᓪᕈ. 

ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐃᕚᓐ ᑭᐅᔾᔪᑎᖓᓄᑦ. ᑭᓇ 

ᐋᖅᑭᒃᓯᓲᖑᖕᒪᑦ ᑖᒃᑯᐊ ᑎᒍᐊᓐᖑᐊᑦ 

ᑮᓇᐅᔭᖅᑖᕈᓐᓇᕐᒪᖔᑕ ᑮᓇᐅᔭᖅᑐᕈᑎᒃᑲᓐᓃᑦ 

ᒪᑯᐊ ᓇᓪᓕᐅᑎᔪᓄᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅ ᓂᐊᐃᒍ 

ᑭᐅᔪᓐᓇᖅᐹ ᐊᐱᖅᑯᑎᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓂᐊᐃᒍ. 

ᓂᐊᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓪᓕᐅᑎᔪᓄᑦ, ᖁᕕᐊᓱᒡᕕᖕᒥ; ᐊᔾᔨᒌᖕᒪᑦ 

ᐅᓄᕐᓂᖏᑦ ᓱᕈᓯᕐᒧᑦᑕᐅᖅ. ᑕᐃᒪᓕ ᐸᖅᑭᔭᐅᒃᐸᑕ 

ᑖᓐᓇ ᐱᖃᓯᐅᑎᓯᒪᑲᐅᑎᒋᒐᔭᖅᑐᖅ ᑭᓯᐊᓂ 

ᐃᓚᖓᑦ ᐸᖅᑭᔭᐅᔾᔪᑎᖏᑦᑕ 

ᑕᐅᕗᖓᓕᒫᕐᓂᐊᖅᑐᒥᒃ ᐸᕐᓇᖕᓂᕐᒧᑦ ᐸᖅᑭᔨᓄᑦ 

ᑲᑎᒪᔨᕋᓛᑦ. (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᓱᓕ ᐊᐱᖅᑯᑎᖃᕋᒪ. ᐊᐱᕆᔪᒪᕗᖓ 

ᐱᓕᕆᕝᕕᒃ ᐅᑎᕐᕕᒋᔪᓐᓇᕋᔭᖅᐸᕋᖃᐃ ᓯᕗᓪᓕᕐᒥᒃ 

ᐊᐱᖅᑯᑎᒋᖅᑲᐅᔭᓐᓄᑦ. ᑕᕝᕙᓐᖓᑦ $140,000.00 

ᑎᒍᐊᓐᖑᐊᖃᕐᓂᕐᒧᑦ ᐊᑐᖅᑕᐅᖃᑦᑕᕐᒪᑕ 

ᐃᓱᒪᖅᓲᑕᐅᔪᓄᑦ? ᖁᔭᓐᓇᒦᒃ. 

ᑐᑭᓯᑎᒃᑲᓐᓂᕈᓐᓇᖅᐸᒍ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑲᑎᒪᔨᕋᓛᑦ 

ᑭᐅᔾᔪᑎᖃᕐᓂᐊᖅᐳᑦ ᐱᓕᕆᕝᕕᒃᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᓯᕗᓪᓕᖅᐹᖅ ᐃᓄᓕᕆᔨᒃᑯᑦ 

ᐊᑐᓗᐊᖅᓯᒪᔪᑦ $1,835,000 ᑮᓇᐅᔭᓂᒃ 

ᐊᑐᓗᐊᓚᐅᕐᒪᑕ ᐊᕐᕌᓂ. ᑖᓐᓇ ᑮᓇᐅᔭᖅ $1.573 

ᒥᓕᐊᓐ ᑮᓇᐅᔭᐅᓚᐅᕐᒪᑦ ᓴᓂᕐᕙᖅᑕᐅᓯᒪᔪᑦ 

ᑮᓇᐅᔭᖅᑐᓗᐊᖅᑐᑦ ᐱᔾᔪᑎᖃᓚᐅᖅᐸ ᑖᓐᓇ 

ᐊᖏᕐᕋᒥᒃ ᐸᖅᑭᒃᓯᓂᕐᒧᑦ? ᐅᖃᐅᓯᖃᖅᐱᑖ 

ᐃᓐᓇᕐᓂᒃ ᐊᖏᕐᕋᒥ ᐸᖅᑭᔭᐅᓂᖏᓐᓂᒃ ᐋᑐᕚᒥ? 

ᑖᓐᓇ ᑐᑭᓯᓇᖅᓯᑎᒋᐊᖁᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓛᒃᑰᖓᔪᖅ. ᐃᓐᓇᑐᖃᐃᑦ  

ᐸᖅᑭᔭᐅᓂᖏᑦ ᐱᔨᑦᑎᕋᖅᑕᐅᓲᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᑉ 

ᓯᓚᑖᓃᑦᑐᑦ ᓱᕈᓰᑦ ᐸᖅᑭᔭᐅᓂᖏᑦ 

ᐃᓚᒌᑦᑐᓕᕆᔨᒃᑯᓐᓄᑦ ᑲᒪᒋᔭᐅᓲᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓪᓗᒍ, ᑐᑭᓯᐅᒪᕗᖓ ᓱᕈᓰᑦ 

ᐸᖅᑭᔭᐅᑦᑎᐊᕆᐊᓖᑦ ᓄᓇᕗᑦ 

ᑲᒪᒋᔪᓐᓇᓐᖏᑕᖏᓐᓂᒃ. ᑭᓯᐊᓂᓕ ᓱᕈᓯᖃᕐᒥᒐᑦᑕ 

ᑎᒍᐊᓐᖑᐊᖅᑕᐅᓯᒪᔪᑦ ᓄᓇᕗᒻᒥ ᐊᖅᓵᖅᑕᐅᓲᑦ 

ᐃᓚᒥᖕᓂᒃ. ᐊᑭᖓ ᐱᖃᓯᐅᔾᔨᕚ ᖃᓄᖅᑑᕈᑎᒥᒃ 

ᖃᓄᖅ ᐅᑎᖅᑎᑕᐅᔪᒃᓴᐅᖕᒪᖔᕐᒥᒃ ᐃᓚᒥᓄᑦ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᑭᖏᑦ ᐊᑐᐊᒐᓕᕆᔨᒃᑯᓐᓄᑦ 

ᐊᑭᓕᐅᑕᐅᔭᕆᐊᖃᓲᑦ ᐅᕝᕙᓘᓐᓃᑦ 

ᐊᐅᓚᑦᑎᔨᒃᑯᓐᓄᑦ ᐊᕕᒃᑐᖅᓯᒪᔪᒥᒃ ᐱᓕᕆᕝᕕᖕᒥ. 

ᑖᒃᑯᐊᓕ ᐸᖅᑭᔭᐅᓪᓚᑦᑖᕐᓂᖏᓐᓄᑦ ᐊᑭᖏᑦ 

ᑮᓇᐅᔭᖅᑐᕈᑎᒋᔪᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᐊᐱᖅᑯᑎᖃᖅᐲᑦ? 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᔅ ᓂᐊᐃᒍ.  

 

ᑎᒍᐊᓐᖑᐊᖑᔪᓄᓪᓕ, ᑖᒃᑯᐊ ᓱᕈᓰᑦ 

ᐊᒃᓱᕈᖅᓯᒪᔪᒻᒪᕆᐅᕗᑦ ᐊᒻᒪᓗ 

ᐊᑐᑲᒻᒪᖃᑦᑕᕐᓂᑯᒻᒪᕆᐅᓪᓗᑎᒃ ᑕᐃᒪᐃᒻᒪᑦ 

ᐃᓱᒪᖅᓲᑕᐅᔪᓐᓇᒃᑲᓐᓂᕈᓐᓇᖅᑐᑦ 

ᐱᔭᕆᐊᑭᒡᓕᑎᑕᐅᖁᓪᓗᒋᑦ ᑕᐃᒪᐃᑕᐅᒍᓐᓇᕈᑎᑦ 

ᐃᑲᔪᖅᓱᖅᐸᒃᑲ.  

 

ᑭᓯᐊᓂᓕ ᐊᐱᖅᑯᑎᒐ ᕿᒥᕐᕈᓪᓗᒋᑦ ᐅᐊᑦᑎᐊᕈ 

ᑮᓇᐅᔭᖅᑐᕈᑏᑦ 

ᐃᓚᒋᐊᖅᑕᐅᒃᑲᓐᓂᖃᑦᑕᓚᐅᖅᓯᒪᔭᖏᑦ  

ᐃᓚᒌᑦᑐᓕᕆᔨᒃᑯᑦ, ᐱᓕᕆᕝᕕᕈᕋᑖᖅᑐᒥᓂᐅᖕᒪᑦ 

ᖃᐅᔨᒪᔪᖓ. ᑭᓯᐊᓂᓕ ᐱᖓᓱᑦ ᐊᕐᕌᒎᓚᐅᖅᑐᓂᒃ, 

ᐱᓕᕆᕝᕕᐅᔪᖅ ᑕᑯᓯᒪᕗᑦ ᐊᒥᓱᕈᕆᐊᖅᓯᒪᓪᓗᑎᒃ 

ᑮᓇᐅᔭᖅᑐᕈᑎᒃᓴᑦ ᐃᓚᒋᐊᖅᑕᐅᓯᒪᓂᖏᓐᓂᒃ. 

$400,000. $1 ᒥᓕᐊᓐ, $1.4 ᒥᓕᐊᓐ ᐊᒻᒪᓗ 

ᒫᓐᓇ $1.8 ᒥᓕᐊᓐ ᑮᓇᐅᔭᑦ. ᑕᐃᒪᓕ 

ᐊᐱᖅᑯᑎᒋᓂᐊᓕᖅᑕᕋ ᑖᓐᓇ 

ᑕᐃᒪᐃᑦᑕᐃᓐᓇᖃᑦᑕᓐᖑᓱᑉᐸᑦ ᐅᕝᕙᓘᓐᓃᑦ ᓄᑖᖅ 

ᑮᓇᐅᔭᖅᑐᕈᑎᒃᓴᑦ ᐊᖏᖅᑕᐅᓂᐅᓴᔪᑦ 

ᓈᒻᒪᓐᖑᓱᒃᑲᓗᐊᖅᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᒪᒐᓗᐊᖅᐳᒍᑦ ᑕᐃᒪ ᐊᖏᕐᕋᕐᒥ 

ᐸᖅᑭᔭᐅᓂᖅ $1 ᒥᓕᐊᐅᓗᐊᕆᐊᑦᓴᖏᑦ 

ᐊᑐᓗᐊᖅᓯᒪᔪᒍᑦ ᑖᒃᑯᐊ ᑮᓇᐅᔭᓂᒃ ᑐᒃᓯᕋᐅᑎᓂᒃ 

ᐃᑉᐸᒃᓴᖅ ᐊᖏᓚᐅᖅᑐᑦ ᑖᓐᓇ $2 ᒥᓕᐊᓄᑦ 

ᐅᓄᖅᓯᒋᐊᖅᓯᒪᔪᖅ. ᑎᒍᐊᓐᖑᐊᖃᑦᑕᕐᓂᖅ 

$625,000-ᓂᒃ ᐊᑐᓗᐊᖅᓯᒪᒻᒪᑕ. 1.3 ᒥᓕᐊᓐ 

ᐃᓚᒋᐊᖅᓯᒪᔪᑦ ᑕᒪᓂ ᐊᕐᕌᒎᓂᐊᖅᑐᑦ ᕿᒫᕕᒃ 

$146,000 ᕿᒫᕕᒻᒥᒃ $2.107-ᒥᓕᐊᓐ 

ᐅᓄᖅᓯᒋᐊᖅᑐᑦ ᐃᓱᒪᓇᖅᑑᒐᓗᐊᖅ ᑖᒃᑯᐊ 

ᓈᒻᒪᒃᑲᔭᕆᐊᖓ. ᑖᒃᑯᐊ ᐱᕈᖅᐸᓪᓕᐊᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

Hᐃᒃᔅ. ᐊᑎᖁᑎᖃᕈᓐᓃᕋᒪ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᖅᑲᐅᓐᖏᒃᑲᓗᐊᖅᑐᖓ ᓇᓗᓕᕋᑖ 

ᑖᓐᓇ ᐱᖁᔭᒃᓴᖅ ᓇᒻᒥᓂᖅ ᒪᑉᐱᖓᖅ 6-ᒥ 

ᐱᖁᔭᒃᓴᐃᑦ 6-ᒥ ᒪᓐᓇ ᐊᒡᒍᖅᑐᖅᓯᒪᒻᒪᑦ. ᓱᕈᓯᕐᓄᑦ 

ᐃᓚᒌᓐᓄᑦ ᐱᔨᑦᑎᕋᕐᓂᖅ 147,000 ᐊᒻᒪᓗ 

ᓂᖃᐃᓲᑎᓂ 1.688-ᒥᓕᐊᓐ. ᑕᐃᒪ ᑕᑯᓕᕐᒥᔪᖓ 

ᑖᒃᑯᐊ ᖃᐅᔨᒋᐊᕈᑎᑐᐃᓐᓇᐃᑦ. 

ᐅᖃᐅᓯᖃᑐᐃᓐᓇᕐᒪᑦ ᐊᖏᕐᕋᒥ ᐱᖁᔭᐅᓂᕐᒥᒃ 

ᑎᒍᐊᓐᖑᐊᕐᓂᕐᒧᓪᓗ. ᐱᓕᕆᕝᕕᖃᐃ 

ᑐᑭᓯᓇᑦᑎᒋᐊᕐᓕ ᐅᕙᓐᓄᑦ ᖃᓄᐃᒻᒪᑦ ᑖᒃᑯᐊ 

ᖃᐅᔨᓴᒋᐊᕈᑎᑦ ᐊᒻᒪᓗ ᐱᖁᔭᒃᓴᖅ ᐅᖃᐅᓯᖃᕐᒪᑎᒃ 

ᐊᔾᔨᒌᓐᖏᑦᑑᓐᓂᒃ. ᑕᐃᒎᓯᖏᑦ ᐊᔾᔨᒌᓐᖏᒻᒪᑕ 

ᑖᓐᓇ ᑭᐅᔭᕐᓂᖅᑐᖅᓴᐅᔪᖅ. (ᑐᓵᔨᑎᒎᖏᑦᑐᖅ)  

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ 

ᐃᒃᓯᕙᐅᑖᖅ. ᑕᐃᒪ ᖃᐅᔨᒋᐊᒃᑲᓐᓂᕐᓗᖓ ᑕᐃᒪ 

ᐊᓯᐊᓄᑦ ᓄᑦᑎᖅᑕᐅᓚᐅᕐᒪᑕ ᑕᐃᒫᒃ ᓈᓴᐅᑎᓄᑦ 

ᓇᓗᓇᖅᓯᔾᔪᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

Hᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. (ᑐᓵᔨᑎᒍᑦ) 

ᑐᑭᓯᑦᑎᐊᕈᒃᑯᑦ ᑮᓇᐅᔭᖃᖅᑕᖃᓚᐅᖅᑐᖅ 

ᓴᓂᕐᕙᒃᑕᐅᓯᒪᔪᒥᒃ ᓂᖃᐃᓲᑎᓕᕆᔨᒃᑯᓐᓂᒃ 

ᐃᓕᔭᐅᖔᖅᖢᓂ ᐊᖏᕐᕋᒥ ᐸᖅᑭᒃᓯᓂᖅ ᑕᐃᒫᒃ 

ᑐᒃᓯᕋᓕᕐᒥᔪᑎᑦ ᑖᒃᑯᐊ ᑮᓇᐅᔭᑦ 

ᐅᑎᖅᑎᒃᑲᓐᓂᕐᓗᒋᑦ ᓂᖃᐃᓲᑎᓕᕆᔨᓄᑦ 

ᑐᑭᓯᓇᖅᓯᓇᖅᑎᒋᐊᕐᓗᒍ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᖃᕋᑕ ᓈᓴᐅᑖ ᖃᓄᐃᓕᑦᑕ 

ᑭᓯᐊᓂ ᑮᓇᐅᔭᓕᕆᔨᕗᑦ ᓴᓂᓐᓂ ᐃᒃᓯᕙᔪᖅ ᒥᔅᑐ 

ᑦᓴᐅᓐ ᑭᐅᑎᑦᑐᓐᓇᕈᕕᐅᒃ ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒍ ᑖᒃᑯᐊ ᓄᒃᑎᖅᑎᕆᓂᐅᓚᐅᖅᑐᑦ 

ᑖᒃᑯᐊ ᓂᖃᐃᓲᑎᓕᕆᔾᔪᑎᑦ ᑖᒃᑯᐊ 

ᑮᓇᐅᔭᑭᒃᓴᕐᒪᑕ. ᑕᐃᒪ ᑖᒃᑯᓂᖓ  

ᑮᓇᐅᔭᖅᑖᖅᑎᒃᑲᓐᓂᕆᐊᖃᖅᑐᑦ ᑭᓯᐊᓂᓗ 

ᐱᔾᔪᑎᖓ ᑮᓇᐅᔭᓂᒃ ᐊᑐ ᐊᑐᐊᒐᖅ ᐊᓯᖏᑦᑎᒍᑦ 

ᑮᓇᐅᔭᐃᑦ ᑮᓇᐅᔭᖅᑐᕈᑎᖏᑎᒍᑦ. ᐃᒪᐃᑦᑐᑦ ᑕᐃᒪ 

ᐊᕐᕌᒍ ᐱᒋᐊᓕᖅᑎᓪᓗᒍ 

ᓈᒻᒪᖕᓂᐊᖅᑐᕆᔭᐅᓚᐅᕋᓗᐊᕐᒪᑦ ᐃᖅᑲᓇᐃᔭᕐᕕᖕᒥ, 

ᓄᑦᑎᖅᑕᐅᓚᐅᓐᖏᑉᐸᑦ ᓂᖃᐃᓲᑎᓕᕆᔨ 

ᖃᓄᐃᑦᑎᐊᓚᐅᓐᖏᑦᑑᒐᓗᐊᖅ ᐊᐅᓚᓂᖓᒍᑦ 

ᐊᕐᕌᒍᒥ. ᑖᓐᓇ ᐱᔾᔪᑎᖓ ᑮᓇᐅᔭᑦ 

ᐅᕗᓐᖓᕆᐊᖃᕐᓂᖏᑦᑕ ᐊᔾᔨᒋᓐᖏᒻᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑦᓴᖕ, 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᒃ, ᐅᖃᐅᓯᕆᓵᖅ ᐊᖏᕐᕋᒥ ᐸᖅᑭᔪᓄᑦ 

ᑖᒃᑯᓄᖓ ᖃᐅᔨᒋᐊᕈᑎᓂ ᐅᖃᖅᓯᒪᖕᒪᑦ ᐊᖏᕐᕋᒥ 

ᐸᖅᑭᔪᑦ ᐊᑭᑦᑐᕆᐊᖅᓯᒪᖕᒪᑦ 7%-ᒥᒃ ᐊᕐᕌᒍᑕᒪᑦ. 

ᑕᐃᒪ ᑮᓇᐅᔭᖅᑐᕐᓂᖓ ᓄᑦᑎᖅᑕᐅᓂᖏᑦ 7%-ᒥᒃ 

ᐅᖃᕈᑦᑕ ᐊᕐᕌᒍᑕᒪᑦ ᑕᐃᒪᒃ ᐱᕙᓪᓕᐊᒻᒪᑦ 

ᖁᔭᓐᓇᒦᒡᓗ ᐱᓕᕆᕝᕕᐅᑉ ᐱᕙᓪᓕᐊᓂᖓ 

ᐅᖃᐅᓯᐅᒻᒪᑦ ᖃᔅᓯᓂᒃ ᐊᕐᕌᒍᓂᒃ. ᖃᔅᓯᓂᒃ 

ᐊᕐᕌᒍᓂᒃ ᑕᑯᓐᓈᕋᑦᑕ ᐊᑐᖅᓯᒪᔪᖅ 7% ᓄᓇᕗᑦ 

ᐱᓐᖑᖅᑎᑕᐅᑎᓪᓗᒍ ᐊᕐᕌᒎᖕᓂᒃ ᒪᕐᕉᕋᑖᖅᑑᓐᓂᒃ. 

ᑐᑭᓯᓇᓱᒃᑲᒪ ᑕᒪᓐᓇ ᑲᔪᓯᑐᐃᓐᓇᕐᓂᐊᕐᒪᖔᑦ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᒥᒃ 

ᐱᕈᖅᐸᓪᓕᐊᖏᓐᓇᖃᑦᑕᖅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᖅᓯᑎᒋᐊᕐᓗᒍ ᑖᓐᓇ ᐊᖏᕐᕋᒥ ᓄᓇᕗᑦ  

ᓯᓚᑖᓃᑉᐸᑦ ᐅᕝᕙᓘᓐᓃᑦ ᓄᓇᕗᑦ ᓄᓇᕘ 

ᐃᓗᐊᓂ? ᑕᒪᕐᒥᒃ ᐅᖃᐅᓯᐅᖅᑲᐅᖕᒪᑦ 

ᑐᑭᓯᒃᑲᓐᓂᕈᒪᑐᐃᓐᓇᖅᑕᕋ. (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᒪᐃᓐ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑕᐃᒪᓕ 

ᐅᖃᐅᓯᐅᓯᒪᔪᒻᒪᕆᐅᖕᒪᑦ ᖃᓪᓗᓈᓂ ᒫᓐᓇᒃᑯᑦ 

ᐃᓐᓇᐃᑦ ᐸᖅᑭᔭᐅᓂᖏᑕ ᒥᒃᓵᓄᑦ. ᓄᓇᕗᒻᒥ 

ᐸᖅᑭᑦᓯᔪᓐᓇᖅᓯᖁᔨᓪᓗᑕ. ᐃᓄᓕᕆᔨᒃᑯᑦ 

ᐃᓱᒪᒋᔭᖓᓐᓂᒃ, ᖃᖓ 

ᐅᖃᐅᓯᕆᕙᓪᓕᐊᓕᕐᓂᐊᖅᐸᕗᑦ ᐸᖅᑭᑦᓯᓂᖅ 

ᓄᓇᕗᑦ ᐃᓗᐊᓂ ᓱᕈᓯᕐᓄᑦ ᐅᕝᕙᓘᓐᓂᑦ ᒪᒃᑯᑦᓄᑦ, 

ᐅᕝᕙᓘᓐᓂᑦ ᐃᓄᓕᕆᔨᒃᑯᑦ ᐊᑖᓂᑦᑐᓄᑦ? 

ᐅᕝᕙᓘᓐᓃᑦ ᐅᖃᖃᑎᒌᒍᑕᐅᓯᒪᒌᖅᐸ ᑕᒪᓐᓇ? 

ᒪᒥᐊᓇᐅᒐᓗᐊᖅ ᐃᔅᓯᕙᐅᑖᖅ ᑖᓐᓇ ᐱᖁᔭᔅᓴᐅᑉ 

ᐊᑖᓂᖅᑰᔨᔫᒐᓗᐊᖅ. ᑐᑭᓯᓐᓂᕈᑎᒃ ᖃᓄᐃᒻᒪᑦ 

ᑕᐃᒪᐃᑦᑐᓂᑦ ᑮᓇᐅᔭᖅᑐᕐᓂᕐᒧᑦ 

ᓇᕿᒻᒥᔭᐅᖅᑰᔨᕕᑕ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᒪᐃᓐ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᔭᓐᓇᒥᒃ ᐊᐱᖅᑯᑎᖓᓄᑦ. 

ᐊᐃᑦᑖᖑᒐᓗᐊᖅ ᑭᐅᔾᔪᑎᔅᓴᖃᖏᓐᓇᒪ 

ᒪᓕᒐᓕᐅᖅᑎᐅᖃᑎᓐᓄᑦ. ᒥᓂᔅᑕᒧᖃᐃ 

ᑐᕌᖅᑎᕐᓗᒍ ᐊᑲᐅᓂᖅᓴᐅᒐᔭᖅᑐᖅ ᐊᓯᐊᒍᑦ 

ᑲᑎᒪᓂᒃᑯᑦ ᓯᕗᓂᒃᓴᒥ ᖃᓄᖅ ᐸᕐᓇᑦᓯᒪᒻᒪᖔᑕ.  

ᒫᓐᓇᐅᔪᕐᓕ ᑖᒃᑯᐊ ᐊᑭᑐᔪᖅᑐᕈᑎᓄᑦ ᐸᕐᓇᕐᓂᐅᑉ 

ᐃᓗᐊᓃᒃᑲᔭᖅᑐᖅ. ᐃᒃᓯᕙᐅᑕᖅ ᖃᓄᐃᑦᓴᖏᑉᐸᑦ, 

ᓱᕈᓯᕐᓄᑦ ᑕᕝᕙᓂ ᐅᖃᓯᕆᓗᒍ ᓈᒻᒪᖅᑰᖏᒻᒪᑦ, 

ᐅᕙᓐᓄᓪᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ, ᐱᔭᕇᖅᐲᑦ? ᖁᔭᓐᓇᒦᒃ. 

ᐊᐱᖅᑯᑎᒃᓴᖅᑕᖃᕈᓐᓃᕐᒪᑦ ᐃᓄᓕᕆᔨᒃᑯᓐᓄᑦ. 

$147,000 ᑲᔪᓯᓗᑕ ᑲᑎᓐᓂᖓ 

ᓂᖃᐃᓲᑎᑕᖃᖅᑐᓄᑦ 1,688,000. 

ᐊᐱᖅᑯᑎᑕᖃᖅᐹ? ᐊᐱᖅᑯᑎᑕᖃᓐᖏᑉᐸᑦ, 

ᐃᓄᓕᕆᔨᒃᑯᑦ ᐊᖏᖅᑕᐅᕙᒌᖅᓯᒪᔪᑦ ᑲᑎᓪᓗᒋᑦ 

ᐱᓕᕆᕝᕕᒻᒧᑦ 1,835,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᔭᒃᓴᖅ 

40-ᒨᕐᓗᓯ ᐸᐃᑉᐹᖁᑦᓯᓐᓂ ᖃᖁᑦᑕᒥ ᓵᑦᓯ 

ᐊᑖᓃᑦᑐᖅ. ᓈᓴᐅᑎᖓᓂ 40, ᒪᓕᒐᒃᓴᖅ 40 

ᑕᑯᓂᐊᖅᑕᓯ. ᑮᓇᐅᔭᓂᒃ ᑐᒃᓯᕋᕈᑎᑦ ᐊᐅᓚᓂᕐᒧᑦ 

ᒪᑭᒪᔾᔪᑎᓄᑦ ᒪᓕᒐᖅ ᓈᓴᐅᑎᖓ 3, 2019-2020. 

ᓈᓴᐅᑎᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᓈᒪᐅᑎᖓ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒪᐅᑎᖓ 3, 

ᐊᖏᖅᐱᓯᐅᒃ? 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 2-ᒨᕐᓗᓯ 

ᐃᓪᓗᐊᓄᑦ ᐅᐃᒍᐊᓄᑦ. ᑮᓇᐅᔭᕐᓂᒃ 

ᑐᒃᓯᕋᐅᑎᒃᑲᓐᓂᖅ ᐊᕐᕌᒍ ᐃᓱᓕᕝᕕᖓ ᒫᑦᓯ 31, 

2020. ᓂᕈᐊᕈᑦ 1, ᐊᐅᓚᓂᕐᒧᑦ ᒪᑭᒪᔾᔪᑎᓄᑦ 

ᑖᒃᑯᐊ ᑮᓇᐅᔭᓂᒃ ᑐᒃᓯᕋᐅᑎᒃᑲᓐᓃᑦ 54,835,0000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

4, ᐊᖏᖅᐱᓯᐅᒃ? 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 7, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᐱᖁᔭᒃᓴᖅ 40-ᒥᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᐱᖁᔭᒃᓴᖅ 40, ᑲᑎᒪᔾᔪᑎᑦᓴᓅᕐᓗᒋᑦ ᑖᒃᑯᐊ 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ ᒪᑐᓯᔾᔪᑎᑦᓴᖃᖅᐲ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᓈᕐᓗᒍ ᑖᒃᑯᐊ ᖁᔭᒋᔭᒃᑲ 

ᐊᐱᖅᑯᑕᐅᕋᑖᖅᑐᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐅᖃᓕᒫᕋᑦᓴᐃᑦ ᐊᒥᓱᒻᒪᕆᐅᖅᑲᐅᒻᒪᑕ. 

ᓂᕆᐅᑦᑎᐊᖅᐳᖓᓗ 

ᐃᑲᔪᖅᓯᖅᑕᐅᖏᓐᓇᕐᓂᐊᕐᓂᓐᓂᒃ ᒪᓕᒐᓕᐅᕐᕕᒻᒥ 

ᐊᔭᐅᕈᑎᒋᑎᓪᓗᒍ ᑮᓇᐅᔭᖃᖅᑎᑕᐅᑦᑎᐊᖁᓪᓗᒍ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓗᐊᖅᑐᒥᒃ. ᑕᐃᒪ 

ᐊᐱᓱᒻᒪᕆᓐᓂᒃ ᐱᒋᐊᖅᑎᑦᑎᔪᒻᒪᑕ 

ᐃᓱᒪᓕᐅᖅᐸᓪᓕᐊᑎᓪᓗᑕ ᑮᓇᐅᔭᑦ ᐃᓱᓕᑦᑐᑦ. 

ᖁᔭᓐᓇᒦᒃ ᐊᐱᖅᑯᑎᔅᓯᓄᑦ ᐊᒻᒪᓗ ᒪᓕᒐᓕᐅᕐᕕᒻᒥ 

ᐃᑲᔪᖅᓯᖅᑕᐅᒐᒪ ᒪᓕᒐᓕᐅᖅᑎᓕᒫᑦ ᖁᔭᒋᕙᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐃᖅᓱᖅᑏ, ᑖᒃᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ  

ᐅᖃᕆᐊᖅᑐᕐᕕᒻᒥᑦ. 10-ᒥᓂᑦᓯᒥᒃ 

ᑕᖃᐃᖅᓯᑲᐃᓐᓇᓚᐅᕐᓗᑕ 

ᓄᖅᑲᖓᑲᐃᓐᓇᓂᐊᖅᑐᒍᑦ. 

ᑲᑎᒪᑲᐃᓐᓇᕆᐊᖅᑐᖅᑐᒎᑦ ᒫᓐᓇ ᒪᓕᒐᓕᐅᖅᑏᑦ 

ᐳᓛᕐᕕᖓᓂᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 14:49ᒥ ᑲᔪᓯᓪᓗᑎᓪᓗ 

15:03ᒥ 

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᑦᑎᐊᕆᔅᓯ ᑲᑎᒪᔩᑦ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕐᒥᔭᕋ. 

ᐊᐱᕆᔪᒪᓕᕐᒥᔭᒐ ᒥᔅᑕ ᕼᐃᒃᔅ ᐃᖅᑲᓇᐃᔭᖅᑎᓂᒃ 

ᑕᕝᕙᓃᖃᑎᖃᕈᒪᖕᒪᖔᖅᐱᑦ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᖅᑲᓇᐃᔭᖅᑎᒥᓂᒃ 

ᑕᒫᓃᖃᑎᖃᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᓚᐅᕐᒥᒃᑭᑦ. 

  

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑕ ᕼᐃᒃᔅ, 

ᐊᐱᖅᓱᖅᑕᐅᕕᒻᒦᖃᑎᑎᑦ ᑭᒃᑰᒻᒪᖔᑎᒃ 

ᐅᖃᐅᓯᕆᑲᐃᓐᓇᒃᑮᒃ ᑲᔪᓯᒋᐊᕐᓗᑎᓪᓗ 

ᒪᑐᐃᕈᑎᓐᓄᑦ? ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᔨᕝ ᑦᓴᐅᓐ, ᑮᓇᐅᔭᓕᕆᔨ ᐊᒻᒪᓗ 

ᔪᐊᓐ ᕙᐅᑭᓄ, ᐊᑐᐊᒐᓕᕆᓂᕐᒧᑦ ᐊᖓᔪᖅᑳᖅ 

ᐊᐅᓚᑦᑎᔨᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᐅᑯᐊ ᒪᑐᐃᕈᑎᒃᑲ. 

 

ᒪᑐᐃᖅᓯᒍᑎᒃᑲ ᐅᖃᐅᓯᒃᑲ. ᑕᕝᕙᓂ ᐅᓪᓗᒥ ᐃᓕᔅᓯ 

ᓵᖓᓃᖅᑲᐅᒻᒥᔪᖓ ᒪᓕᒐᒃᓴᖅ 42 

ᓴᖅᑭᒋᐊᖅᑐᖅᑐᒍ, ᐋᖅᑭᒋᐊᖅᑕᐅᖁᓪᓗᒍ 

ᓱᕐᕋᖕᓇᖅᑐᓄᑦ ᒪᓕᒐᖅ.  

 

ᐅᖃᖅᑏ ᑲᑎᒪᔩᓪᓗ, ᖃᔅᓰᓐᓇᕈᖅᑎᒋᐊᕋᓱᓪᓗᒋᑦ 

ᑕᐃᒪ ᐱᕋᔭᓐᓂᒃᑯᑦ ᓂᐅᕕᐊᔅᓴᐅᖃᑦᑕᖅᑐᐃᑦ 

ᓱᕐᕋᖕᓇᖅᑐᑦ ᐊᑦᑕᓇᓐᖏᓂᖅᓴᓂᑦ 

ᓴᖅᑮᒐᓱᒋᐊᖃᕋᑦᑕ ᒪᓕᒐᕐᓂᒃ ᓱᕋᐃᓐᖏᑦᑐᓂᒃ. 

ᑕᐃᒫᓪᓗ ᓇᒻᒥᓂᖃᐅᑏᑦ ᑕᖅᑲᒃᑯᐊ 

ᒪᑐᐃᕐᕕᒋᔪᒪᒐᑦᑎᒍ ᓄᑖᓂᒃ ᓂᐅᕕᕈᓐᓇᖅᑐᓂᑦ 

ᑲᒪᒍᓐᓇᖁᓪᓗᒋᑦ ᓄᓇᓕᖏᓐᓂ.  

 

ᓇᒻᒥᓂᖅ ᓂᐅᕕᐊᒃᓴᖃᖃᑦᑕᕐᓄᒥ ᑖᓐᓇ 

ᓇᒻᒥᓂᖃᐅᑎᓕᒻᒧᓂᓛᒃ ᐊᑲᐅᓛᖑᒐᔭᖅᐸᓪᓚᐃᔪᖅ 

ᐊᑦᑐᐃᓂᖅᐹᖑᒍᓐᓇᕋᔭᖅᑐᖅ ᐱᕋᔭᓐᓂᒃᑯᑦ 

ᓂᐅᕕᐊᖑᖃᑦᑕᖅᑐᓂᒃ ᓄᓇᓕᓕᒫᑦᑎᐊᑎᓐᓂ.  

 

ᓄᓇᓖᑦ ᐅᖃᖃᑎᒋᖃᑦᑕᖅᑐᒋᑦ ᐊᒻᒪᓗ 

ᑎᒍᒥᐊᖅᑎᐅᖃᑕᐅᔪᑦ ᑐᓴᖃᑦᑕᓕᖅᑭᑦᑖᓯᒪᔪᒍᑦ 

ᓄᓇᕗᒻᒥ ᑕᑯᓐᓈᖅᑐᐃᑦ ᑮᓇᐅᔭᓕᐅᕈᑎᔅᓴᐅᒻᒪᑦ 

ᑕᒪᓐᓇ ᓱᕐᕋᓇᖅᑐᓂᒃ ᓂᐅᕕᐊᔅᓴᖃᕐᓂᖅ ᒪᓕᒐᕐᓂᒃ 

ᓱᕋᐃᖏᓪᓗᓂ ᐊᒻᒪ ᓇᒻᒥᓂᖅ 

ᐱᑕᖃᐅᒍᒪᕙᓪᓚᐃᓪᓗᑎᒡᒎᖅ.  

 

ᑖᓐᓇ ᑕᕝᕙ ᐊᓯᔾᔨᕈᑎᒋᓂᐊᖅᑕᖓ ᓱᕐᕋᓇᖅᑐᒧᑦ 

ᒪᓕᒐᖅ 42. ᓇᓗᓇᐃᖅᓯᖄᖅᑐᖅ ᖃᓄᖅ 

ᑐᑭᖃᕐᒪᖔᖅ ᑯᐊᐳᕇᓴᓐ ᐊᒻᒪ ᓇᒻᒥᓂᖃᐅᑏᑦ 

ᐃᓕᓴᕆᔭᐅᔾᔪᑎᓖᑦ:  

 

ᑕᐃᒪᓐᓇᓪᓗᐊᖅ ᐱᓕᕆᒍᓐᓇᓂᐊᕐᖓᑕ 

ᒐᕙᒪᑐᖃᒃᑯᓐᓄᑦ ᐃᓕᓴᕆᔭᐅᓯᒪᔪᓄᑦ 

ᓇᒻᒥᓂᖃᐅᑎᓄᑦ.  

 

ᐊᐃᑉᐹ, ᑕᒪᒃᑯᐊᑦᑕᐅᖅ ᒐᕙᒪᑐᖃᒃᑯᓐᓄᑦ 

ᓚᐃᓴᖃᖅᑐᐃᑦ ᓄᓇᕗᒻᒧᑦ 

ᓂᐅᕕᐊᔅᓴᖃᖃᑦᑕᓂᐊᖅᑲᑕ 

ᓚᐃᓴᖃᕆᐊᖃᕐᒥᒻᒪᑕᑦᑕᐅᖅ ᑕᒪᒃᑯᐊ ᑕᐃᒪ  

ᓂᐅᕕᐊᕆᔭᐅᔪᐃᑦ ᖃᓄᑎᒋ, ᖃᓄᑎᒋᓗ 

ᓂᐅᕕᕐᕕᓐᓂᒃ ᓂᐅᕕᐊᒥᓂᖏᑦ 

ᐊᔾᔨᒌᑉᐸᒃᑲᓗᐊᕐᒪᖔᑕ ᖃᐅᔨᒪᒍᓐᓇᕐᓂᐊᕋᑦᑎᒍᑦ. 

 

ᐱᖓᔪᐊᓐᓂᒃ, ᐊᓯᔾᔨᕋᓱᒻᒥᔭᕗᑦ ᒪᓕᒐᖅ 

ᒪᓕᒐᓕᐅᕈᓐᓇᕐᓂᐊᕋᑦᑕ ᓄᑖᓂᒃ ᓚᐃᓴᓂᒃ 

ᓴᖅᑮᓗᑕ. ᓱᕐᕋᓇᖅᑐᓂᒃ ᓂᐅᕕᐊᔅᓴᖃᕈᓐᓇᓛᕐᖓᑕ 

ᓂᐅᕕᕐᕕᐅᔭᕇᖅᑐᓂᒃ ᓇᒻᒥᓂᖃᐅᑎᐅᔭᕇᖅᑐᓂᒃ 

ᒪᑐᓯᒪᔪᓂᒃ ᐃᒐᓛᒃᑯᓘᓐᓃᑦ ᓂᐅᕕᕐᕕᐅᑉ ᐃᓗᐊᓂ. 

ᑕᒪᓐᓇ ᑕᖅᑲᒃᑯᓄᖓ ᖃᑦᑏᓐᓇᑯᓘᒐᔭᕐᖓᑕᐃᓛᒃ 

ᓂᐅᕕᖃᑦᑕᖅᑐᐃᑦ ᓄᓇᓕᓐᓂ 

ᓴᐳᑎᔾᔭᐅᒋᐊᖃᕐᒥᒻᒪᑕᑦᑕᐅᖅ ᒪᑯᐊ ᒪᒃᑯᓗᐊᖅᑐᐃᑦ 

ᓱᕐᕋᓇᖅᑐᑐᖃᑦᑕᖁᓇᒋᑦ.  

 

ᐃᒃᓯᕙᐅᑖᖅ ᑲᑎᒪᔩᓪᓗ, ᑖᒃᑯᐊ 

ᐊᓯᔾᔨᕈᑎᒋᒐᓱᑦᑕᕗᑦ ᐱᑦᑎᐊᓂᒃᑯᑦ 

ᑕᐃᒪᐃᓪᓗᐊᑎᑦᑎᓂᒃᑯᑦ 

ᓂᐅᕕᐊᔅᓴᖃᖃᑦᑕᕋᔭᖅᑐᐃᑦ ᓱᕐᕋᓇᖅᑐᓂᒃ 

ᓇᒻᒥᓂᖃᐅᑎᓖᑦ ᓄᓇᕗᒻᒥ. ᑖᓐᓇ 

ᒪᓕᑦᑕᐅᒍᓐᓇᖅᑐᖅ ᐱᔭᕆᐊᑭᓪᓕᑎᑕᐅᓯᒪᒐᓱᑦᑐᓂ 

ᓂᐅᕕᕐᕕᓐᓄᑦ ᐊᐳᖅᑕᕈᑎᓂᒃ. ᐲᔭᐃᒐᓱᔅᓯᒪᔪᒍᑦ 

ᑭᓯᐊᓂ ᓇᐅᑦᑎᑐᑦᑎᐊᕋᔅᓴᐅᖏᓐᓇᕐᓗᓂ 

ᒪᓕᒐᖃᑦᑎᐊᕐᓗᓂᓗ. ᑕᐃᒪ ᐊᖏᖅᑕᐅᑉᐸᑦ 

ᓂᐅᕕᐊᔅᓴᖃᖃᑦᑕᕈᓐᓇᓂᕐᒧᑦ ᒪᓕᒐᐃᑦ 

ᐊᑐᓕᖅᑎᑕᐅᒐᔭᖅᑯᑦ ᓄᓇᕗᒻᒥᐅᑕᐃᓪᓗ ᓄᓇᕘᑉ 

ᐃᓗᐊᓂ ᓂᐅᕕᕐᕕᒻᒥ ᓱᕐᕋᓇᖅᑐᓂᒃ 

ᓂᐅᕕᖃᑦᑕᕈᓐᓇᕆᐊᖅᑐᓕᕋᔭᖅᑐᑦ.  

 

ᐃᒃᓯᕙᐅᑖᖅ ᑲᑎᒪᔩᓪᓗ, ᑕᕝᕙ ᐃᓕᓱᑉᐳᑦ 

ᒪᑐᐃᖅᓯᒍᑎᔅᓴᒃᑲ ᐅᖃᐅᓯᔅᓴᒃᑲ, 

ᑭᐅᒐᓱᐊᕈᓐᓇᑦᑎᐊᕐᒥᔪᖓ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᔅᓴᖃᕐᓂᖅᑲᑕ ᒪᓕᒐᒃᓴᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᒪᑐᐃᖅᓯᒍᑎᔅᓴᖃᖅᑳ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. ᐃᒃᓯᕙᐅᑕᕆᔭᐅᑉᓗᖓ 

ᑲᑎᒪᔨᐊᓛᖑᐃᓐᓇᖅᑐᓂᒃ ᐱᖁᔭᒃᓴᓕᕆᓂᕐᒧᑦ 

ᓇᐃᑦᑐᒐᔮᓂᒃ ᐅᖃᐅᓯᒃᓴᖃᖅᐳᖓ 

ᑲᑎᒪᔨᑐᐃᓐᓇᐃᑦ ᐱᓕᕆᕙᓪᓕᐊᓕᖅᑎᓪᓗᒋᑦ 

ᐱᖁᔭᒃᓴᖅ 42 ᓱᕐᕋᖕᓇᖅᑐᓕᕆᓂᕐᒧᑦ ᐱᖁᔭᖅ 

ᐋᖅᑭᒋᐊᖅᑕᐅᔾᔪᑎᒃᓴᖓᓐᓄᑦ (ᑐᓵᔨᒃᑯᑦ) ᐱᖁᔭᖅ 

ᐊᓯᔾᔩᒍᑕᐅᒐᓱᑦᑐᖅ ᓱᕐᕋᓇᖅᑐᓄᑦ ᐱᖁᔭᕐᒥᒃ.  

 

ᑲᑎᒪᔨᕋᓛᑦ ᑖᒃᑯᐊ ᐊᑭᕋᖅᑐᖏᑦᑎᐊᖅᑐᑦ 

ᐱᖁᔭᔅᓴᖅ ᓱᒻᒪᑦ ᓴᖅᑭᑕᐅᓇᓱᒻᒪᖔᑦ ᒥᓂᔅᑕᐅᑉ 

ᓇᓗᓇᐃᕋᑖᖅᑕᖏᓐᓂᒃ ᒪᑐᐃᖅᓯᓪᓗᓂ.  

 

ᒥᓂᔅᑕ ᓴᖅᑭᔮᖅᑐᓂ ᑲᑎᒪᔨᕋᓛᑦ ᓵᖓᓐᓂ 

ᑎᑎᕋᖅᓯᒪᓂᖏᑎᒍᑦ ᕿᒥᕐᕈᔭᐅᑎᓪᓗᒋᑦ ᐱᖁᔭᔅᓴᖅ 

42, ᒪᓕᒐᓕᐅᖅᑏᑦ ᐊᐱᖅᑯᑎᖃᖃᑦᑕᓚᐅᖅᑐᑦ 

ᐊᒥᓱᑲᓪᓚᓐᓂᒃ ᐱᔾᔪᑎᖃᖅᑐᑎᒃ 

ᑎᑎᕋᖅᓯᒪᓂᖏᓐᓂᒃ ᐊᒻᒪ ᒐᕙᒪᒃᑯᓪᓗ 

ᐸᕐᓇᐅᑎᖏᓐᓂᒃ ᓂᐅᕕᕐᕕᓐᓂ 

ᓂᐅᕕᐊᔅᓴᖃᖅᑎᑦᑎᒍᓐᓇᓂᕐᒥᒃ ᓄᓇᕗᒥ, 

ᐃᓚᓕᐅᑎᓪᓗᒋᑦ ᐅᑯᐊ: 

 

ᑐᑭᑖᖅᑎᑕᐅᑦᑎᐊᕐᓂᖅᓴᐅᖁᔭᐅᒐᓗᐊᑦ 

ᓱᕐᕋᓇᖅᑐᓄᑦ ᓂᐅᕕᕐᕕᒃ ᐊᒻᒪ ᓱᕐᕋᓇᖅᑐᓄᑦ 

ᓂᐅᕕᕐᕕᐅᔪᓐᓇᖅᑐᑦ; 

 

ᑕᒪᒃᑯᐊ ᖃᓄᐃᓕᖓᓕᕐᒪᖔᑕ ᐅᖃᖃᑎᐅᓯᒪᔪᑦ 

ᓂᐅᕕᕐᕕᒻᒥ ᒪᑐᐃᖅᓯᒍᒪᓯᒪᔪᐃᑦ; 

 

ᖃᓄᑎᒋ ᒐᕙᒪᒃᑯᑦ ᓚᐃᓴᖃᖅᑎᑦᑎᓂᖓ 

ᓂᐅᕕᕐᕕᓕᓐᓄᑦ ᓱᕐᕋᓇᖅᑐᓂᒃ 

ᓯᕗᓪᓕᐅᑎᑦᑎᖃᑦᑕᕐᓂᐊᕋᓗᐊᕐᒪᖔᑕ 

ᓇᒻᒥᓂᖃᖅᑎᕋᓛᓂᒃ ᐱᕙᓪᓕᐊᔪᓕᕆᓂᖅ 

ᐃᖅᑲᓇᐃᔮᓂᒃ ᓴᖅᑮᒐᓱᓐᓂᖅ ᐃᑲᔪᖅᓱᕐᓗᒍ; 

 

ᖃᓄᑎᒋᓗ ᑕᒪᒃᑯᐊ ᐱᔭᐅᔭᕆᐊᖃᖅᓯᒪᖏᑦᑐᐃᑦ 

ᑕᒪᒃᑯᐊ “ᐱᔭᐅᔭᕆᐊᖃᖅᓯᒪᓐᖏᑎᑕᐅᔪᐃᑦ” 

ᑭᒃᑯᓐᓄᑦ ᓴᓇᔭᐅᓐᓂᕐᒪᖔᑕ ᓇᓗᓇᐃᖅᓯᓯᒪᔪᐃᑦ 

ᓴᖅᑭᔮᖅᑎᑕᐅᒍᓐᓇᓛᕐᒪᖔᑕ ᓂᐅᕕᕐᕕᕋᓛᖑᔪᓂᒃ 

ᒪᒃᑯᓗᐊᖅᑐᓄᑦ ᐃᓯᖅᑕᐅᒋᐊᖃᖏᑦᑐᓂᒃ; 

 

ᒐᕙᒪᒃᑯᑦ ᖃᓄᖅ ᐃᓱᒪᖃᕐᒪᖔᑕ ᖃᑦᑎᓂᒃ 

ᓂᐅᕕᕐᕕᖃᐅᕆᐊᖃᖅᑎᑦᑎᓂᐊᕐᒪᖔᑕ ᓄᓇᓕᓐᓂ 

ᐊᑕᐅᓯᕐᒥ.  

ᒫᓐᓇᑦᑕᐅᖅ ᑖᓐᓇ ᐱᖁᔭᔅᓴᖅ 42 ᓇᓗᓇᐃᕈᒪᔭᕋ 

ᐊᓯᔾᔩᓂᐅᓴᒻᒪᑦ ᓱᕐᕋᓇᖅᑐᓄᑦ ᐱᖁᔭᕐᒥᒃ ᓄᑖᓂᒃ 

ᒪᓕᒐᕋᓛᓕᐅᕈᓐᓇᓂᐊᕐᖓᑕ. ᐊᒻᒪ 

ᐅᓂᒃᑳᓕᐅᕆᐊᖃᖅᑎᑦᑎᓂᕐᒥᒃ ᒪᓕᒐᕐᓂᒃ 

ᓴᖅᑮᓂᐊᕐᖓᑕ ᓂᐅᕕᕐᕕᓐᓄᑦ.  

ᑕᒪᒃᑯᐊᓗ ᐱᕈᖅᓰᔪᐃᑦ ᓄᓇᕗᑦ ᓯᓚᑖᓃᑦᑐᑦ 

ᒐᕙᒪᑐᖃᒃᑯᑦ ᒪᓕᒐᖏᓐᓂᒃ ᐊᐅᓚᔪᑦ 

ᐅᖃᐅᓯᕆᕙᐃᑦ. ᒥᓂᔅᑕ ᓴᖅᑭᔮᖅᑎᓪᓗᒍ 

ᑲᑎᒪᔨᕋᓛᑦ ᓵᖓᓐᓂ ᐅᖃᓚᐅᕐᖓᑦ ᒐᕙᒪᒃᑯᒡᒎᖅ 

ᐱᔾᔪᑎᒋᔭᖏᑦ ᑎᑎᕋᖅᓯᒪᔪᓂᒃ ᓴᖅᑮᓪᓗᑎᒃ ᑕᐃᒫᒃ, 

“ᓴᓂᓕᕇᑦᑎᑦᑎᒍᒪᒻᒪᑕ ᓂᐅᕕᕐᕕᓐᓂᑦ 

ᓂᐅᕕᕐᕕᐅᓲᓂᒃ ᓂᐅᕕᐊᒥᓂᐅᔪᓂᒃ ᓄᓇᕘᕐᒧᑦ 

ᑕᐃᒪᓐᓇᓪᓗᐊᖅ ᓂᐅᕕᐊᔅᓴᐅᕙᒃᑲᓗᐊᕐᒪᖔᑕ 

ᖃᓄᖅ ᐊᖏᔫᓂᖏᑦ (ᐊᒃᑎᒋᓂᖏᑦ).” 

 

ᒪᓕᒐᓕᐅᖅᑏᑦ ᑕᑯᒻᒪᑕᓗ ᓈᓴᐅᑎᓕᒃ 63 

ᐱᖁᔭᕐᒥ, ᒫᓐᓇ ᓄᓇᕘᑉ ᒐᕙᒪᒃᑯᖓᓂᒃ 

ᑐᑭᓯᐅᒪᖃᑎᒌᓐᓂᕐᒥᒃ ᐊᖏᖃᑎᒌᒍᑎᖃᕈᓐᓇᕐᖓᑕ 

ᒐᕙᒪᑐᖃᒃᑯᓐᓂᒃ ᐊᓯᖏᓐᓂᓪᓗ ᑕᒪᑐᒧᖓ 

“ᓄᐊᑦᑎᓂᕐᒧᑦ ᐊᑐᖅᑕᐅᓂᖏᓐᓄᑦ 

ᑐᑭᓯᒃᑲᓐᓂᕈᑎᔅᓴᐃᑦ ᓯᐊᒻᒪᑦᑕᐅᓂᖏᓐᓄᓪᓗ,” 

ᒐᕙᒪᒃᑯᓪᓕ ᐃᒫᖔᖅ, ᓇᓗᓇᐃᖅᓯᓯᒪᒻᒪᑕ 

ᑐᑭᓯᒃᑲᓐᓂᕈᑎᔅᓴᓂᒃ ᐱᖃᑦᑕᕈᒪᔪᑦ ᒪᓕᒐᖓ 

ᐊᓯᔾᔨᖅᑕᐅᓪᓗᓂ. ᐃᒪᐃᒐᓱᑦᑐᕐᔫᔮᖅᑐᖅ ᓄᓇᕘᑉ 

ᒐᕙᒪᒃᑯᖏᑦ ᒪᓕᒐᓕᐅᕋᓱᑦᑐᕐᔫᔮᕐᖓᑕ 

ᒐᕙᒪᑐᖃᒃᑯᑦ ᒪᓕᒐᓕᐅᕐᕕᒋᒌᖅᓯᒪᔭᖓᓂᒃ. ᑕᒪᓐᓇ 

ᐊᑲᐅᓐᖏᓕᐅᕈᒻᒧᑦ ᓴᖅᑭᖅᑐᖃᔾᔮᕈᓇᖏᑦᑑᒐᓗᐊᖅ 

ᓯᕗᓂᑦᑎᓐᓂ.  

 

ᑲᑎᒪᔨᕋᓛᑦ ᐊᑐᓕᖁᔨᔪᑦ, ᑲᔪᓯᑎᑕᐅᖁᔨᓪᓗᑎᒃ 

ᐱᖁᔭᔅᓴᖅ 42. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): 

ᐅᖃᐅᓯᒃᓴᑐᐃᓐᓇᓕᒃᑕᖃᖅᑲ? ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, 

ᐅᓇ ᓂᐅᕕᕐᕕᖃᕐᓂᖅ ᑕᖅᑲᒃᑯᐊ ᓇᒻᒥᓂᖃᐅᑎᓖᑦ 

ᐃᓄᐃᑦ ᐱᖃᑕᐅᖁᓇᖅᑑᒐᓗᐊᑦ ᑭᓯᐊᓂᓕ 

ᑕᕝᕙᓴᐃᓐᓇᖅᑕᐅᖅ ᑎᒥᖁᑎᖃᐅᕐᒥᒐᑦᑕ ᓂᐅᕕᕐᕕᒃ 

ᓄᐊᑑᓐ ᐊᒻᒪ ᑯᐊᐸᐃᑦ, ᑲᖏᖅᓯᓂᕐᒥᓗ 

ᑕᓪᓕᒪᐅᕙᓪᓚᐃᒻᒪᑕᓕ ᓂᐅᕕᕐᕖᑦ. ᑕᒪᒃᑯᐊᓗ 

ᓄᓇᓕᕋᓛᖑᓂᖅᓴᐃᑦ ᑕᐃᒪᐃᑦᑐᖃᕋᑎᒃ. 

ᒐᕙᒪᒃᑯᓪᓕ ᑕᐃᒪ ᖃᓄᖅ ᖃᐅᔨᒪᒐᓱᓐᓂᐊᖅᑲᑦ 

ᓄᓇᓕᕋᓛᖑᓂᖅᓴᐃᑦ 

ᓂᐅᕕᕐᕕᖃᕐᓂᐊᕋᓗᐊᕐᒪᖔᑕ. 

ᑕᐃᒪᐃᓕᒍᒪᕋᑖᖅᑯᖓ ᑕᕝᕙ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᑕᐅᑐᓐᖏ. ᐅᖃᐅᓯᔅᓴᓕᑦᑕᖃᒃᑲᓐᓂᖏᓛᖅ? ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) 

ᐃᒃᓯᕙᐅᑕᐅᖏᓪᓗᖓ ᓂᓪᓕᐊᒐᒪ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ ᐊᕐᕕᐊᕐᒧᑦ 

ᑎᑭᕋᕐᔪᐊᕐᒧᓪᓗ. ᒥᔅ ᑕᐅᑐᓐᖏ ᐊᖏᖃᑎᒋᔭᕋ. 

ᑲᔪᖏᖅᓴᕋᔭᖅᑕᒃᑲᓕ ᑖᒃᑯᐊ ᐱᓕᕆᕕᒃ 

ᓴᖅᑭᔮᕆᐊᖅᑎᑦᑎᕖᓐᖓᖁᓪᓗᒋᑦ 

ᐊᔾᔨᒌᖏᓐᓂᖏᓐᓂᒃ ᐃᒻᒥᒃᑯᑦ ᓂᐅᕕᕐᕕᖃᕐᓂᖅ 

ᐅᕝᕙᓘᓐᓃᑦ ᓄᓇᓕᓐᓄᑦ ᐱᒋᔭᐅᔪᖅ ᐊᐅᓚᑕᐅᔪᖅ. 

ᑕᒪᒃᑯᐊᖑᖔᖏᑦᑐᖅ ᑯᐊᐳᕇᓴᖅᐸᔮᓄᑦ 

ᐊᐅᓚᑕᐅᔪᑦ.  

 

ᑐᑭᓯᓯᒪᒐᒪ ᐱᖁᔭᐅᑉ ᐊᑖᒍᑦ 

ᓚᐃᓴᑖᖅᑎᑦᑎᓚᐅᕋᑎᒃ ᓂᐅᕕᕐᕕᒻᒥᒃ ᐅᕝᕙᓘᓐᓃᑦ 

ᓂᐅᕕᕐᕕᐅᑉ ᐃᓗᐊᓂ ᓂᐅᕕᕐᕕᕋᓛᖑᒐᔭᖅᑐᒥᒃ 

ᖃᐅᔨᒋᐊᖃᑦᑕᓂᐊᖅᑐᐃᑦ ᓄᓇᓖᑦ ᖃᓄᖅ 

ᐃᓱᒪᒋᔭᖃᕐᒪᖔᑕ. ᑖᓐᓇ ᓴᖅᑭᔮᕆᐊᖅᑎᑕᐅᖁᔭᕋ 

ᑐᑭᓯᓇᖅᓯᑎᑕᐅᑦᑎᐊᖁᔭᕋ ᐊᔾᔨᒌᖏᑦᑐᑎᒍᑦ 

ᓴᖅᑭᖅᑕᐅᔪᓐᓇᕐᒪᖔᑕ.  

 

ᓄᓇᓖᖅᑲᐃ ᑕᒪᒃᑯᐊ ᐅᖃᕈᓐᓇᖃᑦᑕᕋᔭᕐᒪᑕᓕ 

ᓇᒻᒥᓂᖅ ᖃᓄᐃᑦᑐᓂᒃ ᑕᑯᔪᒪᒻᒪᖔᑕ 

ᖃᓄᐃᑦᑐᓂᓪᓗ ᓇᒻᒥᓂᖃᐅᑎᓂᒃ 

ᐃᑲᔪᖅᓯᕈᒪᒐᔭᕐᒪᖔᑕ ᓄᓇᖓᓂᒃ. ᑕᕝᕘᓇ 

ᖃᐅᔨᒋᐊᖃᑦᑕᓂᒃᑯᑦ ᖃᓄᖅ ᐃᓱᒪᒋᔭᐅᒻᒪᖔᑕ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐅᖃᐅᓯᔅᓴᑐᐃᓐᓇᓕᒃᑕᖃᖅᑳ? ᐱᑕᖃᖏᑉᐸᑦ, 

ᐱᖁᔭᔅᓴᖅ 42−ᒨᕈᔅᓯ ᒪᓕᒐᓕᕆᔾᔪᑎᔅᓯᓐᓂ 42−ᒦᑦᑐᖅ 

ᐊᓯᔾᔩᒍᑕᐅᒐᓱᑦᑐᖅ ᓱᕐᕋᓇᖅᑐᖅ ᐱᖁᔭᖓᓂ 

ᑎᑎᕋᖅᓯᒪᓂᖓᓂ 1 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 2 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 3 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 4 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 5 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 6 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 7 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 8 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 9 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 10? ᒥᔅᑕ 

ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᐊᐱᕆᔪᒪᕋᑖᕋᒪ 

ᐊᑕᐅᓯᕐᒥᓄᓐᓃᑦ ᑕᕝᕙᓂ ᑎᑎᕋᖅᓯᒪᓂᖓ 10 

ᐅᖃᖅᓯᒪᒻᒪᑦ “ᐱᓪᓗᒋᑦ ᓱᕐᕋᓇᖅᑐᐃᑦ ᓂᐅᕕᕐᕖᑦ 

ᐃᓂᒋᔪᓐᓇᖅᑕᖏᑦ ᓂᐅᕕᕐᕖᑦ 

ᐃᓂᒋᔪᓐᓇᖅᑕᖏᑦ...” ᑖᓐᓇ ᑐᑭᖃᖅᑑᖅ 

ᓂᐅᕕᕐᕕᐅᑉ ᐃᓗᐊᓂ ᓂᐅᕕᕐᕕᕋᓛᕐᒥᑦ 

ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᒥᑦ ᓂᐅᕕᕐᕕᒻᒥᑦ, 

ᓱᕐᕋᓇᖅᑐᓄᑦ ᓂᐅᕕᕐᕕᐅᔪᓐᓇᖅᑐᒥᑦ. ᑕᕝᕙᓂ 

ᑐᑭᓯᓇᖏᒻᒪᑦ ᑎᑎᕋᖅᓯᒪᓂᖓ ᒪᓕᑦᑐᒍ. 

ᓂᐅᕐᕈᑕᖅ, ᐅᓇᐅᓐᖏᓐᖔᕐᓗᓂ “ᑎᒡᓕᒃᑕᖅ.” 

 

>>ᐃᒡᓚᖅᑐᑦ 

 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ 

ᓇᓗᓇᐃᑦᑎᐊᕋᕕᐅᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᓂᐅᕕᕐᕕᐅᑉ 

ᐃᓗᐊᓂ ᓂᐅᕕᕐᕕᕋᓛᒃᑲᓐᓂᕐᒥᒃ ᐅᖃᐅᓯᓕᒃ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᑕᐃᒪᓕ 

ᓇᓗᓇᐃᑦᑎᐊᕐᓗᒍ ᑕᕝᕙᓂ ᓂᐅᕕᕐᕕᐅᑉ ᐃᓗᐊᓂ 

ᓂᐅᕕᕐᕕᐅᒃᑲᓐᓂᕋᔭᖅᑐᖅ ᓴᖅᑭᔮᖅᑎᑦᑎᒐᔭᖏᑦᑐᖅ 

ᓯᓚᑖᓂᒃ ᐊᒻᒪᓗ ᓴᖅᑭᔮᖅᑐᖃᕋᔭᖏᑦᑎᐊᖅᑐᖅ 

ᐱᔪᒪᓕᖅᑎᑦᑎᒐᔭᖅᑐᓂᒃ ᒪᒃᑯᒃᑐᓄᑦ. 

ᐱᔪᒪᓕᖅᓵᕈᑎᑕᖃᕋᔭᖏᑦᑑᖅ? 

ᓇᓗᓇᐃᖅᑕᐅᑦᑎᐊᖁᔭᕋ ᑖᓐᓇ ᐱᒻᒪᕆᐊᓘᓱᕆᒐᒃᑯ. 

ᑕᒪᒃᑯᐊ ᒪᒃᑯᒃᑐᖁᑎᕗᓂᓛᒃ 

ᐱᑎᑕᐅᓇᓱᖏᒃᑲᓗᐊᕐᒪᖔᑕ ᐋᖓᔮᕐᓇᖅᑐᓂᒃ 

ᓱᕐᕋᓇᖅᑐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᓱᓕᔪᖅ ᑖᓐᓇ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫ?  

ᐊᑎᖁᑎᖃᕈᓐᓃᖅᑐᖓ. ᑎᑎᕋᖅᓯᒪᓂᖓ 10 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 11 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ? 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᓗᓇᐃᖅᑕᐅᑦᑎᐊᖁᔭᕋ ᑎᑎᕋᖅᓯᒪᓂᖓᑦ 11; 

“...ᐊᓯᔾᔨᕐᓗᒍ ‘ᓚᐃᓴᖃᖅᑎᑦᑕᒥᓂᖅ’ 

ᓚᐃᓴᖃᖅᑎᑕᒥᓂᖅ ᐊᑎᓕᐅᖅᓯᒪᔪᒥᒃ 

ᓂᐅᕕᕐᕕᐅᖃᑦᑕᖅᑐᒥᒃ 

ᓂᐅᕕᕐᕕᐅᖃᑦᑕᖅᑐᒥᓂᕐᒥᓂᓪᓘᓐᓃᑦ 

ᓚᐃᓴᖃᓚᐅᖅᓯᒪᔪᒥᒃ.” ᐅᕝᕙᓘᓐᓃᑦ ᐊᑎᓕᐅᖅᓯᒪᔪᒥᒃ 

ᓂᐅᕕᕐᕕᐅᖃᑦᑕᓲᒥᒃ ᖃᐅᔨᒪᔭᖃᓐᖏᑦᑎᐊᕋᒪ 

ᓄᑖᖑᒻᒪᑕ. ᖃᓄᕐᖑᑯᐊ ᑐᑭᖃᕋᓱᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ’, ᓱᓕᔪᖅ ᑖᓐᓇ ᒪᓕᒐᓕᐅᖅᑎ. 

ᓯᕗᓂᕆᓛᖅᑕᑎᓐᓂ ᓂᐅᕕᕐᕕᐅᖃᑦᑕᖅᑐᒥᓂᕐᓂᒃ 

ᐱᑕᖃᓛᕐᖓᑦ. ᑕᐃᒫᒃ ᓇᓗᓇᐃᖅᓯᒪᒐᓱᑐᐃᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪᓕ ᐅᖃᐅᓯᖃᖅᑲᑕ ᓂᐅᕕᕐᕕᒃ 

ᐊᑎᓕᐅᖅᓯᒪᔪᒥᓂᕐᒥᒃ ᓂᐅᕕᕐᕕᐅᖃᑦᑕᖅᑐᒥᓂᕐᒥᒃ 

ᐅᖃᐅᓯᖃᖅᑐᖅ ᖃᓪᓗᓈᓃ ᐅᕝᕙᓘᓐᓃᑦ 

ᐊᑎᓕᐅᖅᓯᒪᔪᒥᓂᕐᒥᒃ ᓄᓇᕗᒻᒧᑦ 

ᓂᐅᕕᐊᔅᓴᖃᖃᑦᑕᖅᑐᒥᓂᕐᒥᒃ? ᖃᓄᕐᖑᓇ 

ᑐᑭᓕᐅᒐᓗᐊᖅ? ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᖁᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᒪᒃᑭᐅᔪᓐᓇᖅᑐᖅ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 11 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 12 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 13 ᐊᖏᖅᑭᓯᐅᒃ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ 

ᓈᒻᒪᓈᕐᓂᖓᓂᒃ ᑖᔅᓱᒪᐅᑉ ᐱᓕᕆᕕᐅᑉ ᖃᓄᖅ 

ᐃᓱᒪᒋᒻᒪᖔᒍ ᑐᓴᕈᒪᕋᑖᕋᒪ. ᐅᕙᓂ 

ᒪᑐᐃᖅᓯᒍᑎᓐᓂ ᐅᖃᐅᓯᕆᒐᒃᑯ ᑖᓐᓇ ᒪᓕᒐᒃᓴᖅ 

ᓄᓇᕗᒻᒥ ᒪᓕᒐᓕᐅᕈᓐᓇᕐᒪᖔᑕ. ᒐᕙᒪᑐᖃᒃᑯᓐᓄᑦ 

ᓴᖅᑭᖅᑕᐅᓯᒪᔪᒥᒃ? ᑖᓐᓇ ᓴᖅᑭᕐᓗᒍ ᐱᖁᔭᔅᓴᖅ 

ᑲᔪᓯᑉᐸᓂᓛᒃ ᒪᓕᒐᒃᓴᖅ, ᑖᒃᑯᐊ 

ᐃᓱᒪᑖᖅᓯᒪᔫᔮᕐᖓᑕ ᒪᓕᒐᓕᐅᕈᓐᓇᖅᑐᒋᓪᓗᑎᒃ 

ᒪᓕᒐᕋᓛᓕᐅᕈᓐᓇᖅᑐᒋᓪᓗᑎᒃ ᓄᓇᕗᒻᒥ. ᑖᓐᓇ 

ᓇᓗᓇᐃᖅᑕᐅᑦᑎᐊᕈᓐᓇᖅᑳ? ᑐᑭᓯᑦᑎᐊᕐᓂᐊᕋᒪ. 

ᑐᑭᓯᑦᑎᐊᖅᓯᒪᓐᖏᓐᓇᑦᑕ ᑕᒪᒃᑯᓂᖓ ᒪᓕᒐᕐᓂᒃ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᔾᔨᓕᐅᖅᓯᒪᑐᐃᓐᓇᖅᑕᕗᑦ 

ᒐᕙᒪᑐᖃᒃᑯᑦ ᒪᓕᒐᕋᓛᖏᑦ. ᐊᔾᔨᒌᑦ 

ᐃᓚᒃᑲᓐᓂᖅᓯᒪᓐᖏᑦᑐᑦ ᐊᐳᖅᑕᕈᑎᓂᒃ 

ᐃᓚᓯᒃᑲᓐᓂᖅᓯᒪᓐᖏᑦᑐᒍᑦ ᓚᐃᓴᖃᖅᑐᓄᑦ, 

ᓚᐃᓴᑖᕐᓂᕐᒧᑦ ᓄᓇᕗᒻᒥ. ᐊᔾᔨᑐᐃᓐᓇᖏᓐᓂᒃ 

ᑐᑭᓯᒃᑲᓐᓂᕈᑎᔅᓴᓂᒃ ᓴᖅᑮᖃᑦᑕᓂᐊᖅᑐᑦ 

ᒐᕙᒪᑐᖃᒃᑯᑎᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᔾᔨᑐᐃᓐᓇᖓᓂᒃ ᓲᕐᓗ ᑎᒍᓯᔫᔮᕈᕕᑦ ᐱᖁᔭᖏᑕ 

ᒪᓕᑦᑕᐅᔪᑦᓴᐃᑦ ᒐᕙᒪᑐᖃᒃᑯᑦ ᓲᕐᓗ 

ᐊᔾᔨᑐᐃᓐᓇᖓᓂᒃ ᖃᓕᕇᑦᑑᑎᑦᓯᔫᔮᓕᕐᒪᑦ ᑕᒪᓐᓇ 

ᑕᐃᒫᒃ ᑎᑎᕋᖅᓯᒪᓂᐊᕈᓂ. ᑖᒃᑯᐊ ᕿᓂᓚᐅᖅᐱᓰ 

ᐱᕕᖃᕈᓐᓇᕋᔭᕆᐊᖏᑦ ᓲᕐᓗ ᑖᒃᑯᐊ 

ᐊᖏᖃᑎᒌᒍᓐᓇᕋᔭᕆᐊᑦᓴᖏᓪᓘᓐᓃᑦ 

ᒐᕙᒪᑐᖃᒃᑯᑦ, ᑖᒃᑯᐊᑦᑕᐅᖅ ᑐᑦᓯᕋᖃᑦᑕᖔᕐᓗᑎᒃ 

ᖃᓕᕇᑦᑐᖃᓐᖏᓪᓗᓂ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᓚᖓᓂᒃ, ᐄ’ ᐊᔾᔨᒌᑦᑑᒐᓗᐊᖅ 

ᐃᓚᖓᒍᑦ, ᖃᓕᒌᑦᑑᔮᒐᓚᑦᑐᑦ ᑭᓯᐊᓂ 

ᒐᕙᒪᑐᖃᒃᑯᑦ ᑕᒪᐃᓐᓂᓕᒫᖅ ᕿᒥᕐᕈᐊᖃᑦᑕᕐᒪᑦ 

ᑲᓇᑕᓕᒫᒥᒃ ᓄᓇᕗᒻᒥᑐᐃᓐᓇᐅᓐᖏᑦᑐᖅ. ᑖᒃᑯᐊ 

ᓚᐃᓴᓐᓯᖃᖅᑎᑦᓯᔪᐃᑦ ᑖᒃᑯᐊ 

ᒪᓕᑦᑎᐊᕋᓗᐊᕐᒪᖔᑕ ᑭᓯᐊᓂᓕ ᐅᕙᒍᓪᓕ 

ᓄᓇᕗᒻᒥ ᓄᓇᓕᐅᔪᐃᑦ ᐊᑎᑐᐃᓐᓇᕋᓗᐊᖏᑦ 

ᑭᓯᐊᓂ ᐊᑐᖅᑕᐅᓂᖏᑦ ᐊᔾᔨᒌᓐᖏᒻᒪᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᔾᔨᑐᐃᓐᓇᕆᔭᖓᓂᒃ ᒪᓕᒐᖏᓐᓂᒃ ᑭᓯᐊᓂ 

ᐃᓗᓕᖏᓐᓂᒃ ᐃᓚᒋᐊᖅᓯᒪᓚᖓᔪᖅ ᑖᒃᑯᐊ 

ᓂᐅᕐᕈᑎᖃᖅᑎᑦᓯᔨᐅᓂᐊᖅᑐᐃᑦ 

ᓂᐅᕕᕐᕕᐅᓚᖓᔪᐃᑦ ᑕᒪᒃᑯᓂᖓ ᑭᓯᐊᓂ ᐅᑯᐊ 

ᑕᒡᕙ ᐃᒪᓐᓇᑎᒋ ᐅᖁᒪᐃᑦᑐᒥᒃ 

ᐊᐅᓪᓚᖅᑎᑦᓯᓚᐅᖅᑐᒍᑦ ᓄᓇᓕᐅᔪᒧᑦ ᐃᑲᓐᖓᑦ 

ᓂᐅᕕᖅᓱᑕ, ᑭᓯᐊᓂ ᒐᕙᒪᑐᖃᒃᑯᓐᓄᑦ 

ᑐᓂᒐᔭᓐᖏᑕᖏᑦ? ᑐᑭᓯᑎᑕᐅᒍᒥᓇᐅᒐᓗᐊᖅ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᑕᒪᑐᒥᖓ ᖃᐅᔨᒪᔨᒋᔭᐅᔪᒥᒃ 

ᑖᓐᓇ ᒥᔅ ᕙᓪᑯᓄ ᑭᐅᒍᓐᓇᕐᒪᑦ ᖃᐅᔨᒪᔨᒋᔭᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᓪᑯᓄ.  

 

ᕚᓪᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᕿᓂᖅᑕᕗᓪᓕ ᑖᒃᑯᐊ ᓂᐅᕕᕐᕕᖃᖅᑐᐃᑦ 

ᓲᕐᓗ ᐊᑎᓕᐅᖅᓯᒪᔪᐃᑦ ᓚᐃᓴᓐᓯᖃᖅᑎᑦᑎᔪᐃᑦ 

ᑖᒃᑯᐊ ᓯᓚᑖᓃᓐᖔᖅᑐᐃᑦ ᑐᓴᖅᑎᑦᓯᒐᔭᕋᑦᑕ 

ᓇᓪᓕᐊᓄᑦ ᓂᐅᖅᑯᑎᖃᐃᓐᓂᕈᑎᓪᓘᓐᓃᑦ 

ᓇᓪᓕᐊᓐᓄᑦ ᓂᐅᕕᕐᕕᓐᓄᑦ, ᐅᕙᒍᑦ ᓄᓇᕗᒻᒥ 

ᑲᑎᖅᓱᐃᓲᖑᔪᒍᑦ ᑕᒪᒃᑯᓂᖓ ᓂᐅᕕᕐᕕᖃᖅᑐᓂᒃ 

ᐊᒻᒪᓗ ᒐᕙᒪᑐᖃᒃᑯᓐᓄᑦ ᑐᓂᑦᑕᖅᑲᕗᑦ. 

ᐊᔾᔨᒌᓐᖏᒐᓛᕌᕐᔪᒃᑕᖓ 

ᐱᔭᕆᐊᑐᓗᐊᓐᖏᑦᑑᒐᓗᐊᖅ. ᑖᒃᑯᐊ 

ᐅᓂᒃᑳᖅᑐᒃᓴᐅᔪᓄᑦ ᐅᕙᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓇᑯᕐᒦᒃ ᑐᑭᓯᑎᑦᓯᒐᕕᑦ ᐊᒻᒪᓗ ᑖᓐᓇ 

ᐱᔭᕆᐊᑐᓗᐊᔾᔮᓐᖏᓐᓂᖓᓂᒃ ᑕᐃᓯᒐᕕᑦ. 

ᐱᒻᒪᕆᐅᒻᒪᑦ ᑕᒪᓐᓇ. ᐃᖅᑲᐅᒪᒋᐊᖃᕋᑦᑎᒍᑦ ᑖᒃᑯᐊ 

ᒫᓐᓇ ᐱᕋᔭᓐᓂᒃᑯᑦ ᒫᓐᓇ ᐊᑐᖃᑦᑕᖅᑐᐃᑦ 

ᑭᓱᑐᐃᓐᓇᑦᓯᐊᒥᒃ ᐸᐃᑉᐹᓂᒃ ᑎᑎᕋᕆᐊᑐᓐᖏᒻᒪᑕ 

ᐊᓪᓛᑦ ᓇᓪᓕᐊᓐᓂᒃ 

ᐸᐃᑉᐹᓕᕆᒋᐊᖃᓐᖏᒻᒪᕆᒻᒪᑕᓘᓐᓃᑦ.  

 

ᑖᓐᓇ ᑕᒡᕙ ᒪᑯᐊ ᒪᓕᒐᖅᑎᒍᓪᓕ ᒪᓕᒐᕐᒥᒃ 

ᒪᓕᑦᓯᐊᖅᑐᐃᑦ ᑖᒃᑯᐊ ᒪᓕᒐᕐᓂᒃ ᓯᖁᒦᓯᒪᔪᐃᑦ 

ᑕᐃᒃᑯᐊ ᑕᒡᕙ ᓲᕐᓗ ᖃᓄᖅ ᓇᓪᓕᐅᓪᓘᓐᓃᑦ 

ᐊᑎᓕᐅᕐᓂᕐᒥᒃ ᐊᑐᖅᑎᑦᓯᖃᑦᑕᕐᓂᐊᕈᕕᑦ 

ᐱᔭᕆᐊᑭᓐᓂᖅᐹᒥᒃ ᐊᑐᖅᑕᐅᔪᒃᓴᒥᒃ ᑕᒡᕙ ᒪᑯᐊ 

ᐱᖁᔭᕐᒥᒃ ᒪᓕᑦᓯᐊᖅᑐᐃᑦ. 

ᐲᖅᑎᑦᓯᕙᓪᓕᐊᓚᖓᖕᒪᑕ ᑭᓯᐊᓂ ᐱᕋᔭᓐᓂᒃᑯᑦ 

ᑕᐃᒃᑯᐊ ᒫᓐᓇ ᑐᔪᐃᖃᑦᑕᖅᑐᐃᑦ 

ᐲᖅᑕᐅᕙᓪᓕᐊᓚᖓᔪᐃᑦ ᑭᓯᐊᓂ ᓲᕐᓗ ᑕᒡᕙ 

ᐃᖅᑲᕕᑦᑕᖓ ᑕᒪᓐᓇ ᑕᒡᕙ ᑐᑭᒋᕙᐅᒃ ᒪᑯᐊ  

ᐊᐅᓚᑦᓯᑦᓯᐊᕈᓐᓇᕐᓂᐊᕈᑎᒃ ᐱᑦᓯᐊᕈᓐᓇᖅᑑᓪᓗᑎᒃ 

ᑕᒪᓐᓇ ᑲᔪᓯᓂᖃᑦᓯᐊᓚᖓᖕᒪᑦ? (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᕆᒐᕕᒋᑦ. ᑎᑎᕋᖅᓯᒪᔪᖅ 12, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 13, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 14, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 15, 

ᐊᖏᖅᐱᓰ? ᒪᒥᐊᓇᖅ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᕆᔪᖓ ᑖᓐᓇ ᒪᓕᑦᑕᐅᔪᑦᓴᐃᑦ 

ᑐᑭᒋᔭᖓᓅᖓᔪᖅ ᓲᕐᓗ ᑖᓐᓇ ᑕᒡᕙ ᓱᓇ ᑖᒃᑯᐊ 

ᖃᓄᖅ ᒪᓕᒐᕆᔭᖏᓐᓂᒃ ᒐᕙᒪᑐᖃᒃᑯᓐᓄᑦ ᒫᓐᓇ 

ᒪᓕᒐᖃᕇᖅᑐᖅ 15-ᒧᑦ ᐊᖏᓚᐅᖅᑳᖅᑎᓐᓇᑎᒃ 

ᑐᑭᓯᑎᑕᐅᒃᑲᓐᓂᕈᒥᓇᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ. 

ᐅᕙᒍᑦ ᐊᑎᓕᐅᖅᑎᑦᓯᑐᐃᓐᓇᖃᑦᑕᓚᖓᔪᒍᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ, 

ᓈᒻᒪᒃᐲᑦ?  

 

ᑕᐅᑐᓐᖏ (ᑐᓵᔨᑎᒍᑦ): ᐄ’, ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᓲᕐᓗ ᐊᑎᓕᐅᖅᓯᒪᓂᕐᒧᑦ ᐊᑭᓕᐅᑏᑦ? ᑖᓐᓇ ᑕᒡᕙ 

ᒪᓕᒐᕐᓃᑦᑐᑦᓴᖑᔫᔮᕋᓗᐊᕐᖓᑦ ᑭᓯᐊᓂ ᑖᒃᑯᐊ  

ᐃᓕᔅᓯ ᐊᑎᓕᐅᖅᓯᓂᕐᒧᑦ ᐊᑭᓕᐅᑎᑦᓯᓂᖅ 

ᑖᒃᑯᓄᖓ ᖃᑦᓯᓂᒃ ᐊᑭᓖᑎᑦᓯᖃᑦᑕᕋᔭᕆᕕᑦ 

ᑐᔪᖅᑐᒃᓴᓂᒃ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ. 

ᑖᓐᓇ ᒫᓐᓇ $100 ᐃᓱᒪᒋᔭᕗᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ ᒪᐃᓐ, 

ᐊᐱᕆᒃᑲᓐᓂᕈᒪᕕᑦ?  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᒥᑭᑦᑑᒐᓗᐊᖅ. ᐊᐱᕆᔪᒪᔪᖓ ᓱᒻᒪᑦ ᑖᒃᑯᐊ ᑕᐃᒫᒃ 

ᐊᑎᓕᐅᕐᓂᕐᒧᑦ ᐊᑭᓖᑎᑦᓯᒋᐊᖃᖅᐸᑦ ᓲᕐᓗ 

$100−ᑐᐃᓐᓇᐅᓚᖓᑉᐸᑦ ᓲᕐᓗ 

ᐊᖏᓗᐊᓐᖏᑦᑑᒻᒪᑦ. ᓲᕐᓗ ᑮᓇᐅᔭᑦ ᑎᒍᔭᑦ 

ᐊᖏᔪᐊᓘᔾᔮᓐᖏᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᓱᒻᒪᓪᓕᑭᐊᖅ ᑖᓐᓇ ᐃᓕᑦᓯᓗ ᖃᓄᖅ 

ᐃᓱᒪᒃᓴᖅᓯᐅᕈᑎᖃᖅᓯᒪᕕᓰ ᐲᖅᑕᐅᑦᓯᐊᒻᒪᕆᓪᓗᒍ 

ᐅᕝᕙᓘᓐᓃᑦ ᐊᑭᖃᓐᖏᑎᓪᓗᒍᓘᓐᓃᑦ 

ᐱᑕᖃᓐᖏᓪᓗᓂ? ᓱᒻᒪᓪᓕ ᑕᐃᒫᒃ 

ᐊᑭᓖᑎᑦᓯᖁᔨᒻᒪᖔᑦᓯ ᑖᔅᓱᒥᖓ? (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑕᒡᕙ ᐊᑭᑭᑦᑐᒥᒃ ᓲᕐᓗ 

ᐱᓗᐊᒪᔮᖅᑐᓂᒃ ᑐᑦᓯᕋᖁᔨᓂᐊᓐᖏᓐᓂᑦᑎᓐᓄᑦ 

ᓲᕐᓗ ᐃᓛᓐᓂᒃᑯᑦ $100−ᓚᐃᖅᑎᑦᓯᓂᐊᖅᑲᑦ 

ᐃᓱᒪᒃᓴᖅᓯᐅᕈᑎᖃᕋᔭᕐᒪᑕ ᑕᐃᒫᒃ ᐱᔾᔮᓐᖏᒋᐊᖏᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐄ, ᑐᑭᒋᔭᖓᓂᒃ ᑐᑭᓯᑎᑦᓯᒐᕕᑦ ᐊᔭᐅᕆᕗᖓ 

ᐃᓕᔅᓯᓐᓂᒃ ᑖᒃᑯᐊ ᐊᑭᒃᓴᒥᒃ ᐱᑕᖃᓐᖏᓪᓗᓂ 

ᐊᒻᒪᓗ ᑖᒃᑯᐊ ᑐᒃᓯᕋᖅᑐᐃᑦ ᑖᓐᓇ ᑕᒡᕙ 

ᐊᑎᓕᐅᕈᑎᒥᒃ ᒫᓐᓇ ᐅᖃᒃᑲᓐᓂᕈᒪᔪᖓ, 

ᐅᓄᖅᓯᕙᓪᓕᐊᓕᕐᓂᐊᕈᑎᒃ ᑖᒃᑯᐊ ᑕᒡᒐ 

ᓂᐅᕐᕈᑎᖃᓲᑦ ᐊᖏᔫᑏᑦ ᒫᓐᓇ 

ᑕᐃᒪᐃᓕᐅᕆᐊᑐᓐᖏᒻᒪᑕ.  

 

ᒐᕙᒪᑐᖃᒃᑯᑦ ᑖᓐᓇ ᐱᑦᓯᐊᖅᑕᐅᔫᒐᓗᐊᕐᓕ ᑕᒪᓐᓇ 

ᐱᑦᓯᐊᕈᒪᓂᕐᒦᒐᓗᐊᖅᑎᓪᓗᒋᑦ ᒪᓕᒐᕐᓂᒃ 

ᐅᕝᕙᓘᓐᓃᑦ ᒐᕙᒪᐃᑦ ᒫᓐᓇ ᒪᓕᒐᑎᒍᑦ 

ᐱᑦᓯᐊᖅᑐᐃᑦ ᓲᕐᓗ 

ᓴᓂᕐᕙᐃᒃᑲᓐᓂᖅᑕᐅᑐᐃᓐᓇᓚᖓᔫᔮᕐᒪᑕ ᑕᐃᒃᑯᐊ 

ᒫᓐᓇ ᐱᕋᔭᓐᓂᒃᑯᑦ ᑖᒃᑯᐊ 

ᐱᒋᐊᓪᓚᒃᓯᒪᓐᓂᖏᓐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ ᒪᐃᓐ. 

ᐊᐱᖅᑯᑎᖃᕈᓐᓃᕐᒪᑦ. ᑎᑎᕋᖅᓯᒪᔪᖅ 15, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 16, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 42, 

ᐊᖏᖅᐱᓯᐅᒃ ᐃᓗᐃᑦᑑᓪᓗᒎ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᖁᔭᖅ 

ᑖᓐᓇ ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᓂᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑦᓴᐃᑦ ᑭᖑᓪᓕᖅᐹᒥᒃ ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᕕᐊᓱᒃᑐᖓ ᐃᑲᔪᖅᑕᐅᓂᑦᑎᓐᓂᒃ 

ᐊᐱᕆᔭᐅᓯᒪᒌᕋᒪ ᐊᑕᐅᓯᐊᕐᓇᖓ ᑕᕝᕙᓂ 

ᒪᓕᒐᓕᐅᕐᕕᒻᒥ ᓱᒻᒪᑦ ᑕᒪᑯᐊ 

ᓂᐅᕕᕈᑕᐅᒋᐊᖃᕐᓂᖏᓐᓄᑦ ᐊᒻᒪᓗᑦᑕᐅᖅ ᑖᒃᑯᐊ 

ᐊᑐᐃᓐᓇᐅᒍᓐᓇᕐᓂᖏᓐᓂᒃ ᓄᓇᕗᒻᒥ ᐃᓛᒃ 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐊᓯᐊᓄᑦ ᒪᓕᒐᔭᒃᓴᖅ 43-ᒧᑦ. 

ᑕᒡᕙᓂᒃᓴᐃᓐᓈᖅᑎᒍᒪᕕᒌᑦ ᖃᓄᐃᑦᓴᓐᖏᓚᑏᑦ? 

ᒥᓂᔅᑕ ᕼᐃᒃᔅ, ᐅᖃᐅᓯᑦᓴᑎᑦ ᐱᒋᐊᕈᑎᒋᓚᐅᕐᒥᒃᑭᑦ. 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ 

ᐱᔾᔪᑎᒋᓪᓗᒋᑦ ᑐᓴᕋᓱᐊᕐᕖᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓴᖅᑭᒃᑲᓐᓂᕆᕗᖓ ᐅᓪᓗᒥ ᐱᖁᔭᖅ 

43 ᑖᓐᓇ ᐋᖅᑭᒋᐊᖅᑕᐅᖁᓪᓗᒍ ᓱᕐᕋᖕᓇᖅᑐᖅ 

ᐱᔾᔪᑎᓕᒃ ᑲᑎᒪᑎᑦᑎᓂᕐᒧᑦ ᖃᖓᒃᑰᕋᔭᕐᓂᖏᓐᓂᒃ. 

 

ᐃᑦᓯᕙᐅᑖᖅ, ᑖᓐᓇ ᐋᖅᑭᒋᐊᖅᑕᐅᓚᐅᖅᑎᓐᓇᒍ 

ᑕᒪᒃᑯᐊ ᓚᐃᓴᓐᓯᖃᖅᑎᑦᓯᔩᑦ ᓇᒦᓐᓂᐊᕐᓂᖓ 

ᓂᐅᕕᕐᕕᒃ. ᐅᓪᓗᓂᒃ 90−ᓂᒃ 

ᖃᐅᔨᓴᖅᑳᖃᑦᑕᕆᐊᖃᕐᓂᐊᕐᓂᕋᐃᓯᒪᔪᒻᒪᑕ 

ᑎᑎᖅᑲᖏᑎᒍᑦ ᓄᓇᓕᐅᔪᐃᑦ ᐃᓗᐊᓂ, ᐊᒻᒪ 60-

ᓂᒃ ᐅᓪᓗᓂᒃ ᑖᒃᑯᐊ ᓚᐃᓴᓐᓯᖃᕐᓂᐊᖅᑐᐃᑦ. ᑖᓐᓇ 

ᐋᖅᑭᒋᐊᖅᑕᐅᓂᖓᑦ ᖃᓄᖅ, ᐅᓪᓗᐃᑦ 

ᐋᖅᑭᒋᐊᖅᑕᐅᖕᒪᑕ 30-ᓄ ᐊᒻᒪᓗ 30−ᓄᑦ ᑖᒃᑯᐊ 

ᓂᐅᕕᕐᕕᓐᓄᑦ. 

 

ᐃᑦᓯᕙᐅᑖᖅ, ᐃᖅᑲᓇᐃᔭᖃᑎᒃᑲ ᑕᒪᓐᓇ 

ᓚᐃᓴᓐᓯᑖᕋᓱᐊᕐᓂᖅ ᑲᒪᒋᓪᓗᒍ ᐃᓛᒃ 

ᐊᑯᓂᐅᓗᐊᓚᖓᖕᒪᑦ. ᐊᒻᒪᓗ ᐊᑲᖅᑭᔾᔮᓐᖏᒻᒪᑕ  

ᐊᑲᐅᑦᓯᐊᖅᑐᖓ ᑖᓐᓇ ᐅᓪᓗᖏᑦ 

ᐋᖅᑭᒋᐊᖅᑕᐅᖁᓪᓗᒋᑦ 

ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ ᑐᑭᓯᒐᓱᐊᕐᓗᑎᒃ 

ᓚᐃᓴᓐᓯᑖᖅᑐᖃᓚᐅᓐᖏᓐᓂᖓᓂᒃ, ᓇᒻᒥᓂᖁᑎᓖᑦ 

ᐃᒻᒪᖄ ᓇᒻᒥᓂᖁᑎᑖᖅᐸᓪᓕᐊᓂᐊᕈᑎᒃ 

ᑕᒪᒃᑯᓂᖓ.  

 

ᓱᕐᕋᓇᖅᑑᑉ ᐅᖃᐅᓯᑦᓴᒃᑲ, ᐃᑦᓯᕙᐅᑖᖅ ᑖᒃᑯᐊ 

ᐃᓱᓕᑦᑐᐃᑦ ᐊᐱᕆᔭᐅᒍᒪᒍᒪ ᐊᑐᐃᓐᓇᐅᓂᐊᖅᐳᒍᑦ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᕼᐃᒃᔅ. 

ᑖᒃᑯᐊ ᐅᖃᐅᓯᑦᓴᖃᖅᐹᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅ’ᔪᖓ 

ᑲᑎᒪᔨᐊᓛᖑᐃᓐᓇᖅᑐᑦ ᐱᖁᔭᒃᓴᓕᕆᓂᐅᑉ ᒥᒃᓵᓄᑦ 

ᐅᖃᐅᓯᒃᓴᖃᖅᐳᖓ ᓴᐃᑦᑐᒐᔮᓂᒃ. 

ᑲᑎᒪᔨᑐᐃᓐᓇᐃᑦ 

ᖃᐅᔨᓴᕐᓂᖃᖅᐸᓪᓕᐊᓕᖅᑎᓪᓗᒋᑦ ᐱᖁᔭᒃᓴᖅ 43 

ᒥᒃᓵᓄᑦ (ᑐᓵᔨᑎᒎᓕᖅᑐᖅ) ᑖᓐᓇ 

ᐋᖅᑭᒋᐊᖅᑕᐅᖁᓪᓗᒍ ᓱᕐᕋᓇᖅᑐᖅ ᒪᓕᒐᒃᓴᖅ 

ᐱᔾᔪᑎᒋᔭᐅᓪᓗᓂ ᐋᖅᑭᒋᐊᖅᑕᐅᓗᓂ ᐅᓪᓗᐃᑦ 

ᖃᓄᖅ ᖃᐅᔨᓴᕐᓂᕐᒦᒋᐊᖃᖅᑎᓪᓗᒋᑦ.  

 

ᑲᑎᒪᔨᕋᓛᑦ ᑖᒃᑯᐊ ᖃᐅᒪᓂᐊᖅᑯᐃᑦ 

ᐊᑭᕋᓐᖏᑦᑕᕗᑦ ᑕᒪᓐᓇ. ᐊᒻᒪᓗ ᒥᓂᔅᑕ 

ᓇᓗᓇᐃᕆᕋᑖᕐᒪᑦ ᑕᒪᑦᓱᒥᖓ. ᑲᑎᒪᔨᕋᓛᑦ 

ᐅᔾᔨᕈᓱᒃᑐᐃᑦ ᒐᕙᒪᐃᑦ ᓱᖅᑯᐃᓇᑦᓯᐊᖅᑐᒥᒃ ᑕᒪᓐᓇ 

ᐊᑉᐸᓯᓛᒥᒃ ᖃᓄᖅ ᑭᒃᑯᓕᒫᑦ 

ᐃᑲᔪᖅᑐᐃᑦᓯᐊᕐᒪᖔᑕ ᑕᒪᓐᓇ.  

 

ᑲᑎᒪᔨᕋᓛᑦ ᐊᑐᓕᖁᔨᕗᐃᑦ ᒪᓕᒐᒃᓴᖅ 43, 

ᐃᓘᓐᓇᑦᑎᓐᓂᒃ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᐅᖃᐅᓯᑦᓴᐃᑦ? ᒪᓕᒐᒃᓴᖅ 43 ᒥᑦᓵᓄᑦ. 

ᐱᑕᖃᓐᖏᑉᐸᑦ, ᐊᑏ, ᐃᓕᑦᓯ ᐃᔾᔪᔪᖁᑎᖏᓐᓄᑦ 

ᑕᑯᒋᐊᓚᐅᕆᑦᓯ 43-ᒧᑦ. ᑕᑯᓂᐊᖅᑕᐃᑦ 43, ᑖᓐᓇ 

ᐋᖅᑭᒋᐊᖅᑕᐅᓂᐊᕐᓂᖓᓂᒃ ᑖᓐᓇ ᐅᓪᓗᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ. ᑖᓐᓇ ᑎᑎᕋᖅᓯᒪᔪᖅ 1, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯᐅᒃ ᒪᓕᒐᒃᓴᖅ 

43 ᐃᓗᐃᑦᑑᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 

ᐱᖁᔭᖅ 43, ᑖᓐᓇ ᑲᑎᒪᐅᑎᖓ ᐱᖓᔪᐊᓐᓂ 

ᓄᑦᑎᖅᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ, 

ᐅᖃᐅᓯᑦᓴᖃᖅᐲᑦ?  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓛᒃ ᖁᔭᓐᓇᒦᕈᒪᔪᖓ ᑖᒃᑯᐊ 

ᒪᓕᒐᓕᐅᖅᑏᑦ ᑐᑭᓯᐊᓂᖏᓐᓄᑦ ᐃᑲᔪᖅᑐᐃᒻᒪᑕ 

ᐱᔭᕆᐊᑭᓪᓕᑎᑦᓯᓚᖓᔪᐃᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᕼᐃᒃᔅ. 

ᐊᒻᒪᓗ ᑲᑎᒪᔨᐅᔪᐃᑦ ᑖᒃᑯᐊ ᖃᐃᔪᓐᓇᓚᐅᕋᔅᓯ 

ᐱᖁᔭᓂᓗ ᑭᐅᔪᓐᓇᖅᑲᐅᒐᔅᓯ. ᒫᓐᓇ ᐃᖅᓱᖅᑏ 

ᑖᒃᑯᐊ ᐊᓂᒐᓱᐊᕐᓂᖏᓐᓂᒃ ᑕᑯᒋᐊᒃᑭᑦ.  

 

ᒪᓕᒐᒃᓴᖅ 41 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐸᐸᑦᑎᔨᐅᓂᕐᒧᑦ ᑲᒪᔨᐅᑎᑕᐅᓂᕐᒧᓪᓗ 

ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᒻᒪᓗ ᒫᓐᓇ ᖃᐃᖁᓕᕐᒥᔭᕗᑦ ᑖᓐᓇ ᑭᖑᓂᐊᓂ 

ᐊᐱᖅᓱᖅᑕᐅᓚᖓᔪᖅ. ᒪᓕᒐᓕᕆᔨᑉ ᒥᓂᔅᑕᖓᑦ.  

 

ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 41. ᒥᓂᔅᑕ  

ᐃᖃᓪᓗᐊᖅ, ᖃᐃᖁᔨᕖᑦ? 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐃᑦᓯᕙᐅᑖᖅ, ᐄ, 

ᐊᖏᖅᐳᖓ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᐊᖏᖅᐱᓰ, 

ᑕᕝᕙᓂ ᑖᓐᓇ ᖃᐃᖁᔨᖕᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐃᖅᓱᖅᑏ, 

ᑖᒃᑯᐊ ᐃᓯᖅᑎᓚᐅᕐᒥᒃᑭᑦ.  

 

ᖁᔭᓐᓇᒦᒃ. ᒫᓐᓇ ᐊᓪᓚᑕᐅᒍᓐᓇᖁᓪᓗᒍ, ᒥᓂᔅᑕ 

ᐃᖃᓪᓗᐊᖅ ᓇᓗᓇᐃᑦᓯᐊᕆᑦ 

ᐃᖅᑲᓇᐃᔭᖅᑎᖁᑎᒋᔭᑎᑦ ᑭᒃᑰᒻᒪᖔᑦ. 

ᑲᔪᓯᓗᑎᓪᓗ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐅᕙᓃᑦᑐᑦ 

ᑕᓕᖅᐱᕋᓂ, ᐊᒻᒪ ᐃᕝᕕᑦ ᓴᐅᒥᖓᓃᑦᑐᑦ 

ᐃᐊᓪᑐᕆᐊᓐ ᓯᐅᒃ, ᑖᓐᓇ ᐃᓕᓯᒪᑲᐃᓐᓇᖅᑐᖅ 

ᑐᖏᓕᓐᓂᒃ ᒪᓕᒐᓕᕆᔨᐅᓂᕐᒧᑦ, ᐊᒻᒪᓗ ᑖᓐᓇ 

ᐱᖃᑖ, ᐊᑐᐊᒐᓕᕆᔨ ᒪᓕᒐᓕᕆᔨᖏᑦ ᐃᐊᕋᓐ ᔪᐊᔾ, 

ᐊᒻᒪ ᑖᓐᓇ ᒫᓐᓇ ᑕᑯᓐᓇᕆᐊᖅᓯᒪᔪᖅ ᐊᐃᒥ ᓱᐊᑦ, 

ᑖᓐᓇ ᒪᓕᒐᓕᕆᔨᒋᔭᕗᑦ ᑕᕝᕙᓃᒻᒥᔪᖅ 

ᐊᑐᐃᓐᓇᐅᓪᓗᓂ. 

 

ᐃᑦᓯᕙᐅᑖᖅ, ᐅᓪᓗᒥ ᐅᕙᓃᑉᐳᖓ ᐱᖁᔭᖅ 41, 

ᑖᓐᓇ ᐋᖅᑭᒋᐊᖅᑕᐅᖁᔭᐅᓪᓗᓂ ᒥᐊᓂᕆᓂᕐᒧᑦ 

ᐱᖁᔭᖅ ᐊᖅᑭᒋᐊᕆᓂᕐᒧᑦ ᐸᖅᑭᔨᓄᑦ ᐊᒻᒪᓗ 

ᐸᐸᑦᓯᔨᓄᑦ ᐱᖁᔭᕐᒥᒃ. ᑖᓐᓇ ᐱᖁᔭᖅ 

ᐋᖅᑭᒋᐊᕐᓂᐊᖅᑐᖅ ᖃᓄᖅ 

ᐊᐅᓚᑦᑎᔾᔪᑎᓕᐅᕈᓐᓇᕐᓂᕐᒧᑦ ᓴᓐᖏᓂᖃᕐᓂᕐᒥᒃ 

ᐱᓕᕆᐊᕆᔭᐅᓯᒪᔪᖅ.  

 

ᑖᓐᓇ ᑖᒃᑯᓇᓐᖓᑦ ᒪᓕᒐᓕᕆᔨᒃᑯᓐᓂᒃ ᐊᒻᒪᓗ 

ᐃᓄᓕᕆᔨᒃᑯᓐᓂᒃ. ᐊᒻᒪᓗᑦᑕᐅᖅ, 

ᐸᕐᓇᒃᓯᒪᓂᕆᓚᐅᖅᑕᖓᓂᒃ ᑖᒃᑯᐊ ᐸᐸᑦᓯᔨᒃᑯᑦ 

ᐊᑖᓃᑦᑐᖅ ᑖᒃᑯᓇᓐᖓᑦ ᐃᓄᓕᕆᔨᒃᑯᑎᒍᑦ 

ᓄᑦᑎᖅᑕᐅᓂᐊᕐᒪᑕ ᒪᓕᒐᓕᕆᔨᒃᑯᓐᓂᒃ,  

ᑕᐃᒫᒃ ᑕᒡᕙ ᐋᖅᑭᒋᐊᖅᑕᐅᒋᐊᓕᒃ.ᒪᓕᒐᖅ 

ᐲᖅᑕᐅᖁᓪᓗᒍ ᐱᔾᔪᑎᖃᕐᓂᖓᑦ ᐃᓄᓕᕆᔨᒃᑯᓐᓂᒃ. 

 

ᐊᒻᒪᓗᑦᑕᐅᖅ, ᒪᓕᒐᕐᒧᑦ 

ᐊᐅᓚᑦᑎᔾᔪᑎᓕᐅᕈᓐᓇᕐᓂᕐᒧᑦ ᓴᓐᖏᓂᖃᕐᓗᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐊᐱᖅᓱᖅᑕᐅᒍᓐᓇᖅᓯᕗᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᐅᖃᐅᓯᒃᓴᖃᖅᑐᖃᖅᐱᓰ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐃᑦᓯᕙᐅᑕᐅᓪᓗᖓ ᒪᓕᒐᓕᕆᓂᕐᒧᑦ ᓇᐃᑦᑐᒥᒃ 

ᐅᖃᐅᓯᑦᓴᖃᖅᑐᖓ ᑖᒃᑯᐊ ᒪᓕᒐᖅ 41 

ᕿᒥᕐᕈᐊᖅᑎᓪᓗᑎᒍᑦ ᑖᒃᑯᐊ ᒥᐊᓂᖅᓯᓂᕐᒧᑦ ᐊᒻᒪᓗ 

ᐸᖅᑭᔨᐅᓂᕐᒧᑦ ᒪᓕᒐᖅ.  

 

ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᑕᒪᔅᓱᒥᖓ 

ᐅᖃᐅᓯᕆᕋᑖᖅᑕᖓᓂᒃ.  

 

ᐄᐳᕈᓪ 1, 2020 ᑖᒃᑯᐊ ᐸᐸᑦᓯᔨᒃᑯᑦ 

ᓄᑦᑎᖅᑕᐅᓂᐊᕐᒪᑕ ᒪᓕᒐᓕᕆᔨᒃᑯᓐᓄᑦ. ᑖᒃᑯᐊ 

ᑲᑎᓐᓂᐊᕐᖓᑎᒃ ᑖᒃᑯᖓ ᐸᐸᑦᓯᔨᒃᑯᓐᓄᑦ.  

 

ᐊᒻᒪᓗ, ᑖᒃᑯᐊ ᑲᑎᒪᔨᐅᔪᐃᑦ ᐅᐱᒍᓱᒃᑐᐃᑦ 

ᑐᓴᖅᑎᑕᐅᔪᒪᔪᐃᑦ ᑖᒃᑯᓇᓐᖓᑦ ᖃᑦᓯᐅᒻᒪᖔᑕ 

ᖃᓄᖅ ᖃᐅᔨᓴᕈᑕᐅᒋᐊᓕᒥᓃᑦ ᐊᒻᒪᓗᑦᑕᐅᖅ 

ᖃᓄᖅ ᑐᓐᖓᕕᖃᕆᐊᖃᕐᓂᖏᑦ 

ᐱᔨᑦᓯᖅᑕᐅᒍᑎᒋᔭᖏᖕᓂᒃ ᐊᒻᒪᓗ ᑕᒪᒃᑯᐊ 

ᐋᖅᑭᒋᐊᕆᐊᖃᖅᐸᑕ ᐱᔨᒃᓯᕈᑎᒋᔭᖏᑦ.  

 

ᐊᒻᒪᓗ ᒪᑯᐊ ᑲᑎᓐᓂᐊᕐᓂᕆᔭᖓᓐᓂᒃ ᒪᕐᕉᒃ  



ᕿᑎᖅᑰ, ᒫᑦᓯ 12, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5822 

ᐊᓪᓚᕝᕖᒃ ᓱᓕ ᑐᑭᓯᓇᖅᓯᑦᓯᐊᓐᖏᒻᒪᑦ ᑖᒃᑯᐊ 

ᒪᓕᒐᓕᕆᔨᒃᑯᑦ ᐱᕕᖃᓚᐅᓐᖏᒻᒪᖔᑕ ᓄᑖᑦ ᐃᓛᒃ 

ᐋᖅᑭᒋᐊᖅᑕᐅᖁᔭᓪᓗᓂ ᑖᓐᓇ ᐱᖁᔭᕆᔭᖓᑦ 

ᒥᐊᓂᖅᓯᓂᕐᒧᑦ ᐸᐸᑦᓯᓂᕐᒧᑦ ᐱᖁᔭᖓᑦ ᐊᒻᒪᓗ 

ᑭᒃᑯᓕᒫᑦ ᐸᐸᑦᓯᔨᒧᑦ ᑖᓐᓇ ᐱᖁᔭᖅ 

ᐊᑕᐅᓯᓐᖑᖅᑎᑕᐅᖁᔭᐅᓚᐅᕋᓗᐊᕐᖓᑦ ᑭᓯᐊᓂ 

ᑕᐃᒪᐃᓚᐅᓐᖏᒻᒪᑕ.  

 

ᐃᑦᓯᕙᐅᑖᖅ, ᐅᖃᐅᓯᑦᓴᒃᑲ ᑖᒃᑯᐊ ᑕᒡᕙ 

ᐃᓱᓕᑦᑐᐃᑦ. ᐊᑐᓕᖁᔨᕗᒍᑦ ᐱᖁᔭᖅ 41 

ᐃᓘᓐᓇᑎᓐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᐅᖃᐅᓯᑦᓴᐃᑦ? ᐱᑕᖃᓐᖏᑉᐸᑦ. ᒪᓕᒐᓕᐅᖅᑏᑦ, 

ᑖᑦᓱᒧᖓ ᒪᓕᒐᖅ 41 ᐃᓕᔅᓯ ᐃᔾᔪᔪᖁᑎᖏᓐᓂᒃ, 

ᒪᓕᒐᒃᓴᖅ 41 ᐋᖅᑭᒋᐊᖅᑕᐅᖁᓪᓗᒍ ᑖᒃᑯᐊ 

ᒥᐊᓂᖅᓯᓂᕐᒧᑦ ᐊᒻᒪᓗ ᒥᔅᑕ ᒪᐃᓐ. 

ᐅᖃᐅᓯᕆᔪᓐᓇᕈᕕᒋᑦ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᖃᓄᖅ ᖃᑦᓯᐅᕈᔪᓲᖑᕙᑦ ᑖᒃᑯᐊ ᖃᐅᔨᒋᐊᓲᑦ 

ᑖᒃᑯᐊ ᑕᒪᒃᑮᓐᓂᒃ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᐊᑦᓯᐊᕈᐊᐃᑦ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐃᒃᓯᕙᐅᑖᖅ. 

ᑕᐃᒃᑯᐊ ᐱᓕᕆᐊᕆᔭᐅᔪᑦ ᐄᑉᐳᕈ 24, 2019ᒥᓂ 

272−ᖑᔪᑦ.  ᐸᐸᑦᑎᔩᑦ ᐊᑖᒍᑦ 162−ᖑᓪᓗᑎᒃ. 

ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ ᑕᐃᒪᓐᓇ 

ᐅᓄᖅᑎᒋᒡᒍᔪᑦ ᐅᕝᕙᓘᓐᓃᑦ ᑖᒃᑯᐊ  

ᑲᒪᒋᔭᐅᓪᓚᕆᒃᑐᓄᑦ ᓈᓴᐅᑕᐅᕙ? 

ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᓕᒫᕐᓗᒋᑦ ᐊᕐᕌᒍ 

535−ᖑᒡᒍᔪᑦ. ᐊᒻᒪ ᐊᕐᕌᒍᑕᒫᖅ ᑕᐃᒃᑯᐊ 

ᑲᒪᒋᔭᐅᔭᕆᐊᓖᑦ ᐅᓄᕐᓂᖏᑦ ᓈᓴᖅᓯᒪᓐᖏᑕᕗᑦ. 

ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᒃᑯᐊᖃᐃ ᒪᓕᒐᓕᕆᔨᒃᑯᑦ ᑲᑎᒪᔨᕋᓛᓄᑦ ᐃᓛᒃ 

ᓇᓗᓇᐃᖅᓯᓚᐅᖅᐳᑦ ᖃᔅᓯᐅᖃᑦᑕᕐᒪᖔᖏᑦ.  

 

ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᕕᓰ ᑖᓐᓇ ᐱᖁᔭᒃᓴᖅ 

ᐋᖅᑭᒋᐊᖅᑕᐅᖁᓪᓗᒍ ᑕᒪᒃᑮᒃ ᑕᐃᒃᑯᐊ ᐸᖅᑭᔩᑦ 

ᐸᐸᑦᑎᔩᓪᓗ ᑕᒡᕙᓂᔅᓴᐃᓐᓇᖅ ᐱᓕᕆᓛᓕᕐᒪᑕ 

ᐋᖅᑭᑦᑎᐊᖅᓯᒪᔾᔫᒥᓂᐊᓕᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒪᓕᒐᖅ 

ᐸᖅᑭᔨᓄᑦ ᐃᓅᔪᓐᓃᖅᓯᒪᔪᓂᒃ ᑕᐃᒃᑯᐊ 

ᑲᒪᒋᔭᖃᓲᑦ ᐊᒻᒪ ᐸᖅᑭᔩᑦ ᑲᒪᓲᑦ ᒪᓕᒐᖅ ᐃᓄᖕᓂᒃ 

ᓱᓕ ᐆᒪᔪᓂᒃ ᐃᑲᔪᖅᑕᐅᔭᕆᐊᓕᖕᓂᒃ. 

ᑕᐃᒪᐃᑦᑑᖕᒪᑦ ᒪᕐᕉᖕᓂᒃ ᐱᖁᔭᕐᔪᐊᖅᑕᖃᖅᐴᒃ.  

 

ᐅᑯᐊ ᐋᖅᑭᒋᐊᕈᒪᔭᕗᑦ... ᑕᐃᓐᓇ ᐱᖁᔭᕐᔪᐊᖅ  

ᐸᖅᑭᔨᓄᑦ ᐃᓄᓕᕆᔨᒃᑯᓐᓅᖃᑦᑕᖦᖤᖅᐳᖅ ᐊᒻᒪᓗ 

ᐱᖃᑖ ᒪᓕᒐᓕᕆᔨᒃᑯᓐᓄᑦ ᐅᓂᒃᑳᖅᑕᖅᖢᓂ. 

ᑕᒪᒃᑮᒡᓗ ᒪᓕᒐᖅ ᐋᖅᑭᒋᐊᕋᓱᒃᑕᕗᑦ ᒪᓕᒐᖅ 

ᐊᓂᒍᖅᑎᑕᐅᒃᐸᑦ ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ 

ᐅᓂᒃᑳᖅᑎᖃᑦᑕᕐᓂᐊᖅᑐᖅ. ᐱᖁᔭᕐᔪᐊᖅ 

ᒪᓕᒐᓕᕆᔨᒃᑯᓐᓄᑦ ᐅᓂᒃᑳᖅᑕᓲᖅ ᑭᓯᐊᓂ ᑲᒥᓯᓇ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᓐᓃᖔᕐᓗᓂ, 

ᒪᓕᒐᓕᕆᔨᒃᑯᑦ ᑕᒪᑐᒥᖓ ᑎᒍᖔᖁᔭᕗᑦ. 

ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, 

ᖃᐅᔨᒪᓪᓗᖓ ᒪᕐᕉᖕᒪᑎᒃ ᑕᐃᒃᑯᐊᒃ ᒪᓕᒑᒃ. 

ᒪᕐᕉᖕᓂᒡᓗ ᑎᑎᕋᕐᕕᖃᖅᖢᓂ. ᐊᑕᐅᓯᖅ 

ᑲᒪᒋᔭᖃᖃᑦᑕᖦᖤᖅᐳᖅ ᐃᓅᔪᓐᓃᖅᓯᒪᔪᓂᒃ ᐱᖃᑖ 

ᐆᒪᔪᓂᒃ. ᑕᐃᒪ ᐊᑕᐅᓯᓐᖑᖅᑎᑕᐅᔪᓐᓇᓐᖏᒻᒪᑦ? 

ᐊᑕᐅᓯᕐᒧᑦ ᒪᓕᒐᕐᒨᕐᓗᒍ ᐅᕝᕙᓘᓐᓃᑦ ᒪᓕᒐᖅᑎᒍᑦ 

ᑕᐃᒪᐃᑦᑐᓐᓇᓐᖏᓚᖅ? ᐊᑕᐅᓯᕐᒦᑦᑐᓐᓇᓐᖏᒻᒪᑦ? 

ᑐᑭᓯᓇᓱᑐᐃᓐᓇᖅᑐᖓ ᖃᓄᐃᒻᒪᑦ 

ᐊᑕᐅᓯᓐᖑᖅᑎᑦᑎᓚᐅᖅᓯᒪᓐᖏᒻᒪᖔᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ. 

ᒥᓂᔅᑕᐅᑉ ᑐᖏᓕᐅᑲᐃᓐᓇᖅᑐᖅ  

ᕿᒥᕐᕈᓇᒍᓐᓇᖅᑕᕗᑦ ᐃᒻᒪᖄᓗ ᐊᓯᔾᔨᖅᑕᐅᓗᓂ 

ᐊᑕᐅᓯᓐᖑᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ 

ᒥᓂᔅᑕᕆᔭᐅᔪᖅ. ᐊᐱᖅᑯᑎᕆᒋᐊᓐᖓᖅᑲᐅᔭᕋ 

ᐃᓱᒪᒋᔭᐅᖃᓯᐅᔾᔭᐅᓚᐅᖅᓯᒪᓐᖏᑦᑐᒎᖅ 

ᐊᑕᐅᓯᓐᖑᖅᑎᑕᐅᓗᓂ. ᑖᓐᓇᖃᐃ ᑭᖑᓪᓕᐅᓗᒍ 

ᐊᐱᕆᔭᕋ, ᐊᐱᖅᑯᑎᒋᔭᕋ 

ᐃᓱᒪᒋᔭᐅᖃᓯᐅᔾᔭᐅᓚᐅᖅᓯᒪᓐᖏᒻᒪᑦ ᑲᑎᒪᔨᕋᓛᑦ 

ᖃᓄᖅᑑᕈᑎᓕᐅᓚᐅᖅᑎᓪᓗᒋᑦ 

ᐊᐱᖅᑯᑎᖃᖃᑦᑕᓚᐅᖅᑎᓪᓗᒋᓪᓗ ᑕᒪᑐᒪᐅᑉ 

ᒥᒃᓵᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᓐᖑᖅᑎᒋᐊᒃᓴᖅ 

ᐃᓱᒪᒋᓚᐅᖅᓯᒪᓐᖏᑕᕗᑦ 

ᐊᑲᐅᓐᖏᓕᐅᕈᑎᖃᕐᓂᐊᕋᓱᒋᓪᓗᑎᒍᑦ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᖢᖓ. 

ᐊᒡᓚᒡᕕᓕᕆᓂᕐᒧᑦ ᐱᔨᑦᑎᕈᑏᑦ ᐊᒻᒪᓗ 

ᐊᐅᓚᑕᐅᔪᓕᒫᑦ ᐊᑕᐅᓯᕐᒨᖅᑕᐅᔭᕆᐊᒃᓴᖅ 

ᐃᓱᒪᒋᔭᐅᓚᐅᖅᓯᒪᓐᖏᓛᑦ ᑖᒃᑯᐊ ᐊᑐᓂ 

ᑎᑎᕋᕐᕕᖃᖅᖢᑎᒃ, ᐊᑐᓂ ᑲᑎᓐᖓᓐᖏᖦᖢᑎᒡᓗ 

ᐱᓕᕆᖕᒪᑕ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒥᒧᑦ 

ᐊᒡᕕᐊᕈᑎᖃᓐᖏᑦᑐᑦ ᐃᖅᑲᓇᐃᔭᖃᑎᒌᓲᑦ  

ᑕᐅᖅᓰᖃᑦᑕᖅᑐᓪᓗ ᑐᓴᐅᒪᔾᔪᑎᓂᒃ 

ᐱᓕᕆᐊᒃᓴᖅᑖᕆᔭᒥᖕᓂᒃ ᐱᓕᕆᔪᓐᓇᕐᓂᐊᕐᒪᑕ. 

ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᖁᔭᒃᓴᖅ 

41 ᐃᓗᐃᒃᑲᐅᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 41 

ᑲᑎᒪᔾᔪᑎᒃᓴᓄᑦ ᐃᓕᔭᐅᖁᓪᓗᒍ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᕐᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐃᖃᓪᓗᐊᖅ 

ᒪᑐᓯᔾᔪᑎᖃᖅᐲᑦ? 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᕐᓂᓐᓂᒃ 

ᒪᓕᒐᓕᐅᖅᑏᑦ ᖁᔭᓐᓇᒦᕈᒪᔭᒃᑲ 

ᕿᒥᕐᕈᓇᒍᓐᓇᓚᐅᕐᒪᑕ ᑖᒃᑯᓂᖓ ᐊᒻᒪᓗ 

ᒪᓕᒐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖏᑦ  

ᖁᔭᓐᓇᒦᕈᒪᒋᓪᓗᒋᑦ. ᑕᒪᓐᓇ ᑕᐃᒪᐃᓕᖕᒪᑦ 

ᐱᔭᕐᓂᕐᓂᖅᓴᕐᔪᐊᒻᒪᕆᐊᓘᓂᐊᓕᖅᑐᖅ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᖁᔭᓐᓇᒦᖅᐸᒋᑦᑕᐅᖅ ᑭᐅᑲᑕᒃᑲᕕᑦ. 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ 

ᐊᒻᒪᓗ ᐊᐃᕙᐅᑕᐅᔪᓐᓇᓐᖏᖦᖢᓂ. 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᓇᖏᖅᓯᓂᐊᓕᕋᒪ 

ᓄᖅᑲᖅᐸᓪᓕᐊᓂᐊᓕᕋᑦᑕ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐅᓐᓄᒃᓴᒃᑯᑦ. ᐅᓂᒃᑳᒐᒃᓴᐃᑦ 

ᑲᑎᒪᔨᑐᐃᓐᓇᑦ ᑲᑎᒪᑎᓪᓗᒋᑦ. ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 

ᐱᖁᔭᒃᓴᖅ 40, 41, 42, ᐊᒻᒪᓗ 43. ᐊᒻᒪᓗ 

ᐱᖁᔭᒃᓴᖅ 40, 41, 42, ᐊᒻᒪᓗ 43 ᐱᔭᕇᖅᑕᐅᔪᑦ 

ᐊᒻᒪᓗ ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖅᓯᓪᓗᑎᒃ 

ᐊᒻᒪᓗ ᐅᖃᖅᑏ, ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ  

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ  

ᓇᑎᑦᑎᓐᓂᒃ ᐊᐃᑉᐱᖅᑕᐅᕙ?  

 

>>ᐃᓪᓚᖅᑐᑦ 

 

ᒥᔅᑕ ᐋᖁᐊᖅ ᐊᐅᑉᐲᔪᖅ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᓅᑦᑎᒋᐊᕈᑎ ᓇᒻᒪᑦᓯᐊᕐᒪᑦ. 

ᓅᑦᑎᒋᐊᕈᑎᒧᑦ? 

 

ᐃᓚᖓᑦ ᑲᑎᒪᔨ: ᓂᕈᐊᖁᔨᓕᐹ.  

 

ᐅᖃᖅᑎ: ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? 

ᓅᑦᑎᒋᐊᕈᑎ ᑲᔪᓯᕗᖅ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐸᐸᑦᑎᔨᐅᓂᕐᒧᑦ ᑲᒪᔨᐅᑎᑕᐅᓂᕐᒧᓪᓗ 

ᒪᓕᒐᖅ 

 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐃᖃᓗᐃᑦ−ᓯᓈᖓᓄᑦ, 

ᒪᓕᒐᒃᓴᖅ 14, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐸᖅᑭᔨᓄᑦ ᒪᓕᒐᖓ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ ᐊᒻᒪᓗ ᐱᖁᔭᒃᓴᖅ 41 ᑲᒥᓯᓇᒧᑦ 

ᐊᖏᖅᑕᐅᔪᓐᓇᖅᓯᔪᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ. 

 

ᒪᓕᒐᒃᓴᖅ 40 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2019-2020 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 

40, ᑮᓇᐅᔭᑦ ᐃᓚᒋᐊᕈᑏᑦ (ᐊᐅᓚᔾᔪᑏᑦ 

ᒪᑭᒪᐅᑎᓄᓪᓗ) ᒪᓕᒐᖓᑦ, ᓈᓴᐅᑎᓕᒃ 3, 2019-

2020, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᖃᓄᐃᓐᖏᒻᒪᑦ 

ᓈᒻᒪᑦᑎᐊᖅᖢᓂᓗ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? 

ᓅᑦᑎᒋᐊᕈᑎ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 40 

ᒪᓕᒐᓐᖑᕈᓐᓇᖅᓯᓂᐊᓕᖅᑐᖅ.  

 

(ᑐᓵᔨᑎᒎᓕᖅᑐᖅ) ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᕼᐃᒃᔅ. 

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 

42, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᓱᕐᓇᖕᓇᖅᑐᑦ ᒪᓕᒐᕐᓄᑦ, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 

ᓈᒻᒪᖕᒪᑦ, ᐊᖏᖅᑐᑦ? ᐊᑭᕋᖅᑐᖅᑐᑦ. ᑲᔪᓯᕗᖅ ᒪᓕᒐᖅ 

42 ᐊᖏᖅᑕᐅᒍᓐᓇᖅᓯᕗᖅ. 

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ. 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ 

ᐱᔾᔪᑎᒋᓪᓗᒋᑦ ᑐᓴᕋᓱᐊᕐᕖᑦ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᖦ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ  

ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 43, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓯᕘᖅᑐᕐᓗᒐᕐᓄᑦ ᒪᓕᒐᖅ 

ᐱᔾᔪᑎᓕᒃ ᑲᑎᒪᑎᑦᑎᒋᐊᖃᕐᓂᐅᑉ 

ᖃᖓᒃᑰᒐᔭᕐᓂᖏᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪ’ᓇ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᑉᐳᖅ. ᐊᖏᖅᑐᓕᒫᑦ. ᐊᖏᓐᖏᑦᑐᑦ. 

ᐱᖁᔨᕗᖔᕈᑦ 43 ᐊᖏᖅᑕᐅᔪᓐᓇᖅᓯᕗᖅ. 

 

ᑎᑎᕋᖅᑏ, ᖃᐅᔨᒋᐊᓚᐅᕆᑦ ᑲᒥᓴᓇ ᑲᑎᒪᕕᒻᒧᑦ 

ᐃᓯᕈᓐᓇᖅᓯᓕᕐᒪᖔᖅ ᒪᓕᒐᒃᓴᓂᒃ ᐊᖏᕐᓂᐊᕐᓗᓂ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓴᓇ ᓂᐊᓕ ᑯᓱᒐᖅ: ᖁᔭᓐᓇᒦᒃ. 

ᐃᖏᑦᑑᓪᓗᐊᓕᖅᑐᓯ. 

 

ᓄᓇᕗᒻᒧᑦ ᑲᒥᓯᓇᒋᔭᐅᓪᓗᖓ ᐱᖁᔭᒃᓴᖅ 

ᐱᓐᖑᖅᑎᑦᑑᓪᓗᐊᕋᒃᑭᑦ.  

 

 ᓯᕗᓪᓕᖅ ᐱᖁᔭᒃᓴᖅ 39, ᑮᓇᐅᔭᑐᕈᑏᑦ 

(ᐊᐅᓚᔾᔪᑏᑦ ᒪᑭᒪᐅᑎᓪᓗ) ᐱᖁᔭᕐᔪᐊᖓ 

2020-2021; 

 ᐱᖁᔭᒃᓴᖅ 40, ᑮᓇᐅᔭᑦ ᐃᓚᒋᐊᕈᑏᑦ 

(ᐊᐅᓚᔾᔪᑏᑦ ᒪᑭᒪᐅᑎᓪᓗ) ᐱᖁᔭᕐᔪᐊᖓ 003 

2019-2020; 

 ᐱᖁᔭᒃᓴᖅ 41, ᐱᖁᔭᕐᔪᐊᖓ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐸᐸᑦᓯᔩᑦ, 

ᐸᖅᑭᔩᓪᓗ ᐱᖁᔭᕐᔪᐊᖓᓂ; 

 ᐱᖁᔭᒃᓴᖅ 42, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓱᕐᕋᓇᖅᑐᓄᑦ 

ᐱᖁᔭᕐᔪᐊᖓᓂᒃ, ᐊᒻᒪ 

 ᐱᖁᔭᒃᓴᑦ 43, ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᓱᕐᕋᓐᓇᖅᑐᑦ 

ᐱᖁᔭᕐᔪᐊᖓᓂᒃ ᐱᔾᔪᑎᒋᑉᓗᒋᑦ 

ᑐᑭᓯᓇᓱᐊᕐᓂᖏᑦ ᐊᑐᖅᑎᓪᓗᒍ.  

 

ᐅᓪᓗᖅᑐᓯᕙᓪᓕᐊᓕᕐᒪᑦ ᖁᕕᐊᓇᑯᓂ. 

 

ᐊᒻᒪᓗ ᑎᒎᑎᑦᑕᔪᒐᓗᐊᕋᒪ ᐊᓂᒋᐊᕌᖓᒪ ᐅᑉᓗᒥ 

ᑖᓐᓇ ᐊᑐᕐᓂᐊᓐᖏᓐᓇᒃᑯ ᖃᐅᔨᒪᓂᐊᖅᑐᓯ.  

 

ᑭᓯᐊᓂ ᒪᓕᒐᓕᐅᖅᑎᓗᒃᑖᑦ ᐊᖏᕐᕋᐅᑦᓯᐊᖁᕙᒃᑲ, 

ᓂᕈᐊᖅᑎᒋᔭᑉᓯᓐᓄᑦ ᐃᓚᑉᓯᓐᓄᓪᓗ 

ᐸᐃᖃᑦᑖᖅᑐᓄᑦ. ᖁᔭᓐᓇᒦᓪᓚᕆᒃᑐᖓ 

ᐊᒃᓱᕉᑎᖃᖅᐸᒃᑲᑉᓯ ᓄᓇᕗᒻᒥᐅᓂᒃ ᐊᒻᒪ 

ᑕᑯᒃᑲᓐᓂᕈᒫᕆᕗᒍ ᐅᐱᕐᖔᖅᓯᐅᒻᒥᒃ 

ᑲᑎᒪᕐᔪᐊᓕᕐᒥᒍᑦᓯ. ᒪ’ᓇ ᖁᔭᓐᓇᒦᒃ. 

 

ᐅᖃᖅᑎ: ᑲᔪᓯᓗᑕ. ᓈᓴᐅᑎᓕᖕᒧᑦ 22. 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᕐᓗᓯ ᖃᐅᑉᐸᑦ ᐅᓪᓛᒃᑯᑦ 9−ᒥ ᓇᓄᖅ 

ᑲᑎᒪᕕᖓᓂ ᒪᓕᒐᓕᐅᖅᑏᑦ ᑲᑎᒪᓛᕐᒪᑕ. 

ᒪᓕᒐᓕᐅᖅᑎᓄᑦ ᑲᑎᒪᔾᒧᑎᒃᓴᑦ.  

 

 ᑲᑎᒪᔾᔪᑎᔅᓴᐃᑦ ᒪᐃ 26ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 65 - 5(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎ: ᖁᔭᓐᓇᒦᒃ. ᓄᖅᑲᓚᐅᖅᑳᖅᑎᓐᓇᑕᐃᓛᒃ 

ᐅᖄᕐᔪᒍᒪᔪᖓ.  

 

ᑕᐃᒪ ᐃᖅᑲᐃᑎᒃᑲᓐᓂᕈᒪᕙᒃᑲᐃᓛᒃ ᑖᒃᑯᐊ 

ᖃᒪᓂ’ᑐᐊᕐᒥᐅᑕᑦ ᓂᕈᐊᓛᕐᒪᑕ ᑕᐃᒪ ᑕᐃᑲᓂ 

ᓄᓇᓕᖓᓐᓂᒃ ᐄᐳᕈᓪ 27-ᖑᓕᖅᐸᑦ ᐊᒻᒪᓗ 

ᖃᐅᔨᒪᓂᐊᖅᐳᓯ ᑕᒪᓐᓇ ᑐᓴᒐᒃᓴᖅᑕᖃᖅᐸᑦ ᑖᒃᑯᐊ 

ᓂᕈᐊᒃᑲᓐᓂᕐᓂᖏᑦ ᐱᔾᔪᑎᒋᓪᓗᒍ, ᑖᒃᑯᓇᓐᖓᑦ 

ᓂᕈᐊᖅᑐᓕᕆᔨᒃᑯᑦ ᓄᓇᕗᒃᑯᓐᓂᒃ 

ᑐᓴᐅᒪᑎᑕᐅᒃᑲᓐᓂᕈᓐᓇᕐᓂᐊᖅᑐᑦ. 

 

ᐊᒻᒪᓗ ᓂᕆᐅᑦᑎᐊᕐᓂᐊᖅᐳᒍᑦ ᑖᓐᓇ ᒪᓕᒐᓕᐅᖅᑎ 

ᓂᕈᐊᖅᑕᐅᔪᕕᓂᖅ ᖃᒪᓂ’ᑐᐊᕐᒥ ᑕᕝᕗᓐᖓᓛᕐᒪᑦ 

ᑕᐃᒪ ᐅᐱᕐᖓᒃᓵᖅ ᐃᒃᓯᕚᓕᕈᑦᑕ. 

 

ᐊᒻᒪ ᐃᖅᑲᐃᑎᒃᑲᓐᓂᖅᐸᒃᑲ ᑖᒃᑯᐊ 

ᖃᒪᓂ’ᑐᐊᕐᒥᐅᑕᐃᑦ ᓱᓇᑐᐃᓐᓇᕐᓂᒃ  

ᐃᓱᒫᓘᑎᖃᕈᔅᓯ ᐅᕝᕙᓘᓐᓃᑦ ᐅᖃᐅᓯᒃᓴᖃᕐᓂᕈᔅᓯ 

ᑭᓇᑐᐃᓐᓇᕐᒧᑦ ᑖᒃᑯᓄᖓ ᒥᓂᔅᑕᐅᔪᓄᓪᓘᓐᓃᑦ 

ᐅᕝᕙᓘᓐᓃᑦ ᐱᓕᕆᕝᕕᖏᓐᓄᑦ ᑖᒃᑯᓄᖓ 

ᐅᖄᓚᖃᑦᑕᑦᑎᐊᕐᓂᐊᖅᐳᓯ ᑎᑎᕋᕐᓗᓯᓘᓐᓃᑦ ᑕᒪᒃᑯᐊ 

ᐃᓱᒫᓗᒋᔭᓯ ᑲᒪᒋᔭᐅᑦᑎᐊᕈᓐᓇᕐᓂᐊᕐᒪᑕ. 

 

ᐊᒻᒪᓗ ᑖᓐᓇ ᐊᑐᒡᒍᔭᕗᑦ ᖁᔭᓐᓇᒦᕈᒪᓪᓚᕆᒃᑕᒃᑲ 

ᑖᒃᑯᐊ ᑐᓵᔨᕗᑦ.  

 

>>ᐸᑦᑕᑐᖅᑐᑦ 

 

ᐊᒃᓱᕈᖃᑦᑕᖅᓯᒪᖕᒪᑕ. ᐊᒻᒪ ᑖᒃᑯᐊ 

ᐱᔨᑦᑎᕋᖅᑎᑯᓗᒃᐳᑦ ᑕᒫᓃᖃᑦᑕᖅᑐᑦ ᐃᒃᓯᕚᖅᑐᑦ. 

 

>>ᐸᑦᑕᑐᖅᑐᑦ 

 

... ᐊᒻᒪ ᐱᔨᑲᑖᕗᑦ... 

 

>>ᐸᑦᑕᑐᖅᑐᑦ 

 

... ᐱᓕᕆᓂᖏᓐᓄᑦ ᑲᑎᒪᓂᖃᑦᑎᐊᖁᓪᓗᑕ. 

ᐃᒥᖃᐃᓐᓇᖅᑎᑕᐅᕙᒃᑐᒍᑦ. 

 

>>ᐃᓪᓚᖅᑐᑦ 

 

ᐃᒥᕈᓱᔾᔮᖏᑦᑐᒍᑦ ᑕᕝᕙᓃᓐᓂᑦᑎᓐᓂᒃ. 

 

ᒫᓐᓇ ᐱᔨᑲᑖᕗᑦ ᐃᓕᓴᕆᓂᐊᕋᒃᑭᑦ ᐊᑎᖏᑦ ᑕᐃᓗᒋᑦ: 

 

ᐊᓕᒃᓯᔅ ᕕᓐᑦᓴᓐ; 

 

>>ᐸᑦᑕᑐᖅᑐᑦ 

 

ᒪᐃ ᕕᓐᑦᓴᓐ; 

 

>>ᐸᑦᑕᑐᖅᑐᑦ 

 

ᑯᕆᔅᑕᐳ ᐃᓪᓚᐅᑦ; ᐊᒻᒪᓗ  

 

>>ᐸᑦᑕᑐᖅᑐᑦ 

 

ᕼᐊᐃᑕᓐ ᓴᓪᔅᒪᓐ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃᑲᓐᓂᖅᐸᔅᓯ ᑕᒪᔅᓯᑦᑎᐊᖅ. ᐊᒻᒪᓗ 

ᖁᔭᓐᓇᒦᕈᒪᖕᒥᔭᒃᑲᐃᓛᒃ ᓂᕈᐊᓚᐅᕐᒥᔪᑦ ᐅᕙᓐᓂᒃ 

ᐃᒡᓗᓕᖕᒥ ᐃᑲᔪᖅᑐᐃᓐᓇᖃᑦᑕᕐᒪᑕ ᐊᒻᒪᓗ ᑕᕝᕙᓂ 

ᐃᒃᓯᕚᓕᕋᓗᐊᖅᑎᓪᓗᖓᐃᓛᒃ ᑕᐃᑲ ᓱᓕ 

ᑎᑎᕋᕐᕕᒃᐳᑦ ᒪᑐᐃᖓᐃᓐᓇᖃᑦᑕᕐᒪᑦ. ᒪᓕᒐᓕᐅᕐᕖᑦ  

ᑎᑎᕋᕐᕕᖃᐅᕐᒪᑕ ᓄᓇᒥᖕᓂᒃ 

ᑕᒫᓃᒃᑲᓗᐊᖅᖢᑎᒃᑕᐅᖅ 

ᒪᑐᐃᖓᐃᓐᓇᖃᑦᑕᕐᒥᖕᒪᑕ. ᑕᐃᒪ 

ᐃᑲᔪᖅᑕᐅᔪᒪᒑᖓᔅᓯ ᑕᕝᕙ ᑖᒃᑯᐊ 

ᐃᑲᔪᖅᑎᓪᓚᕆᒃᐳᑦ ᓄᓇᑦᑎᓐᓃᑦᑐᑦ 

ᐊᑐᐃᓐᓇᐅᖃᑦᑕᕐᒪᑕ.  

 

ᑭᖑᓪᓕᖅᐹᒥᒃ ᖁᔭᓐᓇᒦᕈᒪᖕᒥᔭᒃᑲ ᐃᓚᒃᑲ ᑖᒃᑯᐊ 

ᐃᑲᔪᖅᑐᐃᓐᓇᖃᑦᑕᕐᒥᖕᒪᑕ ᑕᐃᒪᓐᖓᓕᒫᖅ 

ᑕᒫᓃᓕᖅᑎᓪᓗᑕ. ᖃᐅᑕᒫᑦ ᐃᑲᔪᖅᑐᕐᓂᕐᒥᒃ 

ᑕᑯᖃᑦᑕᕋᒪ. ᐊᒻᒪᓗ ᓇᓗᓇᓐᖏᑦᑐᖅ ᐃᓚᕗᑦ 

ᑕᒪᕐᒥᓕᒫᑦᑎᐊᖅ ᐃᑲᔪᖅᑐᖃᑦᑕᕐᒪᑕ ᐅᕙᑦᑎᓐᓂᒃ 

ᕿᒪᐃᓯᒪᖃᑦᑕᖅᑎᓪᓗᑎᒍᑦ. 

 

ᑕᐃᒪ ᐃᒡᓗᕐᔪᐊᖅᐳᑦ ᑖᓐᓇ ᒪᑐᓯᒪᓂᐊᖅᑐᖅ 

ᑭᓯᐊᓂ ᒪᑐᐃᓛᕐᒥᔪᖅ ᐊᐃᑉᐹᖑᓕᖅᐸᑦ ᒪᐃ 26, 

2020, 1:30−ᒧᐊᖅᐸᑦ.  

 

(ᑐᓵᔨᑎᒎᓕᖅᑐᖅ) ᐃᖅᓱᖅᑏ.   

 

>>ᑲᑎᒪᓂᖅ ᓄᖅᑲᖅᐳᖅ 16:00ᒥ



 

 

 


